
I. INFORMACION HYRËS
1.1. Hyrje

Strategjia Ndërsektoriale e Drejtësisë 2024–2030 (SND 2024-2030) dhe dokumentet e saj
strategjike si Plani i Veprimit dhe Pasaporta e Treguesve u miratuan në vitin 2024, me VKM
nr. 787, datë 18.12.2024 dhe zbatimi i saj nisi menjëherë, si një përgjigje e ushtrimit të
përgjegjësive institucionale për jetësimin e Reformës në Drejtësi.
Zbatimi i Strategjisë Ndërsektoriale të Drejtësisë, ka shënuar arritje të rëndësishme dhe
inkurajuese në drejtim të konsolidimit të pavarësisë së institucioneve të drejtësisë, efikasitetit,
rritjes së transparencës, forcimit të besimit të publikut, si dhe përmirësimit të mëtejshëm të
infrastrukturëssë të gjithë hallkave të sistemit të drejtësisë nëpërmjet zbatimit të masave
konkrete. Strategjia do të synoj të vazhdojë konsolidimin e këtyre arritjeve në kuadër të
Integrimit Europian, ku Kapitulli 23 “Gjyqësori dhe të Drejtat Themelore” pjesë e
Grupkapitullit 1 “Themeloret” luan një rol kyç.
Raporti Periodik i Monitorimit për periudhën janar–qershor 2026 mbi zbatimin e Strategjisë
Ndërsektoriale të Drejtësisë 2024–2030 përbën raportin e dytë të ndërmjetëm të këtij cikli,
pas raportit të periudhës janar-qershor 2025. Në procesin e përgatitjes kanë kontribuar të
gjitha institucionet e pavarura të drejtësisë, si edhe disa institucione nën varësinë e Ministrisë
së Drejtësisë, duke reflektuar përkushtimin institucional për realizimin e objektivave të kësaj
strategjie.

Ky raport merr një rëndësi të veçantë në dritën e rekomandimeve të Komisionit Evropian dhe
në kuadër të negociatave të anëtarësimit të Shqipërisë në BE, pasi përveçse evidenton
progresin, ai synon të adresojë sfidat që lidhen me Agjendën 2030 dhe vendos piketat e qarta
për ecurinë e mëtejshme të reformës në drejtësi.

Metodologjia e ndjekur është ndërtuar mbi një proces gjithëpërfshirës, të koordinuar nga
Ministria e Drejtësisë përmes Sektorit të Monitorimit, Jetësimit të Prioriteteve dhe
Statistikave, duke u mbështetur mbi parimet e mirëqeverisjes evropiane si transparenca,
llogaridhënia dhe efikasiteti. Mbledhja dhe analiza e të dhënave është realizuar sipas manualit
IPSIS, duke kombinuar qasjen sasiore, cilësore, financiare dhe të riskut, si dhe duke e
shoqëruar me tabela dhe grafikë për të lehtësuar interpretimin e rezultateve.

SND 2024-2030 parashikon realizimin e 22 Objektivave Specifike, 139 masave dhe 511
aktiviteteve, të ndara në pesë qëllime politikë. Arritjet dhe sfidat kryesore në sektorin e
drejtësisë maten përmes 35 treguesve, të përfshirë në Pasaportën e Treguesve.
Në këtë raport janë marrë në analizë:

22 Ojektiva Specifikë
128 masa dhe 356 aktivitete për tu zbatuar gjatë periudhës janar-qershor 2026

1.2. Përmbledhje Ekzekutive
Në tabelën më poshtë listohen disa konkluzione të përgjithshme lidhur me arritjet dhe
sfidat në sektorin e drejtësisë bazuar në gjetjet dhe analizat për periudhën raportuese
janar-qershor 2026. Tabela e konkluzioneve është ndarë sipas Qëllimeve të Politikës.

Qëllimi Politik I

Konsolidimi dhe qëndrueshmëria e arritjeve të reformës në drejtësi në përputhje me
standartet Evropiane.

Arritjet

 Ministria e Drejtësisë vijuar me konsolidimin e
Draftit të Kodit Penal pas kryerjes së proesit të
konsultimit publik.

 Procesi i rivlerësimit kalimtar ka arritur fazën
përfundimtare: Kolegji i Posaçëm i Apelimit e ka
përmbyllur veprimtarinë e tij më 17 qershor
2026, me shpalljen e gjithsej 418 vendimeve që
nga fillimi i funksionimit, duke përfunduar 100%
të çështjeve të juridiksionit të rivlerësimit të
regjistruara (shih objektivin 1.2).

 Mbledhjet e përbashkëta mes KLGJ dhe KLP
synojnë rritjen e bashkëpunimit ndërmjet
këshillave kanë vijuar edhe gjatë 2026.(shih
objektivin 1.4)

 Propozimet ligjore të ILD-së lidhur me kriterin e
vjetërsisë për inspektorët, janë reflektuar
pjesërisht në ligjet nr. 9/2026 dhe nr. 10/2026,
miratuar në janar 2026 (shih objektivin 2.5,
referuar edhe te 1.1.9).

Sfidat

 Miratimi i Kodit Penal në përputhje me acquis
dhe rekomandimet e Screening Report lidhur me
fushën penale dhe kriminalitetin. (Shih
objektivin masën 1.1.2)

 Prokuroria e Posaçme përballet me mungesë të
këshilltarëve ligjorë, duke ndikuar në
efektivitetin e ndjekjes së çështjeve dhe rekrutimi
mbetet i vonuar për shkak të nevojës për
ndryshime ligjore. Kalimi i kompetencave të
Komisionerit Publik te Drejtuesi i SPAK në janar
2025 e ka rënduar këtë situate me ngarkesën e
shtuar. (shih masën 1.1.10).

 Ndryshimet ligjore të ligjeve të reformës në
përputhje me analizat dhe propozimet e
institucioneve të pavarura të drejtësisë dhe
aktorëve të tjerë përkatës për zgjidhjen e
çështjeve që lidhen me zbatimin e disa ligjeve
(dispozitave apo plotësimin e boshllëqeve të
krijuara për shkak të sfidave të reja në zbatimin e
ligjeve të reformës). (shih objektivin 1.1)

 Në përputhje dhe me rekomandimet e Screening
Report, emërimi i profesorëve të shkollës së
magistraturës duhet të marë parasysh plotësimin
e kritereve profesionalë dhe etikë në mënyrë që
të shmanget emërimi i magistratëve të shkarkuar
nga vetting-u. Krijimi i modeleve pozitivë në
përgatitjen e magistatëve të rinj. (Shih masën
1.1.11)

Qëllimi Politik II
Forcimi i pavarësisë, paanshmërisë dhe llogaridhënies në sistemin e drejtesisë

Arritjet

 KLP, në zbatim të ligjit nr. 9/2026, ka thelluar
ndjeshëm metodologjinë e verifikimit të pasurisë
dhe figurës për kandidatët magjistratë (shih
masën 2.1.1 dhe objektivin 2.4).

Sfidat

 Përshpejtimi i procesit të vlerësimit etik dhe
profesional të magjistratëve mbetet sfidë, pasi
përqindja e gjyqtarëve dhe prokurorëve me të
paktën një vlerësim të plotë etik dhe profesional
vijon të jetë nën targetin strategjik të përcaktuar

 KLGJ dhe KLP kanë vijuar transparencën në
procedurat e karrierës: KLGJ ka ngritur në detyrë
tre gjyqtarë në GJKKO dhe ka miratuar rregulla
të barabarta vlerësimi për gjyqtarët e deleguar
(vendimi nr. 172, 09.04.2026); KLP ka shpallur
procedurën për Prokuror të Përgjithshëm dhe ka
plotësuar disa pozicione drejtuese (shih masën
2.1.2).

 Në drejtim të vlerësimit etik dhe profesional,
gjatë vitit 2025 janë zhvilluar procedura të
rëndësishme nga të dy Këshillat. KLP ka miratuar
vlerësime etiko-profesionale për prokurorët dhe
ka përmirësuar kuadrin rregullator për vlerësimin
e prokurorëve dhe drejtuesve të prokurorive,
ndërsa KLGJ ka vijuar miratimin e raporteve të
vlerësimit për gjyqtarët, kryesisht në funksion të
zhvillimit të karrierës. (shih objektivin 2.1)

 Në përgjigje të tentativave për të ndikuar
magjistratët, KLGJ dhe KLP kanë marrë masa
konkrete për mbrojtjen e tyre, përfshirë reagime
publike dhe mbështetje institucionale për SPAK,
duke kontribuar në mbrojtjen e pavarësisë së
sistemit gjyqësor dhe forcimin e besimit publik.
(shih masën 2.2.2)

 ILD ka vijuar masat për forcimin e kapaciteteve
profesionale dhe institucionale, përmes
trajnimeve të inspektorëve, ndihmësinspektorëve
dhe stafit mbështetës, si dhe përmes propozimeve
për ndryshime ligjore që synojnë lehtësimin e
komandimit të inspektorëve magjistratë dhe
forcimin e mekanizmave të llogaridhënies së
magjistratëve. (shih masat 2.5.1 dhe 2.5.2)

për vitin 2026. Kjo kërkon rritjen e ritmit të
vlerësimeve, pa cenuar cilësinë, objektivitetin dhe
standardet e procesit. (shih objektivin 2.1)

 Ruajtja e standardeve të procesit të rivlerësimit
kalimtar pas përfundimit të organeve të vetting-ut
mbetet sfidë e rëndësishme për KLGJ dhe KLP,
veçanërisht në drejtim të verifikimit të pasurisë,
figurës dhe integritetit të magjistratëve në
procedurat e emërimit, promovimit dhe zhvillimit
të karrierës. (shih objektivin 2.1)

 Mungesa e gjyqtarëve dhe stafit administrativ ka
ulur ndjeshëm efikasitetin e gjykatave. KLGJ
duhet të intensifikojë përpjekjet për të adresuar
këtë problem, duke përshpejtuar rekrutimet (shih
masat 2.1.2 & 3.1.3).

 Garantimi i integritetit të mekanizmit të shortimit
të çështjeve dhe vendosja e një sistemi të
paralajmërimit të hershëm për monitorimin e
ndarjes së çështjeve në gjykata mbeten sfida të
rëndësishme, me qëllim forcimin e auditimit,
kontrollit, gjurmueshmërisë së procesit dhe
identifikimin në kohë të problematikave,
devijimeve apo praktikave që mund të cenojnë
paanshmërinë, përfshirë rastet e shortimit manual.
(shih masën 2.3.2)

 Forcimi i kapaciteteve të specializuara për
verifikimin e pasurisë dhe figurës në KLGJ dhe
KLP mbetet i nevojshëm, me qëllim garantimin e
analizave më të thelluara, të harmonizuara dhe të
përafruara me standardet e vendosura nga procesi
i vetting-ut. (shih masën 2.4.2)

 Plotësimi i vendeve vakante të inspektorëve pranë
ILD-së vijon të jetë sfidë: procedura e
komandimit e shpallur nga KLGJ më 26 maj 2026
për pesë pozicione inspektori u desh të rishpallej
më 24 qershor 2026, për shkak të mungesës së
kandidaturave (shih objektivin 2.5).

 Rritja e atraktivitetit të pozicionit të inspektorit
pranë ILD-së mbetet sfidë, duke kërkuar vijimin e
ndryshimeve ligjore, hapjen e thirrjeve efektive,
promovimin e imazhit publik të inspektorëve dhe
krijimin e kushteve që tërheqin kandidatë me
profil të lartë profesional dhe integritet të
konsoliduar. (shih objektivin 2.5)

 Rritja e numrit të sinjalizimeve dhe zbatimi
efektiv i rregullores së miratuar nga KLGJ për
mbrojtjen e sinjalizuesve mbeten sfida të
rëndësishme, me qëllim forcimin e besimit në
mekanizmat mbrojtës dhe kthimin e kuadrit
rregullator në një instrument funksional, të
besueshëm dhe të përdorshëm për raportimin e
rasteve të korrupsionit apo parregullsive në
sistemin gjyqësor. (shih masën 2.5.5)

Qëllimi Politik III
Rritja e efikasitetit te institucioneve në sistemin e drejtësisë

Arritjet

 KLGJ ka vijuar zbatimin e Strategjisë për uljen e
çështjeve të prapambetura dhe të Udhërrëfyesit
për Efikasitetin e Pushtetit Gjyqësor 2025–2027,
duke miratuar 25, 50 dhe 15 punonjës me
kontratë të përkohshme për Gjykatën
Administrative të Apelit, Gjykatën e Apelit dhe
Gjykatën e Lartë, si dhe një ekip të dedikuar për
uljen e backlog-ut (urdhri nr. 116, 18.05.2026)
(shih masat 3.1.2–3.1.3).

 Prokuroria e Posaçme, në bashkëpunim me
partnerët ndërkombëtarë të EU4LEA, hartoi
Udhërrëfyesin dhe Planin e Veprimit 2024-2027
për reduktimin e çështjeve të prapambeturasi dhe
përmirësoi standardet për hetimet financiare dhe
konfiskimin e pasurive kriminale. (shih objektivin
3.3)

 SPAK raporton një reduktim prej 52% të
backlog-ut deri në qershor 2026, si rezultat i
masave organizative (rialokim burimesh, kufizim
i përkohshëm i shortit për prokurorët me ngarkesë
të lartë, takime mujore monitorimi) (shih
objektivin 3.3).

 Drejtoria e Përgjithshme e Përmbarimit ka
miratuar strukturën e re organizative (Urdhri nr.
120, 19.06.2026) dhe raporton zgjidhjen e 1,927
dosjeve të mbartura gjatë periudhës (shih masën
3.1.6).

 Bordi i QTI-së ka miratuar Udhërrëfyesin për
Digjitalizimin e Sistemit të Drejtësisë (vendimi
nr. 05, 20.04.2026) dhe Kërkesat Institucionale
për Sistemin Elektronik të Menaxhimit të
Çështjeve të Prokurorive (vendimi nr. 02,
12.03.2026); projekti JURONIX (KLGJ) ka hyrë
në fazën e zbatimit dhe testimit funksional (shih
objektivin 3.5).

 Drejtoria e Ndihmës Juridike Falas ka vijuar me
forcimin e kapaciteteve të saj duke investuar në
burime njerëzore dhe infrastrukturë, si dhe ka
zhvilluar trajnime në bashkëpunim me partnerë
ndërkombëtarë, duke përmirësuar cilësinë dhe
aksesin në shërbimet juridike për grupet në
nevojë. (shih objektivin 3.6)

 Sistemi penitenciar ka vijuar investimet
infrastrukturore (Fushë-Krujë, Kukës, Jordan
Misja) dhe procesin e prokurimit për Institucionin
e Psikiatrisë Ligjore në Shënkoll, Lezhë (shih

Sfidat

 Ulja e numrit të çështjeve të prapambetura,
veçanërisht në gjykatat e apelit, ku backlog-u
mbetet i lartë dhe vijon të ndikojë drejtpërdrejt në
kohëzgjatjen e proceseve dhe në garantimin e
gjykimit brenda afateve të arsyeshme. (shih
masën 3.1.2)

 Plotësimi i vakancave në gjykatat e apelit, si një
nga faktorët kryesorë që ndikon në ngarkesën e
lartë të punës, ritmin e shqyrtimit të çështjeve dhe
aftësinë e sistemit për të reduktuar çështjet e
mbartura. (shih objektivin 3.1)

 Zbatimi efektiv i Strategjisë për uljen e numrit të
çështjeve të prapambetura në gjykata 2024–2027,
përmes planeve konkrete në nivel gjykate,
monitorimit të vazhdueshëm dhe orientimit të
burimeve drejt gjykatave me ngarkesën më të
lartë. (shih masat 3.1.2 dhe 3.1.3)

 Përmirësimi i bashkëpunimit ndërinstitucional për
ekzekutimin në kohë të vendimeve gjyqësore,
veçanërisht në rastet kur zbatimi i tyre kërkon
ndërveprim me institucione të tjera, identifikim të
pasurive apo tejkalim të pengesave procedurale.
(shih masat 3.1.6 dhe 3.2.6)

 Në drejtim të zbatimit të sistemeve alternativë të
zgjidhjes së mosmarrëveshjeve mbetet sfidë puna
në disa drejtime:

a) rritja e kapaciteteve të DHKN;

b) rritja e numrit të rasteve për zgjidhjen e
mosmarrëveshjeve në rrugë alternative;

c) gjetja e mekanizmave për ta bërë
ndërmjetësimin më të aksesueshëm;

d) kërkim dhe aplikim i praktikave më të mira
europiane. (shih objektivin 3.4)

 Dixhitalizimi i sistemit të drejtësisë dhe vënia në
funksion e Sistemit të Integruar të Menaxhimit të
Çështjeve, nëpërmjet:
- plotësimit të vakancave, rritjes së

kapaciteteve, amendamenteve ligjore etj.
- bashkëpunimit ndërmjet institucioneve për

sistemin e ri të menaxhimit të çështjeve.
- sigurimit të buxheteve të nevojshme për

vënien në funksion të Sistemit. (shih masën
3.5.2).

 Ndërtimi i Sistemit të Menaxhimit të Çështjeve



11

objektivin 3.6). dhe dixhitalizimi i vendimarrjes së Gjykatës
Kushtetuese. (Shih masën 3.5.11)

 Reduktimi i mbingarkesës së shërbimit
përmbarimor dhe përmirësimi i procedurave të
ekzekutimit, me qëllim uljen e vonesave,
unifikimin e praktikave dhe rritjen e efikasitetit
në zbatimin e titujve ekzekutivë. (shih objektivin
3.6)

Qëllimi Politik IV
Forcimi i cilësisë së drejtësisë

Arritjet

 KLGJ ka miratuar, me vendimin nr. 172, datë
09.04.2026, një ndryshim në rregullat plotësuese
të vlerësimit të gjyqtarëve, që siguron trajtim të
barabartë edhe për gjyqtarët në skemën e
delegimit (shih masën 4.2.1).

 ILD ka miratuar Planin e Inspektimeve për vitin
2026 (vendimi nr. 44, 30.01.2026, me 9
inspektime), dhe, gjatë periudhës, ka përfunduar 5
inspektime nga plani i vitit 2025, duke vijuar
monitorimin e zbatimit të rekomandimeve për 10
inspektime të tjera (shih masën 4.2.4).

 Shkolla e Magjistraturës ka zbatuar, në provimin
e pranimit të prillit 2026, ndryshimet e miratuara
në Rregulloren e Brendshme, përfshirë ndarjen e
provimit hyrës të magjistratëve/avokatëve të
shtetit nga ai i këshilltarëve/ndihmësve ligjorë
dhe rishikimin e rubrikave të testit Scantron (shih
masën 4.3.1).

 Shkolla e Magjistraturës ka vijuar përmirësimin e
kurrikulave, programit të mentorimit dhe
formimit vazhdues, duke pasuruar programin me
module mbi korrupsionin, hetimin financiar, të
drejtat themelore, lirinë e shprehjes dhe
diskriminimin, si dhe duke thelluar metodologjinë
e vlerësimit të trajnerëve, tashmë me përfshirjen e
koordinatorëve të moduleve (shih masat 4.3.3–
4.3.7).

 Gjykata Kushtetuese, KLGJ dhe Gjykata e Lartë
kanë modernizuar platformat e tyre online, duke
përmirësuar ndjeshëm aksesin e publikut në
praktikat gjyqësore dhe duke siguruar
transparencë më të madhe në vendimmarrje, një
hap i rëndësishëm drejt forcimit të besimit te
drejtësia. (shih objektivin 4.4)

Sfidat

 Sigurimi i infrastrukturës së qëndrueshme për
zbatimin e plotë të Hartës së Re Gjyqësore mbetet
sfidë, veçanërisht për shkak të vonesave në
përcaktimin dhe miratimin e shesheve të ndërtimit
për godinat e reja të gjykatave, çka vijon të
ndikojë në krijimin e kushteve optimale për
ofrimin cilësor të shërbimit gjyqësor. (shih masën
4.1.2)

 Plotësimi i vakancave për magjistratë, këshilltarë
dhe ndihmës ligjorë mbetet sfidë, për shkak të
mungesave ekzistuese në sistem, pasojave të
procesit të rivlerësimit kalimtar, vonesave në
konfirmimin e kandidatëve dhe vështirësive për të
tërhequr e mbajtur kandidatë në pozicionet
mbështetëse. (shih masën 4.1.3)

 Plotësimi i pozicioneve të këshilltarëve ligjorë
magjistratë pranë Gjykatës Kushtetuese mbetet
sfidë e veçantë, pasi përpjekjet për komandimin e
magjistratëve nuk kanë sjellë rezultat për shkak të
mungesës së interesit, duke e bërë të nevojshëm
rishikimin e kuadrit ligjor dhe gjetjen e zgjidhjeve
më fleksibël për forcimin e strukturës
mbështetëse të Gjykatës. (shih masën 4.1.3)

 Përmirësimi i mëtejshëm i metodologjive të
vlerësimit të performancës së magjistratëve
mbetet sfidë, me qëllim garantimin e një balance
më të mirë ndërmjet kritereve cilësore dhe
sasiore, rritjen e transparencës së procesit dhe
përdorimin më efektiv të të dhënave në vlerësim.
(shih masat 4.2.1 dhe 4.2.2)

 Zbatimi i rekomandimeve të dala nga inspektimet
tematike dhe institucionale mbetet sfidë e
rëndësishme, pasi ndikimi i tyre në përmirësimin
e cilësisë së drejtësisë kërkon ndjekje të

Qëllimi Politik V
Drejtësi më e afërt me qytetarët.

Arritjet

 Institucionet e drejtësisë kanë vijuar përmirësimin
e informimit, edukimit dhe ndërgjegjësimit të
publikut mbi sistemin e drejtësisë, përmes
materialeve informuese në gjuhë të thjeshtë,
përditësimit të faqeve zyrtare, përdorimit të
platformave digjitale dhe publikimit të udhëzuesve
praktikë mbi organizimin, kompetencat,
procedurat dhe shërbimet që ofrohen nga
institucionet. (shih objektivin 5.1)

 ILD ka miratuar "Programin për informimin,
edukimin ligjor dhe sensibilizimin e publikut
2026-2028" dhe ka zhvilluar, gjatë gjashtëmujorit
të parë, një sërë takimesh informuese me studentë
e nxënës në vend dhe jashtë, si dhe ka publikuar
një broshurë informuese prej 60 faqesh dhe
përditësuar rubrikën "Pyetje të shpeshta" (shih
masën 5.1.9).

 DNJF ka zhvilluar 388 aktivitete informuese në
bashkitë e vendit, përfshirë Javën e
Ndërgjegjësimit për Mbrojtjen e Viktimave të
Krimit (15–22 shkurt 2026), dhe ka promovuar
ndërmjetësimin përmes videos "Referimi në
ndërmjetësim" dhe 17 intervistave televizive (shih
masat 5.1.10–5.1.11).

 Ministria e Drejtësisë ka zhvilluar pesë tryeza
tematike të Platformës së Partneritetit për
Integrimin Evropian (PPIE) mbi Kapitullin 23,
dhe ka organizuar takime informuese në kuadër të
Ditës së Drejtësisë (shih masat 5.1.12 dhe 5.3.1).

 Zyra e Komisionerit ka realizuar gjashtë procese
monitoruese pranë prokurorive kryesore, dy kurse
trajnimi mbi të drejtën për informim dhe tre
trajnime rajonale me këshilla bashkiakë, si dhe ka
publikuar gjashtë buletine mujore "E Drejta e

Sfidat

 Standardizimi dhe përditësimi i vazhdueshëm i
materialeve informuese për qytetarët mbetet sfidë,
veçanërisht në drejtim të përdorimit të një gjuhe
të thjeshtë, të kuptueshme dhe të aksesueshme për
të gjitha kategoritë e publikut, përfshirë grupet
vulnerabël. (shih objektivin 5.1)

 Zgjerimi i materialeve praktike për qytetarët, si
udhëzues, manuale, video shpjeguese, formularë
të thjeshtuar dhe rubrika “Pyetje të shpeshta”,
mbetet i nevojshëm për të lehtësuar orientimin e
publikut në aksesimin e shërbimeve të gjykatave,
prokurorive dhe institucioneve të tjera të
drejtësisë. (shih masat 5.1.4 dhe 5.1.6)

 Shtrirja më e gjerë e aktiviteteve informuese në
nivel vendor mbetet e nevojshme, veçanërisht për
qytetarët në zona me akses më të kufizuar në
informacion, komunitetet në nevojë, të miturit,
gratë, viktimat e dhunës dhe grupet e tjera
vulnerabël. (shih masat 5.1.10 dhe 5.1.11)

 Rritja e koordinimit ndërinstitucional për
edukimin ligjor të publikut mbetet sfidë, me
qëllim shmangien e fragmentimit të aktiviteteve,
harmonizimin e mesazheve informuese dhe
zhvillimin e fushatave të përbashkëta e të
qëndrueshme mbi sistemin e drejtësisë. (shih
objektivin 5.2)

 Zgjerimi i edukimit ligjor mbi procesin e
integrimit evropian, Kapitullin 23, sundimin e
ligjit dhe të drejtat themelore mbetet i nevojshëm,
veçanërisht për të rinjtë, nxënësit, studentët dhe
administratën publike. (shih objektivin 5.3)

vazhdueshme, bashkëpunim ndërinstitucional dhe
përfshirje të gjetjeve në praktikat e përditshme të
gjykatave dhe prokurorive. (shih masën 4.2.4)

 Forcimi i mëtejshëm i kapaciteteve të Shkollës së
Magjistraturës mbetet sfidë, veçanërisht në
drejtim të sigurimit të burimeve të qëndrueshme
akademike, rritjes së cilësisë së mentorimit,
përditësimit të vazhdueshëm të kurrikulave dhe
përshtatjes së formimit me zhvillimet e reja
ligjore, teknologjike dhe evropiane. (shih
objektivin 4.3)



13

Informimit" (shih masën 5.2.2).

 KLGJ dhe Shkolla e Magjistraturës kanë forcuar
bashkëpunimin me median: Tryeza e
Rrumbullakët për Gjyqtarët e Medias (2–3 korrik
2026) dhe Konferenca "Ndërveprimi i Drejtësisë
me Median" (29 qershor 2026) (shih masën 5.2.5).

 Institucionet e drejtësisë kanë intensifikuar
përpjekjet për rritjen e transparencës dhe
komunikimin me publikun, duke forcuar besimin
në Reformën në Drejtësi dhe duke krijuar një
lidhje më të fortë midis sistemit gjyqësor dhe
qytetarëve, në përputhje me standardet
demokratike dhe të integrimit evropian. (shih
masën 5.2.7)

ZBATUESHMËRIA SIPAS QËLLIMEVE TË POLITIKËS :
I. Lidhur me përmbushjen e objektivave specifik të Qëllimit të Parë Politik - “Konsolidimi

dhe qëndrueshmëria e arritjeve të reformës në drejtësi në përputhje me standartet Evropiane.”,
konstatohet se:

Gjatë vitit 2025, zbatimi i Qëllimit të Parë Politik ka vijuar të fokusohet në konsolidimin e
kuadrit institucional, normativ dhe koordinues të reformës në drejtësi, në funksion të forcimit
të pavarësisë, llogaridhënies, efikasitetit, integritetit dhe përafrimit me standardet e Bashkimit
Evropian. Ministria e Drejtësisë ka ushtruar rolin koordinues në monitorimin e Strategjisë
Ndërsektoriale të Drejtësisë 2024–2030 dhe Udhërrëfyesit për Shtetin e së Drejtës, përmes
finalizimit dhe miratimit të raportit të parë vjetor të monitorimit për vitin 2025. Paralelisht,
procesi i koordinimit ndërinstitucional në kuadër të Kapitullit 23 ka vijuar me zhvillimin e
takimeve të rregullta me institucionet përgjegjëse dhe Komisionin Evropian, duke krijuar një
bazë më të konsoliduar për ndjekjen e progresit, identifikimin e sfidave dhe orientimin e
ndërhyrjeve të mëtejshme në sektorin e drejtësisë.
Më 27 prill 2026 u organizua tryeza për Marrëveshjen e Bashkëpunimit Ndërinstitucional
"Për Harmonizimin, Zbatimin dhe Publikimin e të Dhënave Statistikore Kombëtare në
Sistemin e Drejtësisë", ndërsa më 28 prill 2026 u zhvillua mbledhja e përbashkët e drejtuesve
të KLGJ, KLP, Gjykatës së Lartë, Prokurorit të Përgjithshëm dhe Ministrit të Drejtësisë, ku u
diskutuan vlerësimet etiko-profesionale të magjistratëve dhe ulja e backlog-ut.
Në drejtim të përditësimit të kuadrit ligjor dhe përafrimit me acquis të BE-së, procesi i
kodifikimit (Kodi Penal, Kodi i Procedurës Penale, Kodi Civil, Kodi i Procedurës Civile,
Kodi Familjar, si dhe ligji nr. 49/2012 për gjykatat administrative) vijon të ndodhet në faza të
ndryshme analize, identifikimi të acquis dhe draftimi, pa zhvillime të reja të raportuara për
periudhën janar–qershor 2026 përtej asaj të raportuar më herët. Institucionet e drejtësisë kanë
identifikuar, gjatë kësaj periudhe, nevoja shtesë për ndërhyrje normative: Shkolla e
Magjistraturës ka hartuar bazën nënligjore në zbatim të ndryshimeve të ligjit nr. 115/2016
(miratuar nga Këshilli Drejtues më 06.03.2026), ndërsa Drejtoria e Përgjithshme e
Përmbarimit ka propozuar shtesa dhe ndryshime në ligjin nr. 8/2023 "Për organizimin dhe
funksionimin e Shërbimit Përmbarimor Gjyqësor Shtetëror". ILD ka vijuar të japë mendim
juridik për nismat legjislative dhe raporton se disa nga propozimet e saj, të përcjella që në
vitin 2020, janë reflektuar pjesërisht në ndryshimet ligjore të miratuara nga Kuvendi në
dhjetor 2025.
Sa i përket kapaciteteve njerëzore dhe institucionale, Këshilli i Lartë Gjyqësor ka vijuar

plotësimin e vendeve vakante në gjykatat e posaçme (15 nga 16 gjyqtarë në GJKKO, 10 nga
11 në Gjykatën e Posaçme të Apelit) dhe ka miratuar 41 kuota për ndihmës ligjorë për vitin
akademik 2026-2027. Në GJKKO, numri i pozicioneve të ndihmësve ligjorë është rritur nga
dy në tre, por struktura mbetet larg nevojës së deklaruar prej 16 ndihmësish ligjorë. SPAK
raporton se struktura e prokurorëve të posaçëm dhe hetuesve të BKH-së rezulton e plotësuar,
ndërsa vijon procesi i verifikimit të figurës për kandidatë të rinj hetues financiarë dhe oficerë
të policisë gjyqësore. Shkolla e Magjistraturës ka realizuar analizën për forcimin e
kapaciteteve të saj, në bashkëpunim me Projektin e Binjakëzimit, dhe ka përcjellë pranë
Ministrisë së Drejtësisë dhe Komisionit Evropian propozimet për ndryshime ligjore dhe
modelin e reformës për provimin hyrës.
Procesi i rivlerësimit kalimtar ka arritur fazën përfundimtare gjatë kësaj periudhe: Kolegji i
Posaçëm i Apelimit e ka përmbyllur veprimtarinë e tij më 17 qershor 2026, me shpalljen e
gjithsej 418 vendimeve që nga fillimi i funksionimit (291 lënë në fuqi vendimet e KPK-së, 53
me ndryshim për shkarkim, 29 me konfirmim në detyrë, 4 me pezullim një-vjeçar). Pas
mbylljes së mandatit, struktura administrative e KPA-së ka vijuar, për periudhën 18 qershor–
31 dhjetor 2026, si strukturë pranë Gjykatës Kushtetuese, për mbylljen administrative dhe
arkivimin e fondit dokumentar. Prokuroria e Përgjithshme dhe SPAK kanë vijuar
monitorimin e procedimeve penale ndaj ish-magjistratëve ku procesi i vettingut kishte
evidentuar elementë të mundshëm penalë, me SPAK që raporton mungesë të rasteve të reja
për shkak të mbylljes së procesit të rivlerësimit në nivel KPK (31 dhjetor 2024) dhe KPA
(qershor 2026).
Në drejtim të ruajtjes dhe zhvillimit të kapaciteteve profesionale, pavarësisë dhe efikasitetit të
organeve të qeverisjes së drejtësisë, KLGJ ka miratuar Planin e Komunikimit për Gjykatat
2025-2027 (vendimi nr. 34, datë 30.01.2026), ndërsa KLP ka vijuar zbatimin e Strategjisë së
Komunikimit të KLP 2025-2030. Prokuroria e Përgjithshme ka miratuar Strategjinë
Afatmesme 2026-2028. Bashkëpunimi ndërinstitucional është forcuar më tej: më 21 janar
2026 u zhvillua një takim trajnues i përbashkët KLGJ-KLP mbi standardet e verifikimit të
pasurisë dhe figurës, ndërsa më 28 prill 2026 u zhvillua Mbledhja e Parë e Përbashkët e KLP
me KLGJ, e fokusuar në procesin e vlerësimit etiko-profesional dhe uljen e çështjeve të
prapambetura, e ndjekur nga një takim i përbashkët i Komisioneve të Vlerësimit të të dy
Këshillave. Institucionet e drejtësisë kanë vijuar të forcojnë kapacitetet për mbledhjen dhe
raportimin e të dhënave, përfshirë marrëveshjen e nënshkruar nga ILD me Ministrinë e
Drejtësisë për harmonizimin e të dhënave statistikore të sistemit të drejtësisë.
Në fushën e transparencës dhe komunikimit publik, GJKKO ka krijuar, në strukturën e saj të
re organizative (miratuar me vendimin nr. 103, datë 24.02.2026), Drejtorinë e Marrëdhënieve
me Jashtë, Transparencës dhe Kërkimit Ligjor, ndërsa SPAK ka vijuar zbatimin e politikës së
transparencës me 21 njoftime për shtyp, 7 intervista me median, dhe publikimin e Protokollit
për Komunikimin gjatë Situatave të Krizës (janar 2026). KLP ka vijuar komunikimin
institucional përmes koordinatorit të tij për të drejtën e informimit dhe buletinit mujor
dygjuhësh, ndërsa gjykatat e posaçme kanë vijuar zbatimin dhe raportimin periodik mbi
planet e komunikimit të miratuara nga KLGJ.
II. Lidhur me përmbushjen e objektivave të Qëllimit të Dytë Politik “Forcimi i pavarësisë,

paanshmërisë dhe llogaridhënies në sistemin e drejtesisë”, konstatohet se:

Gjatë periudhës janar–qershor 2026, zbatimi i Qëllimit të Dytë Politik ka vijuar të fokusohet
në forcimin e garancive për emërimin, zhvillimin e karrierës dhe vlerësimin e magjistratëve
mbi bazën e meritokracisë, integritetit dhe profesionalizmit. Këshilli i Lartë Gjyqësor dhe
Këshilli i Lartë i Prokurorisë kanë vijuar zbatimin e kuadrit të brendshëm rregullator për

proceset e emërimit, ngritjes në detyrë, lëvizjes paralele dhe vlerësimit etik e profesional.
KLGJ ka vijuar zbatimin e akteve nënligjore ekzistuese, ka shtuar organikën e Njësisë së
Këshilltarëve me tre pozicione të Këshilltarëve Ekonomikë (nga të cilat një është aktualisht e
plotësuar) dhe ka miratuar programin e vlerësimit etik e profesional të gjyqtarëve për vitin
2026. KLP, në vijim të miratimit të ligjit nr. 9/2026, datë 28.01.2026, ka ndërmarrë një
proces të plotë rishikimi të procedurave të brendshme për verifikimin e pasurisë dhe figurës,
duke thelluar ndjeshëm metodologjinë e analizës financiare dhe të kontrollit të figurës, në
zbatim të ndryshimeve në nenet 2 dhe 32 të ligjit nr. 96/2016.
Në drejtim të vlerësimit etik dhe profesional, gjatë periudhës janar–qershor 2026, KLP ka
miratuar 12 raporte vlerësimi, nga një plan që, pas aplikimit të filtrave ligjorë mbi 186
prokurorë me periudha vlerësimi të përfunduara, ka përfshirë 149 prokurorë, prej të cilëve 42
prokurorë dhe 1 drejtues prokurorie janë përzgjedhur me short për vazhdimin e procedurave.
Ritmi i vlerësimeve mbetet objekt monitorimi i vazhdueshëm në raport me numrin total të
magjistratëve në sistem.
Transparenca e procedurave të ngritjes në detyrë dhe zhvillimit të karrierës është forcuar më
tej: KLGJ ka vendosur ngritjen në detyrë të tre gjyqtarëve pranë Gjykatës së Posaçme të
Shkallës së Parë për Korrupsionin dhe Krimin e Organizuar, dhe ka miratuar, me vendimin nr.
172, datë 09.04.2026, një ndryshim në rregullat plotësuese të vlerësimit të gjyqtarëve, për të
garantuar trajtim të barabartë edhe për gjyqtarët e deleguar. KLP ka në proces një ngritje në
detyrë në pozicion drejtuesi pranë Prokurorisë së Durrësit, ka përfunduar riemërimin e
drejtuesit të Prokurorisë së Tiranës, ka shpallur (me vendimin nr. 109, datë 02.07.2026)
fillimin e procedurës për zgjedhjen e Prokurorit të Përgjithshëm, dhe ka plotësuar tre
pozicione vakante në Prokurorinë e Përgjithshme përmes ngritjes në detyrë. Të dy Këshillat
vlerësojnë se proceset e karrierës vijojnë të jenë transparente dhe të publikuara sistematikisht.
Në drejtim të forcimit të kapaciteteve institucionale dhe mbrojtjes nga ndërhyrjet e
brendshme dhe të jashtme, Shkolla e Magjistraturës ka vijuar zhvillimin e trajnimeve mbi
pavarësinë procedurale të prokurorit, shkeljet disiplinore, etikën dhe përdorimin e
Inteligjencës Artificiale, si dhe paragjykimin dhe njëanshmërinë e pavetëdijshme në gjykim,
si pjesë e programeve të formimit fillestar dhe vazhdues. KLGJ ka miratuar, me vendimin nr.
100, datë 24.02.2026, Raportin Vjetor mbi Veprimtarinë e Këshilltarit për Etikën për vitin
2025, ndërsa KLP nuk raporton zhvillime të reja lidhur me analizën e nevojave për trajnim
mbi integritetin gjatë kësaj periudhe.
Sa i përket mbrojtjes së pavarësisë së magjistratëve nga presionet e jashtme, KLGJ raporton
se, gjatë periudhës, nuk ka lindur nevoja për mbajtjen e ndonjë qëndrimi publik. KLP, nga
ana e vet, ka reaguar në dy raste: më 24 mars 2026, në lidhje me përmbajtjen e transmetuar në
një emision investigativ, dhe më 2 qershor 2026, me një deklaratë për shtyp në mbështetje të
pavarësisë funksionale të prokurorëve. Lidhur me masat e menjëhershme institucionale ndaj
presioneve, KLP ka miratuar, me Vendimin nr. 90, datë 22.05.2026, "Rregulloren për hetimin
administrativ të sinjalizuesit", si hap konkret drejt konkretizimit të këtyre masave; KLGJ
saktëson se marrja e masave ligjore ndaj personave që ushtrojnë presion nuk është pjesë e
kompetencave të tij.
Në lidhje me ndarjen e rastësishme të çështjeve, KLGJ ka konfirmuar se moduli i shortimit,
pjesë e sistemeve ICMIS dhe ARKIT, vijon të funksionojë plotësisht, ndërsa Prokuroria e
Përgjithshme ka vijuar mbikëqyrjen e sistemit CAMS. KLP raporton se, lidhur me
mekanizmin e monitorimit të çështjeve penale të korrupsionit aktiv/pasiv nëpërmjet
informacioneve të rregullta mujore, nuk ka pasur zhvillime për periudhën.
Në fushën e kontrollit të pasurisë dhe figurës, ILDKPKI ka kaluar në kontroll të plotë 69

subjekte magjistratë (në sistemin gjyqësor dhe në prokurori) dhe 18 subjekte anëtarë të
institucioneve të pavarura të drejtësisë gjatë periudhës janar–qershor 2026, pa evidentuar
raste që kanë kërkuar referim pranë organeve ligjzbatuese. KLP ka vijuar forcimin e Njësisë
së Mbështetjes së Komisioneve, me procedurat e rekrutimit për një Këshilltar me profil
ekonomik në fazë përfundimi, ndërsa KLGJ raporton se nuk ka pasur zhvillime lidhur me
krijimin e një njësie të specializuar për hetimin e deklarimit të pasurisë apo me përcaktimin e
kriterit të eksperiencës në vetting si kriter preferencial në shpalljet për vende vakante.
Mekanizmat e llogaridhënies së magjistratëve janë forcuar përmes vijimit të përpjekjeve për
plotësimin e vakancave në ILD. Institucioni ka vijuar të kërkojë komandimin e magjistratëve:
më 1 prill 2026 ka drejtuar KLGJ-së kërkesën për nisjen e procedurave të komandimit të 5
magjistratëve gjyqtarë, ndërsa KLGJ ka shpallur më 26 maj 2026 (dhe rishpallur më 24
qershor 2026, për shkak të mungesës së kandidaturave) procedurën e komandimit për pesë
pozicione inspektori. ILD ka nisur gjithashtu, më 29 qershor 2026, procedurën e përzgjedhjes
së kandidatëve jomagjistratë për pozicionin e inspektorit. Pas miratimit të ligjeve nr. 9/2026
dhe nr. 10/2026, ILD saktëson se nuk rezulton të jenë deleguar dispozita autorizuese për
nxjerrjen e akteve nënligjore shtesë.
Në drejtim të rritjes së kapaciteteve profesionale të ILD-së, gjatë periudhës janar–qershor
2026 janë zhvilluar një numër i konsiderueshëm trajnimesh dhe vizitash studimore për
inspektorët, ndihmësinspektorët dhe stafin, në bashkëpunim me Shkollën e Magjistraturës,
ASPA, EU4Justice, Këshillin e Evropës/CEPEJ, dhe partnerë ndërkombëtarë (Prishtinë,
Londër, Spanjë, Shkup, Lisbonë, SHBA, Danimarkë, Madrid, Kroaci), me gjithsej 20
inspektorë e ndihmësinspektorë të trajnuar nga Shkolla e Magjistraturës.
Në aspektin disiplinor, KLGJ dhe KLP kanë vijuar të mbajnë funksionalë mekanizmat e
ndjekjes së procedimeve disiplinore të iniciuara nga ILD, përmes Komisionit Disiplinor
(KLGJ) dhe Komisionit të Disiplinës (KLP). KLP raporton se mbetet e nevojshme rishikimi i
mëtejshëm i kuadrit ligjor dhe nënligjor për çështjet disiplinore, rritja e kapaciteteve
administrative të këshilltarëve ligjorë, si dhe fuqizimi i rolit të Këshilltarit për Etikën.
Në lidhje me monitorimin periodik të telekomunikacionit të personelit të gjykatave dhe
institucioneve të posaçme kundër korrupsionit dhe krimit të organizuar, GJKKO ka miratuar,
me vendimin nr. 5, datë 13.02.2026, ndryshime strukturore që përfshijnë pozicionin
"Specialist për Mbrojtjen e të Dhënave Personale". SPAK raporton se dispozita përkatëse e
ligjit nr. 95/2016 nuk është zbatuar gjatë periudhës, për shkak të paqartësive terminologjike
dhe nevojës për ndryshime ligjore që ende nuk janë ndërmarrë nga Kuvendi.
III.Lidhur me përmbushjen e objektivave të Qëllimit të Tretë Politik “Rritja e efikasitetit te

institucioneve në sistemin e drejtësisë”, konstatohet se:

Gjatë periudhës janar–qershor 2026, sistemi i drejtësisë ka vijuar zbatimin e masave që
synojnë rritjen e efikasitetit, forcimin e kapaciteteve institucionale dhe njerëzore,
përmirësimin e infrastrukturës dhe digjitalizimin e proceseve të punës. Në kuadër të zbatimit
të Hartës së Re Gjyqësore, Këshilli i Lartë Gjyqësor ka ndarë fonde për hartimin e projektit të
zbatimit për rindërtimin e ish-ndërtesës së "Degës së Tatimpaguesve të Mëdhenj", e cila është
vënë në përdorim për Gjykatën e Apelit të Juridiksionit të Përgjithshëm, si dhe fonde për
rikonstruksionin e godinave ekzistuese për Gjykatën e Shkallës së Parë të Jurisiksionit të
Përgjithshëm Shkodër dhe Gjykatën e Posaçme për Korrupsionin dhe Krimin e Organizuar.
Në drejtim të uljes së çështjeve të prapambetura, KLGJ ka vijuar zbatimin e Strategjisë për
uljen e numrit të çështjeve të prapambetura 2024–2027 dhe Udhërrëfyesit për Efikasitetin e
Pushtetit Gjyqësor 2025–2027, ndërsa GJKKO ka raportuar një normë likuidimi të çështjeve

prej 99% për vitin 2025 (103% për çështjet e krimit të organizuar). Sa i takon burimeve
njerëzore, gjatë periudhës janar–qershor 2026 KLGJ ka miratuar 25, 50 dhe 15 punonjës me
kontratë të përkohshme përkatësisht për Gjykatën Administrative të Apelit, Gjykatën e Apelit
të Juridiksionit të Përgjithshëm dhe Gjykatën e Lartë, ka krijuar një ekip të dedikuar për uljen
e backlog-ut (urdhri nr. 116, datë 18.05.2026), dhe ka emëruar 37 gjyqtarë të rinj të
diplomuar nga Shkolla e Magjistraturës. Realizimi i fondeve buxhetore për sistemin gjyqësor
për periudhën raportuese ka qenë 38.1% e planit vjetor.
Në sistemin e prokurorisë, Prokuroria e Përgjithshme ka vijuar investimet infrastrukturore,
me miratimin, për vitin 2026, të fondeve për katër prokurori të shkallës së parë (Lezhë,
Elbasan, Fier, Gjirokastër) në vlerën 46,254,601 lekë, si dhe me planifikimin afatmesëm
2027–2029 për prokuroritë e Lezhës, Korçës, Beratit dhe Tiranës. Këshilli i Lartë i
Prokurorisë ka vijuar publikimin e rregullt të vendeve vakante, por raporton se, gjatë
periudhës, nuk ka pasur emërime të reja magjistratësh; KLP ka miratuar 12 raporte vlerësimi
etiko-profesional dhe ka riemëruar një drejtues prokurorie në Tiranë. Sistemi CAMS vijon të
mundësojë shpërndarjen automatike të çështjeve në prokurori.
Në drejtim të kapaciteteve të Prokurorisë së Posaçme kundër Korrupsionit dhe Krimit të
Organizuar, SPAK raporton se, deri në qershor 2026, është arritur një reduktim prej 52% i
backlog-ut, si rezultat i masave organizative (përjashtimi i përkohshëm i prokurorëve me
ngarkesë të lartë nga shorti i çështjeve të reja, shtimi i hetuesve në dispozicion të tyre, dhe
takime mujore monitorimi). SPAK ka miratuar, më 24.07.2026, Udhëzimin nr. 21300 "Për
miratimin e modelit tip të analizës financiare në hetimet financiare e pasurore", dhe ka vijuar
bashkëpunimin ndërkombëtar intensiv, me pjesëmarrje në një numër aktivitetesh dhe
konferencash ndërkombëtare mbi hetimin financiar dhe rikuperimin e aseteve.
Në fushën e ekzekutimit të vendimeve gjyqësore, Drejtoria e Përgjithshme e Përmbarimit ka
miratuar, me Urdhrin nr. 120, datë 19.06.2026, strukturën dhe organikën e re të Shërbimit
Përmbarimor Gjyqësor Shtetëror, dhe raporton se, gjatë periudhës janar–qershor 2026, 1,927
dosje përmbarimore të mbartura kanë marrë zgjidhje ligjore. Sa i përket ekzekutimit të
vendimeve penale, Shërbimi i Provës raporton se, deri në qershor 2026, ka pasur në
mbikëqyrje 10,594 persona të dënuar (310 të mitur), me 3,303 urdhra ekzekutimi të rinj të
administruar dhe 2,328 persona që kanë përfunduar me sukses periudhën e mbikëqyrjes.
Në sistemin penitenciar, Drejtoria e Përgjithshme e Burgjeve ka vijuar zbatimin e
Masterplanit të Burgjeve 2024–2030, me rikonstruksionin e IEVP Fushë-Krujë, ndërtimin e
Burgut të Ri në Kukës, dhe rikonstruksionin e Godinës A në IEVP Jordan Misja. Për
ndërtimin e Institucionit të Psikiatrisë Ligjore në Shënkoll, Lezhë, procesi i prokurimit pritet
të finalizohet në nëntor 2026, me fond të alokuar prej 1.107 miliard lekë. DPB ka miratuar,
me urdhrin nr. 863, datë 06.05.2026, dy plane veprimi për zbatimin e rekomandimeve të
Avokatit të Popullit dhe CPT-së, dhe ka realizuar 15 inspektime në IEVP gjatë periudhës
raportuese.
Shërbimi i Provës dhe Drejtoria e Ndihmës Juridike Falas kanë vijuar të forcojnë kapacitetet
dhe aksesin e qytetarëve në drejtësi. DNJF ka miratuar krijimin e Qendrës së Shërbimit të
Ndihmës Juridike Parësore Sarandë (urdhri nr. 333, datë 25.06.2026), ka depozituar pranë
Ministrisë së Drejtësisë projektligjin për ndryshimin e ligjit nr. 111/2017 "Për ndihmën
juridike të garantuar nga shteti", dhe ka vijuar organizimin e tryezave ndërinstitucionale dhe
aktiviteteve ndërgjegjësuese në disa bashki të vendit.
Reformat në fushën e teknologjisë së informacionit kanë vijuar të jenë pjesë e rëndësishme e
përpjekjeve për rritjen e efikasitetit. Bordi i Qendrës së Teknologjisë së Informacionit ka
miratuar, më 20.04.2026, Udhërrëfyesin për Digjitalizimin e Sistemit të Drejtësisë (vendimi

nr. 05), dhe, më 12.03.2026, Kërkesat Institucionale për Sistemin Elektronik të Menaxhimit
të Çështjeve të Prokurorive (vendimi nr. 02). Projekti JURONIX, sistemi i ri i integruar i
menaxhimit të çështjeve gjyqësore për KLGJ, ndodhet në fazën e zbatimit dhe testimit
funksional, ndërsa sistemi i ri i menaxhimit të çështjeve për prokuroritë (CMS/CAMS) ka
përfunduar fazën e infrastrukturës hardware dhe ndodhet në fazën e tenderimit për zhvillimin
softuerik. Miratimi i një plani strategjik të konsoliduar për ndërveprueshmërinë e plotë të
sistemeve mbetet i pazbatuar, i varur nga finalizimi i sistemeve kryesore.
Transparenca dhe komunikimi me publikun janë forcuar përmes publikimit të vendimeve,
raporteve dhe të dhënave statistikore. Deri në qershor 2026, Gjykata e Lartë ka hedhur 2,387
vendime dhe 34 vendime njehësuese në bazën JUDIX, ndërsa Qendra e Dokumentacionit
pranë saj ka publikuar 5 buletine periodike dhe 7 buletine tematike të reja gjatë
gjashtëmujorit të parë të vitit 2026. Shkolla e Magjistraturës ka vijuar ofrimin e trajnimeve
për hulumtimin dhe analizën e çështjeve gjyqësore, me fokus shkrimin dhe arsyetimin ligjor
dhe përdorimin e platformave të GJEDNJ-së (HUDOC, ECHR Knowledge Sharing Platform).
IV. Lidhur me përmbushjen e objektivave të Qëllimit të Katërt Politik “Forcimi i cilësisë së

drejtësisë”, konstatohet se:

Gjatë periudhës janar–qershor 2026, zbatimi i Qëllimit të Katërt Politik ka vijuar të fokusohet
në forcimin e cilësisë së drejtësisë përmes sigurimit të burimeve të nevojshme financiare,
njerëzore dhe infrastrukturore, përmirësimit të performancës së magjistratëve, forcimit të
kapaciteteve të Shkollës së Magjistraturës, zhvillimit të mekanizmave të inspektimit dhe
vlerësimit, si dhe rritjes së aksesit në jurisprudencë dhe informacion publik.
Në kuadër të infrastrukturës gjyqësore, KLGJ ka vijuar sigurimin e zgjidhjes së përkohshme
për Gjykatën e Apelit të Juridiksionit të Përgjithshëm. Grupi i punës i ngritur me Urdhrin nr.
55, datë 2.4.2026, ka realizuar studimin mbi nevojat infrastrukturore të gjykatave të tre
niveleve.
Në drejtim të plotësimit të vakancave për magjistratë, KLGJ dhe KLP kanë vijuar analizat
periodike të nevojave të sistemit. KLP ka materializuar, përmes Vendimit nr. 32, datë
05.02.2026, projeksionin trevjeçar të vakancave në sistemin e prokurorisë, duke identifikuar
një nevojë prej 22 vakancash të përhershme për vitin 2028. Shkolla e Magjistraturës ka
shpallur fitues 10 kandidatë për gjyqtarë, 7 për prokurorë, 7 për Avokaturën e Shtetit dhe 41
për ndihmës ligjorë, për vitin akademik 2026-2027, dhe ka vijuar përmirësimin e rregullores
së brendshme lidhur me statusin e këshilltarëve dhe ndihmësve ligjorë, në funksion të rritjes
së tërheqjes së këtyre pozicioneve. Si problematikë vazhdon të evidentohet dorëheqja e
kandidatëve për avokatë shteti pas shpalljes fitues, si dhe vonesat e Këshillave në
konfirmimin e kandidatëve fitues.
Në drejtim të përmirësimit të performancës së magjistratëve, KLGJ ka miratuar, me vendimin
nr. 172, datë 09.04.2026, një ndryshim në rregullat plotësuese të vlerësimit të gjyqtarëve, që
siguron trajtim të barabartë edhe për gjyqtarët në skemën e delegimit. KLGJ dhe KLP
raportojnë se nuk ka pasur zhvillime shtesë lidhur me rishikimin e metodologjisë së
vlerësimit apo me monitorimin periodik të akteve nënligjore mbi cilësinë e punës gjatë kësaj
periudhe.
Mekanizmat e inspektimit dhe monitorimit kanë vijuar të kontribuojnë në përmirësimin e
cilësisë së punës në gjykata dhe prokurori. ILD ka miratuar, me vendimin nr. 44, datë
30.01.2026, Planin e Inspektimeve për vitin 2026 (9 inspektime: 8 tematike dhe 1
institucional), dhe, gjatë periudhës janar–qershor 2026, ka përfunduar 5 inspektime nga plani
i vitit 2025, ndërsa vijon monitorimin e zbatimit të rekomandimeve për 10 inspektime të tjera

(katër në fazë vlerësimi, gjashtë në fazë vijuese zbatimi, me numër rekomandimesh që varion
nga 12 deri në 28 për raport).
Shkolla e Magjistraturës ka vijuar të luajë rol qendror në forcimin e cilësisë së drejtësisë. Në
provimin e pranimit të prillit 2026, u zbatuan ndryshimet e miratuara në Rregulloren e
Brendshme, përfshirë ndarjen e provimit hyrës të magjistratëve/avokatëve të shtetit nga ai i
këshilltarëve/ndihmësve ligjorë dhe rishikimin e rubrikave të testit Scantron. Janë
përmirësuar gjithashtu kurrikulat e formimit fillestar dhe vazhdues, programi i mentorimit
(me hartimin e një manuali të posaçëm në proces), dhe metodologjia e vlerësimit të trajnerëve,
e cila tashmë përfshin edhe koordinatorët e moduleve. Formimi vazhdues është pasuruar me
module specifike mbi korrupsionin, hetimin financiar, të drejtat themelore, lirinë e shprehjes
dhe diskriminimin, si dhe me trajnime të dedikuara për magjistratët e rinj.
Në funksion të përmirësimit të hulumtimit juridik dhe mbështetjes profesionale të gjyqtarëve,
Shkolla e Magjistraturës ka vijuar, gjatë periudhës janar–qershor 2026, trajnimet e dedikuara
për shkrimin, kërkimin dhe arsyetimin ligjor, si dhe për përdorimin e platformave të
GJEDNJ-së (HUDOC, ECHR Knowledge Sharing Platform), në bashkëpunim me Këshillin e
Evropës dhe OSBE-në.
Në fushën e aksesit në jurisprudencë dhe informacion, Gjykata e Lartë ka vijuar publikimin e
vendimeve dhe buletineve: deri në qershor 2026, në bazën JUDIX janë hedhur 2,387 vendime
dhe 34 vendime njehësuese, ndërsa Qendra e Dokumentacionit ka publikuar, gjatë
gjashtëmujorit të parë të vitit 2026, 5 buletine periodike dhe 7 buletine tematike të reja mbi
tema si titulli ekzekutiv, prokurimet publike, diskriminimi, shqyrtimi gjyqësor në apel,
parashkrimi fitues dhe trashëgimia. Megjithatë, Qendra vijon të funksionojë me një strukturë
prej vetëm 6 specialistësh, pa pozicion drejtues të plotësuar, çka mbetet sfidë për
konsolidimin e mëtejshëm të kësaj veprimtarie. KLGJ ka vijuar përmirësimin e portalit
gjykata.gov.al, duke garantuar gjenerimin e vendimeve edhe për GJKKO dhe Gjykatën e
Shkallës së Parë të Tiranës, ndërsa për Gjykatën Kushtetuese nuk ka pasur zhvillime të reja të
raportuara gjatë kësaj periudhe lidhur me përmirësimin e aksesit në praktikën e saj gjyqësore.
V. Lidhur me përmbushjen e objektivave të Qëllimit të Pestë Politik “Drejtësi më e afërt

me qytetarët”, konstatohet se:

Gjatë periudhës janar–qershor 2026, institucionet e sistemit të drejtësisë kanë vijuar forcimin
e transparencës, komunikimit publik dhe edukimit ligjor, me qëllim rritjen e aksesit të
qytetarëve në informacion të thjeshtë, të kuptueshëm dhe të përditësuar mbi funksionimin e
sistemit të drejtësisë. Këshilli i Lartë Gjyqësor ka vijuar publikimin e informacionit
institucional dhe materialeve informuese në portalet gjykata.gov.al dhe gjykataelarte.gov.al,
ndërsa Gjykata e Posaçme kundër Korrupsionit dhe Krimit të Organizuar ka raportuar
përditësim të vazhdueshëm të rubrikës "Programi i Transparencës" në faqen e saj zyrtare, me
plotësim ende në vijim të CV-ve të trupës gjyqësore. Më 11 maj 2026, në kuadër të Ditës së
Drejtësisë, GJKKO organizoi përurimin e ambienteve të saj të rikonstruktuara, aktivitet i
transmetuar drejtpërdrejt nga RTSH; gjykata ka hapur gjithashtu llogaritë e saj në platformat
X (maj 2026) dhe Facebook (qershor 2026).
Përdorimi i platformave digjitale dhe rrjeteve sociale ka vijuar të konsolidohet si mjet i
rëndësishëm i komunikimit institucional. Prokuroria e Përgjithshme ka vijuar zbatimin e
Programit të Transparencës (miratuar me urdhrin nr. 70, datë 29.06.2021), ndërsa Këshilli i
Lartë i Prokurorisë ka vijuar publikimin e buletinit mujor dygjuhësh dhe saktëson se ende nuk
disponon një rubrikë "Pyetje të shpeshta" në faqen zyrtare. SPAK ka vijuar informimin e
publikut mbi veprimtarinë e vet dhe të Byrosë Kombëtare të Hetimit, duke saktësuar se
përgatitja e materialeve mbi të drejtën e ankimit mbetet në kompetencë të gjykatave përkatëse.

Inspektori i Lartë i Drejtësisë ka miratuar, në mars 2026, "Programin për informimin,
edukimin ligjor dhe sensibilizimin e publikut 2026-2028" (12 aktivitete në vit), dhe ka
zhvilluar, gjatë gjashtëmujorit të parë, një sërë takimesh informuese e edukuese në vend dhe
jashtë vendit, si dhe ka publikuar një broshurë informuese prej 60 faqesh, në shqip dhe
anglisht; në faqen zyrtare janë publikuar 34 njoftime dhe janë përditësuar rubrikat "Pyetje të
shpeshta" (me pyetje mbi arkivimin e ankesave, procedurën e ankimit dhe informimin mbi
ecurinë e çështjeve) dhe një anketë me 14 pyetje për qytetarët.
Drejtoria e Ndihmës Juridike Falas ka vijuar aktivitetet informuese dhe ndërgjegjësuese, me
fokus grupet vulnerabël. Gjatë periudhës janar–qershor 2026, DNJF ka zhvilluar 388
aktivitete informuese në bashkitë e vendit, përfshirë Javën e Ndërgjegjësimit për Mbrojtjen e
Viktimave të Krimit (15–22 shkurt 2026), dhe 17 intervista televizive kombëtare e lokale. Me
Urdhrin nr. 40 prot., datë 16.01.2026, DNJF ka miratuar Kalendarin Vjetor të Aktiviteteve
për 2026. DNJF ka promovuar gjithashtu ndërmjetësimin, duke marrë pjesë në seminarin e
organizuar me Dhomën Kombëtare të Ndërmjetësve, CSSP-Berlin dhe QSHPLI, ku u lançua
videoja "Referimi në ndërmjetësim nga Qendrat e Shërbimit të Ndihmës Juridike Parësore",
dhe përmes intervistës në RTSH me temë "Ndërmjetësimi"; në kuadër të projektit
"EQUALS", DNJF i është drejtuar UNDP-së për një video promovuese, proces ende në vijim.
Në fushën e edukimit ligjor dhe komunikimit me publikun, ILD ka zhvilluar takime me
studentë dhe nxënës në Prishtinë, Përmet, Këlcyrë, si dhe me studentë të Universitetit
"Luarasi" dhe të Universitetit të Tiranës, në kuadër të Javës së Drejtësisë (4–11 maj 2026, me
3 aktivitete nga totali prej 6 nga 12 të planifikuara për vitin). KLGJ ka publikuar një deklaratë
mbi Ditën e Drejtësisë në faqen e vet zyrtare dhe në Facebook. Bashkëpunimi me median
është forcuar: KLGJ, në bashkëpunim me OSBE, organizoi më 2–3 korrik 2026 Tryezën e
Rrumbullakët për Gjyqtarët e Medias mbi temën "Komunikimi i Gjykatave me Median";
Shkolla e Magjistraturës organizoi, më 29 qershor 2026, Konferencën Kombëtare
"Ndërveprimi i Drejtësisë me Median. Sfidat Bashkëkohore"; dhe Prokuroria e Përgjithshme
raporton pesë aktivitete trajnuese gjatë vitit 2026 mbi sigurinë e gazetarëve, lirinë e shprehjes
dhe standardet kundër SLAPP, me pjesëmarrjen e 41 prokurorëve dhe 1 oficeri të policisë
gjyqësore.
Zyra e Komisionerit për të Drejtën e Informimit dhe Mbrojtjen e të Dhënave Personale ka
vijuar aktivitetet monitoruese, trajnuese dhe ndërgjegjësuese: gjashtë procese monitoruese
pranë prokurorive të Tiranës, Durrësit, Fierit, Kukësit, Vlorës dhe Shkodrës (maj–qershor
2026); aktivitete ndërgjegjësuese mbi rolin e Nëpunësit të Mbrojtjes së të Dhënave Personale,
në zbatim të ligjit nr. 124/2024; aktivitet mbi përpunimin e të dhënave API/PNR, më 25
qershor 2026, në bashkëpunim me OSBE; dy kurse trajnimi mbi të drejtën për informim, në
prill dhe maj 2026, me 27 dhe 51 pjesëmarrës; tre trajnime rajonale në Gjirokastër, Shkodër
dhe Tiranë, me botimin e "Udhëzuesit për Monitorimin e Transparencës së Këshillave
Bashkiakë"; dhe publikimin e gjashtë buletineve mujore "E Drejta e Informimit".
Në drejtim të ndërgjegjësimit mbi procesin e integrimit evropian, Ministria e Drejtësisë ka
vijuar informimin publik mbi Kapitullin 23 përmes Platformës së Partneritetit për Integrimin
Evropian (PPIE), me pesë tryeza tematike gjatë periudhës (17 shkurt, 17 prill, 22 maj, 15
qershor dhe 30 qershor 2026), që trajtuan, ndër të tjera, piketat e Kapitullit 23, ndihmën
juridike falas, ligjin nr. 12/2026 "Për lobimin", performancën e sistemit gjyqësor dhe klimën
e investimeve, si dhe harmonizimin me Aktin për Shërbimet Dixhitale (DSA) të BE-së.
ASPA raporton pjesëmarrjen e 1,552 punonjësve të administratës publike në aktivitete
trajnuese mbi integrimin evropian dhe sistemin e drejtësisë. Integrimi i njohurive mbi BE-në
në kurrikulat kombëtare të arsimit mbetet ende në proces, pa zhvillime të reja të raportuara
nga Ministria e Arsimit dhe Sportit për periudhën janar–qershor 2026.

Këto përpjekje të përbashkëta të institucioneve të drejtësisë kanë vijuar të kontribuojnë në
forcimin e transparencës dhe të besimit të qytetarëve tek sistemi i drejtësisë, ndërkohë që disa
institucione, ndër to GJKKO, KLP dhe Gjykata e Posaçme, evidentojnë ende hapësira për t'u
plotësuar në drejtim të materialeve praktike, videove shpjeguese dhe rubrikave "Pyetje të
shpeshta".

1.3. Metodologjia
Metodologjia e Raportit të Monitorimit, përshkruan procesin e ndjekur gjatë hartimit të
raportit dhe ka si qëllim kryesor të mundësojë udhëzimet e nevojshme për lehtësimin në
kuptueshmërinë e tij, si dhe të orientohet drejt prezantimit të rezultateve kryesore për të
nxjerrë në pah arritjet, sfidat dhe rekomandimet e adresuara për përmirësim.
Për të siguruar një proces monitorimi bazuar në arritje konkrete, Ministria e Drejtësisë
realizon komunikime intensive me përfaqësuesit e strukturave të përfshira në Planin e
Veprimit, me qëllim prezantimin e drejtë dhe të qartë të rezultateve dhe problematikave të
hasura gjatë periudhës së raportimit.
Kështu, gjatë periudhës hartuese, është mbajtur një komunikim i vazhdueshëm (verbal dhe
zyrtar) në varësi të specifikave për plotësimin e dokumentave raportues me disa prej
institucioneve të përfshira në strategji, me qëllim evidentimin e rasteve të suksesit, të cilat
kanë sjellë rezultate të dukshme në veprimtarinë e tyre, gjithashtu identifikimin e sfidave,
problematikave dhe komponentëve të cilët kanë ndikuar apo penguar progresin apo zbatimin
e aktiviteteve të parashikuara.
Koordinimi institucional për hartimin e Raportit të Monitorimit dhe Performancës
Në zbatim të Urdhrit të Kryeministrit Nr. 128, dt. 08.11.2021 “Për miratimin e strukturës dhe
të organikës së Ministrisë së Drejtësisë”, është ngritur Sektori i Monitorimit, Jetësimit të
Prioriteteve dhe Statistikave, pranë Drejtorisë së Politikave dhe Strategjive në Fushën e
Drejtësisë, e cila është struktura përgjegjëse për procesin monitorues si dhe hartimin e
Raporteve të Monitorimit të Strategjive. Ky sektor kryen koordinimin me të gjitha
institucionet përgjegjëse, si dhe më pas vijon me hartimin e raportit të monitorimit. Raporti i
monitorimit të dokumentit strategjik (SND 2024-2030) për periudhën 1 janar deri më 31
dhjetor 2024, është hartuar mbi bazën e kontributit të dhënë nga institucionet përgjegjëse dhe
bashkëpërgjegjëse të planit të veprimit.
Periodiciteti i hartimit të Raportit të Monitorimit dhe Performancës
Ministria e Drejtësisë, harton raporte gjashtëmujore dhe vjetore për monitorimin dhe
raportimin e dokumenteve strategjike, të cilët sigurojnë informacion të nevojshëm dhe në
kohë për politikëbërësit mbi progresin e zbatimit të masave që janë parashikuar në planin e
veprimit të SND-së për 7 vitet e ardhshme, raporte të cilat publikohen në linkun:
https://drejtesia.gov.al/plani-i-veprimit-te-strategjise-ndersektoriale-te-drejtesise/

Manuali i Raportimit sipas sistemit IPSIS
Ministria e Drejtësisë ka hartuar raportin e monitorimit dhe të performancës për periudhën
përkatëse sipas manualit të hedhjes së të dhënave në sistemin IPSIS miratuar me vendimin
nr.290, datë 11.4.2020 “Për krijimin e bazës të të dhënave shtetërore të sistemit informatik të
planfikimit të integruar (SIPI/IPSIS).

https://drejtesia.gov.al/plani-i-veprimit-te-strategjise-ndersektoriale-te-drejtesise/
https://drejtesia.gov.al/plani-i-veprimit-te-strategjise-ndersektoriale-te-drejtesise/
https://drejtesia.gov.al/plani-i-veprimit-te-strategjise-ndersektoriale-te-drejtesise/

Përputhshmëria e raporteve të monitorimit dhe performancës me Parimet e
Mirëqeverisjes
Ky raport është hartuar përputhje me Parimet e Mirëqeverisjes të cilët përmbajnë një kornizë
të vlerësimit të Raporteve të Monitorimit dhe të Performancës e cila mundëson analizën e
rregullt të progresit të arritur në zbatimin e Parimeve dhe caktimin e standardeve që duhet të
përmbush vendi. Parimet janë të hartuara për vendet që duan të anëtarësohen në BE dhe që
marrin ndihmë nga BE-ja përmes Instrumentit të Para-Anëtarësimit (IPA).

➢ Efikasiteti: Agregimi i niveleve të dokumenteve. Ky parim duhet të lejojë
shfrytëzimin e sinergjive mes raporteve të dokumenteve të ndryshme. Nëse
dokumentet janë të lidhura ngushtë në aspektin e përmbajtjes, atëherë sistemi i
monitorim/vlerësimit duhet ta marrë këtë parasysh për të mundësuar zhvillimin e
mëtejshëm të njëri-tjetrit dhe jo mbivendosjen e njëri-tjetrit.

➢ Llogaridhënia: Respektimi i përmbajtjes së dokumenteve të planifikimit. Raportet e
monitorimit/vlerësimit duhet të përqendrohen në elementet e dokumenteve të
planifikimit për të siguruar llogaridhënie lidhur me reformat dhe ndërhyrjet e
planifikuara.

➢ Rëndësia: Respektimi i nevojave të përdoruesve të monitorimit dhe performancës.
Raportet e monitorimit/vlerësimitduhet të jenë të përshtatura për nevojat e përdoruesit
në aspektin e përmbajtjes, periudhës dhe frekuencës. Për më tepër, raportet duhet të
japin informacion për arritjen e rezultateve në mënyrë të verifikueshme.

Fazat e ndjekura për hartimin e Raportit të Monitorimit dhe Performancës

Fazat që janë ndjekur për përgatitjen dhe konsolidimin e raportimit të monitorimit dhe
performancës, paraqiten si më poshtë:

➢ kërkesa për kontribut u dërgua në datë 22 Korrik tek të gjitha institucionet raportuese
në përputhje me standardet e sistemit IPSIS dhe Parimet e Mirëqeverisjes;

➢ publikimi në faqen zyrtare të internetin të Ministrisë së Drejtësisë dhe dërgimi tek të
gjitha institucionet e përfshira në strategji me qëllim marrjen e komenteve dhe
sugjerimeve më datë 22 Shtator;

➢ konsolidimi i paketës pas marrjes dhe reflektimit të komenteve të sjella;
➢ organizimi i mbledhjes së Ekipit Tematik për Reformën në Drejtësi me qëllim

miratimi i raportit të monitorimit më datë xxxxxxx 2026;
➢ publikimi i Raportit Vjetor të Monitorimit në faqen zyrtare të Ministrisë së Drejtësisë;
➢ dërgimi i procedurave të mbledhjes të Ekipit Tematik (minutat e takimit, konkluzionet

operacionale, raporti i konsultimit publik) dhe paketa finale, së bashku me linkun e
publikimit për njohje SASPAC.

Metodologjia e analizimit të të dhënave për Raportin e Monitorimit dhe Performancës
Raporti shpreh qartë vlerësimin e arritjeve kryesore duke përdorur grafikë, dashboards,
analiza të thelluara, edhe vizualisht përmes tabelave. Gjithashtu paraqitet qartë identifikimi i
shkallës së performancës për Qëllimet e Politikave dhe Objektivët Specifikë.
Analiza mbi progresin e realizimit të Qëllimeve Politike ndjek një qasje të strukturuar.
Progresi lidhur me secilin Qëllim Politik është analizuar në përgjithësi sipas Objektivave
Specifikë (OS) përkatës. Në vijim, për secilin OS është paraqitur një përmbledhje e

rezultateve sasiore dhe cilësore të zbatimit të masave përkundrejt kryerjes së veprimeve për
realizimin e tyre nga institucionet përgjegjëse, analiza e risqeve dhe veprimeve për adresimin
e tyre (sipas rastit) dhe analiza e treguesve të performancës, nëse kjo ka qënë e mundur mbi
bazën e të dhënave të paraqitura nga institucionet përgjegjëse.
Prezantimi i rezultateve mbi zbatimin a masave ndjek numërimin e Planit të Veprimit dhe
është paraqitur me sfond me ngjyrë sipas nivelit të zbatimit (të zbatuara plotësisht/ të
zbatuara pjesërisht/ të pazbatuara/ të pazbatueshme). Disa masa rezultojnë të
pazbatueshme dhe janë paraqitur me sfond të bardhë. Ato përfshijnë: (i) masat afati i zbatimit
i të cilave fillon pas periudhës aktuale të raportimit; (ii) masa të cilat nuk mund të zbatohen
nga institucioni raportues për arsye të cilat nuk varen nga institucioni (p.sh. mungesë e
kompetencave).
Përcaktimi i nivelit të zbatimit të masave (në përqindje) është ai i raportuar nga secili
institucion përgjegjës, dhe është evidentuar në kontributet e përcjella prej tyre mbi çdo masë
të përcaktuar. Shkalla e zbatimit të masave është përcaktuar si më poshtë:

○ E zbatuar: masa e cila është përmbushur plotësisht;
○ Pjesërisht e zbatuar/Në proces: masa e cila në periudhën e raportimit ka pasur

zbatim të pjesshëm dhe/apo që vijon të jetë në zbatueshmëri.
○ E pazbatuar: masa e cila nuk ka pasur zhvillim dhe progres për periudhën

raportuese.
➢ Përcaktimi i nivelit të realizimit të treguesve të performancës është përllogaritur

përkundrejt targetit të vendosur për vitin 2024 në Pasaportën e Treguesve.
Në rastin e treguesve me trend në rritje (si p.sh. numri i masave administrative ndaj
subjekteve të organeve gjyqësore, si rezultat i kontrolleve te plota të kryera ndaj tyre) ku
synohet që vlera e raportuar të jetë e barabartë ose më e lartë se targeti, niveli i realizimit
të targetit është përllogaritur si raporti midis vlerës së raportuar (R) dhe targetit (T), e
shprehur në përqindje (R/T*100%).
Në rastin e treguesve me trend në zbritje (si p.sh. numri mesatar i çëshjteve për prokuror.)
ku vlera më të ulëta se targeti konsiderohen arritje pozitive, niveli i realizimit të targetit
është përllogaritur si raporti midis targetit (T) dhe vlerës së raportuar (R), e shprehur në
përqindje (T/R*100%).
Kur vlera e raportuar është zero (0), edhe përqindja e realizimit të targetit është
konsideruar zero (0).

 Përcaktimi i nivelit të realizimit të OS është përllogaritur në dy mënyra.
Së pari, eshtë analizuar realizimi i Objektivit Specifik si mesatarja e përqindjes së
zbatimit të masave përkatëse. Analiza në nivelin e mesatares së përqindjes së zbatimit të
masave pasqyron në mënyrë më të drejtpërdrejtë arritjet lidhur me Objektivat Specifikë
në vitin 2024, në krahasim me analizën mbi treguesit. Të dhënat e disponueshme mbi
treguesit e performancës – mungesa e tyre në disa raste – nuk mundësojnë një analizë të
përgjithshme të harmonizuar për të gjithë OS. Shkalla e realizimit të OS është përcaktuar
në bazë të intervalit:
 I zbatuar: mesatarja e përqindjes së zbatimit të masave në vlerën 100%;
 Pjesërisht i zbatuar: mesatarja e përqindjes së zbatimit të masave në vlerën 50%-

99%.

 I pazbatuar: mesatarja e përqindjes së zbatimit të masave në vlerën 0%-49%.
Së dyti, është analizuar realizimi i Objektivit Specifik përkundrejt numrit të masave të
zbatuara (e shprehur në %). Përllogaritja ështe kryer në bazë të intervaleve të sistemit të
performancës si në tabelën më poshtë:1

Kategoria Niveli i Tolerancеs

Dobеt Nga 0 deri në 30 për qind e masave të realizuara

Mjaftueshеm Nga 31 në 50 për qind e masave të realizuara

Mirе Nga 51 në 85 për qind e masave të realizuara

Shumе mirе Nga 86 në 110 për qind e masave të realizuara

Tejkaluar 111 dhe më lart

➢Përcaktimi i nivelit të realizimit të Qëllimeve të Politikave është përllogaritur si mesatarja
e përqindjes së realizimit të Objektivave Specifikë përkatës.

➢ Në raportin e monitorimit vlerësohet identifikimi i risqeve me qëllim identifikimin e
hapave që do të duhen të ndiqen për tu adresuar në kuadër të implementimit të objektivëve
të Strategjisë Ndërsektoriale të Drejtësisë. Risqet janë identifikuar në nivel QP dhe OS në
zbatim të Ligjit Nr.10 296, datë 8.7.2010 “Për menaxhimin financiar dhe kontrollin”.2 Janë
marrë në konsiderate dy aspekte: mundësia e verifikimit të risqeve dhe ndikimi i tyre, sipas
vlerësimit të kryer nga secili institucion përgjegjës për zbatim. Secili nga këto dy aspekte
vlerësohet në bazë të tre kategorizimeve: i. ulët; ii. mesëm dhe iii. lartë.

➢Konkluzionet dhe rekomandimet janë në përputhje me evidencat e raportit dhe përfshijnë
masa konkrete për përmirësim për tu adresuar në vendimmarrje.

Analizat financiare
 Analiza e buxhetit të përdorur është analizuar e lidhur me programet buxhetore

(identifikohet saktë numri total i programeve buxhetore) në tre (4) nivele: (i) qëllimi i
politikave (ii) objektivi specifik, (iii) masa, aktivitete.

 Shkalla e analizës financiare është kryer ku janë identifikuar dhe shkaqet e mungesës së
fondeve dhe se si ky hendek do të trajtohet në të ardhmen.

Konsultimi publik i Raportit të Monitorimit dhe Performancës
Një komponent i rëndësishëm i mirëqeverisjes që ndërlidhet me rritjen e cilësisë së
llogaridhënies dhe transparancës së institucioneve publike si dhe forcimin e demokracisë
është procesi i konsultimit publik. Tashmë korniza rregullatore për konsultimin publik është
unifikuar dhe ka ndikuar në përmirësimin e transparencës dhe cilësisë së politikave. Prioritare
mbetet përfshirja aktive e publikut dhe shoqërisë civile në proceset e politikëbërjes.

1 Vlerësim është realizuar në përputhje me Guidën Metodologjike “Struktura e raporteve të monitorimit për dokumentet

strategjike sektoriale dhe ndërsektoriale për agjendën e mirëqeverisjes”.
2 Analiza dhe vlerësimi i riskut është kryer referuar Guidës Metodologjike për hartimin e raporteve të monitorimit për Agjendën e

Mirëqeverisjes.

Në përputhje me kriteret ligjore për konsultimin publik, pas hartimit të draft raportit,
Ministria e Drejtësisë e dërgoi në datën 23.09.2026 dokumentin për konsultim pranë
institucioneve raportuese dhe organizatave të shoqërisë civile, si dhe e publikoi draftin në
faqen zyrtare të Ministrisë së Drejtësisë, ku caktoi dhe një adresë elektronike për marrjen e
komenteve, në faqen e internetit www.drejtesia.gov.al, në menu prioritete/strategjia
ndërsektoriale/Strategjia Ndërsektoriale e Drejtësisë. Në përfundim të procesit konsultues,
Ministria e Drejtësisë kryeu reflektimin e komenteve/sugjerimeve relevante mbi draft raportin
e monitorimit dhe vijoi me zhvillimin e një takimi të dedikuar, në kuadër të diskutimit të
analizës së kryer, gjetjeve të raportit, vlerësimit të qëllimeve të politikës në prezencë të të
gjithë institucioneve zbatuese dhe raportuese të planit të veprimit.
Pas miratimit të raportit në Ekipin Tematik, Ministria e Drejtësisë publikon në faqen e saj
zyrtare raportin e monitorimit.

http://www.drejtesia.gov.al/
http://www.drejtesia.gov.al/

II. VLERËSIMI I ARRITJES SË QËLLIMEVE TË
POLITIKËS KUNDREJT MASAVE DHE TREGUESVE

2.1 Përmbledhje e arritjeve në lidhje me Qëllimet e Politikave dhe Objektivat
Specifikë sipas masave
SND 2024-2030 parashikon për zbatim gjatë 7 viteve të implementimit të saj 22 Objektiva
Specifike, 139 masa dhe 511 aktivitete. Në analizë për periudhën raportuese janë marrë në
konsideratë:
 22 Objektiva Specifikë , të

ndarë në 5 Qëllime Politike;

 128 masa të ndara në 356
aktivitete të cilat janë
përcaktuar për tu zbatuar nga
institucionet gjatë viteve
2024-2030.

Nga 5 masat që rezultojnë jashtë
periudhës së raportimit (të cilat
janë paraqitur me ngjyrë të
bardhë në tabelat shpjeguese të
masave për secilin OS), nga disa
prej institucioneve zbatuese
rezulton se ka filluar një
implementim i lehtë i disa prej
tyre, dhe kryesisht i masave që
prekin fushën e ngritjes së
kapacitetit të stafit.
Në periudhën janar-qershor 2026,
nga 22 Objektivat Specifike, 22 janë zbatuar pjesërisht dhe nuk ka objektiv që nuk është
zbatuar. Nga 128 masa gjithsej që kanë filluar zbatueshmërinë në periudhën janar-qershor
2025, 27 masa ose 21% janë zbatuar plotësisht, 96 masa ose 75% janë zbatuar
pjesërisht, dhe 5 masa ose 4% janë të pazbatuara. Masat e parealizuara për periudhën
janar-qershor 2026 kanë të bëjnë me forcimin e integritetit dhe transparencës në sistemin e
drejtësisë, rritjen e kapaciteteve institucionale dhe zbatimin e vendimeve gjyqësore etj.
Mungesa e progresit në këto masa reflekton sfida në monitorimin efektiv të institucioneve,
analizimin e rreziqeve të korrupsionit dhe zbatimin e rregullave të përcaktuara për
funksionimin e drejtësisë. Për më tepër, vonesat në miratimin e planeve të integritetit dhe
zhvillimin e kapaciteteve teknologjike ndikojnë drejtpërdrejt në eficiencën dhe
besueshmërinë e sistemit gjyqësor ndonëse disa prej këtyre vonesave vijnë si shkak i
vonesave në marrjen e fondeve.

2.2 Vlerësimi i arritjes së Qëllimeve të Politikës kundrejt masave dhe
treguesve
2.2.1 Qëllimi i Parë i Politikës
Konsolidimi dhe qëndrueshmëria e arritjeve të reformës në drejtësi në përputhje me
standartet Evropiane.

Qëllimi i Parë i Politikës: 27 masa

Obiektivi Specifik 1.1.
Plani i Veprimit për Objektivin 1.1 parashikon parashikon 13 masa por vetëm 11 masa janë të
zbatueshme për jana-qershor 2026, prej të cilave 2 masa janë zbatuar plotësisht, 9 masa
janë zbatuar pjesërisht dhe 1 masë nuk është zbatuar. 26% e masave janë zbatuar
plotësisht.

OS.1.1 - Përditësimi i legjislacionit të reformës në drejtësi në përputhje me parimet e
pavarësisë, llogaridhënies, efikasitetit, cilësisë dhe sigurimi i harmonizimit të
legjislacionit shqiptar me acquis të BE-së.

1.1.1

Koordinimi i zhvillimit dhe zbatimit të politikave shtetërore në lidhje me rritjen e pavarësisë,
përgjegjëshmërisë, cilësisë dhe efikasitetin e drejtësisë. (pz. 2024-2030)

Institucioni raportues: MD, Institucionet zbatuese të SND 2024-2030 dhe Udhërrëfyesit të Shtetit
të së Drejtës, KLGJ, KLP

Informacion mbi zbatimin e masës:
Koordinimi dhe zbatimi i politikave shtetërore për rritjen e pavarësisë, përgjegjshmërisë, cilësisë dhe
efikasitetit të sistemit të drejtësisë ka vijuar të përbëjë një nga drejtimet kryesore të punës së
institucioneve të sektorit gjatë periudhës janar–qershor 2026. Ministria e Drejtësisë ka vijuar rolin e
saj koordinues, ndërkohë që institucionet e pavarura të sistemit të drejtësisë kanë kontribuar në
mënyrë aktive në forcimin e bashkëpunimit ndërinstitucional dhe në zbatimin e angazhimeve që
burojnë nga Strategjia Ndërsektoriale e Drejtësisë 2024–2030 dhe Udhërrëfyesi për Shtetin e së
Drejtës.

Inspektori i Lartë i Drejtësisë ka luajtur një rol veçanërisht aktiv gjatë kësaj periudhe. Më 28 prill
2026 u zhvillua mbledhja e përbashkët ndërmjet drejtuesve të Këshillit të Lartë Gjyqësor dhe
Këshillit të Lartë të Prokurorisë, Kryetarit të Gjykatës së Lartë, Prokurorit të Përgjithshëm dhe
Ministrit të Drejtësisë, ku u diskutuan vlerësimet etiko-profesionale të magjistratëve dhe ulja e
backlog-ut të çështjeve. Një ditë më parë, më 27 prill 2026, krerët e organeve të sistemit të drejtësisë
dhe Ministri i Drejtësisë organizuan një tryezë për Marrëveshjen e Bashkëpunimit Ndërinstitucional
"Për Harmonizimin, Zbatimin dhe Publikimin e të Dhënave Statistikore në Sistemin Gjyqësor", me
synim forcimin e bashkëpunimit ndërinstitucional dhe harmonizimin e proceseve të mbledhjes,
përpunimit dhe publikimit të të dhënave statistikore, në përputhje me standardet evropiane. Më 23
qershor 2026, përfaqësues të ILD-së morën pjesë në Takimin e Koordinimit me Partnerët për
Sektorin e Drejtësisë, në kuadër të tre shtyllave të Strategjisë Ndërsektoriale të Drejtësisë: (I) Aksesi
në Drejtësi, (II) Efikasiteti i Sistemit të Drejtësisë, dhe (III) Garancitë Procedurale dhe të Drejtat e
Njeriut. Gjatë periudhës janar–qershor, anëtarët e Grupit Ndërinstitucional të Punës për Integrimin
Evropian (GNPIE), përfaqësues të ILD-së, morën pjesë në 4 takime koordinuese, ndërsa ILD mori
pjesë edhe në takimin raportues në Nënkomitetin për Drejtësinë, Lirinë dhe Sigurinë, në Bruksel, në
datat 3–4 mars 2026. Në funksion të raportimit, ILD ka përcjellë të dhëna për 5 raporte të ndryshme,
duke përfshirë raportimin e masave në zbatim të SND, kontributin për raportin e shtetit të së drejtës,
Nënkomitetin Drejtësia, Liria dhe Siguria, si dhe kontributin për IBAR. Gjatë kësaj periudhe, ILD ka
hartuar gjithashtu 2 raporte mbi zbatimin e angazhimeve të SND 2024–2030 (kontributi i janarit 2026
dhe raporti i monitorimit) dhe 1 raport për Udhërrëfyesin e Shtetit të së Drejtës, me një nivel
realizimi 100%.

Në drejtim të planifikimit strategjik institucional, Këshilli i Lartë Gjyqësor dhe Këshilli i Lartë i
Prokurorisë kanë vijuar zbatimin e planeve të tyre strategjike, respektivisht Planin Strategjik të
Sistemit Gjyqësor 2025–2027 (miratuar me vendimin nr. 771, datë 29.10.2025) dhe Planin Strategjik
2025–2029 të KLP (miratuar me vendimin nr. 193, datë 25.07.2025), duke ruajtur vazhdimësinë e
kuadrit strategjik të konsoliduar në periudhat e mëparshme. KLP ka vijuar njëkohësisht monitorimin
dhe raportimin periodik të angazhimeve në kuadër të SND dhe Udhërrëfyesit, sipas kërkesave të
Ministrisë së Drejtësisë.

Shkolla e Magjistraturës ka kontribuar përmes organizimit të takimeve me të gjithë aktorët e
përfshirë në aktivitetin trajnues dhe vlerësues të kandidatëve për magjistratë/ndihmës ligjorë, si dhe
të magjistratëve në detyrë dhe subjekteve të tjera që përfitojnë trajnim vazhdues në Shkollë, duke
marrë pjesë edhe në takimet e organizuara nga Kuvendi për këtë qëllim. SHM ka ndjekur çdo takim
të përcaktuar dhe ka përgatitur e përcjellë në strukturat përkatëse informacion dhe raporte të
përditësuara mbi aktivitetin e saj, në përmbushje të detyrimeve që burojnë nga Udhërrëfyesi i Shtetit
të së Drejtës dhe aktet e tjera nënligjore, me nivel realizimi 100% dhe pa vështirësi të evidentuara.

Në tërësi, zbatimi i kësaj mase gjatë periudhës janar–qershor 2026 vijon të karakterizohet nga një
nivel i lartë aktiviteti koordinues dhe monitorues ndërinstitucional, nga konsolidimi i marrëveshjeve
dhe mekanizmave të bashkëpunimit statistikor, si dhe nga pjesëmarrja e vazhdueshme e

institucioneve përgjegjëse në proceset e integrimit evropian dhe të reformës në drejtësi. Mbetet e
rëndësishme që progresi i arritur në nivel koordinimi dhe raportimi të shoqërohet me thellimin e
mekanizmave zbatues dhe matës të rezultateve, në funksion të përmbushjes së plotë të objektivave të
Strategjisë Ndërsektoriale të Drejtësisë 2024–2030.

1.1.2

Përditësimi i Kodit Penal në përputhje me acquis të BE. (pz. 2024-2026)

Institucioni raportues: MD, Kuvendi
Informacion mbi zbatimin e masës:

Ministria e Drejtësisë ka realizuar procesin e identifikimit të acquis në fushën penale, duke konstatuar
se ndryshimet nuk prekin vetëm Kodin Penal, por edhe një sërë ligjesh të tjera, të cilat do të
pasqyrohen në tabelat e përputhshmërisë. Është kryer një analizë e detajuar e acquis, duke evidentuar
aktet që kërkojnë përafrim me legjislacionin kombëtar. Aktualisht Kodi është në draftimi pas kryerjes
së procesit të konsultimit publik dhe marrjes së komenteve nga aktorë të ndryshëm.

1.1.3

Përditësimi i Kodit të Procedurës Penale në përputhje me acquis të BE . (pz. 2024-2027)

Institucioni raportues:MD, Kuvendi

Informacion mbi zbatimin e masës:
Procesi i përafrimit të Kodit të Procedurës Penale me acquis të BE-së është përmbyllur plotësisht,
duke siguruar përputhshmërinë me legjislacionin evropian, praktikat më të mira dhe konventat
ndërkombëtare. Janë identifikuar të gjitha aktet e BE-së që lidhen me procedurat penale dhe që duhet
të transpozohen në këtë kod. Analiza përkatëse është realizuar dhe tabelat e përputhshmërisë për
direktivat mbi të drejtat procedurale janë hartuar me sukses. Gjithashtu, është kryer identifikimi i
boshlleqeve ligjore, me një analizë të detajuar nga Drejtoria e Përgjithshme e Kodifikimit, ndërsa
pritet kontributi i institucioneve të tjera për ndërhyrjet e nevojshme në këtë kod. Aktualisht po
punohet nga grupi i punës për ndryshimt në Kodin aktual të Prcedurës Penale.

1.1.4

Përditësimi i Kodit Civil në përputhje me acquis të BE (pz. 2026-2030)

Institucioni raportues:MD, Kuvendi
Informacion mbi zbatimin e masës:
Ministria e Drejtësisë po vijon procesin për identifikimin e acquis të BE-së që do të integrohet në
ndryshimet e Kodit Civil, me qëllim përafrimin me standardet evropiane dhe konventat
ndërkombëtare. Deri tani është realizuar pjesërisht, ndërsa puna do të shërbejë si bazë për draftimin e
ndryshimeve ligjore.

1.1.5

Përditësimi i Kodit të Procedurës Civile në përputhje me acquis të BE (pz. 2025-2030)

Institucioni raportues:MD, Kuvendi
Informacion mbi zbatimin e masës:
Ministria e Drejtësisë ka përfunduar pothuajse tërësisht procesin e identifikimit të acquis të BE-së që
lidhet me ndryshimet në Kodit e Procedurës Civile dhe është duke finalizuar analizën dhe tabelat e
përputhshmërisë për përafrimin e legjislacionit me praktikat më të mira të BE-së dhe konventat
ndërkombëtare.

1.1.6

Përditësimi i Kodit Familjar në përputhje me acquis të BE për sistemin e drejtësisë (pz. 2024-2027)

Institucioni raportues:MD, Kuvendi
Informacion mbi zbatimin e masës:

Ministria e Drejtësisë ka identifikuar acquis e BE-së që lidhet me marrëdhëniet familjare, duke
përfshirë edhe ligje përtej Kodit të Familjes. Aktualisht po finalizohet analiza për të përcaktuar
ndërhyrjet e nevojshme në Kod, duke u bazuar jo vetëm te kërkesat e integrimit evropian, por edhe te
rekomandimet e Avokatit të Popullit dhe problematikat e evidentuara.

1.1.7

Përditësimi i ligjit nr. 49/2012, “Për organizimin dhe funksionimin e gjykatave administrative
dhe gjykimin e mosmarrëveshjeve administrative", të ndryshuar, në përputhje me acquis të BE
për sistemin e drejtësisë. (pz. 2025-2026)

Institucioni raportues:MD, Kuvendi
Informacion mbi zbatimin e masës:
Ministria e Drejtësisë ka identifikuar acquis e BE-së që lidhet me të drejtat procedurale dhe
procedurën administrative. Aktualisht po zhvillohet analiza për të përcaktuar ndërhyrjet e nevojshme
në ligjin nr. 49/2012 “Për organizimin dhe funksionimin e gjykatave administrative dhe
gjykimin e mosmarrëveshjeve administrative", të ndryshuar, me synim përafrimin me standardet
evropiane.

1.1.8

Kontrollet e rregullta të përshtatshmërisë ligjore dhe miratimi i ndryshimeve ligjore të nevojshme
për konsolidimin, pavarësinë, integritetin, efikasitetin dhe rritjen e besimit të publikut, ndërmerren
në përputhje me acquis të BE-së dhe standardet evropiane dhe forcojnë më tej parimet e reformës
në drejtësi të vitit 2016 (pz. 2025-2030)

Institucioni raportues: Institucionet e sistemit të drejtësisë MD, Kuvendi

Informacion mbi zbatimin e masës:

Prokuroria e Përgjithshme, në kuadër të ndryshimeve ligjore për konsolidimin e procesit të reformës,
nëpërmjet shkresës zyrtare nr. 1793/2 prot, datë 16.01.2026, drejtuar Kuvendit të Shqipërisë, ka
dhënë mendimet dhe sugjerimet e saj për disa projektligje të përcjella nga Kuvendi, përkatësisht:
Projektligjin për disa ndryshime në ligjin nr. 96/2016 "Për statusin e gjyqtarëve dhe prokurorëve në
Republikën e Shqipërisë" dhe Projektligjin për disa ndryshime në ligjin nr. 115/2016 "Për organet e
qeverisjes së sistemit të drejtësisë".

Shkolla e Magjistraturës ka hartuar gjithë bazën nënligjore të nevojshme në zbatim të ndryshimeve të
ligjit nr. 115/2016 "Për organet e qeverisjes së sistemit të drejtësisë". Ndryshimet e këtij ligji, datë
28.01.2026, u reflektuan në Rregulloren e Brendshme të Shkollës, e cila u miratua nga Këshilli
Drejtues më 06.03.2026, duke siguruar një nivel realizimi të plotë të angazhimit dhe pa vështirësi të
evidentuara.

Inspektori i Lartë i Drejtësisë ka vijuar të ndjekë me përparësi angazhimet në kuadër të nënobjektivit
1.1.8 dhe masave përkatëse (1.1.8.1–1.1.8.7), duke përcjellë vazhdimisht pranë Ministrisë së
Drejtësisë propozime konkrete lidhur me dispozitat e zbatueshme për veprimtarinë e tij, në cilësinë e
autoritetit përgjegjës shtetëror për ushtrimin e nismës ligjore. Në dhjetor 2025, Kuvendi i Shqipërisë
përcolli propozime për ndryshime ligjore që reflektonin pjesërisht sugjerimet e paraqitura nga ILD-
ja; ndërkohë disa komente teknike të institucionit, ndër to propozimi për aplikimin e një bonusi për
inspektorët e Zyrës së Inspektorit të Lartë të Drejtësisë — i menduar si nxitje për komandimin në
pozicionin "inspektor" dhe rritjen e numrit të inspektorëve nga radhët e magjistratëve — nuk gjetën
reflektim në ligjin e miratuar. Gjatë periudhës janar–qershor 2026, ILD ka vijuar të japë mendim
juridik për çdo nismë të paraqitur nga Ministri i Drejtësisë në funksion të reformës në drejtësi, si dhe
për nisma të tjera brenda fushës së përgjegjësisë së institucionit. Bashkëpunimi i ngushtë me
strukturat e integrimit evropian në Ministrinë e Drejtësisë ka vazhduar, me përcjellje të vazhdueshme
informacioni, raportesh dhe kontributesh, ndërsa ILD ka siguruar përfaqësim në takimet e nivelit të
lartë të zhvilluara në Bruksel dhe në Tiranë. Niveli i realizimit të kontributit të ILD-së për këtë
periudhë është 100%.

Drejtoria e Përgjithshme e Përmbarimit ka kryer, gjatë periudhës janar–qershor 2026, një analizë të

kuadrit ligjor që rregullon veprimtarinë e Shërbimit Përmbarimor Gjyqësor Shtetëror, duke
identifikuar dispozitat me vështirësi në zbatim në Ligjin nr. 8/2023 "Për organizimin dhe
funksionimin e Shërbimit Përmbarimor Gjyqësor Shtetëror" dhe në dispozitat përkatëse të Kodit të
Procedurës Civile mbi ekzekutimin e detyrueshëm. Analiza, e mbështetur edhe në gjetjet e
veprimtarisë inspektuese, ankesat e qytetarëve dhe monitorimin e praktikës përmbarimore, evidentoi
nevojën për ndërhyrje ligjore dhe administrative që synojnë rritjen e efikasitetit të procedurave,
unifikimin e praktikës së zyrave përmbarimore, forcimin e transparencës institucionale dhe
përmirësimin e bashkëpunimit ndërinstitucional. Në bazë të kësaj analize, DPP ka hartuar dhe
përcjellë pranë Ministrisë së Drejtësisë propozime konkrete për shtesa dhe ndryshime në Ligjin nr.
8/2023, me qëllim qartësimin e kompetencave, forcimin e mekanizmave të përgjegjshmërisë dhe
garantimin e një administrimi më efikas e të paanshëm të procedurave përmbarimore.

Lidhur specifikisht me masën 1.1.8.8 (hartimi i analizës mbi nevojën e ndryshimeve ligjore për rritjen
e efikasitetit, besimit të publikut dhe transparencës për profesionet e lira), DPP ka realizuar një
analizë paralele, e përqendruar mbi veprimtarinë e Shërbimit Përmbarimor Gjyqësor Shtetëror, duke
identifikuar raste të mungesës së unifikimit të praktikës, paqartësi në dispozita dhe nevojën për
forcimin e transparencës dhe përgjegjshmërisë institucionale. Në vijim janë hartuar dhe përcjellë
pranë Ministrisë së Drejtësisë propozime konkrete për ndryshime në Ligjin nr. 8/2023, me qëllim
rritjen e transparencës dhe forcimin e besimit të publikut në veprimtarinë përmbarimore.

1.1.9

Avancimi i reformës nëpëmjet ndryshimeve ligjore duke përfshirë vijueshmërinë e rezultateve
pozitive të procesit të verifikimit dhe forcimin e rregullave për kontrollin e pasurive dhe të figurës
për aktorët e sistemit të drejtësisë. (pz. 2024-2030)

Institucioni raportues:MD, Kuvendi, KPK, KLGJ, ILD, KLP, ILDKPKI, SPAK

Informacion mbi zbatimin e masës:

Inspektori i Lartë i Drejtësisë raporton se, në kuadër të adresimit të masave për piketat e ndërmjetme
dhe pas disa aktiviteteve të zhvilluara në orientimin e strukturave të Komisionit Evropian dhe
strukturave përgjegjëse për integrimin evropian, me asistencën teknike të partnerëve ndërkombëtarë
është hartuar metodologjia e vlerësimit të aseteve. Kjo metodologji, pasi u diskutua në Mbledhjen e
Përgjithshme të Inspektorëve, u shoqërua me angazhimin për ta aplikuar, për aq sa është e mundur,
gjatë ushtrimit të kompetencave që parashikon legjislacioni në fuqi për veprimtarinë hetimore dhe
verifikuese të kritereve ligjore të kandidatëve për inspektorë jomagjistratë. Gjithashtu u organizua një
trajnim dy-ditor mbi metodologjinë, me pjesëmarrjen e ekspertit të projektit EU4Justice, si dhe të
inspektorëve, ndihmësinspektorëve dhe anëtarëve të Kabinetit të Zyrës së Inspektorit të Lartë të
Drejtësisë.

Në kuadër të studimit krahasues të Ligjit të Vetting-ut, Ligjit për Statusin, Ligjit për Institucionet e
Antikorrupsionit dhe ligjit për ILDKPKI-në — studim i përgatitur bashkërisht nga një grup pune me
pjesëmarrjen e KLGJ, KLP, SPAK, ILDKPKI dhe ILD, që përfshin, aty ku është e nevojshme,
hartimin e propozimeve për identifikimin e dispozitave ligjore që sigurojnë në vijimësi efikasitetin e
rregullave për kontrollet e pasurisë dhe të figurës së magjistratëve dhe anëtarëve të tjerë jomagjistratë
të organeve të sistemit të drejtësisë — Inspektori i Lartë i Drejtësisë raporton se nevoja e hartimit të
një metodologjie të tillë është nxitur nga fazat e proceseve integruese që po kalon vendi, me synim
fundor plotësimin e hapësirave apo mangësive të evidentuara për Kapitullin 23 "Gjyqësori dhe të
drejtat themelore". Ky proces, në bashkëpunim me organet kompetente e udhëheqëse të koordinimit
të politikave, është përcaktuar në një sërë dokumentesh strategjikë ndërinstitucionalë të brendshëm, si
dhe si angazhime politike në kuadër të anëtarësimit, duke kërkuar angazhimin e ILD-së në rishikimin
e praktikave të brendshme të punës, për të integruar standardet e larta të ndjekura nga organet e
procesit të rivlerësimit kalimtar. Për këtë qëllim, ILD i është drejtuar për asistencë teknike
Operacionit Ndërkombëtar të Monitorimit dhe projektit EU4Justice, me synim përqasjen e metodës
së punës me praktikat e mira të organeve të vettingut. Me asistencën e këtyre partnerëve
ndërkombëtarë, është finalizuar drafti i metodologjisë së vlerësimit të aseteve, siç përmendet edhe te
masa kryesore 1.1.9.

Për të njëjtin studim krahasues, Këshilli i Lartë Gjyqësor raporton se, me miratimin e Udhërrëfyesit

të Efikasitetit, ka ngritur një Grup Ndërinstitucional Pune me fokus analizën e kuadrit aktual ligjor të
procedurave gjyqësore civile, administrative dhe penale, pa u kufizuar në thjeshtimin e procedurave
gjyqësore, si dhe hartimin e një pakete rekomandimesh për ndryshime ligjore në procedurat
gjyqësore dhe në legjislacionin që rregullon statusin e gjyqtarëve dhe prokurorëve, si dhe
organizimin e pushtetit gjyqësor. Ky grup pune ka filluar veprimtarinë e tij: ka përcjellë disa
opinione/sugjerime në kuadër të projektligjeve të ardhura nga Kuvendi për ndryshimet në këto ligje,
dhe ka përgatitur materiale përkatëse me propozimet për ndryshime ligjore, të cilat aktualisht po i
nënshtrohen procesit të përpunimit dhe draftimit nga një grup i posaçëm pune.

SPAK raporton se, gjatë periudhës së raportimit, nuk ka pasur zhvillime specifike në kompetencë të
tij lidhur me ndryshimet ligjore që adresojnë këtë masë, duke vijuar zbatimin e kuadrit ligjor në fuqi
dhe ushtrimin e kompetencave të tij në mbështetje të konsolidimit të reformës në drejtësi.

1.1.10

Kryerja e ndryshimeve ligjore për masat që sigurojnë efikasitet lidhur me burimet njerëzore në
gjykata dhe zyrat e prokurorisë. (pz. 2024-2027)

Institucioni raportues: KLGJ, PP, Gjykatat e Posaçme, SPAK

Informacion mbi zbatimin e masës:

Gjatë periudhës janar–qershor 2026 janë ndërmarrë hapa të mëtejshëm në drejtim të forcimit të
burimeve njerëzore në sistemin gjyqësor, me theks të veçantë te kapacitetet mbështetëse për gjyqtarët
në gjykatat e posaçme. Këshilli i Lartë Gjyqësor, përmes Grupit Ndërinstitucional të Punës, ka
përgatitur propozime për ndryshime ligjore në legjislacionin që rregullon organizimin e pushtetit
gjyqësor, lidhur me nevojën për shtim të burimeve njerëzore në gjykata, me qëllim garantimin e
mbështetjes së gjyqtarëve dhe rritjen e efikasitetit të gjykimeve. Këto propozime ndodhen aktualisht
në fazën e draftimit dhe përpunimit nga një grup pune i posaçëm dhe, në përfundim të veprimtarisë së
tij, do të përcillen pranë Ministrisë së Drejtësisë dhe Kuvendit. KLGJ ka konfirmuar gjithashtu se
procesi i ngritjes së grupeve të punës për analizimin e gjendjes së efikasitetit dhe adresimin e gjetjeve
përkatëse është realizuar tërësisht, duke rezultuar në hartimin e Strategjisë së Backlogut dhe të
Udhërrëfyesit për Efikasitetin e Pushtetit Gjyqësor.

Në funksion të plotësimit të kapaciteteve mbështetëse pranë Gjykatës së Posaçme të Shkallës së Parë
për Korrupsionin dhe Krimin e Organizuar, Këshilli i Lartë Gjyqësor miratoi, për vitin 2026,
akordimin e një pozicioni shtesë në funksionin Ndihmës Ligjor, çka solli ndryshimin e strukturës
organizative dhe organigramës së kësaj gjykate dhe rritjen e numrit të pozicioneve të ndihmësve
ligjorë nga dy në tre. Sipas raportimit të vetë gjykatës, struktura organike parashikon nevojën për 16
ndihmës ligjorë, në përputhje me numrin e 16 gjyqtarëve, kërkesë kjo e ripërsëritur edhe në
programet buxhetore afatmesme për periudhën 2026-2028. Në strukturën aktuale të gjykatës, nga
totali prej 80 punonjësish, 16 janë gjyqtarë dhe vetëm 2 ndihmës ligjorë, ndërsa pozicioni i tretë i
miratuar mbetet ende i paplotësuar. Gjykata thekson se ndikimi real i këtij zgjerimi në kapacitetet e
Njësisë së Shërbimit Ligjor dhe në efektivitetin e veprimtarisë gjyqësore do të mund të vlerësohet
vetëm pas plotësimit efektiv të vendeve vakante. Në të njëjtën linjë, Këshilli i Lartë Gjyqësor ka
miratuar 41 kuota për ndihmës ligjorë për vitin akademik 2026-2027 pranë Shkollës së
Magjistraturës, ndërsa caktimi i tyre në pozicione konkrete në gjykata do të bëhet gjatë vitit 2027, pas
diplomimit.

Në lidhje me prokurorinë, SPAK raporton se, gjatë periudhës së raportimit, nuk janë evidentuar
ndryshime ligjore që lidhen drejtpërdrejt me burimet njerëzore në Prokurorinë e Posaçme, ndërsa
institucioni ka vijuar zbatimin e kuadrit ligjor në fuqi dhe ka ndërmarrë masa administrative për
forcimin e kapaciteteve njerëzore dhe operacionale, në përputhje me kompetencat e tij. SPAK
saktëson se krijimi i vendeve të këshilltarëve ligjorë pranë Prokurorisë së Posaçme kërkon ndërhyrje
ligjore paraprake, pasi një Njësi e Shërbimit Ligjor nuk parashikohet aktualisht në ligjin organik të
institucionit; zbatimi i kësaj mase varet nga parashikimi i kësaj njësie në ligj dhe krijimi i bazës
ligjore për rekrutimin e këshilltarëve ligjorë përmes Shkollës së Magjistraturës, sipas modelit të
zbatuar për institucionet e tjera të sistemit të drejtësisë. SPAK ka evidentuar vazhdimisht, në raportet
vjetore të veprimtarisë së tij drejtuar Kuvendit, ndikimin negativ që ka mosplotësimi i këtyre vendeve
vakante në mbështetjen e veprimtarisë së prokurorëve të posaçëm, duke theksuar se plotësimi në

kohë i pozicioneve do të kontribuonte në rritjen e efektivitetit dhe eficiencës së ushtrimit të
funksioneve të institucionit.

1.1.11

Marrja e masave për mospërfshirjen e ish-magjistratëve të shkarkuar/dorëhequr gjatë vetting-ut
në veprimtaritë e institucioneve të sistemit të drejtësisë (pz. 2025-2026)

Institucioni raportues:MD, SHM, KLGJ, KLP, ILD, Kuvendi

Informacion mbi zbatimin e masës:
Gjatë vitit 2025, masa ka vijuar të zbatohet nga institucionet raportuese, në përputhje me kuadrin
ligjor në fuqi dhe kompetencat respektive institucionale.

Shkolla e Magjistraturës raporton se nuk ka zhvilluar proces rekrutimi për staf pedagogjik pas hyrjes
në fuqi të ndryshimeve në ligjin nr. 115/2016 “Për organet e qeverisjes së sistemit të drejtësisë”.
Pedagogët e brendshëm dhe të jashtëm që kontribuojnë pranë Shkollës së Magjistraturës janë
emëruar në përputhje me legjislacionin në fuqi në momentin e emërimit të tyre. Shkolla zhvillon
procedura rekrutimi për staf pedagogjik të jashtëm në mënyrë të përvitshme, duke zbatuar kërkesat
ligjore për kriteret e rekrutimit.

Gjithashtu, Shkolla e Magjistraturës ka parashikuar ndalimin e përfshirjes në trupën pedagogjike të
magjistratëve që kanë dhënë dorëheqjen ose janë shkarkuar gjatë procesit të rivlerësimit kalimtar në
Rregulloren e Brendshme, me vendim të Këshillit Drejtues, përpara hyrjes në fuqi të ndryshimeve
ligjore përkatëse. Ky parashikim synon të garantojë integritetin e procesit të formimit të
magjistratëve dhe ruajtjen e standardeve të reformës në drejtësi.

Këshilli i Lartë Gjyqësor raporton se masa ka gjetur zbatim gjatë veprimtarisë së tij, pasi asnjë
gjyqtar i shkarkuar apo i dorëhequr gjatë procesit të vetting-ut nuk është emëruar në sistemin
gjyqësor. Sa i përket magjistratëve të dorëhequr gjatë rivlerësimit kalimtar, mospërfshirja e tyre në
sistemin e drejtësisë është e sanksionuar në nenin G të Aneksit të Kushtetutës së Republikës së
Shqipërisë, sipas të cilit subjekti i rivlerësimit që dorëhiqet nuk mund të emërohet gjyqtar ose
prokuror i çdo niveli, anëtar i KLGJ-së ose KLP-së, Inspektor i Lartë i Drejtësisë apo Prokuror i
Përgjithshëm, për një periudhë 15-vjeçare.

Ndërkohë, lidhur me mospërfshirjen në sistemin e drejtësisë të ish-magjistratëve të shkarkuar gjatë
procesit të rivlerësimit kalimtar, KLGJ evidenton se aktualisht nuk ekziston një ndalim i posaçëm
kushtetues. Për rrjedhojë, adresimi i plotë i kësaj çështjeje kërkon ndërhyrje kushtetuese, për të cilën
KLGJ nuk ka kompetencë vendimmarrëse. Kjo e bën të nevojshme vijimin e vlerësimit nga
institucionet kompetente për mundësinë e ndryshimeve kushtetuese dhe ligjore, me qëllim shmangien
e çdo boshllëku normativ.

Inspektori i Lartë i Drejtësisë raporton, lidhur me analizën e kuadrit ligjor ekzistues që rregullon
mospërfshirjen e ish-magjistratëve të shkarkuar apo dorëhequr gjatë vettingut, se ky rregullim
rezulton i përfshirë në dispozitat përkatëse që rregullojnë kriteret hyrëse në organet e sistemit të
drejtësisë, dispozita të cilat janë miratuar me ndryshimet e ligjeve të reformës në drejtësi të janarit
2026.

1.1.12

Forcimi i kapaciteteve të Shkollës së Magjistraturës (pz. 2025-2026)

Institucioni raportues:MD, SHM, Kuvendi
Informacion mbi zbatimin e masës:
Shkolla e Magjistraturës raporton se ka realizuar gjithë analizën për forcimin e kapaciteteve të saj, në
bashkëpunim me projektin e Binjakëzimit. Rezultatet e kësaj analize janë prezantuar me gjithë
organet e sistemit të drejtësisë, Ministrinë e Drejtësisë, Komisionin Evropian, Fakultetin e Drejtësisë,
si dhe me çdo aktor tjetër që ka lidhje me veprimtarinë e Shkollës.

Në vijim të kësaj analize, Shkolla ka përcjellë pranë Ministrisë së Drejtësisë dhe Komisionit
Evropian ndryshimet që vlerësohen të nevojshme të adresohen me ligj, si dhe modelin e reformës që

synohet nga Shkolla për provimin hyrës.

Shkolla ka njoftuar gjithashtu ndryshimet e parashikuara në programe dhe ka organizuar tryeza
bashkëbisedimi lidhur me provimin hyrës.

1.1.13

Rritja e mëtejshme e kapaciteteve të organeve të specializuara për korrupsionin dhe krimin e
organizuar në mënyrë që ato të mund të kryejnë në mënyrë efikase hetimin dhe gjykimin. (pz.
2024-2030)

Institucioni raportues: SPAK, KLGJ, KLP
Informacion mbi zbatimin e masës:

Këshilli i Lartë Gjyqësor raporton se ka vijuar procesin e plotësimit të vendeve vakante pranë
Gjykatave të Posaçme përmes procedurave të ngritjes në detyrë. Pranë Gjykatës së Posaçme të
Shkallës së Parë për Korrupsionin dhe Krimin e Organizuar ushtrojnë aktualisht funksionin 15 nga 16
gjyqtarë të parashikuar në organikë (duke përfshirë edhe gjyqtarët e caktuar në skemë delegimi),
ndërsa procedurat e ngritjes në detyrë vijojnë edhe për pozicionet e tjera të lira. Pranë Gjykatës së
Posaçme të Apelit ushtrojnë funksionin 10 nga 11 gjyqtarë të parashikuar. KLGJ ka shpallur
gjithashtu procedurat për përzgjedhjen e kryetarëve të të dyja këtyre gjykatave. Plotësimi i vendeve
vakante për gjyqtarët në Gjykatat e Posaçme vijon të bëhet me shpallje të KLGJ, të publikuara në
faqen zyrtare të institucionit, ndërsa plotësimi i vendeve në administratën gjyqësore inicohet me
vendim të Këshillit të Gjykatës përkatëse dhe shpallet po ashtu online; KLGJ publikon periodikisht të
dhëna mbi lëvizjet paralele, ngritjet në detyrë dhe transferimet. Për sa i përket kapaciteteve
mbështetëse, KLGJ ka përcaktuar numrin e kuotave për kandidatë ndihmës ligjorë që do të pranohen
në programin e formimit fillestar pranë Shkollës së Magjistraturës për vitin akademik 2026-2027, të
ndara ndërmjet gjykatave të apelit dhe atyre të shkallës së parë, në kuadër të synimit për plotësimin e
vendeve të reja të ndihmësve ligjorë deri në fund të vitit 2027. Në funksion të hartimit të analizës së
nevojave për trajnim dhe Planit të Ngritjes së Kapaciteteve për magjistratët dhe personelin
administrativ në SPAK dhe Gjykatat e Posaçme, KLGJ ka shpallur thirrje për shprehje interesi për
ekspertë/trajnues dhe lehtësues, proces që ndodhet aktualisht në fazën e përzgjedhjes së kandidatëve.

SPAK raporton se ka vijuar procedurat për plotësimin e vendeve vakante, me qëllim forcimin e
kapaciteteve institucionale dhe operacionale. Struktura e SPAK-ut rezulton e plotësuar sa i përket
numrit të prokurorëve të posaçëm dhe hetuesve të Byrosë Kombëtare të Hetimit të parashikuar në
organikë. Ka vijuar procesi i verifikimit të figurës për kandidatët për hetues financiarë pranë Sektorit
të Hetimit Financiar dhe për kandidatët për oficerë të policisë gjyqësore pranë Byrosë Kombëtare të
Hetimit, ku për njërin prej kandidatëve për hetues të BKH-së ky proces ka përfunduar. Në këtë
kuadër janë kryer aktivitetet përkatëse (publikimi i thirrjeve, ngritja e komisioneve të vlerësimit,
zhvillimi i intervistave dhe procedurave të përzgjedhjes), në përputhje me legjislacionin në fuqi dhe
aktet e brendshme rregullatore. SPAK ka kryer gjithashtu analizën e nevojave për trajnim të
prokurorëve dhe stafit, bazuar në prioritetet institucionale dhe sfidat e evidentuara në praktikën
hetimore, dhe ia ka përcjellë rezultatet Shkollës së Magjistraturës me kërkesën për përfshirjen e tyre
në Programin e Formimit Vazhdues; tematikat e propozuara përfshijnë, ndër të tjera, hetimin dhe
ndjekjen penale të korrupsionit të zyrtarëve të lartë, hetimin e krimit kibernetik dhe aseteve virtuale,
hetimet në fushën e prokurimeve publike dhe PPP-ve, financimin e terrorizmit, bashkëpunimin
juridik ndërkombëtar dhe Skuadrat e Përbashkëta Hetimore, administrimin e provave dixhitale,
statusin e bashkëpunëtorit të drejtësisë, si dhe balancën ndërmjet interesit të hetimit penal dhe
mbrojtjes së të drejtave themelore. Paralelisht, janë zhvilluar trajnime të specializuara për prokurorët,
hetuesit e BKH-së, hetuesit financiarë dhe stafin mbështetës, në bashkëpunim me Shkollën e
Magjistraturës dhe partnerë ndërkombëtarë (CEPOL, OPDAT, Eurojust, Europol, Këshilli i Evropës
dhe projekte të financuara nga BE), me fokus në hetimin financiar, hetimin e korrupsionit dhe krimit
të organizuar, gjurmimin dhe sekuestrimin e aseteve, mjetet e analizës financiare dhe dixhitale,
bashkëpunimin ndërkombëtar dhe teknikat e posaçme hetimore. SPAK monitoron në vijimësi
zbatimin e Planit të Ngritjes së Kapaciteteve, duke vlerësuar realizimin e aktiviteteve të planifikuara,
pjesëmarrjen e stafit në programet e trajnimit dhe përputhshmërinë e tyre me nevojat institucionale,
me rezultatet që shërbejnë për përditësimin e nevojave dhe planifikimin e programeve të ardhshme.

Gjykata e Posaçme e Shkallës së Parë për Korrupsionin dhe Krimin e Organizuar raporton se Këshilli
i Gjykatës ka miratuar strukturën organizative të institucionit. Si rezultat i emërimeve dhe ngritjeve
në detyrë të realizuara, numri i gjyqtarëve në funksion është rritur, ndërkohë që pranë gjykatës
ushtrojnë detyrën edhe gjyqtarë me skemë delegimi dhe mbetet një pozicion vakant. Plotësimi i
vendeve të reja për ndihmës ligjorë brenda vitit 2027 është parashikuar në programin buxhetor
afatmesëm të miratuar nga KLGJ. Për sa i përket identifikimit të nevojave për trajnim, gjykata ka
mbledhur dhe analizuar propozimet e nëpunësve civilë gjyqësorë lidhur me fushat dhe temat e
nevojshme për trajnim profesional, mbi kërkesë të KLGJ, si bazë për planifikimin e aktiviteteve
trajnuese. Sa i takon sigurimit të trajnimit të posaçëm dhe vazhdues për ndihmësit ligjorë, gjykata
saktëson se aktualisht nuk ushtron detyrën asnjë ndihmës ligjor pranë saj, ndaj nuk disponon ende një
listë me tema trajnimi për këtë kategori; me plotësimin e strukturës me ndihmës ligjorë, gjykata do të
marrë masat për përcaktimin e temave përkatëse dhe do t'i përcjellë ato pranë KLGJ. Zbatimi i Planit
të Ngritjes së Kapaciteteve monitorohet në mënyrë periodike nëpërmjet komunikimeve zyrtare të
KLGJ, që kërkojnë pasqyrën e numrit të nëpunësve civilë gjyqësorë të trajnuar nga ASPA, Shkolla e
Magjistraturës, KLGJ etj.; gjykata, në përgjigje të këtyre kërkesave, evidenton dhe përcjell
informacionin mbi trajnimet e realizuara nga stafi i saj.

Obiektivi Specifik 1.2.
Plani i Veprimit për Objektivin 1.2 parashikon 4 masa dhe 2 masa janë të zbatueshme për
janar-qershor 2026, prej të cilave 1 masa është zbatuar plotësisht dhe 1 masa është
zbatuar pjesërisht. 50% e masave janë zbatuar plotësisht.

OS. 1.2 - Përfundimi i procesit të rivlerësimit kalimtar (vetting-ut) brenda afateve
kushtetuese dhe vendosja e mekanizmave për të siguruar qëndrueshmërinë e këtij
procesi

1.2.1

Komisioni i Pavarur i Kualifikimit dhe Komisioneri Publik sigurojnë finalizimin e të gjitha
çështjeve pezull të verifikimit (pz. 2024-2025)

Institucioni raportues: KPK, IKP

Informacion mbi zbatimin e masës:

Nga ana tjetër, KPK ka miratuar vendimin nr. 110/2024 të Kuvendit të Shqipërisë më 12 dhjetor
2024, i cili përcakton strukturën dhe organikën për mbylljen e institucionit. Procesi i dorëzimit të
dosjeve përfundimtare në Arkivin Qendror Shtetëror të Drejtësisë u zhvillua nga 1 janari deri më 30
qershor 2025, duke ndjekur udhëzimet e vendimit të Kuvendit. Për të mundësuar një administrim të
rregullt të kompetencave gjatë fazës përfundimtare, më 30 dhjetor 2024 kryetari i KPK ka deleguar
kompetencat te Sekretari i Përgjithshëm përmes urdhrit nr. 96, i cili është botuar në Fletoren Zyrtare
më 30 dhjetor 2024. Masa e ka përfunduar afatin e zbatimit.

1.2.2
Kolegji i Posaçëm i Apelimit përshpejton ritmin në gjykimin e ankimimeve dhe ndërmerr të gjithë
hapat përkatës për të siguruar finalizimin e çështjeve dhe përmbush parashikimet ligjore brenda
afatit kushtetues (pz. 2025-2026)

Institucioni raportues: KPA

Informacion mbi zbatimin e masës:

Kolegji i Posaçëm i Apelimit (KPA) është organi i vetëm gjyqësor përgjegjës për shqyrtimin e
ankimeve të paraqitura nga subjektet e rivlerësimit apo Komisioneri Publik ndaj vendimeve të
Komisionit të Pavarur të Kualifikimit (KPK). Prej fillimit të funksionimit të tij e deri më datë
08.09.2025, pranë këtij organi janë regjistruar gjithsej 417 çështje të juridiksionit të rivlerësimit.
Numri i çështjeve ka pasur një rritje graduale ndër vite, me një kulm prej 86 çështjesh të regjistruara
në vitin 2021. Pas vitit 2024 nuk ka më çështje të reja, duke treguar përmbylljen graduale të procesit
të rivlerësimit.

Nga çështjet e regjistruara, pjesa më e madhe janë iniciuar nga subjektet e rivlerësimit, ndërsa pjesa
tjetër nga Komisioneri Publik, shpesh duke pasur edhe ankime të dyfishta në të njëjtën çështje.

Në bashkëpunim me Operacionin Ndërkombëtar të Monitorimit është hartuar dhe zbatuar një
program pune, i cili parashikonte përfundimin e jo më pak se 60 çështjeve në vit.

Puna ka vijuar edhe gjatë vitit 2026, duke ndërmarrë hapat përkatës proceduralë dhe organizativë që
garantuan finalizimin e të gjithë procesit brenda afatit kushtetues.

Në këtë kuadër, deri më 17.06.2026, KPA ka shpallur gjithsej 418 vendime, të shpërndara në mënyrë
të përafërt çdo vit, me intensifikim në periudhën 2023–2025. Nga këto vendime:

 291 raste kanë lënë në fuqi vendimet e KPK-së;
 53 raste kanë ndryshim me vendim për shkarkim nga detyra;
 29 raste kanë rezultuar me vendim për konfirmim në detyrë;
 4 vendime kanë vendosur pezullim 1-vjeçar dhe ndjekje të trajnimit në Shkollën e

Magjistraturës;

Në raste të tjera më pak të shpeshta, KPA ka ndryshuar vendimet e KPK duke vendosur ndalime 15-
vjeçare për ushtrimin e funksioneve, ndërprerje të procesit, ose duke prishur vendimet e KPK dhe
urdhëruar rifillimin e procedurës së rivlerësimit.

1.2.3

Institucionet e vetting-ut sigurojnë referimin sistematik të çështjeve në prokurori, ku ka dyshime
për elementë penalë (pz. 2024-2024)

Institucioni raportues: KPK

Informacion mbi zbatimin e masës:

Masa e ka përmbushur periudhën e zbatimit.

1.2.4

Shërbimet e prokurorisë në mënyrë proaktive nisin procedimin penal ndaj gjyqtarëve dhe
prokurorëve, procesi i vetting-ut të të cilëve ka zbuluar elementë penalë.

Institucioni raportues: PP/KPK, KPA, SPAK, Gjykatat e Posaçme

Informacion mbi zbatimin e masës:

Prokuroria e Përgjithshme raporton se, në zbatim të rekomandimeve të Nënkomitetit të Drejtësisë,
Lirisë dhe Sigurisë dhe në vijim të Qarkores nr. 1448 Prot., datë 19.09.2023, prokuroritë e
juridiksionit të përgjithshëm vijojnë të raportojnë në baza tremujore mbi çështjet që përfshijnë ish-
magjistratë nën hetim, kur gjatë procesit të rivlerësimit janë konstatuar elementë të veprës penale.
Gjatë periudhës janar–prill 2026, nga çështjet e nisura më parë, 17 procedime penale kanë vijuar të
jenë në fazën e hetimit dhe 1 procedim penal ka vijuar të jetë në gjykim pranë gjykatës së shkallës së
parë; për periudhën raportuese, 1 procedim penal është sjellë për kompetencë nga SPAK, ndërsa
çështjet e tjera janë trajtuar sipas vendimmarrjes përkatëse.

SPAK raporton se, gjatë periudhës së raportimit, nuk janë regjistruar procedime penale të reja të
filluara kryesisht nga institucioni ndaj ish-magjistratëve, për të cilët procesi i rivlerësimit kalimtar
kishte evidentuar elementë të mundshëm të veprave penale. Ky zhvillim lidhet me faktin se procesi i
rivlerësimit kalimtar është përmbyllur në nivelin e Komisionit të Pavarur të Kualifikimit që prej
datës 31 dhjetor 2024, ndërsa shqyrtimi në apel nga Kolegji i Posaçëm i Apelimit është përfunduar
në muajin qershor 2026; për rrjedhojë, gjatë periudhës së raportimit nuk kanë rezultuar raste të reja
të krijuara nga procesi i vettingut që të kërkonin fillimin e procedimeve penale nga SPAK. Për
çështjet me interes publik, SPAK ka vijuar praktikën e informimit nëpërmjet deklaratave dhe
njoftimeve zyrtare lidhur me veprimtarinë e tij hetimore dhe procedimet penale, duke respektuar
parimin e prezumimit të pafajësisë, konfidencialitetin e hetimeve dhe mbrojtjen e të dhënave
personale. Institucioni kryen në mënyrë të vazhdueshme analiza dhe vlerësime për çdo informacion,
indicie apo të dhënë që mund të lidhet me veprimtari të mundshme penale, përfshirë informacionet e
referuara nga institucionet publike, materialet e administruara nga organe të tjera ligjzbatuese,
kallëzimet dhe denoncimet e qytetarëve, si dhe informacionet e bëra publike në media; vlerësimi i
këtyre informacioneve kryhet rast pas rasti nga prokurorët e posaçëm dhe strukturat hetimore, me
qëllim përcaktimin nëse plotësohen kushtet ligjore për regjistrimin e procedimit penal. Sa i përket
çështjeve të lidhura drejtpërdrejt me gjetjet e procesit të rivlerësimit kalimtar, gjatë periudhës së
raportimit nuk ka pasur procedime të reja të regjistruara nga SPAK, ndërsa raportimi ka vijuar për
çështjet e tjera penale dhe veprimtarinë institucionale sipas kompetencave ligjore.

Gjykata e Posaçme e Shkallës së Parë për Korrupsionin dhe Krimin e Organizuar raporton se vijon të
publikojë në faqen zyrtare të gjykatës, pjesë e portalit gjykata.gov.al, të gjitha njoftimet për dosjet
penale, kërkesat për dërgimin e çështjeve në gjyq, kërkesat për pushim çështjeje dhe kërkesat penale
(përveç atyre që shqyrtohen në dhomë këshillimi), të shpallura pranë kësaj gjykate, duke përfshirë
çështjet penale të lidhura me ish-magjistratët e larguar nga procesi i vettingut. Vendimet e
arsyetuara, të plota, publikohen automatikisht në nënrubrikën "Çështjet penale" të faqes zyrtare,
menjëherë pas ngarkimit të tyre në sistemin e menaxhimit të çështjeve nga sekretaria gjyqësore.

Obiektivi Specifik 1.3.
Plani i Veprimit për Objektivin 1.3 parashikon parashikon 7 masa për janar-qershor 2026
dhe 6 masa janë të zbatueshme, prej të cilave 2 masa janë zbatuar plotësisht, 3 masa janë
zbatuar pjesërisht dhe 1 masë nuk është zbatuar. 33% e masave janë zbatuar plotësisht.

OS. 1.3. - Ruajtja dhe zhvillimi i mëtejshëm i kapacitetit profesional, pavarësisë dhe
efikasitetit të organeve të qeverisjes së drejtësisë

1.3.1

KLP-ja miraton aktet nënligjore të nevojshme për të përfunduar procedurën e vlerësimit për
prokurorët, duke perfshire miratimin e rregullave mbi procedurat e vlerësimit për PP dhe rregullat
për drejtuesit e prokurorive (pz. 2024-2025)

Institucioni raportues: KLP

Informacion mbi zbatimin e masës:

Për periudhën janar–qershor 2026 nuk ka informacion të ri të raportuar nga KLP lidhur me këtë masë;
kuadri nënligjor për vlerësimin etik dhe profesional të prokurorëve dhe drejtuesve të prokurorive ishte
finalizuar tërësisht brenda vitit 2025. Gjithashtu periudha e zbatimit të masës ka përfunduar në vitin
2025.

1.3.2

Këshilli i Emërimeve në Drejtësi duhet të përafrojë plotësisht procedurat e tij me rekomandimet e
Komisionit të Venecias dhe të rrisë transparencën (pz. 2024-2030)

Institucioni raportues: KED

Informacion mbi zbatimin e masës:

Gjatë viteve 2023 dhe 2024, Këshilli i Emërimeve në Drejtësi (KED) ka rishikuar një sërë aktesh
nënligjore për t’i përfaqësuar më mirë rekomandimeve të Komisionit të Venecias. Për detaje mbi aktet
e rishikuara, shiko faqen 7 të Raportit Vjetor të KED për vitin 2024.

Në vitin 2023, KED, duke shqyrtuar nevojën për krijimin e një faqeje zyrtare në internet, vendosi me
Vendimin nr. 3, datë 31.05.2023, të krijonte një faqe web për KED, ku do të transferohej informacioni
ekzistues dhe do të përditësohej periodikisht sipas standardeve dhe rregullave përkatëse.

Dizenjimi, operimi dhe mirëmbajtja e faqes zyrtare kërkonin fonde buxhetore, të cilat KED nuk i kishte
në dispozicion. Për këtë, me shkresën nr. 40, datë 17.05.2024, KED iu drejtua Këshillit të Lartë
Gjyqësor (KLGJ) për shqyrtimin e mundësisë së sigurimit të financimit për krijimin e faqes. KLGJ, me
shkresën nr. 2761/1, datë 24.05.2024, njoftoi se, në rast se do të krijoheshin fonde të lira, do të
vlerësonte mundësinë e alokimit për vitin 2024. Megjithatë, ky alokim nuk u realizua, dhe mirëmbajtja
e faqes web gjatë vitit 2024 u krye përmes fondeve të Gjykatës së Lartë për mirëmbajtjen e faqes së saj
zyrtare.

Për periudhën janar–qershor 2026 nuk ka informacion të ri të raportuar nga KED lidhur me këtë masë.

1.3.3

Organet e qeverisjes së drejtësisë të përfshira në vettingun e anëtarëve të Këshillave ose të Inspektorit
të Lartë të Drejtësisë, veçanërisht anëtarëve jo magjistratë duhet të marrin masa të rregullta për
rritjen e kapaciteteve për kontrollin e figurës dhe të pasurisë/integritetit. (pz. 2024-2030)

Institucioni raportues: Kuvendi, Avokati Popullit
Informacion mbi zbatimin e masës:

Avokati i Popullit raporton se, gjatë periudhës janar–qershor 2026, nuk janë zhvilluar procedura për
përzgjedhjen e kandidatëve nga radhët e avokatëve dhe shoqërisë civile për anëtarë të Këshillit të Lartë
Gjyqësor dhe Këshillit të Lartë të Prokurorisë. Për rrjedhojë, institucioni nuk ka ndërmarrë masa
konkrete për ngritjen apo trajnimin e komisioneve të vlerësimit, duke qenë se këto komisione nuk
përbëjnë struktura të përhershme institucionale, por krijohen rast pas rasti dhe përbëhen nga anëtarë të
përzgjedhur jashtë strukturës së institucionit. Në këto kushte, zhvillimi i programeve të qëndrueshme të
trajnimit apo aktiviteteve për rritjen e kapaciteteve të anëtarëve të komisioneve të vlerësimit nuk ka
qenë i mundur.

1.3.4

Organet e qeverisjes së drejtësisë dhe të tjerët të përfshirë në vettingun e anëtarëve të Këshillave ose
Inspektorit të Lartë të Drejtësisë, veçanërisht të anëtarëve jo magjistratë kryejnë kontrolle të figurës
dhe të pasurisë/integritetit në përputhje me standardet e larta të vetting-ut

Institucioni raportues: Kuvendi, Avokati Popullit
Informacion mbi zbatimin e masës:

Për të njëjtën periudhë, Avokati i Popullit konfirmon po ashtu se, në mungesë të procedurave për
përzgjedhjen e kandidatëve nga radhët e avokatëve dhe shoqërisë civile për anëtarë të KLGJ dhe KLP,

nuk ka pasur mundësi për zhvillimin e kontrolleve apo programeve përkatëse të rritjes së kapaciteteve
për këtë kategori kandidatësh.

1.3.5

Cilësia e vendimeve të KLGJ-së dhe KLP-së, duke përfshirë pajtueshmërinë me legjislacionin e
brendshëm, acquis të BE-së dhe standardet evropiane, sigurohet nëpërmjet trajnimeve të
organizuara. (pz. 2025-2030)
Institucioni raportues: KLGJ, KLP

Informacion mbi zbatimin e masës:

Këshilli i Lartë i Prokurorisë raporton se, sipas analizës së kryer nga institucioni, nevojat për trajnime
janë vlerësuar të fokusohen te disa aspekte kryesore:

1. Trajnim për këshilltarët ekonomikë dhe këshilltarët ligjorë në mënyrë që të kryejnë siç duhet
kontrollin e pasurive dhe të figurës në përputhje me standardet e vettingut.

2. Trajnim për specialistët e Njësisë së Trajnimit, mbështetje në hartimin e kurrikulave për nëpunësit
civilë të prokurorisë, nevoja për trajnim në secilën zyrë prokurorie për nëpunësit e tyre civilë,
mbështetje në hartimin e Memorandumit të Mirëkuptimit me institucione të tjera publike si ASPA, ose
organizata ndërkombëtare, të cilat ofrojnë trajnime për nëpunësit civilë etj.

3. Trajnim i anëtarëve të KLP-së, në momentin që janë në detyrë, mbi tipologjitë e ndryshme të
vendimeve dhe vendimet kolegjiale.

4. Trajnim i këshilltarëve të KLP-së mbi arsyetimin e vendimeve, mundësisht me trajnerë gjyqtarë.

5. Trajnim mbi mënyrën e aplikimit për një projekt, marrëdhëniet ndërkombëtare dhe krijimin network.

1.3.6

KLGJ-ja zbaton më tej një program transparence dhe komunikimi për të gjithë elementët e
vendimmarrjes së tyre, duke përfshirë vendimet për karrierën, menaxhimin, rekrutimin e stafit,
funksionimin e gjykatave dhe monitoron dhe raporton në mënyrë të vazhdueshme publikisht për
zbatimin e tij. (pz. 2024-2030)

Institucioni raportues: KLGJ
Informacion mbi zbatimin e masës:
Këshilli i Lartë Gjyqësor ka miratuar "Planin e Komunikimit për Gjykatat 2025-2027". Gjykata e
Posaçme e Shkallës së Parë për Korrupsionin dhe Krimin e Organizuar raporton se po punon në mënyrë
të vazhdueshme drejt përmbushjes së objektivave dhe aktiviteteve të parashikuara në këtë plan.

1.3.7

Miratimi dhe zbatimi i një programi transparence dhe komunikimi nga KLP-ja për të gjithë
elementët e vendimmarrjes së tyre, duke përfshirë vendimet për karrierën, menaxhimin, rekrutimin e
stafit ne funksion te prokurorive si dhe monitorimi dhe raportimi publik vazhdueshëm (pz. 2024-
2030)

Institucioni raportues: KLP
Informacion mbi zbatimin e masës:

Këshilli i Lartë i Prokurorisë raporton se ka miratuar dokumentin e "Strategjisë së Komunikimit të
Këshillit të Lartë të Prokurorisë 2025-2030"; programi i transparencës përditësohet rast pas rasti për
çdo vendimmarrje të KLP-së, për çdo mbledhje plenare, si dhe me informacione të tjera që lidhen me
veprimtarinë e institucionit.

Prokuroria e Përgjithshme raporton se, në kuadër të forcimit të transparencës, llogaridhënies dhe
komunikimit institucional, Prokurori i Përgjithshëm ka miratuar Strategjinë e Komunikimit Publik të
Prokurorive me Juridiksion të Përgjithshëm 2026-2028. Strategjia synon zhvillimin e një sistemi të
koordinuar, profesional dhe të unifikuar të komunikimit publik, me qëllim forcimin e besimit të
qytetarëve në drejtësi, garantimin e informimit të saktë dhe në kohë, rritjen e transparencës dhe
llogaridhënies institucionale, si dhe parandalimin e keqinformimit dhe interpretimeve të pasakta mbi

veprimtarinë e prokurorisë. Në këtë kuadër, Strategjia parashikon masa për përmirësimin e
komunikimit me publikun, median, viktimat dhe dëshmitarët, forcimin e aksesit në informacion dhe
edukimit ligjor të publikut, konsolidimin e raportimit institucional dhe publikimit periodik të të
dhënave, si dhe forcimin e kapaciteteve dhe koordinimit të brendshëm për një komunikim të
qëndrueshëm, profesional dhe në përputhje me standardet ligjore dhe etike.

Obiektivi Specifik 1.4.
Plani i Veprimit për Objektivin 1.4 parashikon parashikon tre (3) masa dhe 3 masa janë të
zbatueshme për janar-qershor 2026, prej të cilave 1 masë është zbatur plotësisht dhe 2
masa janë zbatuar pjesërisht. 33.3% e masave janë zbatuar plotësisht.

OS. 1.4. - Forcimi i bashkëpunimit ndërinstitucional dhe përmirësimi thelbësor i
komunikimit publik

1.4.1

Kapaciteti i duhur i institucioneve të drejtësisë për të siguruar bashkëpunimin e duhur, si dhe mbledhjen e
të dhënave, monitorimin dhe raportimin për avancimin e reformës në drejtësi. (pz. 2024-2030)

Institucioni raportues:MD, Institucionet zbatuese të strategjisë
Informacion mbi zbatimin e masës:
Më 27 prill 2026 u organizua tryeza për Marrëveshjen e Bashkëpunimit Ndërinstitucional "Për Harmonizimin,
Zbatimin dhe Publikimin e të Dhënave Statistikore Kombëtare në Sistemin e Drejtësisë" dhe u nënshkruan
marrëveshjet ndërmjet institucioneve si KLGJ, KLP, ILD, SHM, PP dhe Ministrisë së Drejtësisë.

1.4.2

Vijimi i bashkëpunimit te Këshillave duke intensifikuar mbledhjet e përbashkëta dhe sigurimin e
komunikimit të drejtpërdrejtë me publikun për ndjekjen e konkluzioneve të mbledhjeve. (pz. 2025-2030)

Institucioni raportues: KLGJ, KLP
Informacion mbi zbatimin e masës:

Këshilli i Lartë i Prokurorisë raporton se, në kuadër të forcimit të kapaciteteve institucionale dhe unifikimit të
praktikave të vlerësimit, në ambientet e Këshillit të Lartë Gjyqësor, në datën 21 Janar u zhvillua takimi
trajnues me Këshillin e Lartë të Prokurorisë (KLP) dhe Këshillin e Lartë Gjyqësor (KLGJ) mbi standardet e
verifikimit të pasurisë dhe figurës, si dhe metodologjinë e ndjekur nga Komisioni i Pavarur i Kualifikimit
(KPK) dhe Kolegji i Posaçëm i Apelimit (KPA). Aktiviteti u organizua me mbështetjen e Operacionit
Ndërkombëtar të Monitorimit (ONM) dhe projektit EU4Justice, duke sjellë në fokus praktikat më të mira dhe
përvojën e krijuar gjatë procesit të vettingut në Shqipëri. Këshilli i Lartë i Prokurorisë zhvilloi në datën 28 Prill
2026, Mbledhjen e Parë të Përbashkët me Këshillin e Lartë Gjyqësor, kushtuar diskutimit të çështjeve që
lidhen me procesin e vlerësimit etiko-profesional dhe rritjen e eficiencës në trajtimin e çështjeve të
prapambetura. Në fokus të diskutimeve ishte rëndësia e procesit të vlerësimit si instrument kyç për garantimin
e standardeve profesionale, meritokracisë dhe llogaridhënies, si dhe domosdoshmëria e bashkëpunimit
ndërinstitucional për funksionimin koherent të arkitekturës së reformës. Në vijim, Komisionet e Vlerësimit të
dy Këshillave kanë bërë takim të përbashkët së bashku me këshilltarët ligjorë.

1.4.3

Planet e komunikimit dhe transparencës të përgatitura nga KLGJ-ja, KLP-ja, SPAK, Gjykatat e Posaçme
dhe MD-ja, për të zhvilluar më tej mirëkuptimin dhe rritjen e besimit të publikut tek reforma në drejtësi. (pz.
2024-2030)

Institucioni raportues: SPAK , KLGJ, KLP, Gjykatat e Posaçme

Informacion mbi zbatimin e masës:

Me vendimin nr. 30, datë, 11.09.2025, të Këshillit të Gjykatës është emëruar Specialisti i Marrëdhënieve me
Publikun, Median dhe Jashtë, i cili ka qenë i transferuar përkohësisht në këtë pozicion që prej datës
15.07.2024.
Specialisti për Marrëdhëniet me Publikun dhe Median në bashkëpunim me Drejtorin e Drejtorisë për
Marrëdhëniet me Jashtë, Transparencën dhe Kërkimin Ligjor, si dhe nën mbikëqyrjen dhe udhëzimin e
Gjyqtarit për Median ka monitoruar dhe raportuar në mënyrë të vazhdueshme zbatimin e objektivave dhe
aktiviteteve përkatëse sipas "Planit të Komunikimit për Gjykatat 2025-2027" të KLGJ-së.

Këshilli i Lartë Gjyqësor me vendimin nr. 34, datë 30.01.2026, ka miratuar "Planin e Komunikimit për
Gjykatat 2025-2027". GJKKO po punon në mënyrë të vazhdueshme në drejtim të përmbushjes së objektivave
dhe aktiviteteve përkatëse sipas këtij plani.
Mbi propozimin e Këshillit të GJKKO-së, KLGJ-ja me vendimin nr. 103, datë 24.02.2026 “Për një ndryshim
të vendimit nr. 162, datë 18.03.2025 “Mbi miratimin e modelit të strukturës organizative dhe modelit të
organigramës, për Gjykatën e Posaçme të Shkallës së Parë për Korrupsionin dhe Krimin e Organizuar”, ka
miratuar modelin e strukturës organizative dhe modelin e organigramës, për GJKKO-në, në të cilën është
shtuar Drejtoria e Marrëdhënieve me Jashtë, Transparencës dhe Kërkimit Ligjor. Kjo Drejtori përbëhet nga:
Drejtori, Specialisti për Marrëdhëniet me Publikun dhe Median, Specialisti për Redaktimin Gjuhësor,
Specialisti për Bibliotekën Dixhitale dhe Kërkimin Ligjor dhe Specialisti për Marrëdhëniet me Jashtë.
Aktualisht, në këtë Drejtori është vakant vetëm pozicioni i Specialistit për Marrëdhëniet me Jashtë. Drejtoria
po intensifikon punën në drejtim të rritjes së transparencës së GJKKO-së, hartimit të një strategjie komunikimi
të mirëstrukturuar ndërmjet Gjykatës dhe publikut e medias, publikimit të informacionit të nevojshëm në të
gjitha rubrikat e faqes zyrtare të gjykatës, zbatimit të Planit të Komunikimit për Gjykatat 2025-2027, etj.

Këshilli i Lartë i Prokurorisë raporton se vijon të ketë të njëjtin koordinator për të drejtën për informim, të
emëruar më herët. Koordinatori mban regjistrin e kërkesave dhe përgjigjeve, pasqyruar në faqen zyrtare të
institucionit, ku çdo kërkesë regjistrohet dhe trajtohet brenda afateve. Komunikimi me publikun realizohet
edhe nëpërmjet rrjeteve sociale, ndërsa çdo muaj hartohet një buletin në gjuhën shqipe dhe angleze me
aktivitetet dhe vendimmarrjet e Këshillit. Është parashikuar gjithashtu hartimi i një plani gjithëpërfshirës
komunikimi, që do të mbulojë komunikimin e brendshëm, të jashtëm, komunikimin gjatë krizave dhe
strategjitë për përmbushjen e objektivave. KLP nuk e sheh ende të nevojshme rritjen e burimeve njerëzore në
këtë fushë, pasi funksioni mbulohet nga koordinatori dhe nga anëtari i Këshillit i ngarkuar për çështjet
mediatike; ecuria e komunikimit raportohet në tërësi përmes raportit vjetor të veprimtarisë që KLP depoziton
në Kuvend.

SPAK raporton se, gjatë gjashtëmujorit të parë të vitit 2026, ka vijuar zbatimin e praktikave të konsoliduara të
komunikimit institucional, të realizuara përmes Koordinatorit për Marrëdhëniet me Median dhe publikimit të
rregullt të njoftimeve, deklaratave dhe aktiviteteve institucionale në faqen zyrtare, duke garantuar transparencë
dhe akses në informacion në përputhje me kufizimet e sekretit hetimor. Gjatë periudhës janë publikuar 21
njoftime për shtyp, janë zhvilluar 7 intervista me median mbi çështje të lidhura me korrupsionin, krimin e
organizuar dhe pastrimin e parave, si dhe janë publikuar 27 postime në Facebook dhe 14 postime në
platformën X. Në janar 2026 është hartuar Protokolli për Komunikimin gjatë Situatave të Krizës, me qëllim
standardizimin e komunikimit institucional në raste me interes të lartë publik, ndërsa janë miratuar edhe
rregulla të brendshme që kontribuojnë në organizimin dhe funksionimin e komunikimit institucional. Më 17
mars 2026 u zhvillua një trajnim mbi komunikimin gjatë situatave të krizës, organizuar në bashkëpunim me
Government Communication Service International (GCSI) të Mbretërisë së Bashkuar, me pjesëmarrjen e
Drejtuesit të Prokurorisë së Posaçme, prokurorëve, hetuesve të Byrosë Kombëtare të Hetimit dhe stafit
administrativ, duke kontribuar në forcimin e kapaciteteve institucionale për komunikim efektiv dhe të
koordinuar. Paralelisht, SPAK ka vijuar zbatimin e politikës së transparencës nëpërmjet publikimit të
njoftimeve mbi operacionet, vendimet gjyqësore, sekuestrimet dhe konfiskimet e pasurive, si dhe aktivitetet e
bashkëpunimit ndërinstitucional dhe ndërkombëtar.

2.2.2 Qëllimi i Dytë i Politikës
Forcimi i pavarësisë, paanshmërisë dhe llogaridhënies në sistemin e drejtesisë

Qëllimi i Dytë i Politikës: 16 masa

Objektivi Specifik 2.1.
Plani i Veprimit për Objektivin 2.1 parashikon parashikon 2 masa, prej të cilave 2 masa janë
zbatuar pjesërisht. 0% e masave (të zbatueshme) janë zbatuar plotësisht.

Objektivi Specifik 2.1: Garantimi i emërimeve dhe zhvillimit të karrierës së
magjistratëve në sistemin e drejtësisë, bazuar në meritokraci.

2.1.1

Këshillat plotësojnë rregullat e tyre të brendshme me qëllim emërimin dhe zhvillimin e karrierës së
magjistratëve në sistemin e drejtësisë, bazuar në meritokraci. (pz. 2024-2030)

Institucioni raportues: KLP, KLGJ

Informacion mbi zbatimin e masës:

Këshilli i Lartë Gjyqësor raporton se, gjatë periudhës raportuese, nuk ka pasur zhvillime të reja lidhur
me përditësimin e rregullave për emërimin dhe zhvillimin e karrierës së gjyqtarëve, duke vijuar
zbatimin e akteve nënligjore të miratuara prej tij. Në këtë kuadër, KLGJ ka miratuar Rregulloren për
Organizimin dhe Funksionimin e Brendshëm të Këshillit. Në zbatim të ligjit nr. 96/2016, të
ndryshuar, KLGJ ka kryer në çdo rast verifikimin e kriterit të pasurisë dhe figurës përpara ngritjeve
në detyrë të gjyqtarëve, dhe ka shtuar organikën e Njësisë së këshilltarëve, duke parashikuar tre
këshilltarë ekonomikë në mbështetje të komisioneve të përhershme dhe të vetë Këshillit. Programi i
vlerësimit etik dhe profesional të gjyqtarëve për vitin 2026 është miratuar nga KLGJ, ndërsa më pas
Këshilli ka vendosur fillimin e procedurës së vlerësimit etik dhe profesional për gjyqtarët pjesë e këtij
programi.

Këshilli i Lartë i Prokurorisë raporton se procesi i verifikimit të pasurisë dhe figurës zhvillohet sa
herë shpallen procedura për ngritjen në detyrë, për të gjithë kandidatët konkurrues, dhe se KLP
monitoron procedurat e kalimit të vettingut, si dhe të gjitha procedurat e ngritjes në detyrë në
pozicion drejtuesi apo në SPAK. Lidhur me planin e vlerësimit, KLP ka miratuar programin që
përcakton listën e prokurorëve që do t'i nënshtrohen Vlerësimit Etik dhe Profesional gjatë vitit 2026:
nga 186 prokurorë që kanë përfunduar periudhat e vlerësimit ligjor (2017–2025), pas aplikimit të
filtrave ligjorë dhe praktikë, 149 janë përfshirë në planin e vitit 2026, prej të cilëve 42 prokurorë dhe
1 drejtues prokurorie janë përzgjedhur me short për të vazhduar procedurat e vlerësimit. Për
periudhën janar–qershor 2026, KLP ka miratuar 12 raporte vlerësimi.

2.1.2

KLGJ-ja dhe KLP-ja sigurojnë më tej promovimin transparent të gjyqtarëve dhe prokurorëve duke
publikuar rregullisht procedurat e ngritjes në detyrë. (pz. 2024-2030)

Institucioni raportues: KLP, KLGJ
Informacion mbi zbatimin e masës:
Këshilli i Lartë Gjyqësor raporton se, për periudhën raportuese, ka vendosur ngritjen në detyrë të tre
gjyqtarëve pranë Gjykatës së Posaçme të Shkallës së Parë për Korrupsionin dhe Krimin e Organizuar.
Për ngritjet në detyrë të gjyqtarëve, KLGJ nis procesin duke shpallur një thirrje për aplikime për
pozicionet vakante, duke ftuar gjyqtarë të kualifikuar që plotësojnë kriteret e përcaktuara; pas
mbylljes së afatit të aplikimit, Këshilli publikon listën e kandidatëve të kualifikuar në faqen e tij
zyrtare, duke siguruar një procedurë të qartë dhe transparente. Me ndryshimet ligjore që pësuan ligjet
nr. 96/2016 dhe nr. 115/2016, KLGJ tashmë publikon vendimet e plota për ngritjet në detyrë të
gjyqtarëve.

Në funksion të analizës së procedurave dhe identifikimit të pikave për përmirësim, me vendimin nr.
172, datë 09.04.2026, KLGJ ka miratuar një ndryshim në vendimin nr. 263, datë 21.11.2019 "Për
miratimin e rregullave plotësuese të vlerësimit të gjyqtarëve", me synim edhe garantimin e një
trajtimi të barabartë të gjyqtarëve që ushtrojnë në të njëjtat kushte funksione gjyqësore; ky ndryshim
parashikon që rregullat standarde të vlerësimit të zbatohen edhe për ata gjyqtarë të deleguar që kanë
ushtruar vetëm funksione gjyqësore.

Në kuadër të rishikimeve nënligjore për sigurimin e një planifikimi transparent të procedurave të
ngritjes në detyrë dhe lëvizjeve paralele, me vendimin nr. 770, datë 22.10.2025, KLGJ ka miratuar
Rregulloren për transparencën dhe përmirësimin e procesit vendimmarrës në Këshillin e Lartë
Gjyqësor. Sipas KLGJ, edhe ndryshimi dhe miratimi i akteve nënligjore për të njëjtin qëllim është
realizuar përmes kësaj të njëjtës rregulloreje.

Këshilli i Lartë i Prokurorisë raporton se, përgjatë periudhës gjashtëmujore raportuese, ka në proces
një ngritje në detyrë në pozicion drejtuesi pranë Prokurorisë së Durrësit, dhe ka përfunduar një ngritje
në detyrë (riemërim) në pozicionin e drejtuesit të Prokurorisë së Tiranës. Me vendimin nr. 109, datë
02.07.2026, KLP ka shpallur fillimin e procedurës administrative për zgjedhjen e kandidatëve për
pozicionin e Prokurorit të Përgjithshëm, përmes thirrjes publike për shprehje interesi. Me
vendimmarrjet e datës 13 mars, Këshilli ka miratuar vendimet për plotësimin e tre pozicioneve
vakante në Prokurorinë e Përgjithshme, përmes procedurës së ngritjes në detyrë për tre prokurorë.
KLP saktëson se publikon në kohë shpalljet për shprehje interesi dhe të gjithë procesin vendimmarrës
sipas hapave përkatës (kushtet ligjore, renditja, etj.), në funksion të transparencës dhe komunikimit të
drejtpërdrejtë me të interesuarit dhe çdo palë të tretë.

Lidhur me rishikimin dhe ndryshimin e akteve nënligjore për planifikimin transparent të procedurave,
KLP saktëson se, brenda muajit qershor të çdo viti, pas përfundimit të procedurave të transferimit
paralel dhe ngritjes në detyrë, Këshilli shpall vendet e lira për t'u plotësuar, duke analizuar faktorët që
ndikojnë në punën dhe funksionimin normal të zyrave të prokurorive të ndryshme, në raport me
mundësitë dhe detyrimet ligjore, si dhe me qëllim përcaktimin, mbi bazën e prioriteteve, të
prokurorive dhe numrit të pozicioneve që duhet të shpallen për plotësim, pasi merret në konsideratë
gjendja e sistemit të prokurorisë sa i takon organikës; Këshilli analizon rast pas rasti nevojat, për
shkak të zhvillimit dinamik të sistemit. KLP vlerëson se proceset e lëvizjes paralele dhe ngritjes në
detyrë janë plotësisht transparente dhe se nuk është parë nevoja e ndryshimit të akteve nënligjore në
këtë aspekt.

Objektivi Specifik 2.2.
Plani i Veprimit për Objektivin 2.2 parashikon 3 masa, prej të cilave 3 masa janë zbatuar
plotësisht . 100% e masave (të zbatueshme) janë zbatuar plotësisht.

Objektivi specifik 2.2 Forcimi i kapaciteteve institucionale, magjistratëve edhe
jomagjistratëve për parandalimin dhe mbrojtjen nga ndërhyrjet e brendshme dhe të
jashtme.

2.2.1

Forcimi i integritetit dhe trajnimi i ofruar nga Shkolla e Magjistraturës dhe institucionet e
qeverisjes. (pz. 2024-2030)

Institucioni raportues: KLP, KLGJ, SHM

Informacion mbi zbatimin e masës:
Shkolla e Magjistraturës raporton se, gjatë gjashtëmujorit të parë të vitit 2026, ka zhvilluar aktivitete
trajnuese që kanë kontribuar në forcimin e kapaciteteve për ruajtjen e pavarësisë, paanshmërisë dhe
integritetit të magjistratëve, përfshirë trajnime mbi pavarësinë procedurale të prokurorit, shkeljet
disiplinore në ushtrimin e funksionit drejtues, etikën dhe përdorimin e Inteligjencës Artificiale,
paragjykimin dhe njëanshmërinë (të pavetëdijshme) në gjykim, si dhe ndikimin e medias dhe
komunikimin institucional të magjistratit. Këto aktivitete kanë synuar rritjen e aftësive për identifikimin
dhe parandalimin e faktorëve të brendshëm dhe të jashtëm që mund të ndikojnë në mënyrë të
papërshtatshme në ushtrimin e funksioneve. Shkolla ka vijuar përfshirjen e çështjeve të etikës,
integritetit dhe sjelljes profesionale në programet e formimit fillestar dhe vazhdues, duke marrë në
konsideratë problematikat e praktikës dhe nevojat për trajnim, dhe ka hartuar, miratuar dhe realizuar
modulin e dedikuar në Programin e Formimit Vazhdues "Çështje të etikës, integritetit, deontologjisë
dhe komunikimit", i cili synon së pari kandidatët për magjistratë të vitit të tretë, por pjesëmarrja iu
ofrohet edhe gjithë magjistratëve të sistemit që shprehin interes. Me reformimin e Programit të
Formimit Fillestar, etika dhe aftësitë joligjore zënë një vend të konsiderueshëm, të matshëm dhe të
vlerësueshëm në programin e gjithë lëndëve që zhvillohen në Shkollë, ndërsa lënda "Etika
profesionale" mbetet një nga komponentët thelbësorë të Programit të Formimit Fillestar në vitin e parë.

Këshilli i Lartë Gjyqësor raporton se, me vendimin nr. 100, datë 24.02.2026, ka miratuar Raportin
Vjetor mbi Veprimtarinë e Këshilltarit për Etikën gjatë vitit 2025.

Këshilli i Lartë i Prokurorisë raporton se, sa i takon hartimit dhe miratimit të analizave të nevojave për
trajnim dhe Planit të Ngritjes së Kapaciteteve lidhur me integritetin e magjistratëve, si dhe zbatimit të
këtij plani, nuk ka pasur zhvillime për këtë periudhë.

2.2.2

Këshillat reagojnë ndaj deklaratave publike ku ushtrohet ndikim i padrejtë mbi magjistratët dhe
marrin masa parandaluese. (pz. 2024-2030)

Institucioni raportues: KLP, KLGJ
Informacion mbi zbatimin e masës:

Këshilli i Lartë Gjyqësor raporton se kjo masë zbatohet në vazhdimësi në bazë të rasteve të ndikimit të
padrejtë të ushtruar ndaj gjyqtarëve; gjatë periudhës raportuese nuk ka lindur nevoja për mbajtjen e
ndonjë qëndrimi publik nga KLGJ. Të dhënat mbi deklaratat publike të KLGJ janë pjesë e raportit
vjetor të institucionit. KLGJ saktëson se nuk disponon vendimmarrje në rastet e ndikimit të padrejtë
ndaj magjistratëve, por reagon vetëm nëpërmjet qëndrimeve publike, sipas parashikimeve të nenit 87 të
ligjit nr. 115/2016 "Për organet e qeverisjes së sistemit të drejtësisë".

KLP raporton se deklaratat publike janë bërë pjesë integrale e raportit vjetor për vitin 2025, si pjesë e
angazhimit të Strategjisë Ndërsektoriale të Drejtësisë për përmbushjen e këtij detyrimi; për analizën
dhe vlerësimin e vendimeve të Këshillit për masat parandaluese të marra në raste konkrete, KLP i
referohet po ashtu kësaj së njëjtës përgjigje.

2.2.3

Mbledhja e të dhënave, analiza dhe vlerësimi i çështjeve ku Këshillat do të reagojnë përmes
deklaratave publike ndaj presionit politik, intimidimit dhe akuzave ndaj magjistratëve. (pz. 2024-
2030)
Institucioni raportues: KLGJ, KLP
Informacion mbi zbatimin e masës:

Këshilli i Lartë Gjyqësor raporton se kjo masë është realizuar, përfshirë dhënien e deklaratave publike
në rastet kur ushtrohet ndikim i padrejtë ndaj magjistratëve; KLGJ saktëson se realizimi i masave të
menjëhershme ligjore, institucionale, organizative dhe materiale për zbardhjen e ngjarjeve dhe vënien
përpara përgjegjësisë ligjore të personave që kanë tentuar/kryer presion ndaj figurës së magjistratit nuk
është pjesë e kompetencave të KLGJ-së.

Këshilli i Lartë i Prokurorisë raporton se, gjatë periudhës raportuese, nuk ka pasur kërkesë nga asnjë
subjekt për dhënien e deklaratave. Në datën 24 mars, Këshilli, pasi ka ndjekur me shqetësim
përmbajtjen e transmetuar gjatë një emisioni investigativ, në kuadër të transparencës institucionale, ka
theksuar se do të bashkëpunojë ngushtësisht me të gjitha institucionet, me qëllim trajtimin e kësaj
çështjeje në mënyrë objektive, të paanshme dhe në përputhje me ligjin, dhe se do të vijojë përpjekjet
për të ruajtur integritetin institucional në përmbushjen e standardeve të përgjegjshmërisë në ushtrimin e
funksioneve publike. Në datën 2 qershor, në vijim të qëndrimeve të mëparshme, KLP, nëpërmjet një
deklarate për shtyp, ka ritheksuar mbështetjen ndaj institucionit të Prokurorisë për të ushtruar
funksionet e tij në mënyrë të pavarur, të paanshme dhe në përputhje me ligjin, duke kërkuar nga të
gjithë aktorët respektimin e pavarësisë dhe integritetit profesional të prokurorëve, në mënyrë që ata të
ushtrojnë funksionet e tyre pa ndikime të jashtme. Lidhur me marrjen e masave të menjëhershme
ligjore, institucionale, organizative dhe materiale nga organet ligjzbatuese, KLP saktëson se
konkretizimi i tyre do të vijojë, pasi me Vendimin nr. 90, datë 22.05.2026, Këshilli ka miratuar
"Rregulloren për hetimin administrativ të sinjalizuesit".

Objektivi Specifik 2.3.
Plani i Veprimit për Objektivin 2.3 parashikon 3 masa, prej të cilave 2 masa janë zbatuar
pjesërisht dhe 1 masë rezultojn e pazbatuar. 0% e masave (të zbatueshme) janë plotësisht
të zbatuara.

Objektivi specifik 2.3 Sigurimi i zbatimit të njëtrajtshëm të standardeve të ndarjes së
rastësishme të çështjeve.

2.3.1

Monitorimi i vazhdueshëm kryhet nga Këshillat lidhur me çështjet gjyqësore penale të korrupsionit
aktiv dhe pasiv në gjyqësor. (pz. 2025-2030)

Institucioni raportues: KLGJ, KLP

Informacion mbi zbatimin e masës:

Këshilli i Lartë i Prokurorisë raporton se, lidhur me zbatimin e mekanizmit të monitorimit nëpërmjet
informacioneve të rregullta mujore të dorëzuara tek anëtarët e Këshillave, si dhe lidhur me hartimin
dhe zbatimin e një politike për rritjen e transparencës dhe informimin publik për çështjet penale të
korrupsionit aktiv dhe pasiv kur konstatohen vonesa, nuk ka pasur zhvillime për periudhën e
raportimit.

2.3.2

KLGJ-ja kryen një analizë për vendosjen e sistemit të paralajmërimit të hershëm të monitorimit të
ndarjes së çështjeve nga gjykatat për të garantuar zbatimin konsistent të ndarjes së rastësishme të
çështjeve dhe masat e duhura korrigjuese kur është e nevojshme. (pz. 2024-2030)

Institucioni raportues: KLGJ
Informacion mbi zbatimin e masës:
Këshilli i Lartë Gjyqësor raporton se zhvillimi mbi ndarjen e çështjeve me short është kryer në kuadër
të kontratës së lidhur mbi shërbimin e mirëmbajtjes së sistemit të menaxhimit të çështjeve gjatë vitit
2023 (Kontrata nr. 71/6, datë 20.02.2023), në zbatim të vendimit nr. 554, datë 29.12.2022 të Këshillit.
Zhvillimi i shortit në njësi përpunimi dhe ruajtje kryhet nëpërmjet algoritmeve që vërtetojnë
autenticitetin e shortit, integritetin e të dhënave, sigurinë dhe auditimin e tyre. Sistemi i shortit përdor
algoritme për autentifikimin e gjykatës që kërkon procesin e shortimit: çdo gjykatë përdor "çelësa të
ndarë" (shared key) për të gjeneruar kod unik të çastit (One Time Password), procedurë që synon
garantimin e procedimit të mesazheve të dërguara vetëm nga gjykatat, me autentifikim të
paimitueshëm ndaj gjurmimeve në rrjet (Man In The Middle Attacks). Të dhënat e shortimeve ruhen të
plota, në mënyrë historike, të lidhura në mënyrë unike të paimitueshme me mesazhet sekuenciale, duke
e bërë procesin të auditueshëm dhe të dhënat të pamodifikueshme. Sistemi elektronik i shortimit
auditohet në mënyrë të automatizuar, nëpërmjet verifikimit të ekuivalencës së rezultatit të ruajtur
lokalisht me atë në sistemin qendror dhe verifikimit të kodeve, për të garantuar integritetin e bllokut të
informacionit të ruajtur, dhe prodhon raporte periodike auditimi ose raporte mbi bazë kërkese për
auditim nga Këshilli i Lartë Gjyqësor ose Inspektori i Lartë i Drejtësisë.

Në zbatim të nenit 92 të ligjit nr. 115/2016, KLGJ, në bashkëpunim me Qendrën e Teknologjisë së
Informacionit, është përgjegjëse për: zhvillimin ose pjesëmarrjen në zhvillimin e sistemit elektronik të
teknologjisë së informacionit për përdorim në gjykata; menaxhimin, koordinimin, monitorimin dhe
mbikëqyrjen e përdorimit të teknologjisë së informacionit në gjykata; përcaktimin e sistemit të
zbatueshëm dhe kujdesin që ai të përdoret në çdo gjykatë; përcaktimin e rregullave për funksionimin
dhe sigurinë e sistemit elektronik të menaxhimit të çështjeve dhe për mbrojtjen e të dhënave personale
të përdorura dhe të ruajtura prej tij; mirëmbajtjen e sistemit; ofrimin e asistencës teknike për gjykatat;
përmirësimin periodik të sistemit, për të siguruar zbatimin e kërkesave funksionale të gjykatave, të vetë
Këshillit dhe të organeve të tjera brenda sistemit të drejtësisë, si dhe për të reflektuar ndryshimet në
ligjet procedurale; sigurimin e saktësisë dhe sigurisë së të dhënave dhe mbrojtjen e të dhënave
personale; garantimin që sistemi gjeneron informacione statistikore të nevojshme për punën e KLGJ
dhe të organeve të tjera, në përputhje me standardet evropiane për treguesit e punës së gjyqësorit
(norma e evadimit të çështjeve, numri i çështjeve për gjyqtar, kohëzgjatja mesatare e çështjeve dhe
kohëzgjatja e çështjeve në proces në raport me kohëzgjatjen mesatare, etj.); si dhe përcaktimin e
rregullave për përdorimin e detyrueshëm të sistemit, njësimin e futjes së të dhënave dhe saktësinë e
tyre. Struktura e IT, në bazë të nevojave dhe kërkesave të gjykatave, kryen çdo vit një vlerësim të
këtyre kërkesave, me qëllim marrjen e masave për të përmirësuar veprimtarinë e gjykatave në lidhje
me teknologjinë e informacionit, dhe mbi bazën e kësaj kryhen edhe planifikimet buxhetore.

Moduli i shortimit të çështjeve gjyqësore është pjesë e sistemeve respektive të menaxhimit të çështjeve
ICMIS dhe ARKIT. KLGJ raporton se kjo masë është realizuar plotësisht, dhe se problematikat e
konstatuara janë zgjidhur menjëherë pas identifikimit, pa cenuar veprimtarinë e punës dhe procesin e
shortimit.

2.3.3

KLGJ-ja dhe PP, sigurojnë se rregullat për ndarjen e rastësishme të çështjeve zbatohen në mënyrë
efikase dhe të qëndrueshme në gjykata dhe prokurori bazuar në kritere transparente dhe të drejta.
(pz. 2024-2030)

Institucioni raportues: KLGJ, PP

Informacion mbi zbatimin e masës:

KLGJ ka miratuar vendimin nr. 554, datë 29.12.2022 "Për ndarjen me short të çështjeve gjyqësore"
dhe vendimin nr. 724, datë 07.12.2023 "Për rindarjen me short të çështjeve gjyqësore", vendime të
publikuara në faqen e internetit të KLGJ dhe në Fletoren Zyrtare. KLGJ saktëson se shqyrtimi dhe

vlerësimi i rregullave për ndarjen rastësore të çështjeve (përfshirë përjashtimet) është kompetencë e
Inspektorit të Lartë të Drejtësisë, bazuar në ligjin nr. 115/2016 "Për organet e qeverisjes së sistemit të
drejtësisë"; KLGJ, nga ana e vet, kryen analiza nga pikëpamja teknike mbi funksionimin e modulit në
gjykata, bazuar në nenin 92 të ligjit nr. 115/2016. Po ashtu, kryerja e kontrolleve të rregullta për
ndarjen e rastësishme të çështjeve mbetet kompetencë e ILD-së: sipas nenit 25/4 të ligjit nr. 98/2016,
Inspektori i Lartë i Drejtësisë kryen rregullisht inspektime të ndarjes së çështjeve me short dhe
kontrollon raportet e sistemit elektronik të paktën një herë në vit. Publikimi i rezultateve të
inspektimeve, përfshirë rekomandimet për përmirësimin e sistemit, mbetet gjithashtu kompetencë e
ILD-së (KLGJ referon raportin e inspektimit të publikuar në https://ild.al/sq/2024/03/01/raporti-i-
inspektimit-mbi-kryerjen-e-inspektimit-tematik-me-objekt-mbi-ndarjen-e-ceshtjeve-me-short-si-edhe-
kontrollin-e-raporteve-te-sistemit-elektronik-ne-gjykata/).

Prokuroria e Përgjithshme raporton se shqyrtimi, vlerësimi, analiza dhe publikimi i rregullave për
ndarjen rastësore të çështjeve (përfshirë përjashtimet) janë masa të realizuara. Lidhur me kontrollet e
rregullta, Drejtoria e Teknologjisë së Informacionit dhe Sektori i Monitorimit kanë vijuar edhe për
periudhën raportuese mbikëqyrjen e zbatimit të Udhëzimit nr. 3/2016 të Prokurorit të Përgjithshëm
"Për ndarjen rastësore të çështjeve në prokurori", nëpërmjet kërkesave për informacion dhe
monitorimit të sistemit CAMS, me qëllim mbështetjen teknike të prokurorive. Në prokuroritë pranë
gjykatave të shkallës së parë me juridiksion të përgjithshëm, shorti elektronik përdoret sistematikisht
mbi bazë regjistrimesh ditore: kallëzimet/referimet penale të regjistruara gjatë një dite shortohen mes
prokurorëve sipas seksionit ose prokurorisë përkatëse, automatikisht sapo bëhet regjistrimi në sistem,
përmes një algoritmi që përzgjedh prokurorin në mënyrë të rastësishme dhe ndan në numër të barabartë
kallëzimet/referimet brenda një seksioni apo prokurorie të caktuar brenda një dite. Për
mirëfunksionimin e këtij procesi janë miratuar manuale nga Drejtoria e IT në Prokurorinë e
Përgjithshme.

Objektivi Specifik 2.4.
Plani i Veprimit për Objektivin 2.4 parashikon parashikon 3 masa, prej të cilave 1 masë është
zbatuar plotësisht dhe 2 masa janë zbatuar pjesërisht. 33.3% e masave janë zbatuar
plotësisht.

Objektivi specifik: 2.4. Kontrollet e figurës dhe pasurisë në sistemin e drejtësisë
kryhen në përputhje me standardet e vetting-ut.

2.4.1

ILDKPKI-ja siguron përditësime të vazhdueshme dhe të qëndrueshme të deklaratave të pasurisë së
anëtarëve të sistemit gjyqësor dhe të prokurorisë dhe heton dhe raporton çështjet, sipas rastit, në
prokurori, bazuar në praktikën e vendosur nga standardet e larta të procesit të vetting-ut. (pz. 2024-
2030)

Institucioni raportues: ILDKPKI

Informacion mbi zbatimin e masës:

ILDKPKI raporton se, në përmbushje të skemës së kontrollit të parashikuar në nenin 25/1 të ligjit nr.
9049/2003, i ndryshuar, ka kryer rregullisht kontrollin e plotë të subjekteve magjistratë, në përputhje
me skemën e kontrollit. Gjatë periudhës janar–qershor 2026, ILDKPKI ka kaluar në kontroll të plotë
69 subjekte magjistratë, në sistemin gjyqësor dhe në organet e prokurorisë. Institucioni do të vijojë
përmbushjen e këtij detyrimi, duke kryer rregullisht kontrollet e plota të subjekteve magjistratë sipas
skemës së parashikuar në ligj.

Në përputhje me parashikimet e nenit 31 të ligjit nr. 9049/2003, i ndryshuar, ILDKPKI ka përmbushur
në mënyrë të vazhdueshme detyrimin ligjor për raportimin e rregullt të çështjeve pranë organeve

ligjzbatuese, duke kryer referimet përkatëse kur konstatohen elementë të veprës penale. Gjatë
periudhës raportuese, në kuadër të verifikimeve të kryera, ILDKPKI nuk ka pasur raste referimi.
Institucioni angazhohet të vijojë identifikimin e rasteve dhe referimin e tyre pranë organeve
ligjzbatuese, në varësi të rezultateve të kontrolleve të plota të ushtruara ndaj subjekteve deklaruese.

2.4.2

KLGJ-ja dhe KLP-ja sigurojnë ndjekjen sistematike të raporteve të deklarimit të pasurisë nga
ILDKPKI-ja dhe hetime të mëtejshme në kontekstin e shqyrtimit të pasurisë dhe të figurës së tyre,
duke përfshirë sigurimin e hetimeve efikase në vijim dhe referimin në prokurori. (pz. 2024-2030)

Institucioni raportues: KLGJ, KLP

Informacion mbi zbatimin e masës:

Këshilli i Lartë Gjyqësor raporton se Komisioni i Zhvillimit të Karrierës mban në konsideratë raportet
e ILDKPKI-së në çdo rast emërimi dhe ngritjeje në detyrë të gjyqtarëve. Në strukturën organizative të
Këshillit, të ndryshuar me vendimin nr. 44, datë 05.02.2025, janë parashikuar tre pozicione të
Këshilltarëve Ekonomikë, të cilët asistojnë Komisionin nëpërmjet hartimit të relacioneve, raporteve
dhe përpilimit të statistikave; aktualisht në organikën e Këshillit ushtron funksionin një Këshilltar
Ekonomik. Lidhur me përcaktimin e kriterit të eksperiencës në procesin e vettingut (pjesë e KPK/KPA)
si kriter preferencial në shpalljet e reja të vendeve vakante, KLGJ raporton se nuk ka pasur zhvillime
për periudhën raportuese.

Këshilli i Lartë i Prokurorisë raporton se, në vijim të miratimit nga Kuvendi të Ligjit nr. 9/2026, datë
28.01.2026, Komisioni i Vlerësimit ka ndërmarrë një proces të plotë rishikimi të procedurave të
brendshme për verifikimin e kriterit të pasurisë dhe figurës, me synim përafrimin e këtij procesi me
standardin më të lartë të konsoliduar nga jurisprudenca dhe praktika e procesit të rivlerësimit kalimtar,
si dhe garantimin e një kontrolli real, të thelluar dhe të dokumentuar financiar e etik të kandidatëve.
Ndryshimet e sjella në nenin 2 dhe nenin 32 të ligjit nr. 96/2016 "Për statusin e gjyqtarëve dhe
prokurorëve në Republikën e Shqipërisë" kanë imponuar një qasje thelbësisht të re në konceptimin e
hetimit administrativ, duke zgjeruar rrethin e subjekteve që i nënshtrohen kontrollit (përfshirë personat
e lidhur dhe personat e tjerë të lidhur), si dhe shtrirjen dhe thellësinë e analizës financiare, përtej
verifikimit formal të deklarimeve, në përputhje me pikën 2/4 të nenit 32 të këtij ligji, që parashikon
detyrimin e ri ligjor për kryerjen e analizës së pavarur financiare. Ndryshe nga praktika e mëparshme,
ku raporti i ILDKPKI shërbente si burim kryesor për verifikimin e pasurisë, Komisioni tashmë e trajton
këtë raport si pikënisje të hetimit dhe jo si konkluzion përfundimtar. Është menduar një qasje
metodologjike e re që parashikon analizë financiare të plotë vjetore dhe ndërvjetore, duke gërshetuar të
ardhurat e ligjshme, shpenzimet, investimet, transaksionet bankare, gjendjen cash të mbartur, si dhe
çdo element tjetër me ndikim në bilancin financiar të kandidatit dhe të personave të lidhur me të.

Një tjetër element i rëndësishëm i rishikimit metodologjik ka qenë operacionalizimi i përkufizimeve të
reja të shtuara në nenin 2 të ligjit, përfshirë nocionin e "personit të lidhur" dhe "personave të tjerë të
lidhur". Në këtë drejtim, Komisioni ka vendosur që në nisje të procesit të kërkohet certifikata e
gjendjes familjare, me qëllim identifikimin e saktë të bashkëshortit/es, bashkëjetuesit/es dhe fëmijëve
madhorë, për të cilët shtrihet kontrolli pasuror dhe financiar. Për identifikimin e personave të tjerë të
lidhur, veçanërisht huadhënësve, ortakëve apo subjekteve me interesa të përbashkëta private, është
parashikuar analizë rast pas rasti e burimeve të krijimit të pasurisë dhe e marrëdhënieve ekonomike të
kandidatit. Në funksion të kontrollit të figurës, qasja e re sjell detyrimin për të marrë dhe vlerësuar
raportet e Autoritetit Kombëtar për Sigurinë e Informacionit të Klasifikuar, si dhe për të shfrytëzuar në
mënyrë aktive të dhënat nga sistemi TIMS, regjistri i gjendjes gjyqësore, informacionet nga Ministria e
Drejtësisë lidhur me vendimet penale të huaja, dhe çdo të dhënë tjetër të disponueshme nga organet
ligjzbatuese. Në përputhje me nenin 32, pika 2 dhe 2/5 të këtij ligji, Këshilli ka nisur procedurat për
sigurimin e aksesit të plotë në bazat e të dhënave shtetërore, përfshirë regjistrin e Gjendjes Civile,
sistemin e ASHK-së, të dhënat e AMF-së, QKB-së dhe institucioneve tatimore e doganore, në mënyrë
që kontrolli të jetë i kryqëzuar dhe jo i mbështetur vetëm në vetëdeklarim.

Lidhur me krijimin e një njësie të specializuar për hetimin e deklarimit të pasurisë dhe analizimin e
figurës së magjistratëve, KLP raporton se pranë institucionit funksionon Njësia e Mbështetjes së
Komisioneve, e përbërë nga këshilltarë ligjorë jomagjistratë dhe këshilltarë ligjorë magjistratë të
komanduar (prokurorë), e cila vepron si njësi e specializuar që merret me hetimin e deklarimit të

pasurisë dhe analizimin e figurës së magjistratëve. Kërkesa për shtimin e Këshilltarit me profil
ekonomik është miratuar nga Kuvendi me ligjin nr. 87/2025 "Për Buxhetin e Vitit 2026", dhe aktualisht
institucioni ndodhet në përfundim të procedurave të rekrutimit sipas ligjit për nëpunësin civil.

2.4.3

Deklaratat e pasurisë së anëtarëve të institucioneve të pavarura të drejtësisë përditësohen dhe
verifikohen në mënyrë periodike. (pz. 2024-2030)

Institucioni raportues: ILDKPKI

Informacion mbi zbatimin e masës:

ILDKPKI raporton se, në përmbushje të skemës së kontrollit të parashikuar në nenin 25/1 të ligjit nr.
9049/2003, i ndryshuar, ka kryer rregullisht kontrollin e plotë të subjekteve anëtarë të institucioneve të
pavarura të drejtësisë, sipas skemës së kontrollit. Gjatë periudhës janar–qershor 2026, ILDKPKI ka
kaluar në kontroll të plotë 18 subjekte anëtarë të institucioneve të pavarura të drejtësisë. Institucioni do
të vijojë përmbushjen e këtij detyrimi, duke kryer rregullisht kontrollet e plota sipas skemës së
parashikuar në ligj.

Lidhur me kryerjen e analizës për mekanizma shtesë, në bazë të ndryshimeve ligjore, ILDKPKI
raporton se veprimtaria e tij kontrolluese kryhet në mënyrë të njëjtë për të gjithë subjektet që
kandidojnë për t'u emëruar në institucionet e sistemit të drejtësisë, dhe se ndryshimet ligjore nuk
paraqesin ndryshim në mënyrën e kryerjes së kontrollit për kandidatët; për rrjedhojë, nuk nevojiten
hapa të mëtejshëm. Në të njëjtën linjë, sa i takon rishikimit të rregullave/akteve nënligjore për
verifikimin dhe hetimin e deklaratave të pasurisë së anëtarëve të institucioneve të pavarura, ILDKPKI
saktëson se ndryshimet ligjore nuk paraqesin nevojën për miratimin e akteve të reja nënligjore për
efekt të kontrollit që kryen vetë institucioni, ndërsa mbetet për t'u vlerësuar nga organet përzgjedhëse
nëse, në bazë të ndryshimeve ligjore, nevojitet miratimi i akteve nënligjore për efekt të verifikimeve që
ato vetë kryejnë për kandidatët gjatë procesit të përzgjedhjes; as këtu nuk nevojiten hapa të mëtejshëm
nga ana e ILDKPKI.

Sa i përket trajnimit të specializuar për punonjësit e ILDKPKI që merren me deklarimet, verifikimet,
hetimet dhe hartimin e raporteve, institucioni raporton se, gjatë periudhës raportuese, nuk ka pasur
trajnime për këtë qëllim; ILDKPKI do të vijojë të përmbushë nevojat për trajnime dhe rritjen e
kapaciteteve, me qëllim vijimin e përmbushjes së kompetencave institucionale.

Objektivi Specifik 2.5.
Plani i Veprimit për Objektivin 2.5 parashikon 5 masa, prej të cilave 5 masa janë zbatuar
pjesërisht. 0% e masave (të zbatueshme) janë zbatuar plotësisht.

Objektivi specifik 2.5: Përforcimi i mekanizmave të llogaridhënies së magjistratëve.

2.5.1

Hartimi i rregullave për përbërjen dhe vjetërsinë e ILD-së, të cilat vendosin garanci të kënaqshme
të paanshmërisë, pavarësisë dhe pro2fesionalizmit për mbrojtjen e institucionit nga ndikimi i
drejtpërdrejtë ose i tërthortë i legjislativit dhe ekzekutivit. (pz.2025-2030)

Institucioni raportues: KUVENDI, ILD, MD

Informacion mbi zbatimin e masës:

Inspektori i Lartë i Drejtësisë raporton se analiza e kritereve, veçanërisht kriteri i vjetërsisë për

pozicionin e inspektorëve magjistratë, është hartuar gjatë dhënies së mendimit për projektligjin për
disa shtesa dhe ndryshime në ligjin nr. 115/2016 "Për organet e qeverisjes së sistemit të drejtësisë"
dhe në ligjin nr. 96/2016 "Për statusin e gjyqtarëve dhe prokurorëve në Republikën e Shqipërisë". Në
janar 2026 janë miratuar disa nga propozimet ligjore të përcjella nga ILD që në vitin 2020, lidhur me
kriterin e vjetërsisë. Për sa i takon hartimit të projekt-ndryshimeve ligjore, ILD ka shprehur
vlerësimin dhe dakordësinë lidhur me përmbajtjen e ndryshimeve dhe ka paraqitur edhe formulime
alternative për dispozitat ku ka pasur vlerësim të ndryshëm, në funksion të qartësimit të normës së
synuar. Pas miratimit të ligjit nr. 9/2026 "Për disa shtesa dhe ndryshime në ligjin nr. 96/2016" dhe
ligjit nr. 10/2026 "Për disa shtesa dhe ndryshime në ligjin nr. 115/2016", ILD saktëson se nuk
rezulton të jenë deleguar dispozita autorizuese për nxjerrjen/miratimin e akteve nënligjore.

2.5.2

Plotësimi gradual i vakancave në rradhët e inspektorëve në ILD, duke synuar që ky pozicion të
bëhet i pëlqyeshëm dhe rritja e kapaciteteve të stafit mbështetës të ILD-së për t'ju përgjigjur
nevojave objektive të institucionit. (pz. 2024-2030)

Institucioni raportues:MD, ILD, KLGJ, KLP, SHM

Informacion mbi zbatimin e masës:
Inspektori i Lartë i Drejtësisë raporton se, në funksion të përmbushjes së masave të këtij nënobjektivi,
ka proceduar me kërkesën drejtuar KLGJ-së për komandimin e magjistratëve. Për periudhën janar–
qershor 2026, është miratuar kërkesa nr. 1022 prot., datë 01.04.2026, drejtuar KLGJ-së, "Për nisjen e
procedurave për komandimin e 5 (pesë) magjistratëve gjyqtarë pranë Zyrës së Inspektorit të Lartë të
Drejtësisë". Këshilli i Lartë Gjyqësor ka shpallur, më datë 24.06.2026, njoftimin për kërkesën për
kandidatura nga radhët e gjyqtarëve për komandimin në Zyrën e Inspektorit të Lartë të Drejtësisë.
Gjithashtu, për të njëjtën periudhë, Inspektori i Lartë i Drejtësisë ka miratuar urdhrin nr. 88, datë
29.06.2026, "Për fillimin e procedurës së përzgjedhjes së kandidatëve jomagjistratë për pozicionin e
inspektorit pranë Zyrës së Inspektorit të Lartë të Drejtësisë", përmes të cilit është ngritur Komiteti i
Vlerësimit të inspektorëve dhe ka filluar procedura përzgjedhëse e kandidatëve jomagjistratë që kanë
shprehur interes.

Lidhur me dakordësimin e propozimeve për kriteret e komandimit, ILD raporton se, përmes shkresës
drejtuar komisioneve parlamentare për komente dhe sugjerime ndaj nismave propozuese, nr. 3636/1
prot., datë 09.01.2026, ka shprehur vlerësimin dhe dakordësinë lidhur me propozimin për rishikimin e
kriterit të përvojës profesionale të magjistratëve për komandim në pozicionin "inspektor".

Sa i takon shpalljes së procedurave për komandim, ILD raporton se, për periudhën janar–qershor
2026, është paraqitur një kërkesë (nr. 1022 prot., datë 01.04.2026, drejtuar KLGJ-së, siç u përmend
më sipër).

Për hartimin e kurrikulave për trajnim të vazhdueshëm në bashkëpunim me SHM, ILD raporton se,
gjatë periudhës janar–qershor 2026, janë zhvilluar trajnime me temat: "Funksioni i Gjykatës
Administrative të Apelit dhe i Kolegjit Administrativ të Gjykatës së Lartë në kontrollin e vlefshmërisë
së akteve normative nënligjore"; "Mbi aftësitë menaxheriale të Kryetarëve të Gjykatave me qëllim
përshtatjen e rolit të tyre me Opinionin e Këshillit Konsultativ të Gjyqtarëve Evropianë";
"Kompetencat e drejtuesit të prokurorisë në drejtim të mirëfunksionimit dhe administrimit të
prokurorisë..."; "Shkeljet disiplinore në lidhje me ushtrimin e funksionit si Drejtues i Prokurorisë...";
"Pavarësia procedurale e prokurorit si dhe kuadri ligjor nënligjor që rregullon marrëdhëniet e tyre me
drejtuesin e prokurorisë, prokurorët e Apelit, si dhe Prokurorin e Përgjithshëm"; "Padia civile në
procesin penal..."; "Rastet e sigurimit të provës..."; "Trajnim mbi metodat e reflektimit profesional
dhe dilemave etike"; "Pushteti gjyqësor administrativ përballë administratës publike..."; "Vendimet e
Gjykatës së Lartë për njësimin dhe zhvillimin e praktikës gjyqësore" (grupuar sipas llojit të çështjeve
civile/penale/administrative); "Trajnim i dedikuar për shkrimin, kërkimin dhe arsyetimin ligjor..., me
fokus njësinë ligjore, në bashkëpunim me SHM"; si dhe "Dënimi me burgim të përjetshëm, përputhja
me standardet ndërkombëtare...".

Lidhur me numrin e trajnimeve dhe të inspektorëve/ndihmësinspektorëve të trajnuar, ILD raporton se,
për periudhën janar–qershor 2026, janë zhvilluar trajnimet: "Metodologjia e Vlerësimit të Aseteve"
(EU4Justice); "Metodat e Reflektimit Profesional dhe Dilemave Etike" (Qendra Hollandeze e
Trajnimit dhe Studimit për Gjyqësorin – SSR); dhe "Rritja e kapaciteteve të inspektorëve të drejtësisë

në përdorimin e teknologjisë së informacionit në sistemin e drejtësisë dhe në etikën digjitale" (Zyra e
Këshillit të Evropës në Tiranë, në bashkëpunim me projektin CEPEJ dhe Këshillin e Evropës për
Efikasitetin e Drejtësisë, SEJ IV). Gjithashtu, gjatë kësaj periudhe, Inspektori i Lartë i Drejtësisë ka
marrë pjesë në vizitat zyrtare/studimore vijuese: vizitë pune në Prishtinë (me institucione të drejtësisë
dhe Fakultetin e Drejtësisë të Universitetit të Prishtinës); vizitë pune në Londër (me institucione të
drejtësisë, institucione të tjera publike dhe komunitetin profesionistësh britaniko-shqiptarë); vizitë
studimore e një ekipi inspektimi në Spanjë (me mbështetjen e EU4Justice); vizitë pune në Shkup (me
Këshillin e Prokurorëve Publikë, Këshillin Gjyqësor, Komisionin Shtetëror për Parandalimin e
Korrupsionit dhe Gjykatën Supreme të Maqedonisë së Veriut); nënshkrimi i një memorandumi
mirëkuptimi me Këshillin Gjyqësor të Portugalisë, në kuadër të vizitës në Lisbonë; takime me nxënës
dhe mësues të shkollave "Nonda Bulka" në Përmet dhe "Kamber Bënja" në Këlcyrë; një vizitë zyrtare
në SHBA, organizuar nga OPDAT; një bashkëbisedim me juristë të diasporës shqiptare, organizuar
nga Shoqata e Avokatëve Shqiptaro-Britanikë (BALA), në kuadër të Samitit të IV të Diasporës; një
vizitë pune në Danimarkë; një takim me përfaqësues të Shoqatës së Prokurorëve në Shqipëri (me
pjesëmarrjen edhe të Zëvendësinspektores së Lartë të Drejtësisë, znj. Elena Pelushi); pjesëmarrje në
Asamblenë e Përgjithshme të RESIJ; dhe pjesëmarrje në Asamblenë e 46-të të CEPEJ, në Shibenik të
Kroacisë.

Lidhur me trajnimet e zhvilluara nga ASPA për nëpunësit civilë, ILD raporton se, për periudhën
janar–qershor 2026, janë ndjekur trajnimet: "Parandalimi i Konfliktit të Interesit – Vështrim
Krahasues me Legjislacionin Evropian"; "Trajtimi i rasteve konkrete të konfliktit të interesit"; "Bazat
e statistikave zyrtare"; "Demonstrim Praktik: Web Application Penetration Testing"; "Rreziqet e AI
për Sigurinë Kibernetike"; "Prokurimi Publik për Operatorët Ekonomikë"; "Hartimi i shkresave
zyrtare dhe komunikimi shkresor. Rritja e efikasitetit organizativ përmes auditimit të performancës";
dhe "E drejta e informimit dhe mbrojtja e të dhënave personale".

Këshilli i Lartë Gjyqësor raporton se ndryshimet e fundit ligjore në ligjet nr. 96/2016 dhe nr.
115/2016 përmbanin parashikime për rritjen e atraktivitetit të pozicionit të inspektorit pranë ILD-së,
dhe se KLGJ e përmbush detyrimin e vet nëpërmjet shpalljes së pozicioneve të lira për inspektorë
magjistratë për komandim pranë ILD-së. Lidhur me dakordësimin e propozimeve për kriteret e
komandimit, KLGJ raporton se ka përcjellë opinionin e vet mbi projektligjet për ndryshime në ligjet
nr. 96/2016 dhe nr. 115/2016, duke paraqitur edhe propozime sa i takon kritereve të komandimit në
ILD. Lidhur me shpalljen e procedurave për komandim, KLGJ raporton se, me vendimin nr. 264, datë
26.05.2026, ka hapur procedurën e komandimit në Zyrën e Inspektorit të Lartë të Drejtësisë dhe ka
shpallur kërkesën për kandidatura nga radhët e gjyqtarëve për pesë pozicione të lira për inspektor;
këto pozicione u rishpallën sërish me vendimin nr. 295, datë 24.06.2026, për shkak të mungesës së
kandidaturave.

Shkolla e Magjistraturës raporton se, gjatë procesit të vlerësimit të nevojave, periudha prill–qershor
2026, ka mbledhur të gjitha nevojat e ardhura nga institucionet kontribuese dhe ka hartuar kalendarin
e aktiviteteve trajnuese për vitin akademik 2025-2026, i cili u miratua nga Këshilli Drejtues i Shkollës
më 24.07.2026. Gjatë periudhës raportuese janë zhvilluar 4 trajnime me grup target inspektorët dhe
ndihmësinspektorët e ILD-së, me tematikat: kompetencat e drejtuesit të prokurorisë; shkeljet
disiplinore në lidhje me ushtrimin e funksionit të drejtuesit të prokurorisë; pavarësia procedurale e
prokurorit dhe kuadri ligjor e nënligjor që rregullon marrëdhëniet me drejtuesin e prokurorisë; si dhe
vendimet e Gjykatës së Lartë, me fokus në pozitën e saj kushtetuese dhe ligjore. Gjithashtu,
inspektorët dhe ndihmësinspektorët pranë ILD-së kanë marrë pjesë, sipas nevojave, edhe në trajnime
të tjera të organizuara nga Shkolla. Në total, gjatë periudhës raportuese janë trajnuar 20 inspektorë
dhe ndihmësinspektorë të ILD-së.

2.5.3

KLP-ja dhe KLGJ-ja akordojnë burime konsistente dhe të përshtatshme në lidhje me hetimet
disiplinore të iniciuara nga ILD-ja në kohë dhe në mënyrë sistematike. (pz. 2025-2030)

Institucioni raportues: KLGJ, KLP
Informacion mbi zbatimin e masës:

Këshilli i Lartë Gjyqësor raporton se pranë tij funksionon Komisioni Disiplinor, i cili ka në fokus
kryerjen e procedimeve disiplinore të përcjella nga ILD; për këtë qëllim, në KLGJ mbahet një
regjistër i posaçëm për ecurinë e procedimeve disiplinore. KLGJ saktëson se analizat e detajuara mbi

të dhënat e procedimeve disiplinore janë pjesë integrale e raporteve vjetore të veprimtarisë së
Komisionit Disiplinor.

Këshilli i Lartë i Prokurorisë raporton se, nga analiza e fundit e kryer nga Komisioni Disiplinor në
Planin Strategjik të KLP, është parë e nevojshme që të rishikohet kuadri ligjor e nënligjor për çështjet
e disiplinës dhe të rriten kapacitetet administrative të këshilltarëve ligjorë; të rritet bashkëpunimi me
KLGJ, prokuroritë, Shkollën e Magjistraturës, Prokurorin e Përgjithshëm dhe ILD, sipas fushave
përkatëse të përgjegjësisë institucionale; si dhe të fuqizohet roli i Këshilltarit për Etikën dhe të
forcohet marrëdhënia e tij me Komisionin Disiplinor.

2.5.4

Përcaktimi i rregullave të monitorimit periodik të telekomunikacionit të personelit të Gjykatave të
Posaçme për Korrupsionin dhe Krimin e Organizuar për një sistem funksional në përputhje me
parimet e proporcionalitetit, qartësisë dhe parashikueshmërisë. Sistemi është zbatuar në përputhje
me standardet evropiane. (pz. 2024-2030)
Institucioni raportues: Kuvendi, SPAK, Gjykatat e Posaçme
Informacion mbi zbatimin e masës:

Gjykata e Posaçme e Shkallës së Parë për Korrupsionin dhe Krimin e Organizuar raporton se, në
kuadër të forcimit të mekanizmave të brendshëm për monitorimin dhe mbrojtjen e të dhënave
personale, me vendimin nr. 5, datë 13.02.2026, të Këshillit të Gjykatës, u miratuan ndryshimet në
strukturën organizative dhe organigramën e GJKKO-së, duke përfshirë shtimin e 6 pozicioneve të reja
pune, ndër to edhe pozicionin "Specialist për Mbrojtjen e të Dhënave Personale" pranë Sektorit të
Burimeve Njerëzore dhe Mbrojtjes së të Dhënave Personale, me synim garantimin e administrimit,
monitorimit dhe mbrojtjes së të dhënave personale në përputhje me kuadrin ligjor në fuqi. Gjykata
saktëson se kryerja e auditimeve periodike për verifikimin e zbatimit të procedurave të monitorimit, si
dhe organizimi i trajnimeve mbi të drejtat e njeriut lidhur me politikat dhe procedurat e monitorimit,
nuk janë në kompetencën e saj.

SPAK raporton se dispozita përkatëse nuk është zbatuar gjatë periudhës raportuese, për shkak të
paqartësive në interpretimin dhe zbatimin praktik të saj, si dhe nevojës për rishikim/ndryshime
ligjore; vijon procesi i vlerësimit për adresimin e këtyre çështjeve dhe krijimin e kushteve për zbatim
efektiv. E njëjta situatë vlen edhe për hartimin e rregullave të brendshme që detajojnë procedurat
specifike të monitorimit, kryerjen e auditimeve periodike dhe organizimin e trajnimeve mbi të drejtat
e njeriut lidhur me monitorimin. Lidhur me vlerësimin e gjendjes aktuale të zbatimit de facto të
dispozitave ligjore, SPAK saktëson se kjo masë ka pasur afat vitin 2024. Sa i takon ndryshimit të ligjit
nr. 95/2016 në lidhje me objektin e tij (përgjim apo vëzhgim), SPAK raporton se nuk ka pasur veprim
nga Kuvendi lidhur me ndryshime ligjore që i përkasin këtij ligji.

2.5.5

Zbatimi dhe ndjekja e mëtejshme e dokumenteve strategjike të KLGJ-së për hetimin administrativ
të sinjalizuesve dhe shqyrtimin e rasteve të korrupsionit brenda KLGJ-së. (pz. 2024-2030)
Institucioni raportues: KLGJ
Informacion mbi zbatimin e masës:
Lidhur me zbatimin dhe ndjekjen e dokumenteve strategjike të KLGJ-së për hetimin administrativ të
sinjalizuesve dhe trajtimin e rasteve të korrupsionit brenda institucionit, gjatë periudhës raportuese
është shënuar një zhvillim i rëndësishëm në drejtim të forcimit të mekanizmave institucionalë për
mbrojtjen e sinjalizuesve.

Konkretisht, Këshilli i Lartë Gjyqësor, me vendimin nr. 722, datë 20.10.2025, ka miratuar
Rregulloren “Për krijimin, funksionimin dhe procedurat e Komisionit të Përkohshëm për mbrojtjen e
sinjalizuesve ndaj anëtarëve të Këshillit të Lartë Gjyqësor dhe gjyqtarëve”. Miratimi i kësaj
rregulloreje krijon bazën e nevojshme procedurale për trajtimin e sinjalizimeve, garantimin e
mbrojtjes së sinjalizuesve dhe forcimin e mekanizmave të integritetit institucional në sistemin
gjyqësor.

Nëpërmjet këtij akti nënligjor, KLGJ ka konsoliduar kuadrin e brendshëm rregullator për shqyrtimin e
rasteve të raportuara, duke synuar rritjen e transparencës, llogaridhënies dhe efektivitetit të masave
parandaluese kundër korrupsionit. Zbatimi i rregullores pritet të kontribuojë në forcimin e kulturës së
raportimit të parregullsive dhe në garantimin e një mekanizmi më të sigurt dhe më të besueshëm për
mbrojtjen e sinjalizuesve në sistemin e drejtësisë.

2.2.3 Qëllimi i Tretë i Politikës
Rritja e efikasitetit te institucioneve në sistemin e drejtësisë

Qëllimi i Tretë i Politikës: 50 masa

Objektivi Specifik 3.1.
Plani i Veprimit për Objektivin 3.1 parashikon parashikon 8 masa dhe vetëm 7 masa janë të
zbatueshme, prej të cilave 1 masë është zbatuar plotësisht, 6 masa janë zbatuar pjesërisht
dhe 1 masë rezulton e pazbatuar. 13% e masave (të zbatueshme) janë zbatuar plotësisht.

Objektivi Specifik 3.1: Përmirësimi i kapacitetit të KLGJ dhe gjykatave, përfshirë
GJL, për zbatimin e masave që rrisin efikasitetin

3.1.1

Implementimi i Hartes se re Gjyqesore nga KLGJ dhe gjykatat. (pz. 2024-2030)

Institucioni raportues: KLGJ

Informacion mbi zbatimin e masës:

Këshilli i Lartë Gjyqësor raporton se kjo masë ndodhet në proces zbatimi. Finalizimi i projekteve
infrastrukturore për gjykatat në zbatim të Hartës së Re Gjyqësore mbetet gjithashtu në proces; në këtë
kuadër, pas miratimit të buxhetit të shtetit për vitin 2026, KLGJ ka siguruar fonde për rindërtimin e ish-
ndërtesës së "Degës së Tatimpaguesve të Mëdhenj", e vënë në përdorim nga Gjykata e Apelit e
Juridiksionit të Përgjithshëm si zgjidhje e përkohshme deri në ndërtimin e një ndërtese të re, si dhe janë
alokuar burime financiare për përmirësime infrastrukturore në gjykatat e shkallës së parë në Kukës,
Vlorë, Dibër, Korçë dhe Elbasan.

Riorganizimi i burimeve njerëzore sipas nevojave të gjykatave është realizuar: me vendimet nr. 148, nr.
149 dhe nr. 150, datë 29.03.2023, KLGJ ka miratuar rregullat standarde për organigramën, përshkrimin
e detyrave dhe përgjegjësive të pozicioneve të nëpunësve civilë gjyqësorë dhe punonjësve të tjerë në
gjykatat e të tre niveleve; në zbatim të tyre, Këshillat e Gjykatave kanë miratuar përshkrimet e punës
për secilin pozicion, duke mundësuar specializimin e stafit administrativ. Më datë 10.04.2025, KLGJ ka
miratuar Rregulloren për Vlerësimin e Veprimtarisë së Nëpunësve Civilë Gjyqësorë, e cila përcakton
parimet dhe procedurat për vlerësimin e vazhdueshëm të performancës, si dhe identifikon nevojat për
trajnim. Nëpunësit civilë gjyqësorë në pozicionet e kancelarit, këshilltarit dhe ndihmësit ligjor vijojnë
trajnimet sipas programit të formimit vazhdues të Shkollës së Magjistraturës, ndërsa nëpunësit e tjerë
ndjekin trajnime të ofruara nga ASPA, partnerë ndërkombëtarë dhe vetë KLGJ.

Analiza e rregullt e zbatimit të akteve nënligjore realizohet periodikisht, në kuadër të Raportit Vjetor të
veprimtarisë së KLGJ-së. Ndryshimet nënligjore bazuar në analizat e kryera do të vlerësohen sipas
nevojave.

3.1.2

KLGJ-ja/këshillat e gjykatave harton/jne dhe miraton/jne një strategji efikasiteti/reduktimi të
çështjeve të prapambetura/shpërndarje të barabartë të ngarkesës për gjykatat në të gjitha nivelet. (pz.
2024-2030)

Institucioni raportues: Gjykatat e Posaçme, KLGJ

Informacion mbi zbatimin e masës:
Këshilli i Lartë Gjyqësor raporton realizim: me vendimin nr. 251, datë 09.05.2024, ka miratuar
Strategjinë për uljen e numrit të çështjeve të prapambetura në gjykata (2024-2027), dhe me vendimin
nr. 407, datë 15.07.2025, ka miratuar Udhërrëfyesin për Efikasitetin e Pushtetit Gjyqësor 2025-2027.
KLGJ raporton se zbatimi i strategjisë vazhdon të jetë në proces: gjykatat raportojnë mbi baza periodike
mbi zbatimin e saj, ndërsa KLGJ dhe gjykatat janë në proces zbatimi të Strategjisë për Uljen e Numrit
të Çështjeve të Prapambetura 2024-2027.

Gjykata e Posaçme e Shkallës së Parë për Korrupsionin dhe Krimin e Organizuar raporton, në kuadër të
analizës për rritjen e efikasitetit të Gjykatave të Posaçme, se objektivat e saj konsistojnë në ndërmarrjen
e masave të nevojshme dhe imediate për rritjen e performancës institucionale, në funksion të ofrimit të
shërbimeve dhe dhënies së drejtësisë, si dhe në ngritjen e standardeve aktuale drejt standardeve
evropiane. Nga analiza e të dhënave rezulton se 57% e çështjeve të mbartura i përkasin kategorisë së
çështjeve penale administrative, 34% çështjeve të krimeve dhe 9% çështjeve antimafia; në krahasim me
vitin paraardhës, pesha e çështjeve të krimeve të mbartura ka rënë nga 36% në 2024 në 34% në 2025,
ndërsa çështjet administrative janë rritur nga 55% në 57%. Për vitin e ardhshëm, GJKKO synon
ndërmarrjen e masave në disa drejtime: rritjen e cilësisë dhe profesionalizmit në funksion të dhënies së
drejtësisë; shtimin e burimeve njerëzore sipas nevojave reale; ofrimin e shërbimeve cilësore për
forcimin e besimit të publikut; rritjen e efektivitetit dhe eficiencës në administrimin dhe zhvillimin e
proceseve gjyqësore; zgjerimin e aksesit të publikut dhe medias; rritjen e transparencës, duke garantuar
mbrojtjen e të dhënave personale; forcimin e bashkëpunimit me institucionet dhe aktorët e tjerë të
sistemit të drejtësisë, në nivel kombëtar dhe ndërkombëtar; dhe vijimin e bashkëpunimit me KLGJ për
përmirësimin e sistemit të menaxhimit të çështjeve gjyqësore. Për vitin 2025, GJKKO ka evidentuar një
normë të lartë likuidimi të çështjeve, prej 99%; për krimin e organizuar, norma është 103%, çka
reflektohet në reduktimin e totalit të çështjeve të mbartura nga vitet e kaluara, tregues që dëshmon
vazhdimësi në evadimin e çështjeve pa krijuar stok për vitet në vijim.

3.1.3

Garantimi i burimeve njerëzore dhe buxhetit të duhur për të siguruar zbatimin praktik të strategjisë
së efikasitetit/reduktimin të çështjeve të prapambetura/shpërndarjen e ngarkesës së punës në gjykata.
(pz. 2024-2030)

Institucioni raportues: KLGJ

Informacion mbi zbatimin e masës:
Këshilli i Lartë Gjyqësor raporton se, për periudhën raportuese, bazuar në Ligjin nr. 87/2025 "Për
Buxhetin e Vitit 2026" (Aneksi nr. 5, "Për Punonjësit me Kontratë të Përkohshme") dhe VKM-në nr.
10, datë 15.01.2026, "Mbi përcaktimin e numrit të punonjësve me kontratë të përkohshme, për vitin
2026 në njësitë e qeverisjes qendrore", ka miratuar: 25 punonjës me kontratë të përkohshme për
Gjykatën Administrative të Apelit, 50 punonjës për Gjykatën e Apelit të Juridiksionit të Përgjithshëm,

dhe 15 punonjës për Gjykatën e Lartë, të cilët kanë filluar punë në pozicionin asistentë ligjorë; është
krijuar gjithashtu ekipi i ri për uljen e backlog-ut, në bazë të urdhrit nr. 116, datë 18.05.2026, të
Zëvendëskryetarit të Gjykatës.

Sa i takon planifikimit të burimeve njerëzore dhe buxhetit, KLGJ raporton realizim të pjesshëm: me
ligjin nr. 87/2025 është miratuar buxheti për Sistemin Gjyqësor dhe 100 punonjës shtesë për vitin
buxhetor 2026, të detajuar me vendimin nr. 23, datë 28.01.2026; në Dokumentin e Programit Buxhetor
Afatmesëm 2027-2029, KLGJ ka parashtruar kërkesën për shtimin e strukturës organizative me 199
punonjës, mbështetur në vizionin, misionin, qëllimin, synimet dhe objektivat strategjike të institucionit.
Lidhur me zbatimin e Planit Vjetor për buxhetin dhe burimet njerëzore, KLGJ raporton realizim të
plotë: realizimi i fondeve buxhetore në shpenzime korrente për gjashtëmujorin e parë të vitit 2026 është
në masën 38.1%.

3.1.4

KLGJ-ja përparon me emërimet e gjyqtarëve. (pz. 2024-2030)

Institucioni raportues: KLGJ

Informacion mbi zbatimin e masës:
Këshilli i Lartë Gjyqësor raporton se ka emëruar 37 gjyqtarë të rinj, të diplomuar në Shkollën e
Magjistraturës në vitin akademik 2025-2026, si dhe ka emëruar dhe caktuar në nivel apeli pesë anëtarë
të KPA-së (vendimet nr. 290-294, datë 18.06.2026). KLGJ raporton se hartimi i planit për emërimet
dhe caktimet realizohet periodikisht: publikon numrin e kuotave për gjyqtarë çdo vit në muajin janar,
mbi bazën e një analize të nevojave të gjykatave, duke plotësuar fillimisht vakancat përmes
procedurave të lëvizjes paralele dhe më pas duke miratuar numrin e kuotave. Krijimi i mekanizmit të
koordinimit me institucionet që ofrojnë informacion për kontrollin e pasurisë dhe figurës realizohet
gjithashtu periodikisht: procesi i verifikimit ndërvaret nga institucione si ILDKPKI dhe Drejtoria e
Tatimeve, me të cilat KLGJ është në komunikim të vazhdueshëm, ndërsa Komisioni i Zhvillimit të
Karrierës asistohet në këto procedura nga Këshilltari Ekonomik. Zbatimi i planit të emërimeve
realizohet sipas kuotave dhe numrit të të diplomuarve të përcjellë nga Shkolla e Magjistraturës.

3.1.5

KLGJ zgjeron më tej procedurat e vlerësimit dhe avancimit në karrierë të gjyqtarëve bazuar në
kriteret cilësore dhe sasiore. (pz. 2025-2026)

Institucioni raportues: KLGJ
Informacion mbi zbatimin e masës:

Këshilli i Lartë Gjyqësor raporton se realizon vlerësimin etik dhe profesional të gjyqtarëve bazuar në
Skemën e Vlerësimit dhe aktet e miratuara në zbatim të saj; me vendimin nr. 433, datë 22.07.2025,
KLGJ ka përcaktuar afatet standarde minimale kohore dhe standardet minimale sasiore për gjykimin e
çështjeve, të cilat mbahen tashmë në konsideratë në procedurat e vlerësimit dhe zhvillimit të karrierës.
Për periudhën janar–qershor 2026 janë miratuar 13 raporte vlerësimi dhe janë vlerësuar 13 gjyqtarë.
Lidhur me publikimin e rregullt dhe në kohë të vendimeve mbi procedurat e vlerësimit dhe avancimit
në karrierë, KLGJ raporton realizim: bën publikimin e menjëhershëm të çdo shpalljeje procedure për
ngritje në detyrë në faqen zyrtare të internetit, si dhe të vendimmarrjeve mbi ngritjet në detyrë dhe
vlerësimet etike e profesionale të gjyqtarëve.

3.1.6

Sigurohet zbatimi në kohë dhe efikas i vendimeve gjyqësore të formës së prerë. (pz. 2024-2030)

Institucioni raportues:MD, KLGJ, PP, DPB, DSHP, DPP, ASH, SHM

Informacion mbi zbatimin e masës:

Drejtoria e Përgjithshme e Përmbarimit raporton se, gjatë periudhës janar–qershor 2026, ka kryer
analizën e ngarkesës së punës dhe të funksionalitetit të strukturës ekzistuese të Shërbimit Përmbarimor
Gjyqësor Shtetëror, me qëllim identifikimin e nevojave për përmbarues gjyqësorë dhe plotësimin e
vendeve vakante; analiza u mbështet në rritjen e numrit të titujve ekzekutivë dhe ngarkesën e lartë të
punës në disa zyra përmbarimore. Si rezultat, u hartua relacioni shpjegues mbi ngarkesën e punës dhe
nevojën për ristrukturim, dhe me Urdhrin nr. 120, datë 19.06.2026, u miratua struktura dhe organika e
re e institucionit, duke mundësuar identifikimin e vendeve vakante dhe nisjen e procedurave për

plotësimin e tyre; vakancat për pozicionet e përmbaruesve gjyqësorë janë përcjellë pranë Ministrisë së
Drejtësisë dhe Këshillit të Përmbarimit. Janë realizuar gjithashtu procedurat e rekrutimit për dy
pozicione vakante të specialistit të arkivës/protokollit, në Drejtorinë e Përgjithshme të Përmbarimit dhe
në Zyrën Përmbarimore Tiranë.

Për sa i takon vlerësimit periodik të nevojave për trajnim, DPP ka zhvilluar një proces konsultimi me
përmbaruesit gjyqësorë për identifikimin e problematikave më të hasura dhe nevojave për rritjen e
kapaciteteve profesionale, duke propozuar tema trajnuese që lidhen me ekzekutimin e detyrimeve
monetare dhe jomonetare, procedurat familjare, ekzekutimin ndaj shtetasve të huaj dhe personave
juridikë, ankandet publike, mjetet juridike kundër veprimeve të përmbaruesit, përgjegjësinë disiplinore
dhe penale, si dhe forcimin e bashkëpunimit ndërinstitucional; temat janë përcjellë pranë Shkollës së
Magjistraturës për programin akademik 2026–2027. Gjatë vitit akademik 2025–2026, rreth 56
përmbarues gjyqësorë shtetërorë kanë marrë pjesë në programet e formimit të vazhdueshëm të
organizuara nga Shkolla e Magjistraturës, mbi bazën e Ligjit nr. 8/2023 dhe Marrëveshjes së
Bashkëpunimit me Shkollën; më 08.06.2026 është zhvilluar një aktivitet trajnimor me temë "Dhuna me
bazë gjinore ndaj grave", në funksion të forcimit të njohurive për ekzekutimin e urdhrave të mbrojtjes.

DPP raporton se ka vijuar hartimin dhe përditësimin e analizave mbi shkaqet e vonesave në
ekzekutimin e vendimeve gjyqësore, duke evidentuar si faktorë kryesorë mungesën e pasurive të
sekuestrueshme të debitorëve, adresat e pasakta të palëve, vonesat në shkëmbimin e informacionit me
institucionet publike, mungesën e unifikimit të praktikës përmbarimore dhe interpretimin e ndryshëm të
dispozitave procedurale. Në zbatim të masave të parashikuara në këto analiza dhe në Planin e
Zhvillimit të institucionit, gjatë periudhës së raportimit 1,927 dosje përmbarimore të mbartura kanë
marrë zgjidhje ligjore, nëpërmjet ekzekutimit të plotë, pezullimit ose pushimit të procedurës. Sa i takon
ngritjes së mekanizmit për vlerësimin e pranueshmërisë dhe arsyetimin e ankesave, me qëllim
shmangien e ankimit automatik në Avokaturën e Shtetit, DPP ka propozuar tema trajnuese që lidhen me
mjetet juridike kundër veprimeve/mosveprimeve të përmbaruesit, pavlefshmërinë e veprimeve
përmbarimore, përgjegjësinë civile, disiplinore dhe penale të përmbaruesit, si dhe hetimin administrativ
e disiplinor, të përcjella pranë Shkollës së Magjistraturës për vitin akademik 2026–2027.

Në funksion të përmirësimit të bashkëpunimit ndërinstitucional, DPP raporton organizimin e një tryeze
diskutimi ndërinstitucionale për rritjen e efektivitetit të ekzekutimit të titujve ekzekutivë, me
mbështetjen e OSBE-së dhe Ministrisë së Drejtësisë, me pjesëmarrjen e Prokurorisë së Përgjithshme,
gjykatave të juridiksionit të përgjithshëm, Agjencisë Shtetërore të Kadastrës, Drejtorisë së Përgjithshme
të Shërbimeve të Transportit Rrugor dhe institucioneve të tjera publike; janë ndërmarrë gjithashtu
iniciativa për lidhjen dhe zbatimin e marrëveshjeve me institucione të ndryshme publike dhe ka vijuar
bashkëpunimi me Shkollën e Magjistraturës, Shërbimin e Provës dhe Urdhrin e Psikologut.

Këshilli i Lartë Gjyqësor raporton se nuk ka rol të drejtpërdrejtë në ekzekutimin e vendimeve
gjyqësore, por, si organ qeverisës i sistemit gjyqësor, ka hartuar Strategjinë për reduktimin e çështjeve
të prapambetura në gjykata dhe Udhërrëfyesin për Efikasitetin e Pushtetit Gjyqësor.

Shërbimi i Provës raporton se, për shkak të natyrës së funksionimit të tij si organ ligjzbatues, nuk
operon mbi bazën e një plani veprimi në kuptimin klasik, por ushtron kompetencat sipas ligjit nr.
78/2020 "Për organizimin dhe funksionimin e Shërbimit të Provës" dhe ligjit nr. 79/2020 "Për
ekzekutimin e vendimeve penale", duke zhvilluar analiza periodike për garantimin e efikasitetit. Sipas
legjislacionit, pas administrimit të urdhrit të ekzekutimit të nxjerrë nga prokurori, drejtori i degës
territoriale të Shërbimit të Provës verifikon kompetencën territoriale dhe, brenda dy ditëve, cakton
specialistin përgjegjës për mbikëqyrjen e ekzekutimit. Gjatë periudhës janar–qershor 2026, institucioni
raporton se ka ekzekutuar të gjitha vendimet penale me formë të prerë që parashikonin dënime
alternative, brenda afateve ligjore, pa vonesa. Deri në qershor 2026, në mbikëqyrje kanë qenë gjithsej
10,594 persona të dënuar, nga të cilët 310 të mitur; gjatë periudhës janar–qershor 2026 janë
administruar 3,303 urdhra ekzekutimi të rinj për dënime alternative (74 për të mitur), 2,328 persona të
dënuar kanë përfunduar me sukses periudhën e mbikëqyrjes, janë realizuar 220 raporte vlerësimi
individual të kërkuara nga gjykatat dhe 350 raporte të kërkuara nga prokuroritë (total 570 raporte),
ndërsa recidivizmi ka qenë në shifrën 232 persona të dënuar.

Shkolla e Magjistraturës raporton se, gjatë gjashtëmujorit të parë të vitit 2026, ka zhvilluar aktivitete
trajnuese për avokatët e shtetit, me fokus forcimin e kapaciteteve profesionale për analizën e kuadrit

ligjor dhe praktikës gjyqësore në çështjet administrative dhe fiskale, duke trajtuar, ndër të tjera,
standardet kushtetuese e ligjore në gjykimin e kundërvajtjeve administrative, tatimin mbi të ardhurat,
marrëveshjet për eliminimin e taksimit të dyfishtë dhe TVSH-në. Në muajin prill 2026, SHM organizoi
provimin hyrës me 7 kuota për avokatë shteti: 2 kandidatë dhanë dorëheqjen, ndërsa 5 do të ndjekin
Programin e Formimit Fillestar në muajin tetor 2026; gjatë periudhës janar–qershor 2026 është bërë
pagesa e bursës për 4 avokatë shteti që kanë ndjekur PFF-në në vitin akademik 2025-2026. Në
kalendarin e aktiviteteve trajnuese të formimit vazhdues janë zhvilluar 3 trajnime me target-grup
avokatët e shtetit. Në muajin shtator 2026, Këshilli Pedagogjik i Shkollës pritet të miratojë planet dhe
programet mësimore për avokatët e shtetit dhe magjistratët.

3.1.7

Zbatimi i qëndrueshëm dhe në kohë i vendimeve të GJEDNJ-së, përfshire vendimet ne fushën e
pronësisë. (pz. 2024-2030)

Institucioni raportues: ASH

Informacion mbi zbatimin e masës:

Avokatura e Shtetit ka nisur punën për publikimin e të gjitha vendimeve, duke u fokusuar në
përmirësimin e elementeve të kërkueshmërisë sipas udhëzimeve të Strategjisë. Në vazhdim, synohet
krijimi i një databaze të veçantë që do të konsolidojë të dhënat dhe do të ofrojë një pamje të qartë për
progresin e vendimeve të publikuara, duke siguruar transparencë dhe qartësi për përdoruesit dhe palët e
interesuara.

Për periudhën janar–qershor 2026 nuk ka informacion të ri të raportuar nga Avokatura e Shtetit lidhur
me këtë masë.

3.1.8

KLGJ-ja siguron mbledhjen dhe raportimin e të dhënave përkatëse për krimet e urrejtjes duke
reflektuar rekomandimet e ODIHR. (pz. 2026-2030)

Institucioni raportues: KLGJ

Informacion mbi zbatimin e masës:

Këshilli i Lartë Gjyqësor raporton realizim të plotë: për çdo gjykatë është dizenjuar një raport specifik
në sistemet e menaxhimit të çështjeve gjyqësore ICMIS dhe ARKIT, për të mundësuar gjenerimin e të
dhënave statistikore mbi "gjuhën e urrejtjes". Ky raport pasqyron informacione të detajuara si numrin e
çështjeve të mbartura, të regjistruara dhe të përfunduara, kohëzgjatjen e çështjes, mënyrën e
përfundimit, të dhëna mbi masat e sigurimit, masën e dënimit dhe mjetet e ankimit, si dhe mënyrën e
përfundimit në të gjitha shkallët e gjykimit. Të dhënat mblidhen për veprat penale të përcaktuara në
nenin 265 "Nxitja e urrejtjes ose grindjeve" dhe nenin 266 "Thirrja për urrejtje nacionale" të Kodit
Penal.

Objektivi Specifik 3.2.
Plani i Veprimit për Objektivin 3.2 parashikon parashikon 8 masa, prej të cilave 3 masa janë
zbatuar plotësisht dhe 5 masa janë zbatuar pjesërisht. 38% e masave (të zbatueshme) janë
zbatuar plotësisht.

Objektivi specifik 3.2 Përmirësimi i kapacitetit të PP, KLP dhe zyrave të
prokurorisë, për zbatimin e masave që rrisin efikasitetin.

3.2.1

Implementimi i Hartës së re Gjyqësore nga PP dhe prokuroritë. (pz.2024-2030)

Institucioni raportues: PP

Informacion mbi zbatimin e masës:

Prokuroria e Përgjithshme raporton se, në aspektin e infrastrukturës, ka vijuar të vlerësojë si
prioritet sigurimin e kapaciteteve akomoduese dhe ambienteve të punës, në përputhje me shtimin
e stafit dhe rritjen e numrit të prokurorëve, duke adresuar vazhdimisht pranë Ministrisë së
Financave nevojën për mbështetje buxhetore për rikonstruksionin e godinave ekzistuese dhe, sipas
nevojës, ndërtimin e ambienteve të reja. Për vitin 2026, Buxheti i Shtetit ka miratuar kërkesat e PP
për përmirësimin e infrastrukturës së godinave të katër prokurorive të shkallës së parë (Lezhë,
Elbasan, Fier, Gjirokastër), me një vlerë totale 46,254,601 lekë. Me shkresën nr. 385/35 prot., datë
31.08.2026, është dërguar pranë Ministrisë së Financave Plani Buxhetor Afatmesëm 2027–2029,
që parashikon vazhdimin e rikonstruksionit të ambienteve në Prokurorinë e Rrethit Lezhë
(17,698,000 lekë), rikonstruksion me shtesë kati për Prokurorinë e Rrethit Korçë (20,000,000
lekë), për Prokurorinë e Rrethit Berat (50,000,000 lekë), si dhe rikonstruksionin e një ambienti për
Prokurorinë e Rrethit Tiranë (927,300 lekë); fondi i ngrirë nën zërin rikonstruksion për vitet 2028-
2029 do të përdoret për rikonstruksionin e prokurorive në proces punimesh në Korçë, Berat dhe
Fier.

Në kuadër të digjitalizimit dhe modernizimit të proceseve, në funksion të takimit të organizuar
nga Ministria e Drejtësisë me donatorët dhe partnerët ndërkombëtarë për prezantimin e
prioriteteve institucionale në kuadër të SND 2024–2030, PP ka identifikuar dhe përcjellë për
shqyrtim dy projekt-propozime prioritare: digjitalizimin e arkivave dhe proceseve administrative,
dhe integrimin e Inteligjencës Artificiale me Sistemin e ri të Menaxhimit të Çështjeve.

Lidhur me riorganizimin e burimeve njerëzore, analizat e rregullta të zbatimit të akteve nënligjore,
dhe ndryshimet nënligjore bazuar në këto analiza, PP raporton se nuk ka pasur zhvillime të reja
për periudhën raportuese.

3.2.2

KLP dhe PP hartojnë dhe miratojnë një strategji efikasiteti, shpërndarje të barabartë të
ngarkesës për prokuroritë në të gjitha nivelet. (pz. 2024-2030)

Institucioni raportues: KLP, PP

Informacion mbi zbatimin e masës:
Këshilli i Lartë i Prokurorisë raporton se çdo vit publikon vendet vakante në sistemin e
prokurorisë, duke mbajtur parasysh organikën e miratuar, vakancat e përhershme, vakancat e
përkohshme dhe gjendjen faktike, mbi bazën e të cilave vlerëson procedurat për plotësimin e
vakancave (lëvizje paralele, ngritje në detyrë), duke marrë parasysh edhe numrin e të diplomuarve
për vitin përkatës; çdo fillim viti përcakton edhe numrin maksimal të studentëve që mund të
pranohen në Programin e Formimit Fillestar në Shkollën e Magjistraturës. KLP publikon çdo fund
muaji tabelën e gjendjes aktuale të sistemit të prokurorisë, me vakancat e përhershme, vakancat e
përkohshme, organikën dhe ndarjen sipas prokurorive.

PP raporton se nuk ka pasur zhvillime të reja për periudhën raportuese lidhur me ndjekjen e
plotësimit të vakancave, pasi KLP nuk ka kryer emërime të reja magjistratësh dhe as Komisioni i
Policisë Gjyqësore nuk ka kryer emërime të reja oficerësh të policisë gjyqësore; e njëjta gjë vlen
për raportimin periodik mbi ndryshimet organike. Sa i takon monitorimit të mirëfunksionimit

teknik të sistemit CAMS, Drejtoria e Teknologjisë së Informacionit dhe Sektorit të Monitorimit,
ka vijuar dhe për periudhën raportuese mbikëqyrjen e zbatimit të udhëzimit nr. 3/2016, të
Prokurorit të Përgjithshëm "Për ndarjen rastësore të çështjeve në prokurori" si nëpërmjet
kërkesave për informacion ashtu dhe nëpërmjet monitorimit të sistemit CAMS, me qëllim
mbështetjen teknike të prokurorive. Në prokuroritë pranë gjykatave të shkallës së parë me
juridiksion të përgjithshëm, shorti elektronik përdoret sistematikisht në bazë të regjistrimeve
ditore, dmth kallëzimi/referimi penal që regjistrohen gjatë një dite, shortohen mes prokurorëve
sipas rastit të seksionit ose prokurorisë përkatëse. Shorti kryhet automatikisht sapo bëhet
regjistrimi i kallëzimit/referimit penal në sistem, i cili nëpërmjet një algoritmi përzgjedh
prokurorin në mënyrë të rastësishme. Sistemi i ndan në numër te barabartë kallëzimet/referimet
penale të regjistruara brenda një seksioni apo prokurorie të caktuara brenda një dite. Për
mirëfunksionimin e këtij procesi janë miratuar manuale nga Drejtoria e IT në Prokurorinë e
Përgjithshme.

3.2.3

Garantimi i burimeve njerëzore dhe buxhetit të duhur për të siguruar zbatimin praktik të
strategjisë së efikasitetit/shpërndarjen së ngarkesës së punës në prokurori. (pz. 2024-2030)

Institucioni raportues: PP

Informacion mbi zbatimin e masës:
PP raporton se planifikimi i burimeve njerëzore dhe buxhetit, si dhe zbatimi i Planit Vjetor për
buxhetin dhe burimet njerëzore, janë masa për raportim vjetor; për periudhën janar–qershor 2026
nuk ka informacion shtesë të dhënë.

3.2.4

KLP-ja përparon me emërimet e prokurorëve. (pz. 2024-2026)

Institucioni raportues: KLP

Informacion mbi zbatimin e masës:

Këshilli i Lartë i Prokurorisë raporton se emërimi dhe caktimi në pozicione i magjistratëve të rinj
bëhet në përputhje me një plan të miratuar nga Këshilli, i lidhur me vendimin për shpalljen e
vendeve të lira; kjo procedurë paraprihet nga shpallja e vakancave në fillim të çdo viti dhe,
referuar nenit 43 të ligjit nr. 96/2016, Këshilli ka detyrimin ligjor të përfundojë procedurat e
shpallura për lëvizje paralele apo ngritje në detyrë përpara emërimit të të diplomuarve.

Koordinimi me ILDKPKI bëhet zyrtarisht në përputhje me nenin 32 të ligjit nr. 96/2016, dhe
ILDKPKI, brenda afateve ligjore, sjell raportin e hetimit pasuror të kandidatëve; koordinimi
ndërmjet dy institucioneve raportohet si efikas, i realizuar brenda afateve ligjore.

Lidhur me zbatimin e planit të emërimeve, KLP saktëson se emërimi i magjistratëve të rinj bëhet
në fund të muajit korrik, ndaj raportimi i kësaj mase i përket gjashtëmujorit të dytë të vitit 2026.

3.2.5

KLP zgjeron më tej procedurat e vlerësimit dhe avancimit ne karriere të prokuroreve bazuar në
kriteret cilësore dhe sasiore. (pz. 2024-2030)

Institucioni raportues: KLP

Informacion mbi zbatimin e masës:
Këshilli i Lartë i Prokurorisë raporton se efektet e zbatimit të rekomandimeve do të shihen pas
hartimit të raportit vijues për vlerësimin e prokurorëve për vitin 2026; nga pikëpamja sasiore, për
periudhën janar–qershor 2026 janë miratuar 12 raporte vlerësimi, ndërsa vijojnë procedurat për
miratime vijuese. Për procedurat e vlerësimit publikohen rregullisht vendimi për miratimin e
programit, caktimi me short i relatorit dhe këshilltarit të komanduar që harton raportin analitik, si
dhe vendimi përfundimtar i Këshillit. Sa i takon ngritjes në detyrë në pozicion drejtuesi, KLP ka
riemëruar 1 drejtues në Prokurorinë pranë Gjykatës së Juridiksionit të Përgjithshëm Tiranë. KLP

është në proces realizimi të 3 procedurave në Prokurorinë pranë Gjykatës së Apelit të Juridiksionit
të Përgjithshëm, shpallur me vendimin nr. 27, datë 14.02.2025, dhe ka realizuar 3 procedura në
Prokurorinë e Përgjithshme, shpallur me vendimin nr. 35, datë 03.03.2025. Procedurat e ngritjes
në detyrë janë transparente, të pasqyruara në faqen zyrtare të institucionit që nga momenti i
shpalljes.

3.2.6

Sigurohet zbatimi në kohë dhe efikas i vendimeve penale të formës së prerë. (pz. 2024-2030)

Institucioni raportues: PP, MD, DPB, DSHP, DSHPSH

Informacion mbi zbatimin e masës:

Shërbimi i Provës raporton se, në zbatim të detyrave të tij funksionale, zbaton në kohë vendimet
penale të formës së prerë: me administrimin e urdhrit të ekzekutimit të nxjerrë nga prokurori,
zbatohet procedura ligjore e përcaktuar nga legjislacioni në fuqi, dhe të gjitha vendimet me formë
të prerë janë zbatuar. Mbetet problematike mospërputhja ndërmjet dispozitave të Kodit Penal,
Kodit të Drejtësisë Penale për të Mitur dhe Vendimit të Këshillit të Ministrave nr. 207, datë
10.04.2019, lidhur me përcaktimin e autoritetit përgjegjës për zbatimin e detyrimeve të
parashikuara në nenet 60/a, 60/1 dhe 60/11 të Kodit Penal, si dhe në nenin 102 të Kodit të
Drejtësisë Penale për të Mitur; pavarësisht kësaj mospërputhjeje, Shërbimi i Provës ka zbatuar
detyrimin ligjor dhe ka ndjekur personat me varësi nga substancat narkotike dhe alkooli.
Institucioni ka evidentuar nevojën për harmonizimin e kuadrit ligjor dhe nënligjor, me qëllim
eliminimin e mospërputhjeve ekzistuese.

Lidhur me hartimin e analizave dhe planit për ekzekutimin në kohë dhe efikas të vendimeve
penale, Drejtoria e Përgjithshme e Burgjeve raporton se janë udhëzuar të gjitha Institucionet e
Ekzekutimit të Vendimeve Penale (IEVP) për të marrë masat e nevojshme për hartimin periodik të
analizave, në funksion të përmirësimit të monitorimit dhe efikasitetit të ekzekutimit.

Për sa i takon përmirësimit të bashkëpunimit dhe koordinimit me institucionet e tjera, Shërbimi i
Provës raporton realizim 100% dhe bashkëpunim shumë të mirë, pa problematika, ndërsa DPB
raporton se ka realizuar raportim periodik nga IEVP-të mbi bashkëpunimin ndërinstitucional,
zhvillimin e takimeve dhe shkëmbimin periodik të informacionit me Shërbimin e Provës, si dhe
komunikim dhe koordinim periodik me organin e prokurorisë.

PP raporton se, lidhur me monitorimin e zbatimit të Udhëzimit të Prokurorit të Përgjithshëm për
ekzekutimin e vendimeve të formës së prerë, nuk ka zhvillime për periudhën raportuese. Sa i
takon raportimit periodik mbi numrin dhe ekzekutimin e vendimeve penale të formës së prerë, PP
raporton se, gjatë gjashtëmujorit të parë të vitit 2026, janë ekzekutuar 2,887 vendime, ndërsa kanë
mbetur pa u ekzekutuar 586 vendime (20.29% e vendimeve); nga këto, 107 vendime me burgim,
50 vendime për dënime me gjobë, 3 dënime plotësuese dhe 426 dënime alternative ndodhen ende
në proces ekzekutimi. Lidhur me kryerjen e analizave vjetore mbi gjendjen e kriminalitetit, PP
raporton se, në muajin maj 2026, Prokurori i Përgjithshëm ka zhvilluar analizat vjetore në të gjitha
prokuroritë e juridiksionit të përgjithshëm, ku është trajtuar edhe analiza e çdo prokurorie lidhur
me ekzekutimin e vendimeve penale për vitin 2025.

3.2.7

Drejtoria e Përgjithshme e Policisë dhe PP sigurojnë mbledhjen dhe raportimin e të dhënave
përkatëse për krimet e lidhura me gjakmarrjen dhe krimet e urrejtjes bazuar në Udhëzimet e
PP-së të vitit 2019 duke reflektuar rekomandimet e ODIHR. (pz. 2024-2030)

Institucioni raportues: PP, SHM

Informacion mbi zbatimin e masës:

Drejtoria e Përgjithshme e Policisë së Shtetit raporton se statistikat e kriminalitetit gjenerohen nga
një program kompjuterik që unifikon veprimtarinë e strukturave të Policisë në evidentimin dhe
administrimin e të dhënave, sipas neneve të Kodit Penal. Për periudhën janar–qershor 2026, për
krimet me bazë urrejtjen (nenet 84/a, 119/a, 119/b, 253, 265 dhe 266 të Kodit Penal) janë
evidentuar 17 raste, prej të cilave 14 janë zbuluar, me 17 autorë (1 i arrestuar, 1 i ndaluar, 15 të
hetuar në gjendje të lirë). Për nenin 78/a "Vrasje për gjakmarrje" është evidentuar 1 rast, i zbuluar,



61

me 4 autorë (1 i ndaluar, 3 të larguar). Për nenin 83/a "Kanosje serioze për hakmarrje dhe
gjakmarrje" nuk janë evidentuar raste.

PP raporton, referuar të dhënave statistikore për gjashtëmujorin e parë të vitit 2026: për nenin
119/a "Shpërndarja e materialeve raciste ose ksenofobike nëpërmjet sistemit kompjuterik", 1
procedim penal me 1 të pandehur është dërguar për gjykim; për nenin 119/b "Fyerja me motive
racizmi ose ksenofobie nëpërmjet sistemit kompjuterik", 1 procedim penal është regjistruar; për
nenin 265 "Nxitja e urrejtjes ose grindjeve", janë regjistruar 5 procedime penale me 1 të pandehur,
prej të cilave 1 me 1 të pandehur është dërguar për gjykim; për nenin 266 "Thirrja për urrejtje
nacionale", është regjistruar 1 procedim penal. Lidhur me krimet e gjakmarrjes, është regjistruar 1
procedim penal me 5 të pandehur për "Vrasje për gjakmarrje" (neni 78/a) dhe 1 procedim penal
për "Kanosje për hakmarrje/gjakmarrje" (neni 83/a).

Lidhur me trajnimin e OPGJ-ve dhe prokurorëve në bashkëpunim me SHM, PP raporton se
prokurorët kanë marrë pjesë në disa trajnime të zhvilluara nga Shkolla e Magjistraturës: më 2
qershor 2026, "Zbatimi i ndalimit me ligj të krimeve të urrejtjes dhe gjuhës së urrejtjes" (2
prokurorë); më 23 dhe 24 janar 2026, "Aktet me natyrë raciste dhe ksenofobe të kryera nëpërmjet
sistemeve kompjuterike" (nga 9 prokurorë dhe 2 oficerë të policisë gjyqësore secili); dhe më 2
mars 2026, "Rastet e ngacmimit dhe dhunës seksuale si dhe diskriminimit gjinor në vendin e
punës" (7 prokurorë dhe 22 oficerë të policisë gjyqësore).

Shkolla e Magjistraturës raporton se, gjatë periudhës së raportimit, ka zhvilluar një aktivitet
trajnues mbi zbatimin e ndalimit ligjor të krimeve të urrejtjes dhe gjuhës së urrejtjes, me fokus te
personat LGBTIQ+, si dhe mbi ndjekjen penale të rasteve të dhunës me bazë gjinore dhe zbatimin
e urdhrave të mbrojtjes, me pjesëmarrjen e 10 profesionistëve të sistemit të drejtësisë (2
prokurorë, 2 gjyqtarë dhe profesionistë të tjerë).

3.2.8

Policia e Shtetit dhe Prokuroria e Përgjithshme sigurojne informimin dhe ndërgjegjësimin e
publikut mbi rastet e sulmeve ndaj gazetareve. (pz. 2024-2030)

Institucioni raportues: PP, DPPSH

Informacion mbi zbatimin e masës:

DPPSH raporton se, me Urdhrin e Drejtorit të Përgjithshëm të Policisë së Shtetit nr. 760, datë
21.05.2025, është miratuar "Udhëzuesi për sigurimin e gazetarëve" dhe pika e kontaktit që
ndërmjetëson gazetarët me punonjësit e policisë që merren me trajtimin e rasteve të denoncuara;
është caktuar një pikë kontakti për DPPSH. Të dhënat mbi sulmet ndaj gazetarëve raportohen në
Komunikatën Ditore të Policisë së Shtetit; gjatë periudhës janar–qershor 2026, janë referuar
materialet në prokurori për 11 raste të veprave penale kundër gazetarëve/përfaqësuesve të medias,
ndërsa në rastet e sulmeve materialet janë referuar në prokurori.

PP raporton se caktimi i një pike qendrore brenda strukturës së PP për trajtimin e sulmeve ndaj
gazetarëve është masë e realizuar. Sipas të dhënave të përditësuara deri në qershor 2026, që
mbulojnë procedimet e periudhës 2023–2025 lidhur me raste të pretenduara të dhunës,
kërcënimeve apo pengimit të gazetarëve, 6 procedime penale janë dërguar për gjykim, ndërsa 3
procedime penale vijojnë të jenë në hetim. Për vitin 2026 janë regjistruar 7 referime të reja: për 5
raste është regjistruar procedim penal dhe hetimet vijojnë, për 1 referim është vendosur mosfillimi
i procedimit penal, ndërsa 1 referim ndodhet në fazën e verifikimit.

Objektivi Specifik 3.3.
Plani i Veprimit për Objektivin 3.3 parashikon 4 masa, prej të cilave cilave 2 masa janë
zbatuar plotësisht dhe 2 masa janë zbatuar pjesërisht. 50% e masave (të zbatueshme) janë
zbatuar plotësisht.

Objektivi specifik 3.3 Përmirësimi i kapacitetit të Prokurorisë së Posaçme dhe Byrosë
Kombëtare të Hetimit me qëllim sigurimin e hetimeve dhe procedimeve penale efikase
në përputhje me standardet më të mira ndërkombëtare.

3.3.1

SPAK harton dhe miraton një strategji efikasiteti për shpërndarje të barabartë të ngarkesës për
prokurorët dhe OPGJ. (pz. 2025-2030)

Institucioni raportues: SPAK
Informacion mbi zbatimin e masës:

SPAK raporton se masat e ndërmarra janë në përputhje me qasjen institucionale për rritjen e
efikasitetit të procedurave penale, uljen progresive të numrit të çështjeve të prapambetura (backlog)
dhe shpërndarjen më të balancuar të ngarkesës së punës ndërmjet prokurorëve dhe oficerëve të
policisë gjyqësore. Është realizuar analiza periodike e ngarkesës së punës dhe janë ndërmarrë masa
organizative për rialokimin e burimeve njerëzore: prokurorët me numrin më të lartë të çështjeve të
prapambetura janë përjashtuar përkohësisht nga procedurat e shortit për caktimin e çështjeve të reja,
me qëllim fokusimin në përfundimin e procedimeve ekzistuese; për prokurorët me ngarkesën më të
lartë të çështjeve të mbartura, veçanërisht të regjistruara gjatë viteve 2019–2021, është rritur
përkohësisht mbështetja me burime njerëzore, përmes shtimit të hetuesve në dispozicion. Janë
zhvilluar takime mujore për vlerësimin e ecurisë së procedimeve më të vjetra. Si rezultat, deri në
qershor 2026 është arritur një reduktim prej 52% i backlog-ut.

SPAK ka miratuar Strategjinë për uljen e çështjeve të prapambetura, e cila përcakton objektivat, masat
konkrete dhe afatet, dhe zbatimi i saj shoqërohet me monitorim periodik. Kjo masë është realizuar
gjatë vitit 2025, me përgatitjen dhe miratimin e strategjisë në bashkëpunim me ekspertizë
ndërkombëtare. Zbatimi i planit për uljen e backlog-ut vijon, me monitorim të rregullt të tij, realizuar
në intervale të shkurtra kohore, me përfshirjen e prokurorëve të posaçëm, stafit administrativ dhe
mbështetjen e ekspertëve të EU4LEA.

3.3.2

Sigurimi i burimeve njerëzore dhe buxhetit të duhur për zbatimin praktik të strategjisë së efikasitetit
për shpërndarjen e ngarkesës së punës në SPAK (Prokurorinë e Posaçme dhe Byronë Kombëtare të
Hetimit). (pz. 2024-2030)

Institucioni raportues: SPAK

Informacion mbi zbatimin e masës:

SPAK raporton se, gjatë këtij gjashtëmujori, janë ndërmarrë masa për menaxhimin dhe përdorimin
optimal të burimeve njerëzore, me buxhet të parashikuar dhe alokuar sipas nevojave të SPAK dhe
BKH-së. Planifikimi i burimeve njerëzore dhe buxhetit synon rishpërndarjen e kapaciteteve në
funksion të nevojave të prokurorëve të posaçëm dhe grupeve hetimore. Zbatimi i Planit Vjetor për
buxhetin dhe burimet njerëzore vijon, me monitorim të realizimit të nevojave buxhetore dhe të
proceseve të plotësimit të kapaciteteve. Sa i takon plotësimit të vakancave, organika e prokurorëve të
posaçëm është e plotësuar, ndërsa vijojnë procedurat për plotësimin e vendeve vakante të stafit
mbështetës dhe administrativ.

Për trajnimin e stafit të SPAK në bashkëpunim me SHM, gjatë periudhës janar–qershor 2026,
prokurorët e posaçëm kanë kontribuar dhe marrë pjesë në rreth 20 tema trajnimi pranë Shkollës së
Magjistraturës (si lehtësues ose ekspertë), ndërsa hetuesit financiarë kanë ndjekur rreth 15 tema
trajnimi ofruara nga partnerë ndërkombëtarë. Gjatë gjashtëmujorit të parë janë zhvilluar 9 aktivitete
trajnuese për profesionistët e SPAK dhe BKH-së, përfshirë 3 aktivitete të posaçme për hetimin
financiar proaktiv të rasteve komplekse të pastrimit të parave.

Për rritjen e bashkëpunimit me ekspertë ndërkombëtarë, prokurorët e SPAK kanë marrë pjesë në:
Seminarin mbi hetimin financiar (23–26 shkurt 2026, OPDAT, 3 prokurorë); Konferencën
Ndërkombëtare mbi bashkëpunimin për rikuperimin e aseteve (11–13 mars 2026, WBCJ, 1 prokuror);
Konferencën mbi paratë e ardhura nga krimi, Holandë (11–12 mars 2026, 1 prokuror); Kursin mbi
Korrupsionin Publik, Budapest (19–25 prill 2026, FBI/INL, 2 prokurorë); Takimin Strategjik

EMPACT OFS OA 5.2, Hagë (1–3 qershor 2026, 1 prokuror); dhe Takimin e Tetë të Rrjetit Global të
Zbatimit të Ligjit, Paris (22–24 qershor 2026, OECD, 1 prokuror). Shkolla e Magjistraturës ka
zhvilluar 16 aktivitete trajnuese në bashkëpunim me EU4LEA, Ambasadën Britanike, Projektin e
Binjakëzimit, EIPA, Komisionin Evropian, OSBE dhe Shkollën Italiane të Magjistraturës.

Lidhur me pajisjen me programe kompjuterike të specializuara, SPAK raporton se gjatë periudhës nuk
janë shtuar programe të reja, por vijon përdorimi i mjeteve ekzistuese: Chainalysis, TRM Labs, i2
Analyst's Notebook dhe Altia Investigations Tool. Sa i takon ngritjes së kapaciteteve për matjen e
riskut, SPAK saktëson se nuk disponon aktualisht strukturë apo personel të dedikuar për këtë funksion
pranë Sektorit të Dokumentacionit, por ka kryer analizën e riskut që në vitin 2024, e reflektuar në
Raportin Vjetor të Veprimtarisë. Sektori i Bashkëpunimit Ndërkombëtar vijon të funksionojë me
strukturën e tij, nën drejtimin e një prokurori të posaçëm dhe mbështetjen e 3 specialistëve ndërlidhës,
duke u mbështetur edhe në kapacitetet e BKH-së për çështje me elementë ndërkombëtarë.

Ndjekja e procesit të rekrutimit vijon në përputhje me ligjin nr. 95/2016 dhe aktet nënligjore, përfshirë
shpalljen e vendeve vakante, fazat e vlerësimit, intervistimit dhe testimit, si dhe verifikimin/vettingun
e kandidatëve. SPAK ka miratuar Strategjinë e Burimeve Njerëzore 2024–2026, ku një objektiv
kryesor është përmirësimi i kapaciteteve njerëzore përmes trajnimit; në këtë kuadër kryhet
periodikisht analiza e nevojave për trajnim (ANT). Në zbatim të rekomandimeve të kësaj analize,
duke marrë në konsideratë edhe proceset ndërkombëtare të vlerësimit (përfshirë Moneyval), janë
evidentuar nevoja të reja për trajnim, me tematika lidhur me hetimin e pastrimit të parave dhe
financimin e terrorizmit.

3.3.3

Përmirësimi i funksionimit te SPAK dhe specializimi i brendshëm institucional për të kryer hetime
proaktive (perfshire hetime financiare) gjate ndjekjes penale te korrupsionit. (pz. 2025-2030)

Institucioni raportues: SPAK

Informacion mbi zbatimin e masës:

SPAK raporton se ka vijuar ndjekjen e trajnimeve në kuadër të programit të formimit të vazhduar
pranë SHM, për forcimin e kapaciteteve në trajtimin e çështjeve komplekse, përfshirë hetimin dhe
ndjekjen penale të korrupsionit. Udhëzimi i përgjithshëm për hetimin financiar është hartuar, miratuar
dhe ka hyrë në fuqi në vitin 2024; në vijim, SPAK ka miratuar Udhëzimin nr. 21300, datë 24.07.2026,
"Për miratimin e modelit tip të analizës financiare në hetimet financiare e pasurore", i cili përcakton
modelin tip të relacionit për hetimin financiar/pasuror, formatin standard të analizës financiare dhe
burimet institucionale për administrimin e informacionit. Gjatë gjashtëmujorit të parë të vitit 2026,
SPAK ka vijuar zbatimin e udhëzimit për hetimin paralel financiar, duke forcuar qasjen drejt goditjes
së përfitimeve ekonomike nga veprimtaria kriminale.

Në kuadër të nenit 28 të ligjit nr. 95/2016, SPAK vijon bashkëpunimin me institucionet financiare
private për identifikimin në kohë të indicieve të pastrimit të parave, si dhe forcimin e bashkëpunimit
me institucionet financiare ndërkombëtare, përfshirë Njësinë e Inteligjencës Financiare (FIU), për
shkëmbimin e të dhënave financiare. Zbatimi i udhëzimit për hetimin financiar monitorohet në kuadër
të praktikës së përditshme hetimore, ndërsa nevoja për përshtatje identifikohet sipas zhvillimit të
praktikës. SPAK vijon të jetë e pajisur me mjete si Chainalysis, i2 Analyst's Notebook, TRM Labs dhe
mjete të tjera të specializuara.

SPAK raporton se ka vijuar bashkëpunimin e ngushtë me institucionet bashkëpërgjegjëse për
sekuestrimin dhe konfiskimin e pasurive që rrjedhin nga veprat penale të korrupsionit, si dhe
raportimin e rregullt dhe transparent lidhur me pasuritë e sekuestruara, publikuar në rubrikën
"Njoftime për Media" të faqes zyrtare pas çdo operacioni me interes publik.

Shkolla e Magjistraturës raporton se, gjatë procesit të vlerësimit të nevojave për Kalendarin e
Aktiviteteve Trajnuese për vitin akademik 2026–2027, SPAK, me shkresën nr. 6962 prot., datë
23.02.2026, ka përcjellë propozimet e saj për tematikat; Shkolla ka miratuar Kalendarin e Formimit
Vazhdues më 24.07.2026, ku një pjesë e konsiderueshme e rekomandimeve të SPAK janë reflektuar.

3.3.4

Sigurohet zbatimi në kohë dhe efikas i vendimeve penale të formës së prerë. (pz. 2025-2030)

Institucioni raportues: SPAK , MD, DPB, DSHP, DPP, Gjykatat e Posaçme

Informacion mbi zbatimin e masës:

SPAK raporton se vijon të kontribuojë në zbatimin e vendimeve penale të formës së prerë nëpërmjet
kompetencave ligjore dhe bashkëpunimit me institucionet përgjegjëse për ekzekutimin. Publikimi i
informacionit realizohet në përputhje me kuadrin ligjor, duke respektuar kufizimet e sekretit hetimor
dhe prezumimin e pafajësisë. SPAK ka evidentuar vazhdimisht, në raportet e tij vjetore, nevojën për
përmirësime të kuadrit ligjor lidhur me dispozitat që rregullojnë ekzekutimin e vendimeve të
Gjykatave të Posaçme; çështjet përkatëse trajtohen në kuadër të mekanizmave ekzistues të
bashkëpunimit ndërinstitucional, me koordinim dhe shkëmbim informacioni sipas nevojave të
evidentuara gjatë periudhës.

Gjykata e Posaçme e Shkallës së Parë për Korrupsionin dhe Krimin e Organizuar raporton se
ekzekutimi i vendimeve penale nuk është në kompetencën e saj: sipas legjislacionit në fuqi, organi
kompetent për ekzekutimin, pas marrjes formë të prerë të vendimit penal, është Prokuroria e Posaçme
kundër Korrupsionit dhe Krimit të Organizuar, ndërsa kërkesat e tjera të subjekteve të gjykuara
paraqiten pranë gjykatave të juridiksionit të përgjithshëm ku ndodhet institucioni i ekzekutimit të
vendimeve penale.

Drejtoria e Përgjithshme e Burgjeve raporton se janë udhëzuar të gjitha Institucionet e Ekzekutimit të
Vendimeve Penale (IEVP) për të marrë masat e nevojshme për hartimin periodik të analizave, në
funksion të përmirësimit të monitorimit dhe efikasitetit të ekzekutimit.

Drejtoria e Përgjithshme e Përmbarimit raporton se, gjatë periudhës janar–qershor 2026, Shërbimi
Përmbarimor Gjyqësor Shtetëror ka vijuar zbatimin e masave të parashikuara në Planin e Zhvillimit të
SHPGJSH 2026 dhe në Planin e Punës për uljen e numrit të dosjeve përmbarimore të mbartura, duke
evidentuar dhe trajtuar dosjet prioritare, kryer verifikime mbi pasuritë e debitorëve, përsëritur urdhrat
e sekuestros dhe ndjekur ecurinë e dosjeve me kohëzgjatje të lartë. Si rezultat, gjatë periudhës së
raportimit, 1,927 dosje përmbarimore të mbartura kanë marrë zgjidhje ligjore, nëpërmjet ekzekutimit
të plotë, pezullimit ose pushimit të procedurës. Janë hartuar dhe zbatohen Plani i Zhvillimit i
SHPGJSH-së për vitin 2026, Plani i Veprimit i SHPGJSH-së 2026-2030, dhe Plani i Punës për uljen e
dosjeve të mbartura, ndërsa 22 zyrat vendore përmbarimore kanë ndjekur planet përkatëse të punës.

Lidhur me hartimin e analizës mbi nevojën e ndryshimeve ligjore për ekzekutimin e vendimeve të
gjykatave speciale, DPP ka analizuar dispozitat e Kodit të Procedurës Civile, Ligjit nr. 8/2023 "Për
organizimin dhe funksionimin e Shërbimit Përmbarimor Gjyqësor Shtetëror" dhe legjislacionit
përkatës, duke hartuar rekomandime paraprake dhe përcjellë pranë Ministrisë së Drejtësisë propozime
për ndërhyrje ligjore dhe nënligjore. Për zbatimin e masave të parashikuara në analiza lidhur me
ekzekutimin e vendimeve të Gjykatave të Posaçme, DPP raporton se ka filluar zbatimin e masave
sipas Urdhrit nr. 810 Prot., nr. 62, datë 12.06.2025, dhe Planit të Zhvillimit miratuar me Urdhrin nr.
28, datë 07.03.2025, përmes identifikimit të dosjeve prioritare, rihetimit të pasurisë së sekuestrueshme
dhe bashkëpunimit ndërinstitucional.

Për përmirësimin e bashkëpunimit dhe koordinimit ndërinstitucional, DPP raporton organizimin e
takimeve teknike, tryezave diskutimi dhe konsultimeve ndërinstitucionale, në kuadër të Objektivit nr.
7 të Planit të Zhvillimit, që parashikon organizimin e takimeve teknike, nënshkrimin e marrëveshjeve
të bashkëpunimit dhe monitorimin e zbatimit të masave të dakorduara.

Shërbimi i Provës raporton se, gjatë periudhës janar–qershor 2026, janë ekzekutuar 11 urdhra
ekzekutimi të ardhura nga SPAK, të gjithë të zbatuar në kohë (realizim 100%, pa problematika).
Institucioni vlerëson se kuadri ligjor për ekzekutimin e vendimeve të gjykatave speciale është i plotë
dhe nuk sheh të nevojshme ndërhyrje shtesë; ekzekutimi i vendimeve të Gjykatave të Posaçme kryhet
në masën 100%, sipas procedurës ligjore në fuqi. Për përmirësimin e bashkëpunimit ndërinstitucional,
Shërbimi i Provës organizon dhe merr pjesë në të gjitha takimet e përbashkëta të punës; ka hartuar dhe
zbatuar një plan vjetor aktivitetesh për vitin 2026, dhe gjatë periudhës janar–qershor 2026 janë

realizuar 135 aktivitete, me realizim 100% të planit vjetor të miratuar. Institucioni evidenton si
problematikë të vazhdueshme mbulimin e kostove operative të aktiviteteve, të mbuluara nga vetë
punonjësit, çështje e cila i është bërë me dije organeve eprore.

Objektivi Specifik 3.4
Plani i Veprimit për Objektivin 3.4 parashikon 4 masa, prej të cilave e 3 masa janë zbatuar
pjesërisht. 0% e masave janë zbatuar plotësisht.

Objektivi specifik 3.4 Përkrahja/promovimi dhe rritja e përdorimit të mekanizmave të
zgjidhjes alternative të mosmarrëveshjeve.

3.4.1

Dhoma e Ndërmjetësve vazhdon të forcojë sistemin e ndërmjetësimit duke: ofruar trajnime fillestare
dhe të vazhduara për kandidatët ndërmjetës dhe ndërmjetësit e akredituar; kryer fushata
ndërgjegjësuese për ndërmjetësimin dhe rritur numrin e ndërmjetësve. (pz. 2024-2030)
Institucioni raportues: DHKND

Informacion mbi zbatimin e masës:

Ministria e Drejtësisë raporton se, për vitin 2026, janë planifikuar gjithsej 15 inspektime të
ndërmjetësve për zgjidhjen e mosmarrëveshjeve, nga të cilat, gjatë periudhës së raportimit, janë
realizuar 2 inspektime. Si problematikë evidentohet mungesa e një metodologjie për inspektimin e
ndërmjetësve ligjorë, e cila të përcaktojë në mënyrë të standardizuar procedurat dhe kriteret e
inspektimit, objektin dhe qëllimin e tij, mënyrën e përzgjedhjes së subjekteve, dokumentimin dhe
analizimin e rezultateve. MD raporton se do të vijohet me realizimin e inspektimeve të planifikuara për
vitin 2026, ndërsa paralelisht është në proces hartimi draft-Plani i Veprimit për Ndërmjetësimin në
Shqipëri 2026-2030, në funksion të objektivave të SND 2024–2030; ndër masat e planifikuara në këtë
draft-plan është edhe hartimi dhe miratimi i një metodologjie për inspektimin e ndërmjetësve ligjorë,
me qëllim formalizimin dhe standardizimin e procesit të inspektimit dhe forcimin e mekanizmave të
monitorimit.

3.4.2

Forcimi i transparencës së procedurave të licencimit me synim rritjen e numrit të ndërmjetësve. (pz.
2024-2030)

Institucioni raportues: DHKND, MD

Informacion mbi zbatimin e masës:

Për periudhën janar–qershor 2026 nuk ka informacion të ri të raportuar nga DHKND lidhur me këtë
masë.

3.4.3

Detyrimi ligjor i gjykatave për të informuar siç duhet palët për mundësinë e përdorimit të
ndërmjetësimit vlerësohet nga KLGJ-ja në vlerësimin e performancës. (pz. 2024-2025)

Institucioni raportues: KLGJ

Informacion mbi zbatimin e masës:

Këshilli i Lartë Gjyqësor raporton se mban në vëmendje, gjatë vlerësimit të gjyqtarëve, kryerjen e
veprimeve si orientimi i palëve për ndjekjen e rrugës alternative të zgjidhjes së mosmarrëveshjes,
sikundër është ndërmjetësimi, sipas parashikimeve të "Metodologjisë së pikëzimit me qëllim
përcaktimin e nivelit të vlerësimit të gjyqtarëve", miratuar me vendimin nr. 264, datë 21.11.2019.
Gjithashtu, KLGJ ka miratuar, me vendimin nr. 287, datë 16.06.2026, Udhëzimin për referimin e
ndërmjetësimit nga gjykatat.

3.4.4

Detyrimi ligjor i gjykatave për të informuar siç duhet palët për mundësinë e përdorimit të
ndërmjetësimit vlerësohet nga ILD-ja në kuadër të inspektimeve tematike. (pz. 2024-2030)

Institucioni raportues: ILD, DHKND/MD

Informacion mbi zbatimin e masës:

Inspektori i Lartë i Drejtësisë raporton se, në kuadër të inspektimeve tematike, ka zhvilluar dy
inspektime tematike lidhur me këtë detyrim, të cilat kanë përfunduar gjatë periudhës 2024-2025 dhe
janë raportuar në periudhat e mëparshme të raportimit; për periudhën janar–qershor 2026 nuk ka
inspektime të reja në këtë drejtim. Konkretisht, pas përfundimit të inspektimit tematik me temë
"Dokumentimi nga gjyqtarët i informimit të palëve rreth mundësisë për zgjidhjen e çështjes me
ndërmjetësim për periudhën 01.05.2024–31.07.2024", zhvilluar në Gjykatën e Shkallës së Parë të
Juridiksionit të Përgjithshëm Tiranë, Gjykatën e Shkallës së Parë të Juridiksionit të Përgjithshëm
Elbasan dhe Gjykatën e Shkallës së Parë të Juridiksionit të Përgjithshëm Vlorë, është hartuar raporti i
inspektimit nr. 627/14, datë 08.05.2025, i publikuar në faqen zyrtare të ILD dhe i aksesueshëm në
linkun https://ild.al/sq/legjislacion/raporte-inspektimesh-tematike/.

Objektivi Specifik 3.5
Plani i Veprimit për Objektivin 3.5 parashikon 12 masa, prej të cilave 1 masë është zbatuar
plotësisht, 8 masa janë zbatuar pjesërisht. 11% e masave janë zbatuar plotësisht.

Objektivi specifik 3.5 Rritja e efikasitetit në gjykata dhe prokurori me anë të mjeteve
të Teknologjisë së Informacionit dhe komunikimit.

3.5.1

Forcimi i efikasitetit te SPAK nepermjet perdorimit te mjeteve te Teknologjise se Informacionit. (pz.
2024-2030)

Institucioni raportues: SPAK

Informacion mbi zbatimin e masës:

SPAK raporton se ka vijuar përdorimin e mjeteve të TI-së që mbështesin proceset hetimore, analizën e
informacionit dhe menaxhimin institucional. Platforma për mbledhjen e të dhënave mbi krimin e
organizuar dhe veprat penale në kompetencë të SPAK përditësohet dhe pasurohet periodikisht. Mjetet
e IT-së vijojnë të përdoren si pjesë e metodologjive të hetimit të krimit të organizuar, përfshirë
analizën e të dhënave, komunikimeve dhe provave dixhitale. Pilotimi i Sistemit të Menaxhimit të
Çështjeve (CMS) është kryer në vitin 2025; sistemi ndodhet ende në fazën e përpunimit dhe
finalizimit, me afat të planifikuar për dhjetor 2026, ndaj vlerësimi pas një viti funksionalitet dhe
hartimi i manualeve do të realizohen pas vënies së plotë në përdorim. Zhvillimi i sistemit ka vijuar
duke reflektuar gjetjet e fazës së pilotimit dhe vlerësimit. Janë zhvilluar trajnime nga ekspertët e
UNOPS mbi funksionalitetet e sistemit për stafin përdorues. Faza e mirëmbajtjes do të fillojë pas
implementimit të plotë; janë parashikuar nevoja financiare për mirëmbajtjen gjatë vitit 2027.

3.5.2 Dizenjimi i Sstemit për Menaxhimin e Integruar të Çështjeve (ICMIS), duke përfshirë hartëzimin e
të gjitha proceseve, detajet e funksionaliteteve nga Bordi i Qendrës së QTI-së. (pz. 2024-2030)

Institucioni raportues: KLGJ, KLP, ILD, PP, SPAK , Gjykatat e Posacme, MD, QTI

Informacion mbi zbatimin e masës:

QTI raporton se kjo masë është realizuar pjesërisht: projekti JURONIX ka përmbyllur me sukses fazat
paraprake të inicimit, analizës e planifikimit, projektimit e zhvillimit bazë, si dhe ngritjen e të gjithë
infrastrukturës hardware. Aktualisht ndodhet në fazën e zbatimit, ku po kryhen testimet funksionale
dhe po verifikohen proceset e administrimit të çështjeve dhe dokumenteve direkt nga përdoruesit në
mjedisin përkatës. Paralelisht po mblidhen sugjerime për përmirësime, po bëhen përshtatjet e
nevojshme dhe po vijohet me migrimin e të dhënave dhe përfundimin e integrimeve, për ta përgatitur
sistemin për validimin përfundimtar dhe shtrirjen e tij të plotë. Lidhur me miratimin e Udhërrëfyesit
për digjitalizimin e sistemit të drejtësisë nga Bordi i QTI-së, QTI raporton se ky udhërrëfyes është
miratuar me vendimin nr. 05, datë 20.04.2026, dhe janë njoftuar institucionet e sistemit të drejtësisë
për zbatimin e tij; e njëjta gjë vlen për zbatimin e Udhërrëfyesit dhe dizenjimin e sistemeve
informatike të çdo institucioni.

Këshilli i Lartë Gjyqësor raporton se, në zbatim të kontratës "Zbatimi i Sistemit të Ri të Integruar për
Menaxhimin e Çështjeve Gjyqësore" dhe kalendarit të vitit 2025, ka përfunduar fazën e nisjes së
projektit, analizën e proceseve të punës, zbatimin e infrastrukturës fizike/harduerike, si dhe
dokumentimin dhe hartëzimin e të gjitha proceseve. Gjatë vitit 2026 është përmbyllur faza e
ekzekutimit të projektit dhe po punohet ngushtë me përdoruesit fundorë për përfundimin e fazës së
zbatimit. KLGJ vlerëson këtë masë si të realizuar pjesërisht.

ILD raporton se, gjatë fazës së hartimit të Udhërrëfyesit, ka punuar paralelisht për përcaktimin e
nevojave për dizenjimin e sistemit të ri të digjitalizimit të ILD-së; grupi i punës i ngritur në vitin 2025
ka reflektuar kërkesat gjatë fazës së projektimit të "Sistemit të Digjitalizimit të ILD-së", projekt i
përcjellë pranë QTI në prill 2026 për miratim nga Bordi Drejtues.

Gjykata e Posaçme e Shkallës së Parë për Korrupsionin dhe Krimin e Organizuar raporton komunikim
zyrtar me QTI-në, me email dhe mbledhje me pjesëtarët e grupit teknik, mbi disa ndryshime të
standardeve të pajisjeve elektronike për vitet 2026-2027, në pritje të miratimit nga Bordi i QTI-së.

Shkolla e Magjistraturës raporton se platforma e saj digjitale ofron një nivel të lartë automatizimi;
gjatë vitit 2025 janë regjistruar 459 aplikime për programet e Shkollës, ndërsa sistemi është përdorur
funksionalisht edhe nga KLGJ dhe KLP për vlerësimin e kandidatëve për gjyqtarë, prokurorë dhe
ndihmës ligjorë. Duke marrë në konsideratë rekomandimet e Shkollës Italiane të Magjistraturës, kanë
filluar të hartohen planet për fazat e mëtejshme të zhvillimit të sistemit. Gjatë kësaj periudhe është
vënë në funksion Platforma Elektronike e Shkollës së Magjistraturës (SMVSHM), edhe për aplikimet
e Programit të Formimit Vazhdues për vitin akademik 2026-2027.

SPAK raporton se ka vijuar punën për zhvillimin e CMS dhe ndërtimin progresiv të moduleve
përkatëse, si dhe angazhimin në proceset e bashkëpunimit ndërinstitucional për zhvillimin e sistemeve
informatike në kuadër të digjitalizimit.

3.5.3

Përmirësimi i infrastrukturës së teknologjisë së informacionit në gjykata dhe prokurori. (pz. 2024-
2030)

Institucioni raportues: QTI

Informacion mbi zbatimin e masës:

QTI raporton se zbatimi i standardeve TIK është realizuar pjesërisht: Bordi i QTI-së ka miratuar
standardet teknike për specifikimet minimale të pajisjeve hardware në institucionet e sistemit të
drejtësisë me Vendimin nr. 8, datë 30.06.2025; QTI ka administruar kërkesat e marra nga institucionet
dhe ndodhet në fazën e përditësimit të këtij standardi, në bashkëpunim me ekipin këshillimor. Për
përditësimin periodik të dokumentit me praktikat më të mira, QTI raporton se harton standardet
teknike mbështetur në praktikat më të mira, të cilat miratohen nga Bordi Drejtues, dhe ndodhet

aktualisht në fazën e përditësimit të tyre. Lidhur me zbatimin e standardeve për ndërtimin e dhomës së
serverave, Bordi i QTI ka miratuar Vendimin nr. 14, datë 19.12.2022, "Për miratimin e Standardeve të
Ndërtimit dhe Administrimit të Dhomës së Serverave për Sistemin e Drejtësisë".

Këshilli i Lartë Gjyqësor raporton se, gjatë vitit 2026, ka ndërmarrë masa për evidentimin e nevojave
të gjykatave për pajisje kompjuterike dhe teknologjike; janë përgatitur termat e referencës dhe
planifikuar procedura e prokurimit, me finalizim dhe blerje pajisjesh të parashikuara brenda vitit 2026.

Gjykata e Posaçme e Shkallës së Parë raporton, për zbatimin e standardeve TIK, rikonstruksionin e
sallës së gjyqit dhe pajisjen me PC të rinj; për standardet e dhomës së serverave, raporton se dhoma e
saj është rikonstruktuar para standardizimit të QTI-së dhe është marrë si shembull për krijimin e vetë
standardit..

3.5.4

Ngritja e sistemit të menaxhimit të çështjeve të prokurorisë me standardet aktuale teknologjike e
legjislative dhe mirëmbajtja e softëare-it të sistemit. (pz. 2025-2025)

Institucioni raportues: PP,QTI

Informacion mbi zbatimin e masës:

QTI raporton se kjo masë është realizuar pjesërisht: në gjashtëmujorin e parë të vitit 2026, projekti
përmbylli me sukses ngritjen e infrastrukturës teknike dhe nisi procedurat për zgjidhjen softuerike —
në tremujorin e parë u realizuan prokurimi, inventarizimi dhe projektimi i sigurisë operacionale të
pajisjeve hardware nga PP, ndërsa në tremujorin e dytë u përfundua implementimi i tyre në
prokuroritë e të gjitha niveleve. Mbi bazën e Dokumentit të Kërkesave të Biznesit (BRD) të miratuar
nga QTI, në tremujorin e dytë u vu në lëvizje edhe procesi i prokurimit për vetë Sistemin e
Menaxhimit të Rasteve. Lidhur me hartimin e Kërkesave të Biznesit dhe dokumentit teknik për
standardet e dizenjimit, QTI raporton se me Vendimin nr. 02, datë 12.03.2026, Bordi Drejtues i QTI-
së ka miratuar dokumentin "Kërkesat Institucionale për Sistemin Elektronik të Menaxhimit të
Çështjeve të Prokurorive të Juridiksionit të Përgjithshëm" dhe shtojcat përkatëse. Për kryerjen e
procesit të prokurimit, QTI raporton realizim pjesërisht, pasi procesi kryhet nga UNOPS dhe PP.

PP raporton se hartimi i Kërkesave të Biznesit, dokumentit teknik për standardet e dizenjimit, dhe
Dokumentit Standard të Tenderit janë masa të realizuara. Lidhur me procesin e prokurimit, PP
raporton se, në vitin 2024, u ngrit grupi i ekspertëve dhe u nënshkrua marrëveshja ndërmjet BE dhe
UNOPS; gjatë vitit 2025 u hartuan analizat dhe kërkesat teknike dhe u vlerësuan nevojat për
infrastrukturë e siguri informatike; Dokumenti i kërkesave institucionale u miratua nga Bordi Drejtues
i QTI në fillim të vitit 2026, dhe projekti ndodhet në fazën e tenderimit.

3.5.5

Mirëmbajtja e Sistemeve te Menaxhimit të Çështjeve. (pz. 2024-2030)

Institucioni raportues: QTI, KLGJ, PP, ILD, MD

Informacion mbi zbatimin e masës:

QTI raporton se institucionet kryejnë mirëmbajtjen e sistemeve nëpërmjet kontratave të mirëmbajtjes;
investimet dhe mirëmbajtja e sistemeve dhe pajisjeve kryhen nga institucioni që zotëron aktualisht
sistemet, ndërsa marrëveshjet e mirëmbajtjes respektojnë afatet e përcaktuara në kontratat ekzistuese.

Këshilli i Lartë Gjyqësor raporton se sistemet dhe infrastrukturat teknologjike në kuadër të
menaxhimit të çështjeve gjyqësore mirëmbahen çdo vit, me qëllim garantimin e funksionimit pa
ndërprerje.

Inspektori i Lartë i Drejtësisë raporton se rinovimi i afatit të licencave të SMAD për vitin 2026 është
në proces prokurimi; projekti i Sistemit të Digjitalizimit të ILD-së është përcjellë pranë QTI për
miratim nga Bordi Drejtues.

3.5.6

Miratimi nga Bordi i Qendrës së TI-së i planit strategjik për zbatimin e sistemit të teknologjisë së
informacionit duke përfshirë ndërveprueshmërinë në sistemin e drejtësisë, në lidhje me
prokurorinë, gjykatat dhe institucionet e tjera të drejtësisë. (pz. 2025-2030)

Institucioni raportues: QTI

Informacion mbi zbatimin e masës:

QTI raporton se kjo masë është e parealizuar: dokumenti i konsoliduar i planit strategjik nuk është
miratuar ende si dokument më vete nga Bordi i QTI-së. Megjithatë, janë realizuar hapa thelbësorë
orientues e teknikë përmes miratimit të dokumenteve bazë, si Udhërrëfyesi (Vendim nr. 05, datë
20.04.2026), Korniza e Ndërveprimit, dhe Kërkesat Institucionale/BRD (Vendim nr. 02, datë
12.03.2026), të cilat shërbejnë si bazë për finalizimin e planit brenda periudhës 2025–2030. Realizimi
i plotë i masës mbetet në pritje të finalizimit të CMS-së së PP-së, mbi bazën e të cilit do të
përcaktohen specifikimet teknike dhe matrica e ndërveprimit.

Lidhur me hartimin e planit strategjik dhe planit të veprimit, QTI referon te VKM nr. 971, datë
02.12.2020, sipas së cilës institucionet e sistemit të drejtësisë, në zhvillimin e sistemit të TI-së,
garantojnë komunikim dhe shkëmbim efektiv e të sigurt të të dhënave, duke ndërmarrë, ndër të tjera,
zhvillimin e një strategjie/plani bashkëpunimi për të lejuar komunikimin midis sistemeve. Për marrjen
e masave për zbatimin e ndërveprueshmërisë, QTI raporton se ka miratuar "Kornizën e Ndërveprimit
për Sistemin e Drejtësisë në Republikën e Shqipërisë", e cila përcakton parime, standarde,
rekomandime dhe specifikime që synojnë lehtësimin e ndërveprimit ndërmjet institucioneve brenda
sistemit të drejtësisë, si dhe me institucione të tjera publike.

3.5.7

Garantimi i burimeve e duhura njerëzore dhe mbështetjes buxhetore për krijimin e një Sistemi të
Menaxhimit të Çështjeve (ICMIS) i cili garanton dhe siguron ndërlidhje me bazat e të dhënave dhe
sistemet përkatëse bazuar në parashikimet vjetore. (pz. 2024-2030)

Institucioni raportues: KLGJ, QTI

Informacion mbi zbatimin e masës:

QTI raporton se projekti JURONIX ka përmbyllur me sukses fazat paraprake të inicimit, analizës e
planifikimit, projektimit e zhvillimit bazë, si dhe ngritjen e infrastrukturës hardware, dhe ndodhet
aktualisht në fazën e zbatimit, me testime funksionale dhe verifikim të proceseve të administrimit të
çështjeve nga përdoruesit; paralelisht po vijohet me migrimin e të dhënave dhe përfundimin e
integrimeve për ta përgatitur sistemin për validimin përfundimtar dhe shtrirjen e plotë. Lidhur me
sigurimin e mbështetjes financiare për ICMIS përmes ngritjes së grupeve të punës, QTI raporton se
Bordi i QTI ka miratuar me vendimin nr. 05, datë 20.04.2026, Udhërrëfyesin për digjitalizimin e
sistemit të drejtësisë dhe ka njoftuar institucionet përkatëse për zbatimin e tij.

3.5.8

Qendra e TI-së siguron koordinimin e duhur në zbatimin e sistemeve të menaxhimit të çështjeve
duke siguruar ndërveprueshmëri. (pz. 2025-2030)

Institucioni raportues: QTI

Informacion mbi zbatimin e masës:

QTI raporton se Bordi i QTI ka miratuar, me Vendimin nr. 9, datë 26.10.2023, "Kornizën e
Ndërveprimit për Sistemin e Drejtësisë në Republikën e Shqipërisë", që përcakton parime, standarde,
rekomandime dhe specifikime për lehtësimin e ndërveprimit ndërmjet institucioneve brenda sistemit të
drejtësisë dhe me institucione të tjera publike. Lidhur me ngritjen e Grupit Ndërinstitucional të Punës
për udhëheqjen e projektit të digjitalizimit dhe raportimin e rregullt, QTI raporton se Bordi i QTI ka
miratuar me vendimin nr. 05, datë 20.04.2026, Udhërrëfyesin për digjitalizimin e sistemit të drejtësisë
dhe ka njoftuar institucionet për zbatimin e tij.



70

3.5.9

Qendra e TI-së është e pajisur me burimet e nevojshme njerëzore dhe ka kompetencat e duhura me
qëllim funksionimin në mënyrë efikase. (pz. 2025-2027

Institucioni raportues: QTI

Informacion mbi zbatimin e masës:

QTI raporton se ka organikën e miratuar me strukturë 1+5, nga të cilat janë plotësuar 1+4, duke
mbetur 1 vakancë e pambuluar. Kompetencat e Qendrës ushtrohen mbi bazën e Vendimit nr. 972, datë
2.12.2020, "Për organizimin, funksionimin e përcaktimin e kompetencave të Qendrës së Teknologjisë
së Informacionit për Sistemin e Drejtësisë". Lidhur me plotësimin e organikës, QTI konfirmon të
njëjtat shifra (1+4 nga 1+5). Për vlerësimin e ndërmjetëm të strukturës dhe kapaciteteve, QTI raporton
se, bazuar në nenin 10, shkronja "a", të VKM nr. 972/2020, Bordi Drejtues i QTI ka kompetencën për
të bërë vlerësimin dhe për t'i propozuar strukturën dhe organikën Këshillit të Lartë Gjyqësor.

3.5.10

Ofrimi i trajnimeve për funksionet dhe përdorimin e Sistemit të Integruar të Menaxhimit të
Çështjeve. (pz.2025-2030)

Institucioni raportues: QTI, KLGJ, KLP, PP, SPAK , Gjykatat e Posaçme, ILD

Informacion mbi zbatimin e masës:

QTI raporton se, bazuar në VKM nr. 971, datë 2.12.2020, institucionet e sistemit të drejtësisë marrin
masa për të rekrutuar personel të kualifikuar dhe që i nënshtrohet trajnimeve të vazhdueshme, për
garantimin e integritetit, disponueshmërisë dhe konfidencialitetit të të dhënave. Lidhur me hartimin e
ANT dhe planit vjetor të ngritjes së kapaciteteve, QTI raporton se ka marrë mbështetje nga UNOPS
përmes trajnimesh për forcimin e kapaciteteve institucionale të vetë QTI-së. Lidhur me hartimin nga
çdo institucion të analizës së nevojave për trajnim, QTI referon te VKM nr. 972, datë 2.12.2020, sipas
së cilës Bordi i QTI miraton politikat për zhvillimin e kapaciteteve të burimeve njerëzore përgjegjëse
për TI-në në institucionet e sistemit të drejtësisë.

Inspektori i Lartë i Drejtësisë raporton se sistemi i menaxhimit të çështjeve në gjykata është në proces
zhvillimi nga KLGJ dhe QTI, dhe se ILD do të raportojë për trajnimet që do t'i ofrohen, pa ofruar vetë
trajnim; plani vjetor i ngritjes së kapaciteteve pranë ILD do të kryhet pas përfundimit të projektit
"Sistemi i Digjitalizimit të ILD-së", ndërsa analiza e nevojave/manualet e përdorimit do të hartohen
pas hartimit dhe miratimit të ANT.

Gjykata e Posaçme e Shkallës së Parë raporton se janë kryer konsultime me KLGJ mbi standardet e
sigurisë, dhe është kryer vetëm një trajnim lidhur me programet e monitorimit të serverave;
qendërzimi dhe monitorimi cybersecurity për GJKKO nuk mund të realizohet jashtë ambienteve të saj.
Po kryhen konsultime të vazhdueshme me KLGJ mbi modulet e reja të Juronix.

PP raporton se, në kuadër të implementimit të CMS, parashikohet nevoja për zhvillimin e kapaciteteve
të prokurorëve, OPGJ-ve dhe stafit administrativ, të vlerësuara në një fazë të mëvonshme sipas ecurisë
së zhvillimit të sistemit.

SPAK raporton se ka vijuar angazhimet për ngritjen e kapaciteteve të stafit lidhur me CMS, me
trajnime nga ekspertët e UNOPS; ka kryer analizën e nevojave për trajnim, duke identifikuar fusha
prioritare (hetimi i korrupsionit, krimit të organizuar, hetimeve financiare, provave dixhitale dhe
bashkëpunimit ndërkombëtar), dokumentuar dhe përcjellë pranë Shkollës së Magjistraturës, dhe duke
bashkëpunuar edhe me ASPA dhe agjenci të tjera.

KLGJ raporton se, referuar aktiviteteve në kuadër të sistemit të ri të menaxhimit të çështjeve
gjyqësore, gjatë vitit 2027 janë parashikuar trajnimet përkatëse.ueshëm i stafit administrativ në fushën
e përdorimit dhe administrimit të sistemeve teknologjike.

3.5.11 Zhvillimi i kapaciteteve Teknologjise se Informacionit te GJK dhe mundesimi i aksesit ne praktiken
gjyqesore. (pz. 2024-2028)

Institucioni raportues: GJK

Informacion mbi zbatimin e masës:

Për periudhën janar–qershor 2026 nuk ka informacion të ri të raportuar nga Gjykata Kushtetuese
lidhur me këtë masë.

3.5.12

Permiresimi i statistikave kombetare te drejtesise nepermjet miratimit të Urdhërit dhe zbatimit te
Udhezimit te Ministrit per statistikat kombetare te drejtesise, bazuar ne metodologjine e CEPEJ ne
konsultim me institucionet e qeverisjes se sistemit te drejtesise. (pz.2024-2026)

Institucioni raportues:MD
Informacion mbi zbatimin e masës:

Këshilli i Lartë Gjyqësor raporton se, në kuadër të zbatimit të sistemit të ri të integruar për
menaxhimin e çështjeve gjyqësore, JURONIX, parashikohet që statistikat kombëtare të drejtësisë të
gjenerohen automatikisht edhe nga ky sistem, çka do të mundësojë standardizimin, përditësimin në
kohë dhe rritjen e saktësisë së informacionit, në përputhje me kërkesat metodologjike të CEPEJ dhe
nevojat raportuese të institucioneve të sistemit të drejtësisë. Më 27 prill 2026 u organizua tryeza për
Marrëveshjen e Bashkëpunimit Ndërinstitucional "Për Harmonizimin, Zbatimin dhe Publikimin e të
Dhënave Statistikore Kombëtare në Sistemin e Drejtësisë" ku u nënshkruan edhe marrëveshjet
respektive mes institucioneve të drejtësisë KLGJ, KLP, ILD, SHM, PP dhe MD.

Objektivi Specifik 3.6
Plani i Veprimit për Objektivin 3.6 parashikon 14 masa, prej të cilave 2 masa janë zbatuar
plotësisht, 11 masa janë zbatuar pjesërisht dhe 1 masë nuk është zbatuar. 21% e masave
janë zbatuar plotësisht.

Objektivi specifik 3.6 Përmirësimi i kapacitetit te Ministrisë së Drejtësisë dhe
institucioneve te varesise per te perforcuar aksesin ne drejtesi

3.6.1

Konsolidimi i Masterplanit te Burgjeve duke përfshirë masa për rinovimin e infrastrukturës së
burgjeve dhe rritjen e kapaciteteve akomoduese për të dënuarit me burgim . (pz. 2024-2030)

Institucioni raportues:MD, DPB
Informacion mbi zbatimin e masës:
Drejtoria e Përgjithshme e Burgjeve raporton se, mbështetur në Masterplanin e sistemit të burgjeve,
gjatë vitit 2025 ka rikonstruktuar 9 IEVP me një vlerë prej 394,920,817 lekë. Për vitet 2026-2027
është duke realizuar: rikonstruksionin e IEVP Fushë-Krujë (rreth 300,323,877 lekë); ndërtimin e
Burgut të Ri në Kukës (626,547,096 lekë); dhe rikonstruksionin e ambienteve të Godinës A në IEVP
Jordan Misja (16,305,380 lekë). Për buxhetin afatmesëm është planifikuar një vlerë prej 1,107
miliard lekë për ndërtimin e Spitalit Forensik në Shënkoll, Lezhë, ndërsa për shpenzime kapitale
2027-2029 janë miratuar vlerat 518,714,000 lekë (2027), 583,650,000 lekë (2028) dhe 600,000,000
lekë (2029). Plani për rinovimin dhe ndërtimin e burgjeve është përfshirë në Masterplanin — Plani i
Zhvillimit të Sistemit të Burgjeve 2024-2030, miratuar me urdhrin e Ministrit të Drejtësisë nr. 441,
datë 16.09.2024.

Lidhur me ngritjen e një ekipi të qëndrueshëm dhe profesional, DPB raporton një sërë hapash:
identifikimi i punonjësve me ekspertizë dhe krijimi i rrjetit të trajnerëve lokalë, formalizuar me

Urdhrin nr. 227, datë 11.02.2025 (miratimi i databazës së trajnerëve, ekspertëve dhe mentorëve);
trajnimi dhe certifikimi i trajnerëve lokalë përmes programit Training of Trainers (TOT), me
mbështetjen e Këshillit të Evropës — Zyra në Tiranë; ngritja e Njësisë së Trajnimit TOT me Urdhrin
nr. 766, datë 30.05.2025; unifikimi dhe standardizimi i kurrikulave në Qendrën e Trajnimit, në
zbatim të Urdhrit nr. 1260, datë 19.07.2024; vënia në dispozicion e kurrikulave për trajnerët lokalë;
identifikimi i nevojave për trajnim, me Urdhrin nr. 1541, datë 03.09.2025; organizimi dhe
mbarëvajtja e trajnimeve në nivel lokal dhe qendror, me Urdhrin nr. 130, datë 27.01.2025, Urdhrin
nr. 924, datë 25.06.2025, dhe Urdhrin nr. 5640 prot., datë 25.03.2026; dhe hartimi i Memos nr.
14879/1, datë 03.10.2024, për kornizën e bashkëpunimit institucional. Në bashkëpunim me ASPA,
janë zhvilluar trajnimet "Monitorimi mbi Performancën e Stafit Policor" më 14 prill 2026 (19
punonjës të trajnuar dhe certifikuar) dhe "Menaxhimi i Burimeve Njerëzore" më 21-22 maj 2026 (28
punonjës). Janë hartuar dhe zbatuar mbi 16 urdhra për zhvillimin e trajnimeve të mirëfillta TOT,
teknike dhe operative për trajnimin e punonjësve të sistemit të burgjeve, si dhe për miradministrimin
e dokumentacionit në lidhje me trajnimet në nivel IEVP-je dhe në nivel qendror.

Lidhur me forcimin e procesit të rehabilitimit dhe riintegrimit, DPB raporton se është lehtësuar
implementimi i procesit të lirimit progresiv bazuar në nivelin e riskut; është pilotuar moduli "Terapia
e Traumës" për punën me të burgosurat gra dhe të burgosurit e tjerë; është hartuar dhe pilotuar në
IEVP Korçë, Fier, Fushë-Krujë, Burrel moduli "Terapia Kognitive e Sjelljes", me trajnim të 20
psikologëve dhe punonjësve socialë nga ekspertë të Këshillit të Evropës; ka vijuar implementimi i
moduleve "Shkolla – Aftësitë për Jetën" (15 module), nën kujdesin e American Community
Corrections Institute (ACCI). Procesi arsimor zhvillohet mundësuar nga Marrëveshja e
Bashkëpunimit nr. 3414 prot., datë 18.06.2024, ndërmjet MD dhe Ministrisë së Arsimit dhe Sportit.
Për vitin shkollor 2025-2026 kanë përfunduar procesin arsimor 117 të burgosur; kurset profesionale
zhvillohen në zbatim të Udhëzuesit të Përbashkët nr. 5 prot., datë 24.06.2024, dhe Marrëveshjes së
Bashkëpunimit DPB-AKPA nr. 17028 prot., datë 29.10.2024. Për periudhën janar-qershor 2026 janë
çertifikuar 170 tw burgosur në kurset profesionale Për periudhën janar-qershor 2026, janë referuar
për riintegrim në total 105 të dënuar.

3.6.2

Miratimi i Planit te Integritetit që adreson risqet e integritetit në sistemin penitenciar. (pz. 2024-
2030)

Institucioni raportues:MD, DPB

Informacion mbi zbatimin e masës:

Me Urdhër nr.1802, datë 01.09.2026 “Për Ngritjen e Grupit të Punës për hartimin e Planit të
Integritetit të Drejtorisë së Përgjithshme të Burgjeve dhe të Institucioneve të varësisë”. Plani i
Integritetit është në process draftimi dhe do të miratohet në periudhat e ardhshme të raportimit.

3.6.3

Drejtoria e Përgjithshme e Burgjeve miraton rregullat e brendshme për çdo institucion të
ekzekutimit të vendimeve penale, duke synuar adresimin e rekomandimeve të Avokatit të Popullit,
Komitetit të Helsinkit dhe CPT-së. (pz. 2024-2030)

Institucioni raportues:MD, DPB

Informacion mbi zbatimin e masës:

DPB raporton se janë koordinuar dhe monitoruar rekomandimet e Avokatit të Popullit, Komitetit
Shqiptar të Helsinkit dhe CPT-së; janë përcjellë rekomandimet pranë IEVP-ve për marrjen e masave,
janë ndjekur afatet e zbatimit dhe janë mbledhur e konsoliduar informacionet e dërguara nga IEVP-
të. DPB ka miratuar dy plane veprimi për zbatimin e rekomandimeve të Avokatit të Popullit dhe
CPT-së, miratuar me urdhrin nr. 863, datë 06.05.2026; rekomandimet janë përkthyer në masa dhe
përcjellë për IEVP-të për zbatim.

3.6.4

Drejtoria e Përgjithshme e Burgjeve dhe Ministria e Drejtësisë vazhdojnë të ndërmarrin masa për
ngritjen e kapaciteteve për të rritur aftësinë raportuese dhe zbatuese të rekomandimeve të CPT-së.
(pz.2024-2030)

Institucioni raportues:MD, DPB

Informacion mbi zbatimin e masës:

DPB raporton se, me Vendimin nr. 74, datë 19.10.2022, është miratuar struktura e DPB dhe IEVP-ve,
në kuadër të së cilës është ngritur një drejtori e veçantë që raporton, ndër të tjera, për rekomandimet e
Avokatit të Popullit dhe CPT-së, e përbërë nga specialistë të trajnuar për standardet e CPT-së. Për
rritjen e mëtejshme të performancës raportuese të IEVP-ve, do të ndërmerren: hartimi i programit të
trajnimit, organizimi i trajnimeve për stafin, hartimi i manualeve dhe udhëzuesve praktikë, kryerja e
monitorimeve periodike, dhe vlerësimi i zbatimit të procedurave. Ka filluar puna për organizimin e
trajnimit mbi ngritjen profesionale të punonjësve të sistemit të burgjeve në lidhje me aftësitë
raportuese dhe zbatuese të rekomandimeve të CPT-së. Është kontaktuar Avokati i Popullit për
ekspertizë në këtë fushë.

3.6.5

Optimizimi i ndërhyrjes dhe pasurimi i portofolit të stafit me instrumente psiko-edukative dhe
terapeutike, këshillim klinik, qasje terapeutike, maksimizimi i mbështetjes psiko-sociale. (pz. 2024-
2030)

Institucioni raportues:MD, DPB

Informacion mbi zbatimin e masës:

DPB raporton se, me Urdhrin nr. 1687, datë 27.09.2024, është miratuar udhërrëfyesi për rehabilitimin
dhe riintegrimin e të burgosurve, i cili standardizon praktikën e punës rehabilituese, programet,
modulet dhe instrumentet ndërhyrëse. Lidhur me përmirësimin e protokolleve për funksionimin e
Sektorit të Kujdesit të Veçantë (SKV) për të burgosurit me çrregullime të shëndetit mendor, DPB
raporton se ata trajtohen me të njëjtat protokolle si në strukturat e shëndetit publik, dhe ka
rekomanduar ngritjen e SKV-ve në IEVP-të ku e lejon infrastruktura dhe krijimin e dhomave të
veçanta ku numri i të burgosurve me probleme mendore është i vogël (3-10 persona), me qëllim
monitorim të vazhdueshëm, aplikim korrekt të medikamenteve, parandalim të vetëlëndimit, kujdes të
diferencuar, ulje të konflikteve dhe ruajtje të dinjitetit.

Për rritjen e kapaciteteve të stafit në qasjen terapeutike, me urdhrin nr. 167, datë 02.02.2026, është
miratuar kurrikula e trajnimit bazë dhe të avancuar për stafin psiko-social; gjatë gjashtëmujorit të
parë të vitit 2026 janë realizuar 8 trajnime me pjesëmarrjen e 134 punonjësve psiko-socialë në IEVP.
Lidhur me zbatimin e programeve të ndërhyrjes, DPB raporton se portofoli i stafit psiko-social është
pasuruar me modulet "Terapia e Traumës", "Terapia Kognitive e Sjelljes", "Shkolla – Aftësitë për
Jetën" (15 module), "Programi i para-lirimit për të Burgosurit Ekstremistë të Dhunshëm (VEP) dhe të
burgosur të tjerë të margjinalizuar dhe të cenueshëm në rrezik nga radikalizimi", si dhe "Programi i
prag-lirimit për të Burgosurit — popullata e përgjithshme".

3.6.6

Qeveria siguron burime të përshtatshme për ndërtimin dhe rinovimin e IEVP-ve. (pz. 2024-2026)

Institucioni raportues:MD, DPB

Informacion mbi zbatimin e masës:

Gjatë periudhës raportuese, është vijuar me sigurimin e burimeve të nevojshme për ndërtimin,
rinovimin dhe përmirësimin e infrastrukturës së institucioneve të ekzekutimit të vendimeve penale,
me qëllim rritjen e standardeve të akomodimit, sigurisë dhe trajtimit të personave të dënuar dhe të
paraburgosur.

DPB raporton se rinovimi i 3 IEVP-ve (me një vlerë totale 943,176,353 lekë) përfshin:
rikonstruksionin e IEVP Fushë-Krujë (rreth 300,323,877 lekë), ndërtimin e Burgut të Ri në Kukës
(626,547,096 lekë), dhe rikonstruksionin e Ambienteve të Godinës A në IEVP Jordan Misja
(16,305,380 lekë).

3.6.7
Ngritja dhe funksionimi institucionit per trajtimin e personave me çrregullime të shëndetit mendor
me masën mjekësore në bashkepunim me Ministrinë e Shëndetësisë dhe Mbrojtjes Sociale.
(pz.2024-2030)

Institucioni raportues:MSHMS, MD, DPB

Informacion mbi zbatimin e masës:

DPB raporton se ndërtimi i Institucionit të Psikiatrisë Ligjore ka qenë ndër rekomandimet e
përsëritura të CPT-së, dhe hapat për ndërtimin janë bërë pjesë e një plani konkret që finalizohet në
nëntor 2026, me nënshkrimin e kontratës me operatorin fitues. Gjatë majit 2026 është kryer marrja në
dorëzim e hartimit të projektit, verifikimi dhe përcjellja e materialit për procedurën e prokurimit
pranë OBP-së, si dhe verifikimi dhe hartimi i kritereve për këtë procedurë. Gjatë qershorit-korrikut
2026 është kryer publikimi i procedurës pranë Agjencisë së Prokurimit Publik, vlerësimi i ofertave
nga Komisioni i Vlerësimit të Ofertave (OBP), dhe faza e pranimit të ankesave, proces që vazhdon
edhe në shtator 2026. Gjatë tetorit-nëntorit 2026 pritet shpallja e operatorit fitues dhe lidhja e
kontratës. Burimet për ndërtimin e institucionit janë siguruar, me një fond të alokuar prej 1.107
miliard lekë.

MSHMS raporton se, në kuadër të procesit të dakordësuar në parim me MD për transferimin e
shërbimeve të kujdesit shëndetësor në burgje, është në proces ngritja e një grupi ndërinstitucional
pune me urdhër të përbashkët të dy ministrive, i cili do të kryejë vlerësimin e kapaciteteve aktuale të
burimeve njerëzore të kujdesit shëndetësor në burgje krahasuar me sistemin shëndetësor publik,
organizimin institucional dhe implikimet ligjore/rregullatore, me qëllim përcaktimin e modelit të
ardhshëm të funksionimit të shërbimeve shëndetësore në burgje. Ka vijuar funksionimi i Grupit
Ndërinstitucional të Punës, i ngritur me urdhër të përbashkët të MSHMS dhe MD, që rishikon
periodikisht Planin e Përbashkët të Veprimit për përmirësimin e kushteve dhe trajtimit të personave
me çrregullime të shëndetit mendor me masë mjekësore; MSHMS ka vijuar hartimin e
projektvendimit të Këshillit të Ministrave "Për mënyrën dhe rregullat e ngritjes e të funksionimit të
institucioneve mjekësore të posaçme, si dhe për masat e sigurisë për ruajtjen e tyre", në zbatim të
nenit 28 të Ligjit nr. 44/2012 "Për Shëndetin Mendor".

Lidhur me sigurimin e shërbimeve të kujdesit shëndetësor dhe barnave të rimbursueshme, DPB dhe
MSHMS raportojnë se të burgosurit trajtohen konform Ligjit nr. 81/2020, Ligjit nr. 44/2012,
Rregullores së Përgjithshme të Burgjeve (VKM nr. 209, datë 06.04.2022), Memorandumeve të
Bashkëpunimit MD-MSHMS (nr. 4726/4205 prot., datë 26-27.06.2014, dhe nr. 4787/6111 prot., datë
23.11.2021), VKM-së nr. 337, datë 06.04.2011, dhe Udhëzimit të Përbashkët MSHMS-MD nr. 1
prot., datë 17.03.2023. Sipas të dhënave të Fondit të Sigurimit të Detyrueshëm të Kujdesit
Shëndetësor, për periudhën janar-qershor 2026, vlera totale e rimbursimit të barnave për kategorinë e
personave në IEVP ka arritur në 4,035,503 lekë, duke mbuluar 4,021 receta për 1,258 përfitues.

3.6.8

Rritja e efektivitetit te IEVP-ve nepermjet rekomandimeve te inspektimeve te brendshme dhe të
jashtme. (pz.2024-2030)

Institucioni raportues:MD, DPB

Informacion mbi zbatimin e masës:

DPB raporton se, gjatë periudhës janar-qershor 2026, janë kryer 15 inspektime në IEVP (3 me objekt
të përgjithshëm dhe 12 tematike), dhe ka vijuar monitorimi i zbatimit të rekomandimeve. Është
miratuar Plani Vjetor i Inspektimeve për IEVP-të, dhe ka vijuar monitorimi i zbatimit të tij.

3.6.9

Rritje e efikasitetit të Shërbimit të Provës nëpërmjet përmirësimit të organizimit të punës dhe
forcimit të kapaciteteve. (pz. 2024-2030)

Institucioni raportues:MD, DSHP

Informacion mbi zbatimin e masës:

Shërbimi i Provës raporton se, gjatë vitit 2026, ka zgjeruar rrjetin e partneriteteve, duke lidhur 4
marrëveshje bashkëpunimi me organizata dhe institucione ligjzbatuese, dhe ka zhvilluar 9 inspektime
në 9 degë territoriale, duke monitoruar zbatimin e rekomandimeve dhe masave korrigjuese, sipas
Planit Vjetor të Punës. Lidhur me rritjen e kapaciteteve përmes trajnimeve, gjatë periudhës janar-

qershor 2026 janë zhvilluar gjithsej 32 trajnime, me pjesëmarrjen e 30 punonjësve të Shërbimit të
Provës; mbetet problematik ofrimi i trajnimeve detyruese dhe vijuese për punonjësit e rinj e të vjetër,
çështje për të cilën është referuar pranë Këshillit të Evropës, me kërkesë për krijimin e trupës së
Trajnerëve të Shërbimit të Provës.

ASPA raporton se, në periudhën janar-gusht 2026, ka trajnuar 350 punonjës të sistemit të burgjeve në
temat: Parandalimi i korrupsionit dhe konfliktit të interesit; Administrimi i vlerave materiale e
monetare dhe përgjegjësia materiale; Llojet e Deklarimit të Pasurive; Sinjalizimi dhe mbrojtja e
sinjalizuesve; Prokurimi publik; Lidershipi dhe vendimmarrja; Monitorimi mbi Performancën e Stafit
Policor; dhe Mbrojtja e të Dhënave Personale.

3.6.10

Rritja e kapaciteteve njerëzore dhe infrastrukturore për mirëfunksionimin e DNJF. (pz. 2024-
2030)

Institucioni raportues:MD, DNJF

Informacion mbi zbatimin e masës:

ASPA raporton se, në periudhën janar-gusht 2026, ka trajnuar 57 punonjës të Drejtorive të Ndihmës
Juridike Falas në temat: Qeverisja elektronike dhe siguria kompjuterike; Rregullat për krijimin e
dokumentave; Llojet e Deklarimit të Pasurive; Konsultimi publik i draft-akteve; Etika, integriteti dhe
transparenca në administratën publike; dhe Ndihma Juridike e garantuar nga Shteti.

DNJF raporton se po vlerëson vazhdimisht nevojat për burime njerëzore, duke marrë parasysh
ngarkesën e punës dhe shtrirjen e shërbimeve. Gjatë periudhës janar-qershor 2026, me Urdhrin e
Ministrit të Drejtësisë nr. 333, datë 25.06.2026, është miratuar krijimi dhe kalimi nën administrimin e
DNJF-së i Qendrës së Shërbimit të Ndihmës Juridike Parësore Sarandë, me mbështetje financiare nga
buxheti i shtetit, dhe është punësuar punonjësi që do të ofrojë shërbimin pranë saj. Lidhur me nevojat
për trajnim, vijon bashkëpunimi me ASPA dhe partnerë të tjerë; stafi ka marrë pjesë në një trajnim të
AKPA-s, dhe DNJF, në bashkëpunim me ASPA-n, ka zhvilluar trajnimin "Ligji nr. 111/2017 'Për
ndihmën juridike të garantuar nga shteti'".

Lidhur me nevojat infrastrukturore, DNJF ka hartuar një vlerësim që ka identifikuar nevoja konkrete
për ndërhyrje në Qendrat e Tiranës (ambient më i përshtatshëm), Durrësit (ambient më i madh dhe
funksional), Dibrës (rikonstruksion dhe izolim tavani), Shkodrës (ndarje funksionale për
konfidencialitet), dhe Gjirokastrës (sistem lëvizës për personat me aftësi të kufizuara). DNJF është në
komunikim të vazhdueshëm me MD për zbatimin gradual të këtyre rekomandimeve.

3.6.11

Rishikimi i paketës rregullatore në lidhje me konsolidimin e praktikës për ofrimin e ndihmës
ligjore. (pz. 2024-2030)

Institucioni raportues: DNJF, MD

Informacion mbi zbatimin e masës:

DNJF raporton se ka hartuar analizën mbi nevojën për ndryshime në ligjin nr. 111/2017, bazuar në
konsultimet me ekspertin e OSBE-së, UNHCR-në dhe organizata partnere, përcjellë pranë MD me
shkresën nr. 892 prot., datë 31.03.2026. Gjatë prillit-qershorit 2026 janë zhvilluar 4 tryeza teknike
ndërmjet DNJF, Drejtorisë së Kodifikimit dhe ekspertëve të UNDP-së; është hartuar dhe depozituar
pranë MD varianti përfundimtar i projektligjit, së bashku me relacionin shpjegues, dërguar për
mendim pranë Drejtorisë së Kodifikimit me shkresën nr. 4134 prot., datë 07.07.2026.

3.6.12 Informimi, ndergjegjesimi dhe rritja e aksesit te subjekteve te ligjit per Ndihmen Juridike Falas
mbi te drejtat e tyre dhe zgjidhjen e mosmarrveshjeve. (pz. 2024-2030)

Institucioni raportues: DNJF, MD

Informacion mbi zbatimin e masës:

DNJF raporton se, gjatë periudhës janar-qershor 2026, ka zhvilluar tryeza ndërinstitucionale, takime
koordinuese dhe trajnime, ndër to: tryeza pranë Bashkisë Librazhd më 18.02.2026, e finalizuar me
nënshkrimin e Memorandumit të Bashkëpunimit ndërmjet MD dhe Bashkisë Librazhd; takimi në
Vlorë më 19.02.2026 me Qendrën "Vatra" dhe institucionet lokale; si dhe tryeza me bashkitë,
Mekanizmat e Koordinuar të Referimit, Shërbimin e Provës, Përmbarimin dhe organizata të
shoqërisë civile. Me Urdhrin nr. 40 prot., datë 16.01.2026, DNJF ka miratuar Kalendarin Vjetor të
Aktiviteteve për vitin 2026, zbatuar vazhdimisht gjatë periudhës.

3.6.13

Rritja e efektivitetit te Sherbimit te Noterise nepermjet rritjes se kapaciteteve, llogaridhenies dhe
digjitalizimit. (pz. 2024-2030)
Institucioni raportues:MD

Informacion mbi zbatimin e masës:
Gjatë vitit 2026, Ministria e Drejtësisë ka vijuar masat për rritjen e efektivitetit të shërbimit të
noterisë, përmes forcimit të mekanizmave të monitorimit, llogaridhënies dhe kontrollit mbi
veprimtarinë noteriale.

Në vijimësi, Ministria e Drejtësisë ka ndjekur edhe zbatimin e masave që lidhen me rritjen e
kapaciteteve profesionale të noterëve, përmes sistemit të trajnimeve të detyrueshme, si dhe ka vijuar
përpjekjet për rritjen e transparencës dhe llogaridhënies në funksionimin e shërbimit noterial. Këto
masa synojnë konsolidimin e një shërbimi noterial më cilësor, më të përgjegjshëm dhe më të
aksesueshëm për qytetarët.

3.6.14

Rritja e efektivitetit te Sherbimit te Permbarimit nepermjet rritjes se kapaciteteve, llogaridhenies
dhe digjitalizimit. (pz. 2024-2030)

Institucioni raportues:MD

Informacion mbi zbatimin e masës:

Ministria e Drejtësisë raporton se, nga Sektori i Monitorimit të Veprimtarisë Përmbarimore
Gjyqësore Private, në zbatim të programit vjetor të miratuar për vitin 2026, gjatë periudhës janar-
qershor 2026 janë realizuar pranë përmbaruesve gjyqësorë privatë 12 inspektime të përgjithshme dhe
3 inspektime të posaçme. Janë dërguar në Komisionin Disiplinor propozime për dhënien e masës
disiplinore "heqje e licencës" ndaj 2 përmbaruesve, si dhe propozime për "pezullim të licencës" ndaj
2 përmbaruesve të tjerë.

2.2.4 Qëllimi i Katërt i Politikës
Forcimi i cilësisë së drejtësisë

Qëllimi i Katërt i Politikës: 22 masa

Objektivi Specifik 4.1.
Plani i Veprimit për Objektivin 4.1 parashikon 3 masa, prej të cilave 3 masa janë zbatuar
pjesërisht. 0% e masave (të zbatueshme) janë zbatuar plotësisht.

Objektivi specifik 4.1: Sigurimi i burimeve financiare, njerëzore dhe infrastrukturore
për mirë-funksionimin e sistemit të drejtësisë.

4.1.1

Qeveria/Kuvendi siguron vazhdimësi të nivelit të duhur të alokimit të burimeve për institucionet e
sistemit të drejtësisë. (pz. 2024-2030)

Institucioni raportues:MD, KLGJ, ILD, KLP, PP, SPAK

Informacion mbi zbatimin e masës:
Shkolla e Magjistraturës raporton se, në muajin prill 2026, ka përfunduar fazën e parë të PBA 2027-
2029; për vitin 2026 janë miratuar të plota kërkesat buxhetore nga Kuvendi; buxheti i realizuar për
periudhën janar-qershor 2026 është 44% kundrejt buxhetit vjetor.

Prokuroria e Përgjithshme raporton se, për vitin 2026, është propozuar dhe miratuar buxheti në vlerën

3,393,800,000 lekë.

Inspektori i Lartë i Drejtësisë raporton se kërkesat buxhetore për vitin 2026, dërguar në PBA 2026-
2028, ishin në total 443,040 mijë lekë (303,200 mijë lekë shpenzime korrente, 139,840 mijë lekë
investime). Me ligjin nr. 87/2025 "Për buxhetin e vitit 2026", u miratua në total 446,200 mijë lekë,
nga të cilat 317,700 mijë lekë shpenzime korrente (rritje 14,500 mijë lekë kundrejt kërkesës në PBA,
si rezultat i reflektimit në ligj të pagave të magjistratëve, punonjësve të administratës publike dhe
punonjësve mbështetës) dhe 128,500 mijë lekë investime, kundrejt 139,840 mijë lekë të kërkuara. Për
gjashtëmujorin e parë 2026, buxheti i ILD-së është realizuar në vlerën 127,471 mijë lekë, ose 28.5%
të planit vjetor, nga të cilat shpenzimet korrente 126,871 mijë lekë (40% e buxhetit vjetor) dhe
investimet 600 mijë lekë (0.5% e buxhetit vjetor).

SPAK raporton se buxheti fillestar i institucionit për vitin 2026 është miratuar në vlerën
2,116,613,000 lekë; me Aktin Normativ nr. 2, datë 30.06.2026, buxheti u rishikua në vlerën
2,317,613,000 lekë, duke miratuar rreth 20% të fondeve shtesë të kërkuara nga institucioni gjatë vitit,
të reflektuara edhe në kërkesat e PBA 2027–2029, Faza e Parë; një pjesë e nevojave është përfshirë
në rishikimin e buxhetit, ndërsa pjesa tjetër mbetet e pambuluar dhe do të reflektohet në fazën teknike
të PBA-së. Deri në periudhën e raportimit, buxheti faktik i realizuar është 653,826,866 lekë, ose 28%
e buxhetit të rishikuar dhe 31% e buxhetit fillestar.

Këshilli i Lartë Gjyqësor raporton se kjo masë është realizuar plotësisht: me ligjin nr. 87/2025 "Për
buxhetin e vitit 2026" është miratuar buxheti i shtetit, pjesë e të cilit është edhe buxheti për grupin
buxhetor "Këshilli i Lartë Gjyqësor". Kërkesat buxhetore për Sistemin Gjyqësor (KLGJ, Gjykata dhe
QTI) për vitin buxhetor 2026 kanë qenë në shumën 9,307,728 mijë lekë; fondet buxhetore të
miratuara janë 6,827,009 mijë lekë, më të ulëta se kërkesa me 2,480,719 mijë lekë, me raport
(miratuar/kërkuar) prej 73%. Fondet e miratuara për Sistemin Gjyqësor për vitin 2026 janë realizuar,
për periudhën raportuese, në masën 38.1% (realizim pjesërisht).

4.1.2

Përmirësimi gradual i infrastrukturës gjyqësore, duke përfshirë ambiente të përshtatshme për
Gjykatën e Apelit. (pz. 2024-2030)

Institucioni raportues: KLGJ, PP

Informacion mbi zbatimin e masës:

Këshilli i Lartë Gjyqësor raporton se kjo masë është realizuar pjesërisht: pas miratimit të buxhetit të
shtetit për vitin 2026, KLGJ ka siguruar fonde për rindërtimin e ish-ndërtesës së "Degës së
Tatimpaguesve të Mëdhenj", vënë në përdorim nga Gjykata e Apelit e Juridiksionit të Përgjithshëm si
zgjidhje e përkohshme deri në ndërtimin e një ndërtese të re; rikonstruksioni pritet të fillojë, pasi
është marrë leja nga AZHT.

Lidhur me vlerësimin e infrastrukturës, KLGJ raporton realizim të plotë: Grupi i punës për vlerësimin
e infrastrukturës ndërtimore, ngritur me Urdhrin nr. 55, datë 2.4.2026, të Kryetarit të KLGJ, ka
realizuar studimin mbi nevojën infrastrukturore (ambiente pune) të godinave të gjykatave, duke
evidentuar gjendjen aktuale dhe sipërfaqen e nevojshme.

Lidhur me planin e përgjithshëm të veprimit infrastrukturor, KLGJ raporton se ky element mbetet i
parealizuar: kostoja e përafërt e ndërtimit të godinës së re të Gjykatës së Apelit të Juridiksionit të
Përgjithshëm është parashikuar në shumën 726,000 mijë lekë, e shtrirë në një periudhë trevjeçare, me
kosto vjetore 242,000 mijë lekë; ka përfunduar detyra e projektimit dhe vijon pritja për sheshin e
ndërtimit, për të vijuar me projektin e zbatimit për Gjykatën e Lartë, Gjykatën e Apelit të
Juridiksionit të Përgjithshëm dhe Gjykatën e Shkallës së Parë të Juridiksionit të Përgjithshëm Tiranë;
diskutimet për truallin vijojnë me Bashkinë e Tiranës dhe Ministrinë e Drejtësisë. Zbatimi i Planit të
Veprimit infrastrukturor raportohet gjithashtu si i parealizuar.

Lidhur me ngritjen e godinës së Gjykatës së Apelit dhe Prokurorisë së Apelit, KLGJ raporton
realizim pjesërisht: gjatë vitit 2026, KLGJ ka ndarë fonde për hartimin e projektit të zbatimit për
rindërtimin e ish-ndërtesës së "Degës së Tatimpaguesve të Mëdhenj", vënë në përdorim për Gjykatën
e Apelit të Juridiksionit të Përgjithshëm, Gjykatën e Shkallës së Parë të Juridiksionit të Përgjithshëm

Shkodër dhe Gjykatën e Posaçme Kundër Korrupsionit dhe Krimit të Organizuar; janë ndarë
gjithashtu burime financiare dhe janë bërë përmirësime në infrastrukturën ekzistuese për Gjykatën e
Apelit të Juridiksionit të Përgjithshëm, Gjykatën e Lartë, Gjykatën e Shkallës së Parë të Juridiksionit
të Përgjithshëm të Fierit, Kukësit, Gjirokastrës, dhe Gjykatën Administrative të Apelit. Raportimi
periodik lidhur me ecurinë e përmirësimit të infrastrukturës raportohet si në proces.

4.1.3

Plotesimi i vendeve vakante për magjistratë nga Këshillat dhe për këshilltar ligjorë pranë Gjykatës
Kushtetuese. (pz. 2024-2030)

Institucioni raportues: KLGJ, KLP, SHM
Informacion mbi zbatimin e masës:
Këshilli i Lartë Gjyqësor raporton se, në bazë të nenit 54 të ligjit nr. 96/2016, të ndryshuar, shpall
procedurat e komandimit të gjyqtarëve pas kërkesës së institucionit përkatës dhe vlerësimit të
nevojave të tij; gjatë vitit 2026 nuk rezulton të ketë zhvillime në këtë drejtim. Lidhur me kryerjen e
analizës vjetore për kuotat e Programit të Formimit Fillestar, KLGJ raporton se kjo realizohet
periodikisht, çdo fillim viti, në bashkëpunim me SHM.

Këshilli i Lartë i Prokurorisë raporton se, çdo fillim viti, përcakton numrin e kandidatëve për
magjistratë, profili prokuror, për Programin e Formimit Fillestar për vitin pasardhës akademik, mbi
bazën e një projeksioni trevjeçar të gjendjes së sistemit. Analiza është materializuar përmes Vendimit
nr. 32, datë 05.02.2026, "Mbi përcaktimin e numrit të kandidatëve për magjistratë, profili prokuror,
që do të pranohen në Programin e Formimit Fillestar të Shkollës së Magjistraturës për vitin akademik
2026-2027". Kapaciteti maksimal i Shkollës është rreth 75 studentë në total për të dy profilet;
aktualisht, në tre vitet akademike të PFF, ndjekin studimet 58 kandidatë për magjistratë, profili
prokuror; numri i prokurorëve që mbushin moshën e pensionit në tre vitet e ardhshme është 4. Në
sistemin e prokurorisë evidentohen 75 vakanca të përhershme dhe 21 vakanca të përkohshme, nga të
cilat 1 e krijuar nga vendim i Kolegjit të Posaçëm të Apelimit, 1 nga vendim i Këshillit, dhe 19 që u
përkasin anëtarëve të Këshillit ose prokurorëve të komanduar në institucione të sistemit të drejtësisë.
Gjatë vitit 2025, Kolegji i Posaçëm i Apelimit ka dhënë gjithsej 60 vendime: 36 kanë konfirmuar
shkarkimet e KPK-së, 9 kanë ndryshuar vendimin e KPK-së duke kthyer në detyrë prokurorin, 7 kanë
qenë vendime shkarkimi për prokurorë të konfirmuar më parë nga KPK, dhe 8 kanë qenë vendime
konfirmimi që lënë në fuqi vendimin e mëparshëm të KPK-së. Aktualisht, për 3 prokurorë është
ankimuar vendimi i konfirmimit në detyrë, në pritje të shqyrtimit nga KPA; bazuar në të dhënat e tre
viteve të fundit (50% e vendimeve të konfirmimit të ankimuara nga Komisioneri Publik janë rrëzuar
nga KPA), pritet krijimi i rreth 2 vakancave të tjera të përhershme. Numri total i vakancave të
përhershme të pritshme pas tre vitesh përllogaritet në 81 (75 aktuale + 2 nga ankimet + 4 nga
pensionet). Duke zbritur 58 kandidatët aktualë dhe rreth 1 prokuror që mund të kthehet në detyrë nga
KPA, projeksioni i nevojave për vitin 2028 rezulton në 22 vakanca të përhershme.

Shkolla e Magjistraturës raporton se ka shpallur fitues 10 kandidatë për gjyqtarë, 7 për prokurorë, 7
për Avokaturën e Shtetit (nga të cilët 2 kanë dhënë dorëheqjen), dhe 41 kandidatë për ndihmës
ligjorë, për vitin akademik 2026-2027. Në qershor 2026, Shkolla përfundoi trajnimin e 2 ndihmësve
ligjorë dhe 3 këshilltarëve ligjorë. Shkolla ka hartuar një program mësimor të mëvetshëm për
këshilltarët dhe ndihmësit ligjorë, miratuar nga Këshilli Drejtues në shtator 2025. Në mars 2026,
Shkolla miratoi ndryshime në rregulloren e brendshme lidhur me provimin hyrës të këshilltarëve dhe
ndihmësve ligjorë dhe çështje të tjera që lidhen me statusin e tyre, në funksion të rritjes së
pëlqyeshmërisë së këtij pozicioni. Shkolla ka pranuar në PFF të gjithë konkurrentët e shpallur fitues,
përfshirë avokatët e shtetit, dhe ka ofruar trajnim për ta, pavarësisht nëse Këshillat kanë sjellë
konfirmimet brenda afateve ligjore — zgjidhje e vlerësuar nga Këshilli Drejtues si e arsyeshme dhe e
domosdoshme për të garantuar vijueshmërinë e formimit dhe diplomimin në vitin e parashikuar. Si
problematikë evidentohen dorëheqjet e kandidatëve për avokatë shteti pas shpalljes fitues, si dhe
rastet kur Këshillat nuk miratojnë brenda një kohe të arsyeshme lejimin e kandidatëve fitues për
statusin e kandidatit për magjistrat.

Objektivi Specifik 4.2.
Plani i Veprimit për Objektivin 4.2 parashikon 3 masa, prej të cilave 3 masa janë zbatuar
pjesërisht. 0% e masave (të zbatueshme) janë zbatuar plotësisht.

Objektivi specifik 4.2: Përmirësimi i performancës së magjistratëve në gjykata dhe
prokurori

4.2.1

Këshillat përparojnë me miratimin e akteve nënligjore të mbetura për vlerësimin e performancës.
(pz. 2025-2025)

Institucioni raportues: KLGJ, KLP

Informacion mbi zbatimin e masës:

Këshilli i Lartë Gjyqësor raporton se, me vendimin nr. 172, datë 09.04.2026, është ndryshuar vendimi
nr. 263, datë 21.11.2019, "Për miratimin e rregullave plotësuese të vlerësimit të gjyqtarëve", duke
përcaktuar mundësinë e vlerësimit edhe për gjyqtarët e përfshirë në skemën e delegimit, kur gjatë kësaj
periudhe ushtrojnë funksionin gjyqësor pranë një gjykate; ndryshimi synon një trajtim të barabartë dhe
një vlerësim të unifikuar, të vazhdueshëm dhe pa vonesa për gjyqtarët që ushtrojnë funksione gjyqësore
në të njëjtat kushte. KLGJ saktëson se ka tashmë të konsoliduar kuadrin nënligjor lidhur me vlerësimin
e performancës së gjyqtarëve, ndërsa ndryshimet e mëtejshme do të vlerësohen sipas nevojës.

4.2.2

Këshillat rishikojnë metodologjinë e tyre për vlerësimin e performancës për të arritur një balancë më
të madhe ndërmjet kritereve cilësore dhe sasiore, si dhe rritje të transparencës së procesit dhe zbatim
të metodologjisë. (pz. 2025-2030)

Institucioni raportues: KLGJ, KLP

Informacion mbi zbatimin e masës:

Këshilli i Lartë Gjyqësor raporton se nuk ka përditësime për periudhën raportuese: aktualisht realizon
vlerësimin etik dhe profesional të gjyqtarëve bazuar në Skemën e Vlerësimit dhe aktet në zbatim të saj.

Këshilli i Lartë i Prokurorisë raporton se, lidhur me zbatimin e planit të ngritjes së kapaciteteve bazuar
në analizën e nevojave, nuk ka zhvillime për periudhën e raportimit.

4.2.3

Monitorimi dhe vleresimi periodik i akteve nenligjore qe lidhen me cilesine e punes dhe rishikimi i
tyre sipas nevojes. (pz. 2024-2030
Institucioni raportues: PP, KLGJ

Informacion mbi zbatimin e masës:

Për periudhën janar–qershor 2026 nuk ka informacion të ri të raportuar nga PP apo KLGJ lidhur me
këtë masë.

4.2.4

Përmirësimi i performancës së magjistratëve bazuar në rekomandimet e inspektimeve tematike dhe
institucionale të kryera nga ILD. (pz. 2025-2030)

Institucioni raportues: PP, KLP, KLGJ, SHM, ILD

Informacion mbi zbatimin e masës:

Prokuroria e Përgjithshme raporton se propozimet e përvitshme lidhur me inspektimet tematike dhe
institucionale janë masë për raportim vjetor.

Këshilli i Lartë i Prokurorisë raporton se, në përputhje me planin vjetor të inspektimeve, me shkresën
nr. 2951 prot., datë 02.12.2025, "Propozime për zhvillimin e inspektimeve tematike dhe institucionale
në sistemin e prokurorisë gjatë vitit 2026", i ka propozuar ILD-së çështjet për të cilat kërkon të
realizohen inspektime tematike dhe institucionale.

Inspektori i Lartë i Drejtësisë raporton se, pas analizimit të objektit të ankesave, shqyrtimit të kërkesave
të ardhura nga subjektet e përcaktuara në nenin 194, pika 4, të ligjit nr. 115/2016, të dhënave dhe
informacioneve periodike nga gjykatat, dhe pas diskutimit në Mbledhjen e Përgjithshme të
Inspektorëve, është miratuar vendimi nr. 44, datë 30.01.2026, "Për miratimin e planit të inspektimeve
për vitin 2026", me 9 inspektime (8 tematike dhe 1 institucional), të nisura dhe të parashikuara të
përfundojnë gjatë vitit 2026; plani është publikuar në linkun https://ild.al/wp-
content/uploads/2026/02/Vendim-per-miratimin-e-planit-te-inspektimeve-2026.pdf.

Lidhur me raportin mbi inspektimet tematike, ILD raporton se, gjatë periudhës janar-qershor 2026,
kanë përfunduar 5 inspektime nga plani i vitit 2025 (me afat të shtyrë për 2026): mbi çështjet e
proceduara për herë të parë me kërkesë/vendimmarrje të prokurorit për pushim për shkak parashkrimi
(01.01.2024–31.12.2024, Prokuroritë Berat dhe Lezhë); mbi trajtimin e materialit kallëzues nga
prokurori (01.01.2024–31.12.2024, Prokuroritë Korçë dhe Sarandë); mbi qarkullimin e
dokumentacionit nga regjistrimi deri në përfundimin e trajtimit (01.04.2024–30.06.2024, Prokuroria
Dibër); mbi kohëzgjatjen e proceseve gjyqësore civile me palë kundërshtare të përfunduara
(01.04.2024–30.06.2024, Gjykata Sarandë); dhe mbi planifikimin dhe zhvillimin e seancave në disa
gjykata të shkallës së parë (Berat, Dibër, Fier, Gjirokastër, Kukës, Korçë, Lezhë, Shkodër, Vlorë). Në
proces inspektimi vijojnë 9 inspektime të tjera.

Lidhur me monitorimin dhe publikimin e zbatimit të rekomandimeve, ILD raporton se, për periudhën
janar-qershor 2026: 4 inspektime ndodhen në fazë vlerësimi të zbatimit të rekomandimeve nga
subjektet e inspektuara — dokumentimi nga gjyqtarët i informimit të palëve mbi ndërmjetësimin
(Gjykata Durrës, 01.06.2023–31.12.2023); praktika dhe shkaqet e zëvendësimit të prokurorëve
(01.01.2023–31.12.2023, në Prokurorinë e Përgjithshme dhe të gjitha prokuroritë e vendit); procedura e
shpalljes dhe arsyetimit të vendimeve gjyqësore (01.01.2023–01.06.2023, Gjykatat Fier dhe Shkodër);
dhe e njëjta tematikë në Gjykatën Gjirokastër (01.04.2024–30.06.2024). Gjashtë inspektime të tjera
ndodhen në fazë të vijimit të zbatimit të rekomandimeve, me numër rekomandimesh përkatësisht: 12
rekomandime (çështjet e proceduara për herë të parë për pushim me parashkrim); 12 rekomandime
(kohëzgjatja e gjykimit të çështjeve, Gjykata Tiranë, 01.03.2023–31.05.2023); 25 rekomandime
(planifikimi dhe zhvillimi i seancave në disa gjykata); 20 rekomandime (kohëzgjatja e proceseve civile
me palë kundërshtare, Gjykata Sarandë); 28 rekomandime (qarkullimi i dokumentacionit, Prokuroria
Dibër); dhe 25 rekomandime (trajtimi i materialit kallëzues, Prokuroritë Korçë dhe Sarandë). Raportet
janë publikuar në linkun https://ild.al/sq/legjislacion/raporte-inspektimesh-tematike/.

4.2.5

Performanca e gjykatave përmirësohet nëpërmjet anketave të përmbushjes së pritshmërive të
përdoruesve të gjykatave të kryera nga KLGJ-ja/gjykatat. (pz 2025-2029)

Institucioni raportues: KLGJ
Informacion mbi zbatimin e masës:

Në kuadër të përmirësimit të performancës së gjykatave përmes matjes së pritshmërive dhe nivelit të
kënaqësisë së përdoruesve, Këshilli i Lartë Gjyqësor ka ndërmarrë iniciativa të mbështetura nga
partnerë ndërkombëtarë, me qëllim mbledhjen e të dhënave të strukturuara mbi cilësinë e shërbimeve
gjyqësore dhe identifikimin e fushave ku nevojiten përmirësime.

KLGJ, në bashkëpunim me Bankën Botërore, ka ndërmarrë nismën e anketimit përmes pyetësorëve të
dedikuar për gjyqtarët dhe stafin administrativ, në funksion të vlerësimit të nevojave dhe përmirësimit
të mëtejshëm të funksionimit të sistemit gjyqësor. Këto pyetësorë synojnë të mbledhin perceptime dhe

Objektivi Specifik 4.3.
Plani i Veprimit për Objektivin 4.3 parashikon 8 masa dhe vetëm 7 janë të zbatueshme, prej
të cilave 1 masë është zbatuar plotësisht, 6 masa janë zbatuar pjesërisht dhe 1 është e
pazbatueshme. 13% e masave janë zbatuar plotësisht.

Objektivi specifik 4.3 Forcimi i kapaciteteve të Shkollës së Magjistraturës me qëllim
përmirësimin e trajnimit gjyqësor dhe kurrikulave të trajnimit.

4.3.1

SHM rishikon Rregulloren e saj të Brendshme duke siguruar që provimi i pranimit është në
përputhje standardet më të mira të BE-së dhe shkollave homologe të trajnimit gjyqësor dhe siguron
që konkurrentët të vlerësohen mbi bazën e aftësisë dhe jo vetëm mbi bazën e njohurive mbi ligjin.
(pz.2024-2030)

Institucioni raportues: SHM

Informacion mbi zbatimin e masës:

Shkolla e Magjistraturës raporton se, në provimin e pranimit të prillit 2026, u zbatuan ndryshimet në
Rregulloren e Brendshme, konkretisht ndryshime në rubrikat e testit Scantron gjatë fazës së parë, dhe
u nda provimi hyrës i magjistratëve dhe avokatëve të shtetit nga provimi hyrës për këshilltarë/ndihmës
ligjorë. Lidhur me organizimin e takimeve me konkurrentët, më 14 prill 2026, Shkolla zhvilloi pranë
mjediseve të saj procesin e trajnimit të konkurrentëve mbi rregullat e testimit, veçanërisht fazën e parë,
mënyrën e plotësimit të fletës Scantron dhe vlerësimin elektronik, si dhe metodologjinë e zhvillimit të
fazës së dytë (Testit Profesional), përfshirë formën e tezës, tipologjinë e pyetjeve dhe menaxhimin e
kohës. Lidhur me përgatitjen e analizës mbi gjetjet dhe propozimet për ndryshime, më 6 mars 2026,
Shkolla i paraqiti Këshillit Drejtues një relacion për disa shtesa dhe ndryshime në Rregulloren e
Brendshme, në kuadër të ndryshimeve të ligjit nr. 115/2016; të njëjtën datë, Këshilli Drejtues miratoi

të dhëna nga aktorët e brendshëm të sistemit, lidhur me kushtet e punës, funksionimin administrativ,
efikasitetin dhe cilësinë e shërbimeve.

Gjithashtu, KLGJ, me mbështetjen e projektit të Bashkimit Evropian dhe Këshillit të Evropës “Forcimi
i Efikasitetit dhe Cilësisë së Drejtësisë në Shqipëri”, ka prezantuar projektin për ngritjen e një sistemi
elektronik për matjen dhe vlerësimin e cilësisë së shërbimeve gjyqësore përmes anketave të kënaqësisë
së përdoruesve. Fillimisht, projekti është shtrirë në Gjykatën e Shkallës së Parë të Juridiksionit të
Përgjithshëm Tiranë, për të vijuar më pas me Gjykatën e Shkallës së Parë të Juridiksionit të
Përgjithshëm Vlorë.

Pyetësori i përdoruesve të gjykatave synon të evidentojë cilësinë aktuale të shërbimit gjyqësor, nivelin
e aksesit, efikasitetin e shërbimeve, përvojën e qytetarëve në kontakt me gjykatat dhe perceptimin mbi
reputacionin institucional. Të dhënat e gjeneruara nga ky proces pritet t’u shërbejnë gjykatave, KLGJ-
së dhe aktorëve të tjerë institucionalë si bazë për identifikimin e problematikave, përmirësimin e
standardeve të shërbimit dhe orientimin e ndërhyrjeve të mëtejshme për rritjen e cilësisë dhe besimit të
publikut në sistemin gjyqësor.

Në tërësi, masa është në proces zbatimi përmes zhvillimit të instrumenteve të anketimit dhe pilotimit të
sistemit elektronik për matjen e kënaqësisë së përdoruesve të gjykatave. Zbatimi i plotë dhe zgjerimi i
këtij mekanizmi në gjykatat e tjera do të jetë i rëndësishëm për krijimin e një sistemi të qëndrueshëm
monitorimi të performancës gjyqësore, të bazuar në të dhëna dhe në përvojën reale të përdoruesve të
shërbimeve gjyqësore.

shtesat dhe ndryshimet.

4.3.2

ShM-ja siguron staf dhe burime të përshtatshme në bazë të analizave, rishikimit dhe parashikimit të
nevojave për burime njerëzore dhe akademike. (pz. 2024-2030)

Institucioni raportues: SHM

Informacion mbi zbatimin e masës:

Shkolla e Magjistraturës raporton se, gjatë periudhës raportuese, nuk ka pasur ndryshime në organikën
e saj. Lidhur me procesin promovues për angazhim në PFF/PFV, Shkolla publikoi një thirrje të hapur
për pjesëmarrje si ekspertë/lehtësues, të njoftuar me email edhe çdo magjistrati në sistem. Lidhur me
analizën dhe parashikimin e vendeve vakante, Shkolla, në qershor 2026, ka zhvilluar një procedurë
rekrutuese për staf administrativ; vakancat e paplotësuara deri në fund të qershorit 2026 kanë qenë 1,
në nivel ekzekutiv (2%); bazuar në planbuxhetin 2027-2029, parashikohet shtimi i 1 vendi vakant
këshilltar pranë kabinetit të Drejtorit për vitin 2027. Lidhur me trajnimin e stafit administrativ, Shkolla
raporton se 84% e stafit administrativ ka marrë pjesë në trajnime të organizuara nga ASPA, Ministria e
Financave, DPA, AKSIK dhe vetë Shkolla.

ASPA raporton se, në periudhën janar-gusht 2026, në trajnimet e ofruara nga ajo kanë marrë pjesë 32
punonjës të Shkollës së Magjistraturës.

4.3.3

Përforcimi i programit dhe rritja e kapaciteteve të mentorëve nga SHM-ja/gjykatat. (pz. 2024-2030)

Institucioni raportues: SHM

Informacion mbi zbatimin e masës:
Shkolla e Magjistraturës raporton se rritja e kapacitetit të mentorëve, për përcjelljen e aftësive,
kompetencave dhe vlerësimin e kandidatëve në vitin e dytë dhe të tretë, mbetet pjesë e përmirësimeve
të vazhdueshme të PFF-së dhe e komponentit të formimit fillestar në Projektin e Binjakëzimit (projekt
që përfundoi në qershor 2026). Mentorimit i është kushtuar rëndësi e posaçme, për shkak të
zhvendosjes graduale të magjistratëve në praktikë; janë bërë takime të shpeshta me mentorët gjatë
muajit qershor, si rrjedhojë e nevojës për unifikim të kritereve të vlerësimit. Është në proces hartimi
dhe miratimi i një manuali për mentorimin. Lidhur me shqyrtimin e udhëzimeve për mentorim dhe
vlerësim, Shkolla raporton se në muajin shtator do të miratojë përmirësimet/ndryshimet në planin
mësimor dhe programet e vitit të dytë dhe të tretë për vitin akademik 2026-2027; grupi i punës është
duke punuar për hartimin e manualit për mentorimin, në zbatim edhe të rekomandimeve të lëna nga
Projekti i Binjakëzimit.

4.3.4

Rishikimi i kurrikulës së formimit fillestar, miratimi dhe zbatimi i saj gjatë vitit akademik.

Institucioni raportues: SHM

Informacion mbi zbatimin e masës:
Shkolla e Magjistraturës raporton se, në muajin shtator 2026, pritet të miratohen kurrikulat e rishikuara
në kuadër të PFF-së. Lidhur me rishikimin vjetor të kurrikulave, bazuar në ndryshimet e miratuara për
përmirësimin e procesit të hartimit të kalendarit të aktiviteteve trajnuese, Këshilli Pedagogjik, në
mbledhjen e datës 12 maj 2026, miratoi listën e koordinatorëve të moduleve dhe fushave të së drejtës
të Programit të Formimit Vazhdues; Departamenti i Formimit Vazhdues koordinoi punën me
koordinatorët, me qëllim miratimin e kalendarit të aktiviteteve trajnuese për vitin akademik 2026-2027
brenda muajit korrik. Propozimet u vlerësuan nga pedagogët përgjegjës, të cilët analizuan përmbajtjen,

koherencën dhe përshtatshmërinë me objektivat, dhe u hartua Projekt-kalendari i aktiviteteve
trajnuese. Lidhur me hartimin e moduleve të reja, Shkolla harmonizoi nevojat për trajnim me modulet
e propozuara, duke bërë një shpërndarje të temave të balancuar mes fushave të së drejtës, bazuar edhe
në numrin e aplikimeve dhe nivelin e pjesëmarrjes reale në aktivitetet e mëparshme.

4.3.5

Përmirësimi dhe pasurimi i programit të formimit të vazhduar që i përgjigjjet nevojave të
identifikuara për specializimin e magjistratëve në detyrë. (pz. 2024-2030)

Institucioni raportues: SHM, KLGJ, KLP, SPAK, PP

Informacion mbi zbatimin e masës:

SPAK raporton se ka kontribuar në identifikimin e nevojave specifike për trajnim dhe specializim,
bazuar në sfidat praktike të evidentuara gjatë veprimtarisë hetimore dhe gjyqësore; në shkurt 2026, i
ka përcjellë Shkollës së Magjistraturës propozimet mbi temat prioritare të trajnimit. Lidhur me
analizën e nevojave për trajnim, SPAK raporton se ka bashkëpunuar me Shkollën gjatë gjashtëmujorit
të parë të vitit 2026, duke identifikuar dhe përcjellë nevojat prioritare.

Këshilli i Lartë Gjyqësor raporton se bashkëpunon me Shkollën e Magjistraturës në trajnimin e
magjistratëve gjyqtarë dhe nëpunësve civilë gjyqësorë. KLGJ, në bashkëpunim me Këshillin e
Gjykatave, ka mbledhur nevojat/propozimet për trajnim për nëpunësit civilë gjyqësorë në detyrë dhe
në periudhë prove, nëpërmjet formateve google forms të miratuara nga Komisioni i Planifikimit
Strategjik, Administrimit dhe Buxhetit. Referuar trajnimit të magjistratëve, KLGJ, në përmbushje të
misionit të tij sipas Udhërrëfyesit për Efikasitetin e Pushtetit Gjyqësor (2025–2027), Strategjisë
Kombëtare për Uljen e Numrit të Çështjeve të Prapambetura (2024–2027), dhe Planit të Komunikimit
(2025–2027), ka zhvilluar, në bashkëpunim me Qendrën "Konsumatori Shqiptar", trajnimin njëditor
për gjyqtarët me temë "Kuadri ligjor për mbrojtjen e konsumatorit dhe përafrimi me të drejtën e
Bashkimit Evropian. Praktika administrative dhe rishikimi gjyqësor", më 22 qershor 2026.

Shkolla e Magjistraturës raporton se përmirësimi i Programit të Formimit Vazhdues, në funksion të
cilësisë së temave, ekspertëve, eficiencës dhe përdorimit të mjeteve IT, mbetet objektiv qendror;
Shkolla ka miratuar rregullore të mëvetshme për këtë program. Lidhur me analizën e nevojave për
trajnim, që prej shkurtit 2026, Shkolla nisi procesin e vlerësimit të nevojave për gjyqtarët dhe
prokurorët në detyrë, avokatët e shtetit, ndihmësit dhe këshilltarët ligjorë, dhe subjekte të tjera
përfituese. Procesi ka përfshirë: mbledhjen dhe përpunimin e nevojave nga institucionet kontributore;
analizën nga Departamenti i Trajnimit Vazhdues të trajnimeve të vitit akademik 2025–2026;
miratimin, në mbledhjen e Këshillit Pedagogjik të datës 12 maj 2026, të listës së koordinatorëve të
moduleve dhe fushave; thirrjen për shprehje interesi për ekspertë/lehtësues, publikuar në faqen zyrtare
dhe njoftuar çdo magjistrati; vlerësimin e propozimeve nga pedagogët përgjegjës dhe hartimin e
Projekt-kalendarit, paraqitur për miratim në mbledhjen e Këshillit Pedagogjik të datës 26 qershor
2026; dhe një shpërndarje të balancuar të temave mes fushave të së drejtës, bazuar edhe në numrin e
aplikimeve dhe pjesëmarrjen reale të mëparshme.

Lidhur me hartimin e moduleve për tema specifike, Shkolla raporton se, për periudhën raportuese, janë
realizuar 13 aktivitete trajnuese për korrupsionin dhe/ose hetimin financiar, 13 për të drejtat themelore,
6 për lirinë e shprehjes, dhe 2 për diskriminimin; formati i moduleve filloi të zbatohet në vitin
akademik 2024-2025. Lidhur me modulet specifike për magjistratët me përvojë deri në 5 vjet, Shkolla
ka miratuar modulin "Çështje të etikës, integritetit, deontologjisë dhe komunikimit"; gjatë
gjashtëmujorit të parë të vitit 2026 janë zhvilluar 2 tema të këtij moduli, si dhe 3 trajnime të tjera me
target-grup magjistratët e rinj: "Teknikat Forensic të trajtimit të provave. Udhëzuesi i prokurorit për
përdorimin e provave mjekësore në rastet e dhunës seksuale; Zinxhiri i ruajtjes së provës" (në
bashkëpunim me Ambasadën Britanike, 1 ditë për prokurorët dhe 1 ditë për gjyqtarët), dhe "Plan-
program në lidhje me temat themelore dhe joligjore. Paraqitja Publike" (në bashkëpunim me Projektin
e Binjakëzimit).

Lidhur me sigurimin e ekspertizës dhe realizimin e aktiviteteve trajnuese, Shkolla raporton se ka
realizuar të gjitha aktivitetet e parashikuara në kalendar, me ekspertizë të specialistëve të fushave të

ndryshme (komunikimi, psikologë, kontabilistë); si problematikë evidentohet shtyrja e disa trajnimeve
për shkak të ngarkesës së lartë të ekspertëve nga gjyqësori. Lidhur me trajnimin e trajnerëve, gjatë
periudhës raportuese Shkolla ka organizuar, në bashkëpunim me Këshillin e Evropës, Trajnimin e
Trajnerëve mbi nenin 5 të Konventës Evropiane të të Drejtave të Njeriut — e drejta për liri dhe siguri.
Lidhur me vlerësimin e ecurisë së aktiviteteve trajnuese, Shkolla ka implementuar formularin e ri
online të vlerësimit, me raporte përmbledhëse online që shërbejnë si instrument monitorimi për
koordinatorët e moduleve dhe fushave; Shkolla po analizon nevojën për përmirësimin e metodave të
vlerësimit, në bashkëpunim edhe me Shkollën Italiane, si komponent i Projektit të Binjakëzimit.

Këshilli i Lartë i Prokurorisë raporton se bashkëpunimi me Shkollën e Magjistraturës ka vijuar gjatë
periudhës raportuese; KLP ka përmbushur detyrimet ligjore, në komunikim të vazhdueshëm me
Shkollën, lidhur me emërimin dhe caktimin në detyrë të prokurorëve të rinj, verifikimin e pasurisë dhe
figurës së kandidatëve për PFF, dhe miratimin e listës së trajnerëve nga radhët e prokurorëve.

4.3.6

Kryerja e analizës së përputhshmërisë së metodologjisë për vlerësimin e trajnerëve sipas
standardeve evropiane. (pz. 2026-2026)

Institucioni raportues: SHM
Informacion mbi zbatimin e masës:

Shkolla e Magjistraturës raporton se ka rishikuar dhe përmirësuar metodologjinë e vlerësimit të
trajnerëve, me synim forcimin e kritereve dhe standardeve për vlerësimin e performancës. Ndryshimet
përkatëse në rregulloren e Shkollës janë miratuar: vlerësimi i trajnerëve tashmë kryhet jo vetëm nga
bashkëpanelistët dhe pjesëmarrësit, por edhe nga koordinatorët e moduleve dhe fushave përkatëse,
duke mundësuar një vlerësim më gjithëpërfshirës dhe objektiv. Lidhur me ngritjen e grupit të punës,
Shkolla ka kryer një proces rishikimi të metodologjisë, me fokus forcimin e mekanizmave të kontrollit
të cilësisë dhe përfshirjen e koordinatorëve në vlerësimin e trajnerëve, si plotësim i vlerësimit nga
bashkëpanelistët dhe pjesëmarrësit.

4.3.7

Përgatitja e metodologjisë së re për vlerësimin e trajnerëve bazuar në rezultatet e analizës së
përputhshmërisë. (pz. 2025-2025)

Institucioni raportues: SHM
Informacion mbi zbatimin e masës:

Shkolla e Magjistraturës raporton se ka hartuar dhe filluar zbatimin e një metodologjie të re për
vlerësimin e trajnerëve, duke reflektuar rekomandimet e Projektit të Binjakëzimit (Twinning). Është
hartuar një formular i ri online për vlerësimin e aktiviteteve trajnuese dhe një raport përmbledhës
online, që i përcillet koordinatorit të modulit/fushës pas përfundimit të aktivitetit. Një risi e
metodologjisë është përfshirja e koordinatorit të modulit/fushës në vlerësimin e trajnerëve, krahas
pjesëmarrësve dhe bashkëpanelistëve. Lidhur me hartimin dhe miratimin e ndryshimeve në
Rregulloren e Brendshme, më 24.4.2026, Këshilli Drejtues i Shkollës ka miratuar ndryshimet lidhur
me rolin e koordinatorëve në PFV.

4.3.8

Shkolla e Magjistraturës angazhohet në veprimtari studimore dhe hulumtuese në fusha prioritare të
së drejtës dhe harton produkte shkencore dhe informuese në funksion të institucioneve të sistemit të
drejtësisë. (pz. 2024-2030)

Institucioni raportues: SHM

Informacion mbi zbatimin e masës:

Shkolla e Magjistraturës raporton se, në bashkëpunim me OSBE, ka hartuar dhe publikuar Manualin
për Hetimin dhe Gjykimin e Veprave Penale në fushën e Prokurimeve Publike. Lidhur me publikimin
e buletineve, Shkolla ka publikuar 1 buletin të formimit vazhdues gjatë gjashtëmujorit të parë të vitit
2026, publik dhe dërguar çdo magjistrati në adresën elektronike. Lidhur me botimin e revistave,
Shkolla ka botuar 1 numër të ri të revistës "Jeta Juridike". Lidhur me planin e botimeve, Shkolla ka një
plan botimi për vitin akademik 2026-2027. Lidhur me nxitjen e veprimtarive studimore, Shkolla ka
bërë thirrje për botim dhe publikim drejtuar të gjithë aktorëve të sistemit të drejtësisë; Departamenti i
Publikimeve dhe Kërkimit Shkencor ka kontaktuar vazhdimisht subjektet potencialisht

studiues/kërkues; Forumi "Magjistratura", i krijuar në vitin 2024 si hapësirë komunikimi profesional,
mbetet ende sfidë për angazhimin e më shumë magjistratëve. Shkolla ka organizuar, më 29 qershor
2026, Konferencën Shkencore me temë "Ndërveprimi i drejtësisë me median. Sfidat bashkëkohore".

Objektivi Specifik 4.4.
Plani i Veprimit për Objektivin 4.4 parashikon 6 masa, prej të cilave 5 masa janë zbatuar
plotësisht dhe 1 masë është zbatuar pjesërisht. 83% e masave janë zbatuar plotësisht.

Objektivi specifik 4.4: Sigurimi i aksesit në vendimet e gjykatave dhe
qëndrueshmërisë së praktikave gjyqësore me qëllim përmirësimin e cilësisë së
arsyetimit të vendimeve dhe rritjes së transparencës për publikun.

4.4.1

Gjykata Kushtetetuese përmirëson aksesin në praktikën e saj gjyqësore. (pz. 2024-2030)

Institucioni raportues: GJK

Informacion mbi zbatimin e masës:

Në kuadër të përmirësimit të aksesit në praktikën gjyqësore dhe forcimit të transparencës
institucionale, Gjykata Kushtetuese ka vijuar zbatimin e masave për lehtësimin e aksesit të publikut
në vendimmarrjen, jurisprudencën dhe veprimtarinë e saj.

Gjykata Kushtetuese ka realizuar ri-dizenjimin e faqes zyrtare të internetit me mbështetjen e
donatorëve. Faqja zyrtare është përditësuar rregullisht me informacion mbi vendimmarrjen,
veprimtarinë institucionale dhe publikime të tjera që përmirësojnë aksesin e qytetarëve në Gjykatë.
Në këtë kuadër, janë shtuar edhe botime dhe materiale informuese, ndër të cilat manuali “Ankimi
individual kushtetues”, i cili orienton qytetarët mbi mënyrën e përdorimit të këtij mjeti kushtetues.

Gjithashtu, në faqen zyrtare është krijuar një rubrikë e posaçme për “Ditët e Hapura”, në funksion të
edukimit ligjor të publikut dhe rritjes së transparencës institucionale. Përmes kësaj rubrike, Gjykata
fton nxënës, studentë, përfaqësues të institucioneve, organizatave të shoqërisë civile dhe grupe të tjera
të interesuara që ta vizitojnë dhe të njihen më nga afër me rolin e saj në mbrojtje të Kushtetutës dhe
shtetit të së drejtës. Kërkesa për vizitë mund të paraqitet përmes një formulari të thjeshtë të publikuar
në faqen zyrtare.

Sa i përket aksesit në jurisprudencë, në vitin 2024 është hartuar dhe botuar Udhërrëfyesi i
Jurisprudencës së Gjykatës Kushtetuese, me mbështetjen e donatorëve. Ky botim përmbledh
standarde dhe orientime të rëndësishme nga praktika kushtetuese, duke ndihmuar në përdorimin më të
lehtë dhe më të strukturuar të jurisprudencës së Gjykatës nga profesionistët e së drejtës, institucionet
dhe publiku i interesuar.

Gjykata ka vijuar gjithashtu botimin e buletinit periodik të vendimmarrjes në gjuhën shqipe dhe
angleze. Në vitin 2024, buletini dy-mujor është hartuar dhe botuar me mbështetjen e donatorëve,
ndërsa në vitin 2025 kjo nismë është vijuar nga vetë Gjykata, pa kosto shtesë. Për vitin 2025 janë
publikuar buletinet për periudhën janar–qershor, korrik-tetor dhe nëntor-dhjetor.

Me qëllim aksesimin më të shpejtë të vendimeve, Gjykata Kushtetuese ka integruar në buletinin
periodik teknologjinë e kodit QR për çdo vendim, duke i mundësuar lexuesit akses të drejtpërdrejtë
në tekstin e plotë të vendimit. Duke nisur nga viti 2026, buletini publikohet edhe në llogaritë e
rrjeteve sociale të Gjykatës, përfshirë LinkedIn dhe Facebook, duke zgjeruar kanalet e shpërndarjes së
informacionit dhe aksesin e publikut në praktikën gjyqësore kushtetuese.

4.4.2 KLGJ-ja siguron publikimin dhe përmirëson kërkueshmërinë e vendimeve gjyqësore, veçanërisht
të Gjykatës së Lartë. (pz. 2024-2030)

Institucioni raportues: KLGJ, GJL
Informacion mbi zbatimin e masës:
Këshilli i Lartë Gjyqësor raporton se, siç është raportuar edhe më parë, aktualisht të gjitha gjykatat në
vend publikojnë rregullisht vendimet gjyqësore në portalin gjykata.gov.al, duke mbajtur në vëmendje
ligjin për mbrojtjen e të dhënave personale. Gjatë periudhës raportuese, KLGJ ka vijuar procesin e
garantimit të gjenerimit të vendimeve dhe informacioneve të tjera nga portali edhe për Gjykatën e
Posaçme KKO dhe Gjykatën e Shkallës së Parë të Juridiksionit të Përgjithshëm Tiranë. Gjykata e
Lartë përdor portalin e vet të dedikuar, të administruar prej saj, për shkak të strukturimit të veçantë të
të dhënave që publikon; deri në qershor 2026 janë hedhur 2,387 vendime dhe 34 vendime njehësuese.

4.4.3

SHM-ja ofron trajnime për hulumtimin dhe analizën e çështjeve gjyqësore. (pz. 2025-2030)

Institucioni raportues: SHM

Informacion mbi zbatimin e masës:
Shkolla e Magjistraturës raporton se, gjatë vitit 2026, ka zhvilluar një sërë aktivitetesh trajnuese me
fokus forcimin e aftësive në shkrimin, kërkimin dhe arsyetimin ligjor, si dhe në analizimin dhe
përdorimin e jurisprudencës së gjykatave më të larta: më 16 shkurt 2026, trajnim i dedikuar për
shkrimin, kërkimin dhe arsyetimin ligjor, si dhe çështje të administrimit gjyqësor, me fokus njësitë
ligjore; më 11 qershor 2026, "Shkrimi dhe arsyetimi ligjor. Veçoritë e vendimit të gjyqtarit të
hetimeve paraprake, seancës paraprake dhe gjyqtarit të themelit në raport me kërkesat e palëve, si
refleksion i arsyetimit në pavarësinë e gjykatës"; më 23 qershor 2026, "Platformat e GJEDNJ-së që
ndihmojnë në njohjen me jurisprudencën e këtij institucioni", me fokus HUDOC dhe ECHR
Knowledge Sharing Platform, në bashkëpunim me Këshillin e Evropës; më 24 qershor 2026, trajnim i
dedikuar për shkrimin, kërkimin dhe arsyetimin ligjor, si dhe çështje të administrimit gjyqësor, me
fokus njësitë ligjore, në bashkëpunim me OSBE; dhe më 29 qershor 2026, trajnim për gjyqtarët dhe
administratën gjyqësore mbi shkëmbimin e akteve elektronike.

4.4.4

GJL-ja vazhdon të unifikojë vendimet e gjykatave dhe si rrjedhojë praktika gjyqësore përmirësohet
më tej. (pz. 2024-2030)

Institucioni raportues: GJL

Informacion mbi zbatimin e masës:
Përgjatë vitit 2026, Qendra e Dokumentacionit ka funksionuar me një strukturë prej 6 specialistësh,
ndërkohë që vijon nevoja për plotësimin e strukturës në nivel drejtues. Me qëllim forcimin e
organizimit dhe kapaciteteve të Qendrës, pas një periudhe katërvjeçare funksionimi sipas
pritshmërive, i është kërkuar KLGJ-së shtimi i numrit të pozicioneve në këtë strukturë, përfshirë
pozicionet përgjegjës sektori dhe drejtor.
Ne 6 mujorin e pare te vitit 2026, Qendra e Dokumentacionit e ka pasuruar praktiken e permbledhur
te Gjykates se Larte me 5 buletine te rinj periodike dhe 7 buletine te rinj tematike:

 Buletini tematik Pavlefshmeria e Titullit Ekzekutiv
 Buletini tematik nr. 20 - Jurisprudencë e Kolegjit Administrativ të Gjykatës së Lartë mbi

prokurimet publike
 Buletini tematik nr. 19 - "Jurisprudencë e Gjykatës së Lartë dhe e GJEDNJ-së mbi çështjet e

diskriminimit"
 Buletini Tematik nr. 18 i Kolegjit Penal me temë “Përsëritja e shqyrtimit gjyqësor në apel”
 Buletini Tematik nr.17 i Kolegjit Civil "Mbi Parashkrimin Fitues"
 Buletini tematik nr. 16 “Jurisprudencë e Kolegjit Administrativ të Gjykatës së Lartë mbi

Zbatimin e Ligjit nr. 20/2020 ‘Për Përfundimin e Proceseve Kalimtare të Pronësisë në
Republikën e Shqipërisë’”

 Buletini tematik nr.15 - Jurisprudencë e KAGJL mbi ndërgjyqësinë pasive, ankimin
administrativ dhe regjistrimin e pasurive të paluajtshme

 Buletini Tematik Nr. 14 - Mbi Trashegimine
 Buletin Tematik nr. 13 - Gjykimi i shkurtuar.

4.4.5

Vlerësimi i gjyqtarëve dhe prokurorëve nga KLGJ-ja dhe KLP-ja, përfshin, ndër të tjera,
standardet e arsyetimit të vendimeve gjyqësore. (pz. 2025-2030)

Institucioni raportues: KLGJ, KLP
Informacion mbi zbatimin e masës:
Këshilli i Lartë i Prokurorisë raporton se ka miratuar modelin e raportit analitik dhe respekton
strukturën dhe arsyetimin e vendimeve të Gjykatës së Lartë dhe Gjykatës Kushtetuese në rastin e
vendimeve të vlerësimit etik dhe profesional. Vendimet e vlerësimit janë të arsyetuara, duke
pasqyruar faktet dhe rrethanat, procedurën administrative të kryer nga KLP, bazën ligjore, si dhe
arsyetimin ligjor të vendimmarrjes së Këshillit për miratimin, me ose pa ndryshime, të projekt-
raportit të vlerësimit etik dhe profesional.

4.4.6

Sigurohet monitorim dhe vlerësim transparent i aktiviteteve të gjykatës. (pz. 2024-2030)

Institucioni raportues: KLGJ

Informacion mbi zbatimin e masës:

Këshilli i Lartë Gjyqësor, në përputhje me rekomandimet e Komisionit Evropian dhe ligjin Nr.9887,
datë 10.3.2008 “Për mbrojtjen e të dhënave personale”, ka përmirësuar portalin www.gjykata.gov.al,
ku gjykatat përditësojnë informacion publik mbi aktivitetin e tyre, duke përfshirë listën e shortit,
kalendarin e seancave, vendimet gjyqësore dhe të dhëna të tjera për çështjet gjyqësore. Për të
aksesuar rubrikat me të dhëna të plotë të pa anonimizuara, përfaqësuesit apo palët mund të kërkojnë
numrin e çështjes dhe kodin e anonimizimit pranë gjykatës. Gjithashtu, të dhënat mbi veprimtarinë
gjyqësore janë të aksesueshme të anonimizuara edhe për publikun, për qëllime statistikore ose
gazetareske, në formë anonimizuar, duke siguruar transparencë dhe mbrojtje të privatësisë. Gjykata e
Lartë e përdor një portal i cili administrohet nga vetë Gjykata e Lartë dhe jo nga KLGJ.

3.2.5 Qëllimi i Pestë i Politikës
Drejtësi më e afërt me qytetarët

Qëllimi i Pestë i Politikës: 24 masa

Objektivi Specifik 5.1.

Plani i Veprimit për Objektivin 4.1 parashikon 13 masa, prej të cilave 4 masa janë zbatuar
plotësisht dhe 9 masa janë zbatuar pjesërisht. 31% e masave (të zbatueshme) janë zbatuar
plotësisht.

Objektivi specifik 5.1: Informimi, edukimi dhe ndërgjegjësimi i publikut mbi
sistemin e drejtësisë përmes përdorimit të mjeteve dhe metodave inovative të
komunikimit

5.1.1

Hartimi dhe publikimi i materialeve informuese në gjuhë të thjeshtë dhe të kuptueshme lidhur me
organizimin, kompetencat dhe funksionimin e gjykatave dhe përditësimi periodik i tyre. (pz. 2025-
2030)
Institucioni raportues: KLGJ, Gjykatat
Informacion mbi zbatimin e masës:
Këshilli i Lartë Gjyqësor raporton se informacioni mbi veprimtarinë gjyqësore dhe administrative të
gjykatave të shkallës së parë të juridiksionit të përgjithshëm dhe të apelit është i publikuar në
portalin gjykata.gov.al, me materiale informuese në formën e fletëpalosjeve, në gjuhë të
kuptueshme, mbi organizimin, kompetencat dhe funksionimin e veprimtarisë gjyqësore dhe
administrative pas zbatimit të hartës së re gjyqësore; informacioni për Gjykatën e Lartë është në
dispozicion në portalin gjykataelarte.gov.al. Materiali informues online mbi riorganizimin gjyqësor
në tërësi është publikuar në portalin e KLGJ. Në hapësirat e secilës gjykatë në gjykata.gov.al janë
publikuar gjithashtu video informuese mbi mënyrën e aksesimit të shërbimeve që ofron portali, si
dhe mbi ndërmjetësimin.

Gjykata e Posaçme e Shkallës së Parë për Korrupsionin dhe Krimin e Organizuar raporton se
informacioni mbi kompetencën tokësore dhe lëndore të saj është publikuar në faqen zyrtare, në
rubrikën "Programi i Transparencës", ku në nënrubrikën "Rreth autoritetit" janë publikuar struktura
organizative/organigrama, struktura e pagës dhe profili i të gjithë nëpunësve civilë gjyqësorë të
gjykatës, ndërsa në rubrikën "Na kontaktoni" është publikuar vendndodhja e institucionit.
Informacioni i publikuar në faqen zyrtare të gjykatës mbi këtë objektiv përditësohet në mënyrë të
vazhdueshme, megjithatë mbetet ende për t'u plotësuar informacioni i plotë lidhur me CV-të e
trupës gjyqësore, i cili do të publikohet në periudhën në vijim.

5.1.2

Intervista në media me qëllim informimin mbi ndryshimet/risitë/përfitimet që solli Reforma në
Drejtësi dhe promovimi i rezultateve të arritura. (pz. 2024-2030)

Institucioni raportues: KLGJ, GJK

Informacion mbi zbatimin e masës:
Këshilli i Lartë Gjyqësor raporton se KLGJ dhe gjykatat përdorin platforma të ndryshme sociale, si
LinkedIn, rrjeti X dhe Facebook, si burim i rëndësishëm për dhënien dhe përhapjen e informacionit
mbi veprimtarinë e tyre, ndërsa dhënia e intervistave televizive mbi organizimin, funksionimin,
kompetencat e posaçme dhe rezultatet e punës së gjykatave të posaçme realizohet nga gjyqtari i
medias pranë këtyre gjykatave.

Gjykata e Posaçme e Shkallës së Parë për Korrupsionin dhe Krimin e Organizuar raporton se, në
kuadër të Ditës së Drejtësisë, më 11 maj 2026 ka organizuar një aktivitet për përurimin e
ambienteve të saj të rikonstruktuara, me të ftuar të nivelit të lartë nga institucionet e drejtësisë,
partnerë ndërkombëtarë dhe organizata të shoqërisë civile, aktivitet i transmetuar drejtpërdrejt nga
Radio Televizioni Shqiptar, që ka mundësuar sinjalin e transmetimit direkt për të gjitha mediat e
tjera. Komunikimi i gjykatës me mediat vijon të jetë i përditshëm dhe në kohë reale, përmes
njoftimeve mbi çështjet apo kërkesat penale të shpallura, të dërguara në grupin e përbashkët të
komunikimit me mediat në WhatsApp; në faqen zyrtare, në rubrikën "Njoftime për mediat",
publikohen në kohë reale të gjitha njoftimet për shtyp lidhur me dosjet penale dhe kërkesat penale,
ndërsa vendimet e arsyetuara publikohen automatikisht sapo ngarkohen nga sekretaria gjyqësore në
sistemin elektronik të menaxhimit të çështjeve.

5.1.3

Informimi dhe ndërgjegjësimi i publikut lidhur me sistemin gjyqësor nëpërmjet platformave të
mediave sociale. (pz. 2024-2030)

Institucioni raportues: KLGJ, Gjykatat

Informacion mbi zbatimin e masës:
Gjykata e Posaçme e Shkallës së Parë për Korrupsionin dhe Krimin e Organizuar raporton se, në
muajin maj 2026, ka hapur llogarinë e saj në platformën X, ndërsa në muajin qershor ka hapur
llogarinë në rrjetin social Facebook; duke filluar nga muaji shtator e në vijim, në këto llogari do të
ngarkohet informacioni i nevojshëm mbi veprimtarinë e gjykatës. Deri më tani, fokusi i gjykatës ka
qenë në publikimin e informacionit të plotë mbi veprimtarinë e saj në faqen zyrtare, në kohë reale.

5.1.4

Hartimi dhe Publikimi i informacioneve shpjeguese për qytetarët mbi aksesin në intitucionet e
drejtësisë dhe publikimi i tyre në faqet zyrtare të institucioneve të drejtësisë. (pz. 2024-2030)

Institucioni raportues: KLGJ, KLP, ILD, Gjykatat, PP, MD, GJK

Informacion mbi zbatimin e masës:
Këshilli i Lartë Gjyqësor raporton se, me qëllim aksesin e publikut në informacionin e prodhuar nga
gjykatat, janë në dispozicion portalet gjykata.gov.al dhe gjykataelarte.gov.al, të cilat japin
informacion mbi organizimin administrativ, funksionimin dhe kompetencat, si dhe portali
klgj.al/harta-e-re-gjyqesore, me informacion mbi riorganizimin gjyqësor.

Prokuroria e Përgjithshme raporton se, në faqen e saj zyrtare, në seksionin e dedikuar për
informimin e publikut, jepet informacion i plotë lidhur me të miturit, viktimat, të drejtat dhe detyrat
e tyre, modele kallëzimesh, modele kërkese për informacion, si dhe informacion mbi kompetencat e

ushtrimit të ndjekjes penale.

Këshilli i Lartë i Prokurorisë raporton se komunikimi me publikun realizohet përmes publikimeve të
rregullta në faqen zyrtare dhe rrjetet sociale, ku pasqyrohen aktivitetet institucionale, si dhe përmes
kërkesave për informacion sipas ligjit për të drejtën e informimit; çdo muaj hartohet buletini në
gjuhën shqipe dhe angleze, me aktivitetet dhe vendimmarrjet e Këshillit, në gjuhë të thjeshtë dhe të
kuptueshme. KLP ka miratuar Strategjinë për Komunikimin me Median dhe Publikun, e cila
përfshin edhe të drejtën për informim dhe një plan gjithëpërfshirës komunikimi. KLP saktëson se në
faqen e saj zyrtare nuk ka ende një rubrikë "Pyetje të shpeshta". KLP publikon në faqen zyrtare
vendimet pas çdo mbledhjeje plenare, njoftimet për media, aktet ligjore dhe nënligjore, të dhënat
mbi anëtarët dhe stafin, si dhe, në zbatim të ligjit për të dhënat e hapura, listën e informacioneve që
përdoren si burime të hapura. KLP disponon gjithashtu një faqe në YouTube me video shpjeguese
mbi aksesin në institucion.

Gjykata e Posaçme e Shkallës së Parë për Korrupsionin dhe Krimin e Organizuar raporton se, në
rubrikën "E drejta për t'u informuar dhe ankuar" të Programit të Transparencës, janë shpjeguar hapat
për paraqitjen e një kërkese për informim sipas ligjit për të drejtën e informimit, ndërsa në rubrikën
"Shërbime që ofrohen nga administrata publike" është ngarkuar formulari tip i kërkesës për
informacion. Gjykata saktëson se, në faqen e saj, nuk është krijuar një rubrikë e posaçme "Pyetje të
shpeshta", por në rubrikën "Regjistri i kërkesave dhe përgjigjeve" publikohen të plota të gjitha
kërkesat për informacion të paraqitura nga media, qytetarët dhe organizatat e shoqërisë civile,
bashkë me përgjigjet. Materialet janë të publikuara në rubrikat përkatëse të faqes zyrtare dhe
përditësohen në mënyrë të vazhdueshme; krijimi i videove shpjeguese mbetet ende për t'u realizuar,
pasi fokusi deri më tani ka qenë plotësimi i rubrikave me informacion të shkruar.

Inspektori i Lartë i Drejtësisë raporton se, në faqen e tij zyrtare, publikohen informacione të plota
mbi mënyrën e paraqitjes së ankesave, përfshirë një spot prej rreth një minute e gjysmë që shpjegon
rolin dhe objektin e veprimtarisë së institucionit, një dritare të posaçme "si pranohen ankesat", si dhe
një format ankese online. ILD raporton se ka rishikuar udhëzuesit ekzistues dhe ka hartuar materiale
të reja informative, me struktura të thjeshta fjalish dhe pa terminologji teknike, si udhërrëfyes
praktik për qytetarët. Gjatë gjashtëmujorit të parë të vitit 2026, ILD ka përditësuar rubrikën "Pyetje
të shpeshta" me pyetje të reja lidhur me arkivimin e ankesave, procedurën e ankimit dhe informimin
mbi ecurinë e çështjeve, si dhe ka vënë në dispozicion një anketë me 14 pyetje për qytetarët. Në
faqen zyrtare, gjatë kësaj periudhe, janë publikuar 34 njoftime në rubrikën e lajmeve, si dhe
informacione mbi përfundimin e inspektimeve, shifrat e ankesave të trajtuara dhe në proces, dhe
magjistratët e hetuar e të proceduar, informacion i përditësuar çdo fillim jave; për periudhën e
raportimit nuk ka pasur një video specifike shpjeguese.

5.1.5

Hartimi dhe publikimi i buletinit periodik të gjykatave. (pz. 2024-2030)
Institucioni raportues: GJK

Informacion mbi zbatimin e masës:

Gjykata Kushtetuese ka vijuar hartimin dhe publikimin periodik të buletinit të vendimmarrjes, si
instrument informimi dhe transparence mbi veprimtarinë e saj gjyqësore. Buletini dy-mujor i
vendimmarrjes është realizuar për herë të parë me mbështetjen e donatorëve dhe ka vijuar të
përgatitet e shpërndahet në mënyrë të rregullt, duke përfshirë vendimet e shpallura nga Gjykata.

Gjatë vitit 2024 janë realizuar buletinet përkatëse të vendimmarrjes së Gjykatës Kushtetuese, ndërsa
gjatë vitit 2025 janë realizuar buletinet për të gjitha vendimet e shpallura.

Aktualisht, Gjykata Kushtetuese është në proces të përgatitjes për shtyp të koleksionit të vendimeve
përfundimtare për vitin 2025, duke vijuar kështu konsolidimin e praktikës së publikimit dhe
shpërndarjes së informacionit mbi vendimmarrjen kushtetuese.

5.1.6

Hartimi i materialeve informuese mbi procedurën që ndiqet në çështjet penale, civile dhe ato
administrative; mënyrën e paraqitjes së çështjeve, kërkesave/ankesave drejtuar gjykatës; formatet
standarde; shërbimet që mund të merren nga Gjykatat; e drejta e ankimit/rekursit dhe afatet. (pz.
2025-2030)

Institucioni raportues: KLGJ, Gjykatat

Informacion mbi zbatimin e masës:

Këshilli i Lartë Gjyqësor raporton se, lidhur me formatet standarde, në portalin e secilës gjykatë
është në dispozicion rubrika "Formular Aplikimi", ku aksesohen lehtësisht formatet standarde për
t'iu drejtuar gjykatave, përfshirë formularin elektronik. Hartimi i broshurave informative (penale,
civile dhe procedura administrative), përgatitja e fletëpalosjeve mbi kërkesat/ankesat dhe mbi të
drejtën e ankimit e rekursit, si dhe publikimi i materialeve në internet dhe rrjete sociale, mbeten
ende në proces.

Gjykata e Posaçme e Shkallës së Parë për Korrupsionin dhe Krimin e Organizuar raporton se fokusi
i saj ka qenë deri më tani në plotësimin e rubrikave të faqes zyrtare me informacion të shkruar;
hartimi i broshurave informative, përgatitja e fletëpalosjeve mbi kërkesat/ankesat dhe mbi të drejtën
e ankimit/rekursit, si dhe publikimi i formateve standarde, mbeten për t'u trajtuar në periudhën në
vijim, si pjesë e objektivit.

5.1.7

Perditesimi i materialeve informuese mbi procedurën që ndiqet në çështjet penale ; mënyrën e
paraqitjes së kallzimeve drejtuar Prokurorisë; formatet standarde; shërbimet që mund të merren
nga Prokuroria; e drejta e ankimit/rekursit dhe afatet. (pz. 2024-2030)

Institucioni raportues: PP
Informacion mbi zbatimin e masës:

Prokurori i Përgjithshëm, me urdhrin nr. 70, datë 29.06.2021, ka miratuar “Programin e
Transparencës të Prokurorisë së Përgjithshme”, i publikuar në faqen zyrtare www.pp.gov.al, në
seksionin “Programi i Transparencës”. Ky program përcakton kategoritë e informacionit të
detyrueshëm për publikim, mënyrën e shpërndarjes dhe bazën ligjore përkatëse, me qëllim rritjen e
aksesit të publikut në informacion pa kërkesë të drejtpërdrejtë, duke reduktuar nevojën për kërkesa
individuale.

Në kuadër të këtij programi, Prokuroritë e Juridiksionit të Përgjithshëm kanë përditësuar faqet e tyre
zyrtare, ku tashmë publikojnë:

 Raporte vjetore mbi kriminalitetin, treguesit e performancës në hetime, ndjekjen penale,
përfaqësimin e akuzave në gjykatë dhe ekzekutimin e vendimeve.

 Çështje të veçanta e sensitive, duke respektuar mbrojtjen e të dhënave personale dhe
sekretin hetimor, përfshirë masat e sigurimit personal/pasuror dhe kërkesat për gjykim.

 Listën e kërkesave nga publiku dhe media, bashkë me përgjigjet përkatëse, të renditura
sipas datave për respektimin e afateve ligjore.

 Materiale informuese, si broshura dhe formate të tjera, të përditësuara periodikisht për
informimin e publikut.

5.1.8

Informimi i publikut mbi veprimtarinë e Prokurorisë së Posacme dhe BKH, aksesi i qytetarëve,
llojet e çështjeve që trajtojnë, e drejta e ankimit/rekursit dhe afatet. (pz. 2025-2030)

Institucioni raportues: SPAK

Informacion mbi zbatimin e masës:

SPAK raporton se ka vijuar informimin e publikut mbi veprimtarinë institucionale të Prokurorisë së
Posaçme dhe të Byrosë Kombëtare të Hetimit, nëpërmjet publikimit dhe përditësimit të rregullt të
informacionit në faqen zyrtare, e cila përmban informacion të detajuar mbi strukturën,
funksionimin, kompetencat ligjore, llojet e veprave penale objekt i veprimtarisë së institucionit,
mënyrat e kontaktimit dhe aksesit të qytetarëve, si dhe procedurat për paraqitjen e kallëzimeve,
ankesave dhe kërkesave për informacion. Në faqen online janë të aksesueshme formatet standarde

për paraqitjen e kallëzimeve/denoncimeve, kërkesave dhe komunikimeve të tjera me institucionin.
SPAK saktëson se përgatitja e materialeve informuese mbi të drejtën e ankimit dhe rekursit është në
kompetencë të gjykatave që administrojnë proceset gjyqësore, përkatësisht Gjykatës së Posaçme të
Shkallës së Parë, Gjykatës së Posaçme të Apelit dhe Gjykatës së Lartë.

5.1.9

Organizimi i aktiviteteve informuese rreth kompetencave të ILD-së, procedurave, afateve, të
drejtave të palëve në procese, etj. (pz. 2024-2030)

Institucioni raportues: ILD

Informacion mbi zbatimin e masës:

Inspektori i Lartë i Drejtësisë raporton se, në muajin mars 2026, ka miratuar "Programin për
informimin, edukimin ligjor dhe sensibilizimin e publikut 2026-2028", i cili parashikon 12 aktivitete
në vit, me shtrirje në të gjithë Shqipërinë, me fokus njohjen e publikut me kufijtë ligjorë të
veprimtarisë së ILD-së, afatet ligjore për depozitimin e ankesave dhe të drejtat e palëve në procesin
e hetimit disiplinor. Gjatë gjashtëmujorit të parë të vitit 2026, ILD ka zhvilluar një sërë takimesh
informuese dhe edukuese, ndër to: një vizitë pune në Prishtinë me institucione të drejtësisë dhe
Fakultetin e Drejtësisë; takime për edukim ligjor me nxënës të shkollave 9-vjeçare në Përmet dhe
Këlcyrë; një vizitë studimore e maturantëve të gjimnazit "Petro Nini Luarasi"; një leksion i hapur
me studentë të Fakultetit Juridik të Universitetit "Luarasi"; një takim informues me studentë të
Fakultetit Juridik të Universitetit të Tiranës në kuadër të Ditës së Drejtësisë; një takim me studentë
të angazhuar në nismën "ForumLex"; një trajnim dyditor mbi metodat e reflektimit profesional dhe
dilemat etike, organizuar me Qendrën Hollandeze të Trajnimit dhe Studimit për Gjyqësorin;
pjesëmarrje në Tryezën Kombëtare për Konvergjencën mbi Drejtësinë Klimatike dhe Mjedisore;
nënshkrimin e një marrëveshjeje me Ministrinë e Drejtësisë për të dhënat statistikore të sistemit të
drejtësisë; një bashkëbisedim me juristë të diasporës shqiptare në kuadër të Samitit të IV të
Diasporës, me pjesëmarrjen e Kryetarit të KLGJ dhe Prokurorit të Përgjithshëm; një takim me KLP
dhe KLGJ për vlerësimet etiko-profesionale dhe uljen e backlog-ut; pjesëmarrjen e Zv. Inspektores
në aktivitetin për Ditën e Drejtësisë në Gjykatën e Fierit; një takim me Shoqatën e Prokurorëve;
pjesëmarrjen në ceremoninë përmbyllëse të procesit të vettingut; raportimin në Komisionin e
Ligjeve për vitin 2025; si dhe vizita e bashkëpunime ndërkombëtare në Spanjë, Maqedoninë e
Veriut, Londër, Portugali, SHBA (Teksas, Florida, Uashington), Danimarkë, si dhe pjesëmarrje në
Asamblenë e Përgjithshme të RESIJ në Madrid dhe marrjen e statusit të vëzhguesit pranë CEPEJ në
Kroaci. Gjatë kësaj periudhe, ILD ka publikuar edhe një broshurë informuese prej 60 faqesh, në
shqip dhe anglisht, me informacion të detajuar mbi institucionin, modelin e unifikuar të inspektimit,
strukturën organizative, kompetencat, funksionet, filozofinë e punës dhe profilin ndërkombëtar të
ILD-së.

5.1.10

Informimi dhe ndërgjegjësimi i publikut mbi mjetet alternative të zgjidhjeve të mosmarrëveshjeve
me ndërmjetësim. (pz. 2025-2030)

Institucioni raportues: DHKND, DNJF
Informacion mbi zbatimin e masës:

Drejtoria e Ndihmës Juridike Falas raporton se, gjatë periudhës janar–qershor 2026, DNJF dhe
Qendrat e Shërbimit të Ndihmës Juridike Parësore kanë vijuar zhvillimin e aktiviteteve informuese
mbi ndërmjetësimin, çështjet që mund të zgjidhen përmes tij dhe të drejtat e palëve në proces, duke
marrë pjesë në aktivitetet e projektit "Mbështetja e aksesit të qytetarëve në drejtësi nëpërmjet
ndërmjetësimit në Shqipëri", si dhe në seminarin për forcimin e ndërmjetësimit, organizuar në
bashkëpunim me Dhomën Kombëtare të Ndërmjetësve, CSSP-Berlin dhe QSHPLI, ku u lançua
videoja informuese "Referimi në ndërmjetësim nga Qendrat e Shërbimit të Ndihmës Juridike
Parësore". Informimi është realizuar edhe përmes aktiviteteve në komunitet dhe intervistave
mediatike. Promovimi i drejtësisë restauruese dhe ndërmjetësimit në shkolla dhe në komunitet është
realizuar përmes të njëjtave aktivitete, si dhe përmes intervistës në RTSH me temë "Ndërmjetësimi".

5.1.11 Informimi I publikut mbi ndihmën juridike të garantuar nga shteti. (pz. 2024-2030)

Institucioni raportues: DNJF, MD
Informacion mbi zbatimin e masës:

Drejtoria e Ndihmës Juridike Falas raporton se ka vijuar hartimin, publikimin dhe shpërndarjen e
materialeve informuese (fletëpalosje, postera, manuale të thjeshtëzuara, materiale audiovizive) mbi
ndihmën juridike të garantuar nga shteti, në format online dhe të printuar. Gjatë periudhës janar–
qershor 2026, DNJF, përmes Qendrave të Shërbimit të Ndihmës Juridike Parësore, ka zhvilluar 388
aktivitete informuese dhe ndërgjegjësuese në bashkitë e vendit, me fokus edhe grupet vulnerabël
(gratë, të miturit, personat me aftësi të kufizuara, viktimat e dhunës), përfshirë Javën e
Ndërgjegjësimit për Mbrojtjen e Viktimave të Krimit, 15–22 shkurt 2026. Në rrjetet sociale dhe
faqen zyrtare janë publikuar materiale video informuese, përfshirë videon "Referimi në
ndërmjetësim nga Qendrat e Shërbimit të Ndihmës Juridike Parësore"; në kuadër të projektit
"EQUALS", DNJF i është drejtuar UNDP-së për mbështetje në realizimin e një videoje promovuese
profesionale, proces ende në vijim. Me Urdhrin nr. 40 Prot., datë 16.01.2026, DNJF ka miratuar
Kalendarin Vjetor të Aktiviteteve për vitin 2026. Gjatë periudhës janë zhvilluar gjithashtu 17
intervista televizive në televizione kombëtare dhe lokale mbi ndihmën juridike falas, kategoritë
përfituese dhe procedurat e aplikimit.

5.1.12

Planifikimi dhe organizimi i aktiviteteve informuese dhe promovuese në "Javën e Drejtësisë ".
( pz. 2024-2030)

Institucioni raportues:MD, KLGJ, KLP, ILD

Informacion mbi zbatimin e masës:

Këshilli i Lartë i Prokurorisë raporton se nuk ka pasur zhvillime për periudhën e raportimit lidhur
me organizimin e takimeve informuese në shkolla.

Inspektori i Lartë i Drejtësisë raporton se, në kuadër të Ditës së Drejtësisë, ka zhvilluar një aktivitet
me studentë të Fakultetit Juridik të Universitetit të Tiranës, si dhe dy të tjerë gjatë javës së
Drejtësisë, me studentë të Universitetit "Luarasi" dhe gjimnazistë të klasës së Drejtësisë në
gjimnazin "Petro Nini Luarasi". Në zbatim të Programit për informimin, edukimin ligjor dhe
sensibilizimin e publikut 2026-2028, gjatë gjashtëmujorit të parë janë zhvilluar 6 aktivitete nga 12 të
planifikuara për vitin, sipas planifikimit; në kuadër të vetë Javës së Drejtësisë janë zhvilluar 3
aktivitete, nga 4 deri më 11 maj 2026, me studentë dhe nxënës të fakultetit juridik dhe të klasës së
Drejtësisë. Për periudhën janar–qershor 2026 janë zhvilluar takime edhe me studentë në Prishtinë,
nxënës të shkollave 9-vjeçare në Përmet dhe Këlcyrë, maturantë të gjimnazit "Petro Nini Luarasi",
si dhe një leksion i hapur me studentë të Fakultetit Juridik të Universitetit "Luarasi".

Këshilli i Lartë Gjyqësor raporton se ka publikuar në llogarinë e tij në Facebook dhe në faqen
zyrtare një deklaratë mbi Ditën e Drejtësisë.

5.1.13

Planifikimi dhe organizimi i takimeve në ditë të vecanta për sistemin e Drejtësisë dhe të drejtave
të njeriut ( Dita e Drejtësisë, Dita e të Drejtave të Njeriut). (pz. 2024-2030)

Institucioni raportues:MD, KLGJ, KLP, ILD, GJK

Informacion mbi zbatimin e masës:

Inspektori i Lartë i Drejtësisë raporton se ka planifikuar dhe realizuar takime me studentë dhe
nxënës në kuadër të Ditës së Drejtësisë dhe të Drejtave të Njeriut. Për periudhën janar–qershor 2026
janë zhvilluar takime me studentë në Prishtinë, nxënës të shkollave 9-vjeçare në Përmet dhe
Këlcyrë, maturantë të gjimnazit "Petro Nini Luarasi", një leksion i hapur me studentë të Fakultetit
Juridik të Universitetit "Luarasi", si dhe takime me studentë të Fakultetit Juridik të Universitetit të
Tiranës dhe me një grup studentësh të angazhuar në nismën "ForumLex", në kuadër të programit për
informimin dhe edukimin ligjor të publikut.

Objektivi Specifik 5.2.

Plani i Veprimit për Objektivin 5.2 parashikon 7 masa, prej të cilave 7 masa janë zbatuar
pjesërisht. 0% e masave (të zbatueshme) janë zbatuar plotësisht

Objektivi specifik 5.2: Forcimi i bashkëpunimit efektiv të institucioneve të sistemit të
drejtësisë për realizimin e ELP dhe rritja e aksesit të qytetarëve në informacionin
mbi kuadrin ligjor dhe sistemin e drejtësisë

5.2.1

Zhvillimi i fushatave të përbashkëta të institucioneve të drejtësisë mbi ELP. (pz. 2025-2030)

Institucioni raportues:MD
Informacion mbi zbatimin e masës:

Gjatë periudhës raportuese është organizuar një aktivitet i transmetuar “live” në media, me
pjesëmarrjen e përfaqësuesve të institucioneve, avokatisë, akademisë dhe shoqërisë civile, ku u
prezantua Guida (Udhërrëfyesi II) i Gjykatës Kushtetuese, duke u theksuar rëndësia e reformës në
drejtësi dhe roli i jurisprudencës së Gjykatës në këtë proces. Paralelisht, Gjykata ka marrë pjesë në
konferenca shkencore me përfaqësues të ndryshëm institucionalë, si edhe ka zhvilluar takime me
studentët e Fakultetit të Drejtësisë të Universitetit të Tiranës, ku janë trajtuar tematika të veçanta në
fushën e së drejtës kushtetuese.

Për periudhën janar–qershor 2026 nuk ka informacion të ri të raportuar.

5.2.2

Fushata ndërgjegjësuese dhe edukuese për publikun mbi legjislacionin për të drejtën e informimit
dhe mbrojtjen e te dhënave personale. (pz. 2024-2030)

Institucioni raportues: KDIMDP

Informacion mbi zbatimin e masës:

Zyra e Komisionerit për të Drejtën e Informimit dhe Mbrojtjen e të Dhënave Personale raporton se,
në kuadër të raportimit pranë Eurojust dhe përcaktimit të rregullave të mbrojtjes së të dhënave
personale në institucionet e sistemit të drejtësisë, ka zhvilluar gjashtë procese monitoruese pranë
prokurorive të juridiksionit të përgjithshëm në Tiranë, Durrës, Fier, Kukës, Vlorë dhe Shkodër, gjatë
periudhës maj–qershor 2026, në përfundim të të cilave janë hartuar gjashtë raporte monitorimi për
vlerësimin e zbatimit të kuadrit ligjor për mbrojtjen e të dhënave personale gjatë veprimtarisë së
organeve hetimore. Zyra ka zhvilluar gjithashtu një aktivitet ndërgjegjësues mbi rolin e Nëpunësit të
Mbrojtjes së të Dhënave Personale gjatë përpunimit të të dhënave personale nga autoritetet
kompetente, në zbatim të ligjit nr. 124/2024 "Për mbrojtjen e të dhënave personale" dhe të neneve
33, 34 e 68 të tij, me pjesëmarrjen e nëpunësve përgjegjës dhe përfaqësuesve të Drejtorisë së
Përgjithshme të Policisë së Shtetit, sistemit të prokurorive, SPAK, Agjencisë së Mbikëqyrjes
Policore dhe Shërbimit të Provës, gjatë të cilit u prezantuan edhe gjetjet dhe rekomandimet nga
veprimtaria monitoruese e prokurorive.

Në lidhje me risitë e Direktivës së Policisë, Zyra e Komisionerit ka zhvilluar një aktivitet
ndërgjegjësues mbi rolin dhe detyrat e nëpunësit të mbrojtjes së të dhënave personale pranë
autoriteteve kompetente, me pjesëmarrjen e Prokurorisë së Përgjithshme, prokurorive të juridiksionit
të përgjithshëm, Prokurorisë së Posaçme, Byrosë Kombëtare të Hetimit, Policisë së Shtetit,
Shërbimit të Provës, sistemit të burgjeve, si dhe përfaqësuesve të Ministrisë së Drejtësisë dhe
Ministrisë së Punëve të Brendshme, me fokus përgjegjësitë dhe detyrat që burojnë nga legjislacioni i
ri.

Për sa i përket përpunimit të të dhënave të pasagjerëve API/PNR, më 25 qershor 2026, Zyra e
Komisionerit ka zhvilluar, në bashkëpunim me Sektorin e Inteligjencës së Udhëtimit dhe Prezencën
e OSBE-së në Shqipëri, një aktivitet me pjesëmarrjen e institucioneve përgjegjëse për zbatimin e
ligjit, ku u prezantua kuadri ligjor i ligjit nr. 124/2024, me fokus dispozitat që rregullojnë
përpunimin e të dhënave personale nga autoritetet kompetente, parimet e ligjshmërisë, detyrimet e
kontrolluesve, të drejtat e subjekteve të të dhënave dhe mekanizmat e mbikëqyrjes.

Në fushën e së drejtës për informim, Zyra e Komisionerit, në bashkëpunim me ASPA, ka zhvilluar
dy kurse trajnimi: në prill 2026, me prani fizike, trajnimin "E drejta për informim", me 27
koordinatorë pjesëmarrës, dhe në maj 2026, online, trajnimin "E drejta për informim dhe mbrojtja e
të dhënave personale", me 51 pjesëmarrës, prej të cilëve 39 koordinatorë; të gjithë pjesëmarrësit u
certifikuan nga ASPA. Në bashkëpunim me projektin "Bashki të Forta" të Helvetas dhe me
asistencën e Institutit për Demokraci dhe Ndërmjetësim, Zyra ka zhvilluar tre trajnime rajonale në
Gjirokastër, Shkodër dhe Tiranë me këshilla bashkiakë dhe administrata bashkiake, në kuadër të të
cilave janë përgatitur raporti "Transparenca e Këshillave Bashkiakë" dhe "Udhëzuesi për
Monitorimin e Transparencës së Këshillave Bashkiakë", i botuar dhe shpërndarë tek 61 këshillat
bashkiakë. Zyra ka zhvilluar edhe një trajnim online me koordinatorë të 20 institucioneve qendrore
mbi detyrimet për regjistrin e kërkesave dhe përgjigjeve dhe funksionimin e portalit pyetshtetin.al.
Gjatë periudhës, Zyra ka marrë pjesë në takime të Grupit Tematik të Punës në kuadër të Platformës
së Dialogut të Hapur, me fokus, ndër të tjera, të drejtën për informim, dhe ka publikuar gjashtë
buletine mujore "E Drejta e Informimit".

Sa i takon takimeve/leksioneve të hapura me studentët e Fakultetit të Drejtësisë, Zyra e
Komisionerit saktëson se, gjatë periudhës raportuese, nuk janë zhvilluar aktivitete specifike për këtë
qëllim, por institucioni mban në vëmendje realizimin e aktiviteteve të tilla në sistemin arsimor në
vijim.

5.2.3

Koordinimi dhe zhvillimi i aktivitete te perbashketa te institucioneve te drejtesise me OSHC-të dhe
grupet e interesit me qëllim forcimin e bashkëpunimit për rritjen e informimit të qytetarëve mbi
sistemin e drejtësisë. (pz. 2025-2030)

Institucioni raportues:MD, KLGJ
Informacion mbi zbatimin e masës:

Masa është në process.

5.2.4

Forcimi i bashkëpunimit me Fakultetet e Drejtësisë për ofrimin e ELP. (pz. 2024-2030)

Institucioni raportues: KLGJ, ILD

Informacion mbi zbatimin e masës:

Inspektori i Lartë i Drejtësisë raporton se, gjatë periudhës së raportimit, nuk ka pasur marrëveshje të
firmosur me Fakultetet e Drejtësisë për ofrimin e edukimit ligjor të publikut, por janë zhvilluar
takime me nxënës dhe studentë me qëllim njohjen e tyre me institucionin, objektin e veprimtarisë,
mënyrën e ankimit dhe procesin e trajtimit të ankesave. Konkretisht, janë zhvilluar takime me
studentë të Fakultetit të Drejtësisë së Universitetit të Prishtinës, me nxënës të shkollave 9-vjeçare
"Nonda Bulka" në Përmet dhe "Kamber Bënja" në Këlcyrë, me maturantë të gjimnazit "Petro Nini
Luarasi", me studentë të Fakultetit Juridik të Universitetit "Luarasi", me studentë të Fakultetit
Juridik të Universitetit të Tiranës, si dhe me një grup studentësh të degës së drejtësisë të angazhuar
në nismën "ForumLex".

Këshilli i Lartë Gjyqësor raporton se ka ndërmarrë iniciativat e para të bashkëpunimit me Fakultetin
e Drejtësisë të Tiranës, me qëllim nënshkrimin e një marrëveshjeje bashkëpunimi që do të ketë në
fokus zhvillimin e aktiviteteve informuese dhe praktikave për studentët; marrëveshja aktualisht
ndodhet në proces draftimi.

5.2.5

Rritja e Bashkëpunimit me Median për të Promovuar Ndërgjegjësimin Ligjor mbi sistemin e
drejtesise. (pz. 2025-2030)

Institucioni raportues:MD, KLGJ, KLP, GJK, PP, SHM

Informacion mbi zbatimin e masës:

Këshilli i Lartë Gjyqësor raporton se, më 2 dhe 3 korrik 2026, në bashkëpunim me OSBE, ka
organizuar Tryezën e Rrumbullakët për Gjyqtarët e Medias me temë "Komunikimi i Gjykatave me
Median", me pjesëmarrjen e gjyqtarëve të medias nga gjykatat e të gjitha niveleve, përfaqësuesve të
KLGJ, të Prezencës së OSBE-së në Shqipëri dhe ekspertëve të fushës së komunikimit.

Këshilli i Lartë i Prokurorisë raporton se ka miratuar planin e ri strategjik 2025-2030, i cili
parashikon organizimin e takimeve periodike me median, së paku një herë në tre muaj; në praktikë,
mediat janë thuajse gjithmonë të pranishme në mbledhjet plenare të Këshillit. Për zhvillimin e
forumeve me gazetarët dhe leksioneve të hapura në Fakultetet e Gazetarisë, KLP saktëson se nuk ka
pasur zhvillime për periudhën e raportimit.

Shkolla e Magjistraturës raporton se, më 29 qershor 2026, ka organizuar Konferencën Kombëtare
"Ndërveprimi i Drejtësisë me Median. Sfidat Bashkëkohore", e cila trajtoi marrëdhëniet e
institucioneve të drejtësisë me median, komunikimin publik dhe sfidat bashkëkohore në përcjelljen e
informacionit mbi veprimtarinë e sistemit të drejtësisë.

Prokuroria e Përgjithshme raporton se, në kuadër të forcimit të kapaciteteve të prokurorëve dhe
oficerëve të policisë gjyqësore për çështjet e mbrojtjes së gazetarëve, lirisë së medias dhe lirisë së
shprehjes, gjatë vitit 2026 janë organizuar nga Shkolla e Magjistraturës dhe organizata të tjera pesë
aktivitete trajnuese, me pjesëmarrjen e gjithsej 41 prokurorëve dhe 1 oficeri të policisë gjyqësore:
më 12 mars 2026, "Marrëdhëniet e gjykatave me median. Qëllimi kryesor i komunikimit"; në prill
2026, "Media. Format e ndikimit të medias te sistemi i drejtësisë"; më 15 dhe 16 prill 2026, dy
sesione mbi "Sigurinë e gazetarëve dhe mbrojtjen e lirisë së shprehjes"; dhe më 17 prill 2026,
"Zbatimi i Ndryshimeve të Kodit Penal të janarit 2026: Implikimet për lirinë e shprehjes dhe
sigurinë e gazetarëve në Shqipëri", organizuar nga SciDev.

5.2.6

Forcimi i kapaciteteve të punonjësve të institucioneve publike (nivel qendror e vendor) lidhur me
zbatimin e ELP. (pz. 2025-2030)

Institucioni raportues: ASPA

Informacion mbi zbatimin e masës:

ASPA raporton se ka kontribuar në këtë objektiv përmes zhvillimit të aktiviteteve trajnuese dhe
webinareve informuese, përdorimit të metodave digjitale të komunikimit dhe ofrimit të materialeve
trajnuese, në funksion të rritjes së njohurive dhe ndërgjegjësimit të nëpunësve publikë mbi çështje të
lidhura me sistemin e drejtësisë.

5.2.7

Forcimi i Komunikimit dhe Transparencës për të Rritur Mirëkuptimin dhe Besimin e Publikut në
Reformën në Drejtësi dhe sistemin e drejtësisë. (pz. 2024-2030)

Institucioni raportues: KLGJ, KLP, GJK, SPAK, MD

Informacion mbi zbatimin e masës:

Këshilli i Lartë Gjyqësor raporton se ka miratuar Planin e ri të Komunikimit për sistemin gjyqësor
2026-2027, dhe se rishikimi i planeve të komunikimit e transparencës, si dhe mbajtja e një
komunikimi të vazhdueshëm me qytetarët, realizohen në mënyrë periodike.

Këshilli i Lartë i Prokurorisë raporton se ka një program transparence të miratuar përpara periudhës
së raportimit, me vendimet e publikuara pas çdo mbledhjeje plenare, një rubrikë të dedikuar për
stafin dhe një tjetër për vendet vakante e rekrutimin, të përditësuara rast pas rasti; në zbatim të ligjit
nr. 33/2022 për të dhënat e hapura, KLP ka publikuar listën e informacioneve që përdoren si burime
të hapura. Komunikimi me publikun realizohet përmes faqes zyrtare dhe rrjeteve sociale, si dhe
përmes kërkesave për informacion sipas ligjit për të drejtën e informimit; çdo muaj hartohet buletini
në gjuhën shqipe dhe angleze me aktivitetet dhe vendimmarrjet e Këshillit, ndërsa KLP ka miratuar
Strategjinë për Komunikimin me Median dhe Publikun, e cila përfshin edhe të drejtën për informim
dhe një plan gjithëpërfshirës komunikimi.

SPAK raporton se, gjatë periudhës janar–qershor 2026, ka vijuar zbatimin e politikës së
transparencës dhe komunikimit publik, nëpërmjet publikimit në kohë reale të njoftimeve për shtyp,
konferencave për media dhe informimit periodik mbi rezultatet e hetimeve dhe procedimeve penale
me interes publik, përfshirë njoftime mbi operacionet, vendimet gjyqësore, sekuestrimet dhe
konfiskimet e pasurive, si dhe aktivitetet e bashkëpunimit ndërinstitucional dhe ndërkombëtar.
Informimi realizohet përmes Koordinatorit për Marrëdhëniet me Median, në përputhje me kufizimet
e sekretit hetimor. Në janar 2026 është hartuar Protokolli për Komunikimin gjatë Situatave të
Krizës, me qëllim standardizimin e komunikimit institucional në raste me interes të lartë publik dhe
forcimin e besueshmërisë së informacionit, ndërsa me Urdhrin nr. 3999, datë 30.01.2026, janë
miratuar rregulla të brendshme për organizimin dhe funksionimin e komunikimit institucional.
SPAK saktëson se, gjatë këtij gjashtëmujori, nuk ka pasur rishikim të planit të komunikimit dhe
transparencës.

Objektivi Specifik 5.3.

Plani i Veprimit për Objektivin 5.3 parashikon 4 masa, prej të cilave 4 masa janë zbatuar
pjesërisht. 0% e masave (të zbatueshme) janë zbatuar plotësisht

Objektivi specifik 5.3: Rritja e njohurive dhe kuptueshmërisë së publikut mbi
proceset e integrimit evropian përmes iniciativave të edukimit ligjor të publikut

5.3.1

Rritja e ndërgjegjësimit mbi proceset e integrimit evropian përmes iniciativave të edukimit ligjor të
publikut . (pz. 2024-2030)
Institucioni raportues:MD
Informacion mbi zbatimin e masës:

Ministria e Drejtësisë raporton se, gjatë periudhës raportuese, ASPA në bashkëpunim me MD kanë
zhvilluar tre webinare me tematikat: vendimmarrja në Bashkimin Evropian dhe roli i Komisionit
Evropian në procesin negociues; komunikimi ndërinstitucional në procesin e integrimit dhe raportimi
përpara Komisionit Evropian; si dhe roli i Grupit të Punës për Zgjerimin dhe Vendet që Negociojnë
Anëtarësimin në BE (COELA) në procesin e negociatave të anëtarësimit.

Në kuadër të fushatave të ndërgjegjësimit përmes mediave, Zëvendësministri i Drejtësisë ka marrë
pjesë në panelin e dytë të Konferencës Kombëtare për Integrimin Evropian, organizuar nga European
Movement Albania, kushtuar mbrojtjes së të drejtave themelore në kuadër të Kapitullit 23 dhe
përmbushjes së reformave të nevojshme për integrimin evropian. Gjithashtu, ka marrë pjesë në
dialogun e hapur "BE dhe Ti: Evropa është këtu", organizuar në Institutin e Studimeve Evropiane. Pas
kalimit me sukses të raportit IBAR, Zëvendësministri ka dhënë një intervistë në televizionin A2 CNN,
ku ka informuar mbi zhvillimet e Konferencës së 8 Ndërqeveritare dhe rëndësinë e këtij procesi.

ASPA raporton se ka kontribuar në informimin dhe edukimin e administratës publike mbi procesin e
integrimit evropian dhe çështjet e lidhura me sistemin e drejtësisë, përmes zhvillimit të aktiviteteve
trajnuese, në të cilat kanë marrë pjesë 1,552 punonjës të administratës publike.

5.3.2

Integrimi i njohurive mbi ligjet dhe politikat e Bashkimit Evropian në kurrikulat kombëtare të
arsimit. (pz. 2026-2030)

Institucioni raportues:MAS

Informacion mbi zbatimin e masës:

Për periudhën janar–qershor 2026 nuk ka informacion të ri të raportuar nga MAS lidhur me këtë masë.

5.3.3

Organizimi i aktiviteteve informuese në Ditën e Europës. (pz. 2025-2030)

Institucioni raportues:MD
Informacion mbi zbatimin e masës:

Ministria e Drejtësisë raporton se, gjatë periudhës janar–qershor 2026, aktivitetet e Platformës së
Partneritetit për Integrimin Evropian (PPIE) për Kapitullin 23 janë përqendruar në mbështetjen e
procesit të negociatave me Bashkimin Evropian, forcimin e sundimit të ligjit, aksesin në drejtësi,
transparencën dhe harmonizimin e legjislacionit shqiptar me acquis të BE-së, përmes pesë tryezave
tematike. Më 17 shkurt 2026 u trajtua progresi në plotësimin e piketave të ndërmjetme për Kapitullin
23, bashkëpunimi me shoqërinë civile, organizimi i Javës së Ndërgjegjësimit për Mbrojtjen e
Viktimave të Krimit dhe hartimi i Planit Kombëtar të Veprimit OGP 2026–2030. Më 17 prill 2026 u
diskutua roli i Ministrisë së Drejtësisë në garantimin e të drejtave procedurale, ndihmën juridike falas
dhe aksesin në drejtësi, si dhe zhvillimet lidhur me Strategjinë Ndërsektoriale të Drejtësisë për të
Mitur 2027–2030, efikasitetin e sistemit të drejtësisë dhe ndërmjetësimin. Më 22 maj 2026 u trajtua
zbatimi i ligjit nr. 12/2026 "Për lobimin në Republikën e Shqipërisë" dhe përputhshmëria e tij me
standardet evropiane, funksionimi i Regjistrit të Lobimit dhe roli i Komisionerit për të Drejtën e
Informimit dhe Mbrojtjen e të Dhënave Personale. Më 15 qershor 2026 u diskutua ndikimi i
performancës së sistemit gjyqësor në klimën e investimeve dhe zhvillimin ekonomik, sigurinë juridike
dhe zgjidhjen e mosmarrëveshjeve tregtare. Më 30 qershor 2026 u trajtua procesi i harmonizimit të
legjislacionit shqiptar me Aktin për Shërbimet Dixhitale (DSA) të BE-së, mbrojtja e të drejtave
themelore në mjedisin dixhital, siguria kibernetike dhe mbrojtja e të dhënave personale, me referime
edhe te përvoja e Sllovakisë në zbatimin e DSA-së.

5.3.4

Aktivitete informuese dhe zhvillimi i programeve edukative mbi integrimin evropian në shkollat e
arsimit bazë, të mesëm, dhe të lartë. (pz. 2024-2030)

Institucioni raportues:MD

Informacion mbi zbatimin e masës:

Masa është në proces.

III. HAPAT NË VIJIM

Përditësimi i Legjislacionit të Reformës në Drejtësi me bashkëpunimin e Ministrisë së
Drejtësisë, KLGJ-së, KLP-së, SPAK-ut, ILDKPKI-së dhe ILD-së

Në vijim, prioritet mbetet përditësimi i kuadrit ligjor dhe nënligjor të reformës në drejtësi,
nëpërmjet një procesi të koordinuar ndërinstitucional. Ky proces duhet të vijojë me
finalizimin dhe miratimin e Kodit të ri Penal, të Kodit të Procedurës Penale, Kodit Civil,
Kodit të Procedurës Civile dhe Kodit Familjar, të cilat ndodhen ende në faza të ndryshme
identifikimi të acquis dhe draftimi. Vëmendje e veçantë duhet t'i kushtohet edhe krijimit të
bazës ligjore për Njësinë e Shërbimit Ligjor pranë Prokurorisë së Posaçme, si dhe adresimit
të dispozitave të paqarta të ligjit nr. 95/2016 lidhur me monitorimin e telekomunikacionit të
personelit të institucioneve të posaçme kundër korrupsionit dhe krimit të organizuar.

Ruajtja dhe Zhvillimi i Kapaciteteve të Organeve të Qeverisjes së Drejtësisë nga KLGJ,
KLP dhe ILD

Në vijim, KLGJ, KLP dhe ILD duhet të vijojnë forcimin e kapaciteteve institucionale,
administrative dhe profesionale. Prioritet i veçantë mbetet plotësimi i vendeve vakante të
inspektorëve pranë ILD-së (procedura e komandimit u rishpall më 24 qershor 2026 për
mungesë kandidaturash) dhe rritja e atraktivitetit të këtij pozicioni. Njëkohësisht, duhet
forcuar kapaciteti i specializuar për verifikimin e pasurisë dhe figurës pranë KLGJ, ku vetëm
një nga tre pozicionet e Këshilltarit Ekonomik është aktualisht i plotësuar, si dhe duhet
vlerësuar krijimi i një njësie të specializuar për hetimin e deklarimit të pasurisë, sipas modelit
tashmë të konsoliduar në KLP.

Garantimi i Emërimeve dhe Zhvillimit të Karrierës së Magjistratëve nga KLGJ dhe
KLP

Në vijim, KLGJ dhe KLP duhet të vijojnë zbatimin e procedurave të emërimit, lëvizjes
paralele, ngritjes në detyrë dhe vlerësimit etik e profesional të magjistratëve. Duke qenë se
raporti evidenton një ritëm vlerësimesh që kërkon përshpejtim (12 raporte të miratuara nga
KLP gjatë periudhës), prioritet mbetet forcimi i kapaciteteve të strukturave përgjegjëse,
respektimi i planeve vjetore të vlerësimit dhe ndjekja e procedurave në pritje, përfshirë
zgjedhjen e Prokurorit të Përgjithshëm dhe plotësimin e pozicioneve drejtuese vakante.

Përforcimi i Mekanizmave të Llogaridhënies nga ILD, KLGJ dhe KLP

Në vijim, prioritet mbetet forcimi i mekanizmave të llogaridhënies, veçanërisht rishikimi i
kuadrit ligjor e nënligjor për çështjet disiplinore, rritja e kapaciteteve administrative të
këshilltarëve ligjorë pranë KLP dhe fuqizimi i rolit të Këshilltarit për Etikën. Duhet vijuar
gjithashtu zbatimi efektiv i rregullores së KLGJ për mbrojtjen e sinjalizuesve (miratuar tetor

2025) dhe i rregullores së KLP për hetimin administrativ të sinjalizuesit (miratuar maj 2026),
me qëllim forcimin e besimit në mekanizmat mbrojtës.

Rritja e Efikasitetit të Gjykatave dhe Prokurorisë

Në vijim, prioritet mbetet rritja e efikasitetit të gjykatave dhe prokurorive përmes plotësimit
gradual të vakancave, veçanërisht në gjykatat e apelit, dhe vijimit të zbatimit të masave për
reduktimin e çështjeve të prapambetura. Duhet siguruar konsolidimi i rezultateve tashmë të
arritura, si reduktimi prej 52% i backlog-ut në SPAK, si dhe finalizimi i procesit të ndërtimit
të Gjykatës së re të Apelit, i varur ende nga përcaktimi i truallit në koordinim me Bashkinë e
Tiranës.

Avancimi i Digjitalizimit, Ndërveprueshmërisë dhe Menaxhimit të të Dhënave në
Sistemin e Drejtësisë

Në vijim, duhet të vazhdojë zbatimi i projekteve për sistemet e reja të menaxhimit të
çështjeve: finalizimi i projektit JURONIX për gjykatat, përmbyllja e fazës së tenderimit dhe
zhvillimit teknik të CMS për prokuroritë, si dhe miratimi i një plani strategjik të konsoliduar
për ndërveprueshmërinë e plotë të sistemeve të drejtësisë, aktualisht ende i pazbatuar. Duhet
trajtuar gjithashtu me përparësi digjitalizimi dhe rritja e kapaciteteve të TI-së pranë Gjykatës
Kushtetuese, e cila mbetet pa zhvillime të reja të raportuara.

Forcimi i Aksesit në Drejtësi dhe Përmirësimi i Shërbimeve për Qytetarët

Në vijim, prioritet i veçantë duhet t'i kushtohet forcimit të aksesit në drejtësi për qytetarët në
situatë vulnerabiliteti. Duhet vijuar zbatimi i projektligjit për ndryshimin e ligjit nr. 111/2017,
aktualisht në shqyrtim pranë Drejtorisë së Kodifikimit, si dhe adresimi i nevojave
infrastrukturore të identifikuara për Qendrat e Shërbimit të Ndihmës Juridike Parësore në
Tiranë, Durrës, Dibër, Shkodër dhe Gjirokastër. Njëkohësisht, duhet forcuar zgjerimi i
përdorimit të ndërmjetësimit, duke përfshirë miratimin e një metodologjie të standardizuar
për inspektimin e ndërmjetësve, ende në proces hartimi.

Forcimi i Kapaciteteve të Shkollës së Magjistraturës

Në vijim, prioritet mbetet forcimi i mëtejshëm i kapaciteteve institucionale të Shkollës së
Magjistraturës. Duhet finalizuar dhe zbatuar kurrikula e rishikuar e formimit fillestar (pritet të
miratohet në shtator 2026), si dhe manuali i ri për mentorimin, aktualisht në proces hartimi.
Duhet vijuar gjithashtu plotësimi i vendeve vakante në organikën e Shkollës dhe forcimi i
bashkëpunimit me institucionet homologe evropiane dhe partnerët ndërkombëtarë, në vijim të
mbylljes së Projektit të Binjakëzimit (qershor 2026), me qëllim ruajtjen e vazhdimësisë së
rezultateve të arritura.

Rekomandime

Sugjerohet hartimi i një plani të detajuar pune të brendshme, në të cilin të përcaktohen
qartë masat, afatet dhe përgjegjësitë përkatëse. Ky proces mundëson monitorimin e zbatimit
të masave dhe indikatorëve të miratuar më parë, duke i dhënë institucioneve mundësinë të
identifikojnë në kohë vështirësitë dhe të ndërmarrin veprime korrigjuese.

Çdo kontribut institucional duhet të mbështetet në evidenca të qarta, të matshme dhe të
verifikueshme. Këto të dhëna duhet të lidhen drejtpërdrejt me nivelin e zbatueshmërisë së
masave, buxhetin e planifikuar dhe përdorimin real të tij.
Gjithashtu rekomandohet që informacioni mbi shpenzimin e buxhetit të rakordohet
paraprakisht me pikat e kontaktit pranë Drejtorive të Financës të institucioneve
përkatëse, me qëllim shmangien e pasaktësive dhe sigurimin e përputhshmërisë së të dhënave
të raportuara.

